
Монгол Улсын Их Хурлын 2008 оны хаврын ээлжит чуулганы 5 дугаар сарын 15-ны өдөр (Пүрэв гараг)-ийн нэгдсэн хуралдаан 10 цаг 45 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 75 гишүүнээс 50 гишүүн ирж, 66.6 хувийн ирцтэй байв. Үүнд:


Чөлөөтэй: Д.Арвин, А.Бакей, Х.Баттулга, Г.Батхүү, Э.Бат-Үүл, Д.Бат-Эрдэнэ, Л.Гүндалай, Д.Дэмбэрэл, М.Зоригт, Ц.Нямдорж, С.Оюун, К.Саираан, Б.Эрдэнэбат


Өвчтэй: Ц.Дамиран, Д.Одбаяр, Л.Одончимэд, Д.Одхүү, Д.Тэрбишдагва, У.Хүрэлсүх, Б.Цэрэнбалжир


Тасалсан: Ц.Батаа, Н.Батбаяр, Р.Гончигдорж, Б.Жаргалсайхан, М.Сономпил


Хэлэлцэх асуудлын дараалалтай холбогдуулан УИХ-ын гишүүн Ц.Сүхбаатар, Л.Гансүх, З.Энхболд нар санал хэлэв.

Нэг.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/, /үргэлжилнэ/
Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны дэд сайд С.Чинзориг, УИХ-ын Тамгын газрын зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны референт Ц.Цолмон нарын бүрэлдэхүүнтэй ажлын хэсэг байлцав.

Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэх явцад Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.
1.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Хуулийн төслийн 1.1-ийг Энэ хуулийн зорилт нь хөдөлмөрийн аюулгүй байдал, эрүүл ахуйн талаархи төрийн бодлого, үндсэн зарчмыг тодорхойлж, төрийн байгууллагын удирдлага, хяналтын тогтолцоо, ажлын байранд тавигдах хөдөлмөрийн аюулгүй байдал, эрүүл ахуйн шаардлага, стандартыг хангах, ажилтан, хөдөлмөр эрхлэгч иргэнийг эрүүл, аюулгүй орчинд ажиллах нөхцөлийг бүрдүүлэхтэй холбогдсон төр, иргэн, хуулийн этгээдийн хооронд үүсэх харилцааг зохицуулахад оршино. гэж өөрчлөн найруулах” гэсэн Байнгын хорооны дэмжсэн саналыг дэмжье.

Зөвшөөрсөн

31

Татгалзсан

  8

Бүгд


39

79.5 хувийн саналаар дэмжигдлээ.

2.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төсөлд дор дурдсан агуулга бүхий 3.1.11, 3.1.12, 3.1.13, 3.1.16, 3.1.17, 3.1.18, 3.1.19 дэх заалт нэмэх:

“3.1.11.”тусгай хувцас” гэж үйлдвэрлэлийн хортой, аюултай хүчин зүйлийн нөлөөллөөс хамгаалах зориулалт бүхий хувцас, гутал, малгай, бээлий зэрэг хөдөлмөр хамгааллын хэрэгслийг;

3.1.12.”нэг бүрийн хамгаалах хэрэгсэл” гэж үйлдвэрлэлийн хортой, аюултай хүчин зүйлийн нөлөөллөөс ажилтныг хамгаалах зориулалт бүхий хэрэгслийг;

3.1.13.”хамтын хамгаалах хэрэгсэл” гэж үйлдвэрлэлийн хортой, аюултай хүчин зүйлийн нөлөөллөөс хоёр ба түүнээс дээш тооны ажилтныг нэгэн зэрэг хамгаалах зориулалт бүхий хэрэгслийг;

3.1.16.”үйлдвэрлэлийн ажлын байрыг хөдөлмөрийн нөхцөлөөр аттестатчилах” гэж гүйцэтгэж буй ажлын аюулгүй, хортой, хүнд, ачаалалтай байдал нь хөдөлмөрийн эрүүл ахуйн нөхцөлийн хэм хэмжээнд нийцэж байгаад үнэлгээ өгөхийг;

3.1.17.”хөдөлмөрийн аюулгүй нөхцөл” гэж ажилтанд нөлөөлөх үйлдвэрлэлийн хортой ба аюултай хүчин зүйлийн нөлөөллийн түвшин нь хөдөлмөрийн аюулгүй байдлын тогтоосон хэм хэмжээнээс хэтрээгүй байхыг;

3.1.18.”үйлдвэрлэлийн тоног төхөөрөмжийн аюулгүй байдал” гэж зураг төсөл, техникийн баримт бичигт заасан нөхцөлийн дагуу тоног төхөөрөмжийг ажиллуулахад хөдөлмөрийн аюулгүй ажиллагааны шаардлага хангасан байхыг;

3.1.19.”хөдөлмөрийн аюулгүй байдал, эрүүл ахуйн стандарт” гэж хөдөлмөрийн нөхцөл, аюулгүй байдал, эрүүл ахуйн талаар эрх бүхий байгууллагаас тогтоосон хэм хэмжээг.” нэмэх” гэсэн Байнгын хорооны дэмжсэн саналыг дэмжье.

Зөвшөөрсөн

30

Татгалзсан

10

Бүгд


40

75.0 хувийн саналаар дэмжигдлээ.

3.Төслийн 3.1.12 дахь заалтыг хасах гэсэн Байнгын хорооны дэмжсэн саналыг дэмжье.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

4.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 4.1, 27.1.14-өөс “4.1.3.албан бус хөдөлмөр эрхлэгч; 4.1.6. малчин, тариаланч;” гэсэн заалтыг хасах” гэсэн Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн Д.Лүндээжанцан асуулт асууж, УИХ-ын гишүүн Ц.Сүхбаатар хариулж, тайлбар хийв.

Зөвшөөрсөн

25

Татгалзсан

14

Бүгд


39

64.1 хувийн саналаар дэмжигдлээ.

5.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 4.1-д “4.1.3. иргэд хоорондын гэрээгээр ажиллагчид;” гэсэн заалт нэмэх” гэсэн Байнгын хорооны дэмжсэн саналыг дэмжье.

Зөвшөөрсөн

27

Татгалзсан

12

Бүгд


39

69.2 хувийн саналаар дэмжигдлээ.

6.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 5.2.2-ыг “хөдөлмөрийн аюулгүй байдал, эрүүл ахуйн шаардлага, стандартыг хэрэгжүүлэх байнгын хяналтын тогтолцоог хангах;” 5.2.3-ыг “хөдөлмөрийн аюулгүй байдал, эрүүл ахуйн талаархи мэдээллийн ил тод, үнэн бодит байдлыг хангах;” гэж тус тус өөрчлөн найруулах” гэсэн Байнгын хорооны дэмжсэн саналыг дэмжье.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

7.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 5.2-т “хөдөлмөрийн аюулгүй байдал, эрүүл ахуйн шаардлагад нийцсэн хөдөлмөрийн нөхцөлийг бүрдүүлсэн байх.” гэсэн 5.2.4 дэх заалт нэмэх” гэсэн Байнгын хорооны дэмжсэн саналыг дэмжье.

Зөвшөөрсөн

29

Татгалзсан

11

Бүгд


40

72.5 хувийн саналаар дэмжигдлээ.

8.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 6 дугаар зүйлийн гарчигт “шаардлага” гэж нэмж, мөн зүйлд “Хөдөлмөрийн аюулгүй байдал, эрүүл ахуйн эрх зүйн зохицуулалт нь Монгол Улсын хууль тогтоомжоор тогтоогдох бөгөөд хөдөлмөрлөх үйл ажиллагааны явцад хөдөлмөр эрхэлж байгаа иргэн, ажилтны амь нас, эрүүл мэндийг хамгаалахад чиглэгдсэн нэгдмэл шаардлагыг хангасан байна.” гэсэн 6.1 дэх хэсэг нэмэх” гэсэн Байнгын хорооны дэмжсэн саналыг дэмжье.

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

9.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 14 дүгээр зүйлд “Ажилтныг эрүүл мэндийн үзлэгт хамруулах журмыг хөдөлмөрийн болон эрүүл мэндийн асуудал эрхэлсэн төрийн захиргааны төв байгууллага батална.” гэсэн 14.4 дэх хэсэг нэмэх” гэсэн Байнгын хорооны дэмжсэн саналыг дэмжье.

Зөвшөөрсөн

24

Татгалзсан

16

Бүгд


40

60.0 хувийн саналаар дэмжигдлээ.

10.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 20.1.1-ийг “хөдөлмөрийн аюулгүй байдал, эрүүл ахуйн талаархи үндэсний бодлогыг тодорхойлох;”, 20.1.2-ыг “онцгой байдлын үед хүний амь нас, эрүүл мэндийг хамгаалах асуудлаар Засгийн газар, хөдөлмөрийн аюулгүй байдал, эрүүл ахуйн асуудал эрхэлсэн төрийн захиргааны төв байгууллага болон холбогдох бусад байгууллагын бүрэн эрхийг тодорхойлох;” гэж тус тус өөрчлөн найруулах” гэсэн Байнгын хорооны дэмжсэн саналыг дэмжье.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ.

11.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 21.1.1-ийг “хөдөлмөрийн аюулгүй байдал, эрүүл ахуйн талаархи төрийн бодлогыг боловсруулж, хэрэгжилтийг хангах;”, 21.1.2-ыг “хөдөлмөрийн аюулгүй байдал, эрүүл ахуйн үндэсний хөтөлбөрийг боловсруулж, хэрэгжүүлэх ажлыг зохион байгуулах;” гэж тус тус өөрчлөн найруулах” гэсэн Байнгын хорооны дэмжсэн саналыг дэмжье.

Зөвшөөрсөн

30

Татгалзсан

  9

Бүгд


39

71.8 хувийн саналаар дэмжигдлээ.

12.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 21.1-д дор дурдсан заалт нэмэх:

 
“21.1.3.хөдөлмөрийн аюулгүй байдал, эрүүл ахуйн талаархи төрийн хяналтыг зохион байгуулах, хэрэгжүүлэх журам тогтоох;

 
21.1.4.хөдөлмөрийн аюулгүй байдал, эрүүл ахуйн талаархи мэдээллийг түгээх, статистик мэдээллийн нэгдсэн сан байгуулах журмыг тогтоох;

 

21.1.5.хөдөлмөрийн аюулгүй байдал, эрүүл ахуйн талаархи судалгаа, шинжилгээг холбогдох байгууллагаар хийлгэх;


21.1.6.үйлдвэрлэлийн осол, хурц хордлогыг судлан бүртгэх дүрмийг батлах;” гэсэн Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн С.Ламбаа асуулт асууж, санал хэлж, уг саналыг эцсийн хэлэлцүүлэгт бэлтгэх явцад анхаарч ажиллахыг УИХ-ын дарга Д.Лүндээжанцан анхааруулав

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ.

13.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 21.1.3, 21.1.4 дэх заалтыг тус тус хасах” гэсэн Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн С.Ламбаагийн асуусан асуултад ажлын хэсгийн ахлагч, УИХ-ын гишүүн Ц.Сүхбаатар хариулж, тайлбар хийж, дээрх саналыг ажлын хэсгээс татаж авснаа мэдэгдэв.

14.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 22 дугаар зүйлийн гарчиг болон 22.1-ийг “Хөдөлмөрийн аюулгүй байдал, эрүүл ахуйн асуудал эрхэлсэн төрийн захиргааны төв байгууллагын бүрэн эрх” гэж өөрчлөх” гэсэн Байнгын хорооны дэмжсэн саналыг дэмжье.

Зөвшөөрсөн

30

Татгалзсан

  9

Бүгд


39

76.9 хувийн саналаар дэмжигдлээ.

15.Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан “Төслийн 22.1-ийн дор дурдсан заалтуудыг дараахь байдлаар өөрчлөн найруулах:

 

“22.1.1.хөдөлмөрийн аюулгүй байдал, эрүүл ахуйн талаархи төрийн бодлогыг хэрэгжүүлэх;

 

22.1.2.хөдөлмөрийн аюулгүй байдал, эрүүл ахуйн талаар төрийн захиргааны бусад төв байгууллага, аймаг, нийслэлийн нутгийн өөрөө удирдах болон захиргааны байгууллага, ажил олгогч, ажилтны төлөөлөгчдийн байгууллага, тэдгээрийн мэргэжлийн салбар, төрийн бус байгууллагын хоорондын ажлын уялдаа холбоог хангах;

 

22.1.3.төрийн захиргааны төв болон холбогдох мэргэжлийн байгууллагатай хамтарч хөдөлмөрийн аюулгүй байдал, эрүүл ахуйн асуудлаар салбар дундын эрх зүйн баримт бичиг боловсруулж батлах;

 

22.1.6.хөдөлмөрийн аюулгүй байдал, эрүүл ахуйн мэргэжлийн боловсон хүчний асуудлаар холбогдох байгууллагад санал оруулах;

 

22.1.7.хөдөлмөрийн аюулгүй байдал, эрүүл ахуйн сургалтын болон шалгалт авах журам тогтоох;

 

22.1.8.үйлдвэрлэлийн осол, мэргэжлээс шалтгаалсан өвчин, хурц хордлогын талаархи тайланг гаргах, хөдөлмөрийн хортой, аюултай ажлын байрны мэдээллийн сан бүрдүүлэх, холбогдох газар, олон нийтэд мэдээлэх;

  

22.1.9.хөдөлмөрийн аюулгүй байдал, эрүүл ахуйн асуудлаар олон улсын хамтын ажиллагааг хөгжүүлэх;

  
22.1.11.хөдөлмөрийн нөхцөл, мэргэжлээс шалтгаалсан өвчин судлал, эмнэлэг хөдөлмөрийн магадлалын асуудал хариуцсан байгууллага байгуулах, тэдгээрийн бүтэц, орон тоо, дүрмийг батлах;” гэсэн Байнгын хорооны дэмжсэн саналыг дэмжье.


 Дээрх саналтай холбогдуулан УИХ-ын гишүүн С.Ламбаагийн асуусан асуултад УИХ-ын гишүүн Ц.Сүхбаатар хариулж, тайлбар хийв.

Зөвшөөрсөн

20

Татгалзсан

21

Бүгд


41

51.2 хувийн саналаар дэмжигдсэнгүй.

16.  УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан Төслийн 22.1.4, 22.1.5-ыг хасах гэсэн саналыг дэмжье.

Зөвшөөрсөн

23

Татгалзсан

18

Бүгд


41

56.1 хувийн саналаар дэмжигдлээ.

17. Төсөлд дор дурдсан агуулгатай 23 дугаар зүйл нэмэх:

“23 дугаар зүйл. Хөдөлмөрийн аюулгүй байдал, эрүүл ахуйн Үндэсний хороо, түүний бүрэн эрх

23.1.Төрийн захиргааны байгууллага, ажил олгогчийн болон ажилтны эрх ашгийг хамгаалах байгууллагын төлөөлөл бүхий тэнцүү тооны гишүүдээс бүрдсэн хөдөлмөрийн аюулгүй байдал, эрүүл ахуйн Үндэсний хороо /орон тооны бус/-г хөдөлмөрийн асуудал эрхэлсэн Засгийн газрын гишүүний дэргэд байгуулж ажиллуулна.

23.2.Үндэсний хорооны дүрэм, бүрэлдэхүүнийг талуудын саналыг харгалзан Хөдөлмөр, нийгмийн зөвшлийн Үндэсний хорооны дарга батална.

23.3.Үндэсний хороо нь дараах бүрэн эрхийг хэрэгжүүлнэ:

23.3.1.хөдөлмөрийн аюулгүй байдал, эрүүл ахуйн асуудлаар төрийн бодлого боловсруулах, хэрэгжүүлэхэд оролцох;

23.3.2.хөдөлмөрийн аюулгүй байдал, эрүүл ахуйн асуудлаар санал, зөвлөмж гаргах;

23.3.3.хөдөлмөрийн аюулгүй байдал, эрүүл ахуй, үйлдвэрлэлийн осол, мэргэжлээс шалтгаалсан өвчин, хурц хордлогын шалтгаан, нөхцөлийг судлах, хэлэлцэх, зөвлөмж гаргах, саналаа холбогдох байгууллагад оруулах;

23.3.4.олон улсын хөдөлмөрийн байгууллагын конвенцид нэгдэн орох асуудлыг боловсруулахад төлөөллөө оролцуулах.” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

29

Татгалзсан

11

Бүгд


40

72.5 хувийн саналаар дэмжигдлээ.

18. Төслийн 24.1-ийн заалтуудыг дор дурдсанаар өөрчлөн найруулах:

“24.1.1.хөдөлмөрийн аюулгүй байдал, эрүүл ахуйн болон үйлдвэрлэлийн осол, хурц хордлого, мэргэжлээс шалтгаалсан өвчнөөс урьдчилан сэргийлэх арга хэмжээнд шаардагдах хөрөнгийг төлөвлөж, хэрэгжүүлэх;

24.1.2.хөдөлмөрийн аюулгүй байдал, эрүүл ахуйн талаарх хууль тогтоомжийн хэрэгжилтэд хяналт тавих;

24.1.3.үйлдвэрлэлийн осол, хурц хордлого, мэргэжлээс шалтгаалсан өвчний шалтгааныг судалж, урьдчилан сэргийлэх арга хэмжээ авах;” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ.

19. Төслийн 25.1-д “25.1.2.Хөдөлмөрийн тухай хууль болон хөдөлмөрийн аюулгүй байдал, эрүүл ахуйн тухай хуулийг зөрчсөний улмаас ногдуулсан торгуулийн хөрөнгө;” гэсэн заалт нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Дээрх саналтай холбогдуулан УИХ-ын гишүүн Ц.Мөнх-Оргил санал хэлж,  УИХ-ын гишүүн Ц.Сүхбаатар саналаа татаж авав.

20. Төслийн 25.3-ыг “Энэ хуулийн 22.1.11-д заасан хөдөлмөрийн нөхцөл, мэргэжлээс шалтгаалсан өвчин судлал, хөдөлмөр магадлалын асуудал хариуцсан байгууллагын үйл ажиллагааны зардлыг улсын төсвөөс санхүүжүүлнэ.” гэж өөрчлөх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

23

Татгалзсан

20

Бүгд


43

53.5 хувийн саналаар дэмжигдлээ.

21. Төслийн 25.1.2-ыг хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

30

Татгалзсан

14

Бүгд


44

68.2 хувийн саналаар дэмжигдлээ.

22. Төслийн 26 дугаар зүйлийн гарчгийн болон 19.1, 26.2, 26.5, 27.2.1-ийн “алба” гэснийг “зөвлөл” гэж өөрчлөх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

28

Татгалзсан

17

Бүгд


45

62.2 хувийн саналаар дэмжигдлээ.

23. Төслийн 26.1-ийг “Хөдөлмөрийн аюулгүй байдлыг хангах, хөдөлмөрийн нөхцөлийг сайжруулах, хууль тогтоомжийг хэрэгжүүлэх, хяналт тавих үүргийг аж ахуйн нэгж, байгууллагын захирал /эзэн/, ажил олгогч шууд хариуцна.” гэж өөрчлөх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

29

Татгалзсан

16

Бүгд


45

64.4 хувийн саналаар дэмжигдлээ.

24. Төслийн 27.1-д “хөдөлмөрийн аюулгүй байдал, эрүүл ахуйн талаар шаардлагатай мэдлэгийг эзэмшсэн байх;” гэсэн 27.1.6 дахь заалт нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

23

Татгалзсан

22

Бүгд


45

51.1 хувийн саналаар дэмжигдлээ.

25. Төслийн 30 дугаар зүйлийн гарчгийг “30 дугаар зүйл. Мэргэжлээс шалтгаалсан өвчин, түүнтэй холбогдсон хөдөлмөр зохицуулалт” гэж өөрчлөх, үүнтэй уялдаж төслийн 29 дүгээр зүйлийг төслөөс хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

27

Татгалзсан

18

Бүгд


45

60.0 хувийн саналаар дэмжигдлээ.

26. Төслийн 30.1, 30.2-ыг дараах байдлаар өөрчлөн найруулах:

“30.1.Мэргэжлээс шалтгаалсан өвчнийг мэргэжлийн байгууллага судалж тогтооно.

30.2.Үйлдвэрлэлийн осол, хурц хордлого, мэргэжлээс шалтгаалсан өвчний улмаас хөдөлмөрийн чадвар алдалт, түүний хувь хэмжээ, хугацааг Нийгмийн даатгалын тухай хуульд заасны дагуу Эмнэлэг хөдөлмөрийн магадлах комисс шийдвэрлэнэ.” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.


Зөвшөөрсөн

22

Татгалзсан

23

Бүгд


45

51.1 хувийн саналаар дэмжигдлээ.

27. Төслийн 31.1-ийг “ажлын байрны хөдөлмөрийн нөхцөлийн үнэлгээг мэргэжлийн байгууллагаар хийлгэх;” гэж өөрчилж,  төслийн 27.1-д 5 дахь заалт болгон шилжүүлэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Дээрх саналтай холбогдуулан УИХ-ын гишүүн Ц.Сүхбаатар тайлбар хийж, хоёрдугаар хэлэлцүүлгийн үед сайн найруулаад оруулж ирэх нь зүйтэй гэж үзэж нээлттэй үлдээв.

28. Төслийн 31 дүгээр зүйлд “31.1.Химийн хорт болон аюултай бодис, түүнийг агуулсан түүхий эд, материал ашиглан үйл ажиллагаа явуулж байгаа ажлын байрны хөдөлмөрийн нөхцөлийн үнэлгээг жилд нэгээс доошгүй удаа мэргэжлийн байгууллагаар хийлгэнэ.” гэсэн хэсэг нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Дээрх саналыг хоёрдугаар хэлэлцүүлгийн үед сайн найруулаад оруулж ирэх нь зүйтэй гэж үзэж нээлттэй үлдээв.

29. Төслийн 32 дугаар зүйлийг хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

36

Татгалзсан

9

Бүгд


45

80.0 хувийн саналаар дэмжигдлээ.

30. Төслийн 34.2-ын заалтуудыг дараах байдлаар өөрчлөн найруулах:

“34.2.1.ажлын байранд ашиглагдаж байгаа тоног төхөөрөмж, машин механизмын аюулгүй байдал, техникийн паспортын хөтлөлтийн байдалд үзлэг шалгалт хийх;

34.2.2.аж ахуйн нэгж, байгууллагын хөдөлмөрийн аюулгүй байдал, эрүүл ахуйн асуудал хариуцсан ажилтны ажил үүргийн гүйцэтгэлтэй танилцаж заавар, зөвлөгөө өгөх;

34.2.4.өргөх, тээвэрлэх механизм, даралтат сав, шугам хоолойд мэргэжлийн байгууллагаар туршилт, тохируулга, баталгаажуулалт хийлгэсэн эсэхийг шалгах;

34.2.5.ажлын тусгай хувцас, нэг бүрийн болон хамтын хамгаалах хэрэгслийн хангалт, хэрэглээний байдалтай танилцах;

34.2.6.үйлдвэрлэлийн ослыг судлан бүртгэх, ослын шалтгаан, хүчин зүйлийг тогтоосон байдалд хяналт тавих, энэ хуульд заасны дагуу үйлдвэрлэлийн осол, хурц хордлогын талаар дүгнэлт гаргах;

34.2.7.хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэхийг шалгах;” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

34

Татгалзсан

12

Бүгд


46

73.9 хувийн саналаар дэмжигдлээ.

31. Төслийн 34.2.3-ыг хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв.

Зөвшөөрсөн

33

Татгалзсан

12

Бүгд


45

73.3 хувийн саналаар дэмжигдлээ.

32. Төслийн 34.3-т дараахь заалтууд нэмэх:

“34.3.7.ажилтанд зориулсан ахуйн байрны хүрэлцээ, эрүүл ахуйн шаардлага хангаж байгаа эсэх, хөдөлмөрлөх орчны сөрөг хүчин зүйлийн нөлөөллөөс хамгаалах арга хэмжээний үр дүнг шалгаж, зөвлөгөө өгөх;

34.3.8.эрүүл мэндийн урьдчилсан болон хугацаат үзлэг, мэргэжлээс шалтгаалсан болон ажилтай холбоотой өвчнөөс урьдчилан сэргийлэх ажлыг хөдөлмөрийн нөхцөлд хийсэн хэмжилт, шинжилгээний үзүүлэлттэй холбон үнэлэлт өгөх;

34.3.9.мэргэжлээс шалтгаалсан болон ажлын байрны нөхцөлтэй холбоотой өвчнийг тогтооход ажлын байрны нөхцөлийн талаар санал дүгнэлт гаргах;” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжигдлээ.

33. Төслөөс 34.3.7, 34.3.8 дахь заалтыг хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

33

Татгалзсан

12

Бүгд


45

73.3 хувийн саналаар дэмжигдлээ.

Байнгын хорооны хуралдаанаар дэмжигдээгүй саналууд:

1.      Төсөлд “Хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэх талаар хөдөлмөрийн хяналтын улсын байцаагчийн дүгнэлт гаргуулсан байна.” гэсэн 16.3 дахь хэсэг нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжих боломжгүй

Дээрх саналтай холбогдуулан УИХ-ын гишүүн С.Ламбаагийн асуусан асуултад УИХ-ын гишүүн Б.Эрдэнэсүрэн хариулж, тайлбар хийв.

Зөвшөөрсөн

25

Татгалзсан

20

Бүгд


45

55.6 хувийн саналаар хүлээж авах боломжгүй гэсэн санал дэмжигдлээ.

2.  Төслийн 26.3-ыг “Ажил олгогч нь хөдөлмөрийн аюулгүй байдал, эрүүл ахуйн асуудал хариуцсан ажилд энэ чиглэлийн мэргэжилтэй буюу мэргэшсэн, дадлага туршлага бүхий хүнийг ажиллуулах бөгөөд ажилд авах, ажлаас өөрчлөхөд мэргэжлийн хяналтын байгууллагатай зөвшилцөнө.” гэж өөрчлөх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжих боломжгүй.

Зөвшөөрсөн

30

Татгалзсан

15

Бүгд


45

66.7 хувийн саналаар дэмжих боломжгүй гэсэн санал дэмжигдлээ.

3. Төсөлд “26.6.Аж ахуйн нэгж, байгууллагын удирдах ажилтан, хөдөлмөрийн аюулгүй байдал, эрүүл ахуйн асуудал хариуцсан ажилтан 3 жилд нэгээс доошгүй удаа мэргэжил дээшлүүлэх сургалтад хамрагдаж, шалгалт өгсөн байна.” гэсэн заалт нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжих боломжгүй.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжих боломжгүй гэсэн санал дэмжигдлээ.

Найруулгын чанартай саналын томъёолол
Байнгын хорооны хуралдаанаар дэмжигдсэн саналууд:

1.      Төслийн 5.1-ийн “иргэний” гэсний дараа “ажилтны” гэж нэмэх 

2.      Төслийн 5.2.1-ийн “талаар тавигдах” гэснийг “талаарх хэм хэмжээний” гэж өөрчлөх.

3.      Төслийн 7.2-ын “дүгнэлт, зөвшөөрөлгүйгээр явуулахыг хориглоно.” гэснийг “дүгнэлт гаргуулсан байна.” гэж өөрчлөх.

4.      Төслийн 9.1-ийн “машин механизм” гэсний өмнө “Үйлдвэрлэлийн зориулалттай, хүний эрүүл мэндэд аюул учруулж болох” гэж, 9.1.2-ын “ажиллуулах”, 9.1.3-ын “суурилуулах” гэсний өмнө “машин механизм”, тоног төхөөрөмжийг” гэж, 9.1.4-ийн “засвар” гэсний өмнө “машин механизм, тоног төхөөрөмжийн” гэж тус тус нэмэх.

5.      Төслийн 10.1-ийн “байдал хангагдсан байна.” гэснийг “байдлыг хангасан байна.” гэж, 10.2-ын “хэрэгсэл нь” гэснийг “хэрэгсэлд” гэж, “хийлгэсэн тухай зөвшөөрөл авсан байна.” гэснийг “хийлгэж, зохих зөвшөөрлийг авсан байна.” гэж өөрчлөх, 11.1.1-ээс “ажил олгогч” гэснийг хасах.

6.      Төслийн 16.1-ийн “хөдөлмөрийн чадварт тохирсон байна.” гэснийг “хөдөлмөрлөх чадварт нь тохирсон байна.” гэж өөрчлөх.

7.      Төслийн 17.2.3-ын “эдгээртэй” гэснийг “тэдгээртэй” гэж, 18.1.5-ын “төлөөлөгчөө оролцуулах” гэснийг “төлөөлөгчөөрөө дамжуулан оролцох” гэж өөрчлөх.

8.      Төслийн 23.1, 23.1.1, 23.1.3-ын “үйлдвэрлэлийн осол,” гэсний дараа “хурц хордлого,” гэж нэмэх.

9.      Төслийн 24.1.4-ийн “авран хамгаалах” гэснийг “авран хамгаалахад чиглэгдсэн” гэж өөрчлөх.

10. Төслийн 28.1-ийн “осолд” гэснийг “осол, хурц хордлогод” гэж, 28.2-ын “ослыг” гэснийг “осол, хурц хордлогыг тогтоох” гэж, “тогтоон ослын акт” гэснийг “тогтоох акт” гэж өөрчилж, 28.1-ийн “хурц хордлогын” гэсний өмнө “осол,” гэсэн үг нэмэх.

11. Төслийн 33.1.5-ыг “аймаг, нийслэл, сум, дүүргийн Засаг дарга, хяналтын алба;” гэж өөрчлөх.

12. Төслийн 34 дүгээр зүйлийн гарчгийн “улсын хяналт” гэснийг “төрийн захиргааны хяналт” гэж өөрчлөх.

13. Төслийн 34.3.5-ын “хамгаалах” гэсний өмнө “нэг бүрийн болон хамтын”, 34.3.6-гийн “ашиглалт” гэсний дараа “хадгалалтад” гэсэн үг нэмж, 34.3.2, 34.3.5-аас “зөвшөөрөл олгох”, 34.3.6-гаас “хамгаалалтад” гэсэн үгийг хасах.

14. Төслийн 35.1-ийг “Ажилтны эрх, хууль ёсны ашиг сонирхлыг төлөөлөн хамгаалах болон төрийн бус байгууллага нь олон нийтийн хяналтыг дараах байдлаар хэрэгжүүлнэ:” гэж өөрчлөх, 37.2-ын “шүүгч” гэсний дараа” хөдөлмөрийн хяналтын улсын байцаагч” гэж нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг бүхэлд нь дэмжье.

Зөвшөөрсөн

28

Татгалзсан

17

Бүгд


45

62.2 хувийн саналаар дэмжигдлээ.

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол
1.      Төслийн 2 дугаар зүйлийн 1-ийн буюу 3.1.10-ын “үйлдвэрлэлийн үйл ажиллагааг” гэснийг “үйлдвэрлэлийн орчны хүчин зүйлийг” гэж өөрчлөх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

26

Татгалзсан

20

Бүгд


46

56.5 хувийн саналаар дэмжигдлээ.

2.      Төслийн 4 дүгээр зүйлээс “97” гэснийг хасах гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

26

Татгалзсан

20

Бүгд


46

56.5 хувийн саналаар дэмжигдлээ.

3.      Төслийн 4 дүгээр зүйлийн “3.1.11” гэсний өмнө “3 дугаар зүйлийн 1 дэх хэсгийн” гэж, “141.1.2” гэсний өмнө “15 дугаар бүлгийн 1 дэх хэсгийн” гэж тус тус нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан саналыг дэмжье.

Зөвшөөрсөн

30

Татгалзсан

16

Бүгд


46

65.2 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэхээр шийдвэрлэв.

Хоёр.Засгийн газрын гишүүнийг огцруулах тухай

Хэлэлцэж буй асуудалтай холбогдуулан Хүнс, хөдөө аж ахуйн сайд Ц.Ганхуяг байлцав.

Засгийн газрын гишүүнийг огцруулах тухай саналыг УИХ-ын гишүүн Р.Эрдэнэбүрэн, Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Сүх.Батболд нар уншиж танилцуулав.

Төсөл санаачлагчийн болон Байнгын хорооны санал, дүгнэлттэй холбогдуулан УИХ-ын гишүүн С.Отгонбаяр, Б.Мөнхтуяа, Б.Бат-Эрдэнэ, Л.Пүрэвдорж, Ө.Энхтүвшин нарын асуусан асуултад УИХ-ын гишүүн  З.Энхболд, Р.Эрдэнэбүрэн, Я.Санжмятав, Ч.Улаан, Хүнс, хөдөө аж ахуйн сайд Ц.Ганхуяг нар хариулж, тайлбар хийв. 

УИХ-ын гишүүн Л.Пүрэвдорж, Д.Ганхуяг, Р.Эрдэнэбүрэн, А.Мурат, Ц.Мөнх-Оргил, Ө.Энхтүвшин, Ц.Сүхбаатар нар санал хэлэв.

Өглөөний нэгдсэн хуралдаан 13.00 цагт завсарлав.

Оройн нэгдсэн хуралдаан 15 цаг 40 минутад эхэлж, ирвэл зохих 75 гишүүнээс 54 гишүүн ирж, 72.0 хувийн ирцтэй байв.

Чөлөөтэй: А.Бакей, Х.Баттулга, Г.Батхүү, Э.Бат-Үүл, Д.Бат-Эрдэнэ, Л.Гүндалай, Д.Дэмбэрэл, С.Оюун, К.Саираан, Б.Эрдэнэбат, Ц.Шаравдорж,


Өвчтэй: Ц.Дамиран, Д.Одбаяр, Л.Одончимэд, Д.Одхүү, Д.Тэрбишдагва, У.Хүрэлсүх, 

Тасалсан: Ц.Батаа, Н.Батбаяр, Б.Батбаяр, Н.Баяртсайхан, 


Засгийн газрын гишүүнийг огрцуулах тухай асуудал үргэлжилж УИХ-ын гишүүн Я.Санжмятав, С.Ламбаа, Р.Нямсүрэн, З.Энхболд, Н.Энхболд, Р.Амаржаргал, Л.Гантөмөр, Б.Бат-Эрдэнэ нар санал хэлэв. 


Монгол Улсын Засгийн газрын гишүүнийг огцруулах тухай УИХ-ын тогтоолын төслийн талаар УИХ дахь Ардчилсан намын зөвлөлөөс гаргасан дүгнэлтийг УИХ-ын гишүүн Л.Гансүх танилцуулав. 


Д.Лүндээжанцан: -Байгаль орчин, хүнс, хөдөө аж ахуйн байнгын хорооны саналаар Засгийн газрын гишүүн, Хүнс, хөдөө аж ахуйн сайд Ц.Ганхуягийг огцруулах шаардлагагүй гэсэн саналыг дэмжье.


Зөвшөөрсөн: 
26


Татгалзсан:

15


Бүгд: 


41


63.4 хувийн саналаар Засгийн газрын гишүүн, Хүнс, хөдөө аж ахуйн сайд Ц.Ганхуягийг огцруулах шаардлагагүй гэсэн санал дэмжигдлээ. 


Уг асуудлыг 16 цаг 20 минутад хэлэлцэж дуусав. 


Гурав.Сонгуулийн зардлын хэмжээг батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүн З.Энхболд, С.Ламбаа, Ц.Сүхбаатар, Л.Гантөмөр, Ч.Раднаа, Л.Пүрэвдорж, Л.Гансүх нарын асуусан асуултад УИХ-ын гишүүн Д.Дондог хариулж, тайлбар хийв. 

УИХ-ын  2008 оны ээлжит сонгуулийн зардлын хэмжээг батлах тухай УИХ-ын тогтоолын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

Д.Лүндээжанцан: Сонгуулийн зардлын төсөвт санал тооллогын хяналтын техник хэрэгсэлд зориулан  721 сая төгрөгийг нэмж тусгах гэсэн саналыг дэмжье.

Зөвшөөрсөн
32

Татгалзсан 
11

Бүгд 

43

74.4 хувийн саналаар дэмжигдлээ.

Улсын Их Хурлын Сонгуулийн тухай хуулийг дагаж мөрдөх журмын тухай хуулийн төсөл батлагдсан тохиолдолд ээлжит сонгуулийн зардлаас  1.7 тэрбум төгрөгийн зардлыг хасах гэсэн саналыг дэмжье.

Зөвшөөрсөн
28

Татгалзсан 
16

Бүгд 

44

63.6 хувийн саналаар дэмжигдлээ.

Байнгын хорооноос  гаргасан, тогтоолын төслийг анхны хэлэлцүүлгээр баталъя гэсэн горимын саналыг дэмжье.

Зөвшөөрсөн
29

Татгалзсан 
15

Бүгд 

44

65.9 хувийн саналаар дэмжигдлээ.

УИХ-ын  2008 оны ээлжит сонгуулийн зардлын хэмжээг батлах тухай УИХ-ын тогтоолыг баталъя.

Зөвшөөрсөн
29

Татгалзсан 
15

Бүгд 

44

65.9 хувийн саналаар  батлагдлаа.

Улсын Их Хурлын дарга Д.Лүндээжанцан уг тогтоолыг бүрэн эхээр нь уншиж танилцуулав. 

Дөрөв.УИХ-ын Сонгуулийн тухай хуулийг дагаж мөрдөх журмын тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Д.Баттулга, нарийн бичгийн дарга  Д.Баярсайхан, УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт Г.Чагнаадорж, С.Нямцогт нарын бүрэлдэхүүнтэй ажлын хэсэг байлцав. 

Хууль санаачлагчийн илтгэлийг  УИХ-ын гишүүн А.Цанжид  танилцуулав.

Улсын Их Хурлын гишүүн Р.Амаржаргал, Ц.Сүхбаатар нар горимын санал хэлэв. 

Сонгуулийн хуулийг дагаж мөрдөх журмын тухай хуулийн төслийн хэлэлцэх эсэх асуудлаар  гаргасан Төрийн байгуулалтын байнгын хорооны санал дүгнэлтийг УИХ-ын гишүүн С.Ламбаа танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүн З.Энхболд, Ч.Раднаа,  С.Баярцогт нарын асуусан асуултад, Улсын Их Хурлын гишүүн Д.Дондог, ажлын хэсгээс Д.Баттулга нар хариулж, тайлбар хэлэв. 

Улсын Их Хурлын гишүүн  Ц.Баярсайхан, Ц.Сүхбаатар, З.Энхболд, Б.Батбаатар, Р.Гончигдорж, С.Баярцогт нар санал хэлэв. 

Д.Лүндээжанцан: УИХ-ын Сонгуулийн тухай хуулийг дагаж мөрдөх журмын тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн
30

Татгалзсан 
17

Бүгд 

47

63.8 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Тав.Орон нутгийн Хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн тухай

Хэлэлцэж буй асуудалтай холбогдуулан Монгол Улсын Ерөнхийлөгчийн зөвлөх Д.Зүмбэрэллхам, УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт Г.Чагнаадорж, С.Нямцогт нарын бүрэлдэхүүнтэй ажлын хэсэг байлцав. 

Орон нутгийн Хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн талаар Монгол Улсын Ерөнхийлөгчийн хуулийн бодлогын зөвлөх Д.Зүмбэрэллхам танилцуулав.

Дээрх танилцуулгатай холбогдуулан УИХ-ын гишүүн Р.Гончигдоржийн асуусан асуултад ажлын хэсгээс Д.Зүмбэрэллхам хариулж, тайлбар хийв.

Уг асуудлын талаар Хууль зүйн байнгын хорооноос гаргасан санал, дүгнэлтийг УИХ-ын гишүүн Ө.Энхтүвшин, Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд нар уншиж танилцуулав.

Байнгын хороодын санал, дүгнэлттэй холбогдуулан УИХ-ын гишүүн Ч.Раднаагийн асуусан асуултад Байнгын хорооны дарга, УИХ-ын гишүүн Д.Дондог хариулж, тайлбар хийв.

Монгол Улсын Ерөнхийлөгчийн тавьсан хоригтой холбогдуулан УИХ-ын гишүүн С.Баярцогт, Р.Гончигдорж, Ц.Нямдорж нар санал хэлэв.
Д.Лүндээжанцан: Байнгын хороодын саналаар Монгол Улсын Ерөнхийлөгчөөс Орон нутгийн сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн сонгуулийн тухай хуулийн 42.1.3-т өөрчлөлт оруулсан хэсэгт тавьсан хоригийг хүлээн зөвшөөрье.

Зөвшөөрсөн

35

Татгалзсан

  8

Бүгд


43

81.4 хувийн саналаар дэмжигдлээ.

Монгол Улсын Ерөнхийлөгчийн тавьсан хоригийг хүлээж авахаар тогтсон тул УИХ-ын чуулганы хуралдааны дэгийн тухай хуулийн 31.6-д заасны дагуу Ерөнхийлөгчийн хоригийн тухай УИХ-ын тогтоол батлах нь зүйтэй гэж үзэж УИХ-ын дарга Д.Лүндээжанцан УИХ-ын тогтоолын төслийг уншив.

Монгол Улсын Ерөнхийлөгчийн хоригийн тухай УИХ-ын тогтоолыг баталъя.

Зөвшөөрсөн

34

Татгалзсан

  7

Бүгд


41

82.9 хувийн саналаар УИХ-ын тогтоол батлагдлаа /17.53 цагт/.

Уг асуудлыг 17 цаг 54 минутанд хэлэлцэж дуусав.

Зургаа.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл  /хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Улаан, газрын дарга Ж.Жаргалсайхан, газрын орлогч дарга Г.Батхүрэл, хэлтсийн дарга Б.Нямаа, мэргэжилтэн Б.Эрдэнэбаяр, УИХ-ын Тамгын гарын нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хэлэлцэх эсэх асуудлаархи төсөл санаачлагчийн илтгэлийг Сангийн сайд Ч.Улаан танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Л.Гантөмөр, Ц.Баярсайхан, З.Энхболд нарын асуусан асуултад Сангийн сайд Ч.Улаан хариулж, тайлбар хийв.

18.20 цаг болсон тул УИХ-ын тогтоолын төслийн хэлэлцэх эсэх асуудлыг 5 дугаар сарын 16-ны өдрийн хуралдаанаар үргэлжлүүлэн хэлэлцүүлэхээр түр хойшлуулав. 

11.10 цагт Санхүү, эдийн засгийн дээд сургуулийн нягтлан бодох бүртгэлийн ангийн оюутнууд, 11.17 цагт Хан-Уул дээд сургуулийн оюутнууд, Налайх дүүргийн Чандмань цогцолбор сургуулийн 11 дүгээр ангийн сурагчид, Нийслэлийн Хан-Уул дүүргийн Цэцээ-Гүн цогцолбор сургуулийн багш, ажилчид, 11.40-11.45 цагт Өвөрхангай аймгийн сумдын хэсгийн төлөөлөгчид, 11-50.11-55 цагт Сүхбаатар дүүргийн 14 дүгээр хорооны иргэд, 12.00-12.05 цагт Баянгол дүүргийн иргэд, 12.30-12.35 цагт Хүмүүнлэгийн ухааны их сургуулийн оюутнууд, 15.45-15.50 цагт Баянгол дүүргийн эмэгтэйчүүдийн зөвлөлийн идэвхтэн сонгуультнууд,  16.45-16.50 цагт Сүхбаатар дүүргийн 17 хорооны иргэд, 17.52-17.59 цагт Сонгинохайрхан дүүргийн Ирээдүй цогцолборын сурагчид УИХ-ын чуулганы нэгдсэн хуралдааны үйл ажиллагаатай танилцав.

Энэ өдрийн хуралдаан 18 цаг 20 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Н.ЛУВСАНЖАВ


Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН 2008 ОНЫ ХАВРЫН ЭЭЛЖИТ ЧУУЛГАНЫ

5 ДУГААР САРЫН 15-НЫ ӨДӨР /ПҮРЭВ ГАРАГ/-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 45 минутанд эхлэв.

Д.Лүндээжанцан: - УИХ-ын гишүүдийн өдрийн амгаланг айлтгая. Ирц 38 гишүүн ирж, 50.6 хувьтай байна. УИХ-ын хаврын чуулганы 2008 оны 5 дугаар сарын 15-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

1.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, үргэлжилнэ
2.Монгол Улсын Засгийн газрын гишүүнийг огцруулах тухай УИХ-ын тогтоолын төсөл 

3.Сонгуулийн зардлын хэмжээг батлах тухай УИХ-ын тогтоолын төсөл,  анхны хэлэлцүүлэг
4.Орон нутгийн Хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн тухай
5.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл, хэлэлцэх эсэх

6.Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай  хуулийн төсөл, Тогтоолд өөрчлөлт оруулах тухай Улсын Их Хурлын тогтоолын төсөл,  хэлэлцэх эсэх

7.Монгол Улсын баатар, хөдөлмөрийн баатар, ардын болон гавьяат цолтон ахмад настанд төрөөс олгох нэмэгдлийн тухай хуулийн төсөл, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, Төрөөс олгох нэмэгдлийн хэмжээг тогтоох тухай Улсын Их Хурлын тогтоолын төсөл, эцсийн хэлэлцүүлэг
8.Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төсөл, УИХ-ын гишүүн Д.Ганхуяг нарын болон ЗГ-аас өргөн мэдүүлсэн, анхны хэлэлцүүлэг

9.Прокурорын байгууллагын бүтэц, зохион байгуулалт, цалингийн санг тогтоох тухай тогтоолд өөрчлөлт оруулах тухай УИХ-ын тогтоолын төсөл, анхны хэлэлцүүлэг

10.Тогтоолын хавсралтад нэмэлт оруулах тухай Улсын Их Хурлын тогтоолын төсөл, анхны хэлэлцүүлэг
11.Улсын Их Хурлын сонгуулийн тухай хуулийг дагаж мөрдөх журмын тухай хуулийн төсөл, хэлэлцэх эсэх

12.Эрүүгийн хуульд нэмэлт, өөрчлөлт оруулах тухай хуулийн төсөл,  хэлэлцэх эсэх
13.Засгийн газрын тусгай сангийн тухай хуульд нэмэлт оруулах тухай, Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл, хэлэлцэх эсэх

14.Засгийн газарт олгох тухай УИХ-ын тогтоолын төсөл, хэлэлцэх эсэх

15.Гаалийн тухай болон Гаалийн тариф, гаалийн татварын тухай хуулийн төсөл, эцсийн хэлэлцүүлэг

16.Татварын ерөнхий /шинэчилсэн найруулга/ хуулийн төсөл, эцсийн хэлэлцүүлэг

17.Монгол Улсын Засгийн газар, Бүгд Найрамдах Ардчилсан Солонгос Ард Улсын Засгийн газар хооронд байгуулсан “Ажиллах хүч харилцан солилцох тухай” хэлэлцээрийг соёрхон батлах тухай хуулийн төсөл, анхны хэлэлцүүлэг
18.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, хэлэлцэх эсэх
19.Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компаний тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүд, анхны хэлэлцүүлэг

20.Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төсөл, хэлэлцэх эсэх

21.Банкны тухай хуульд нэмэлт, өөрчлөлт оруулах тухай, Эрдэнэсийн сангийн тухай хуульд нэмэлт оруулах тухай хуулийн төсөл, хэлэлцэх эсэх

22.Хот байгуулалтын тухай хуулийн шинэчилсэн найруулгын төсөл, хэлэлцэх эсэх

23.Авлигын эсрэг хуульд өөрчлөлт оруулах тухай хуулийн төсөл, Үндсэн хуулийн цэцийн 2007 оны 03 дугаар дүгнэлттэй холбогдуулан

24.Бусад гэсэн асуудлууд байна. Ингээд эхнийхээ асуудалд оръё.

Сүхбаатар гишүүн.

Ц.Сүхбаатар: - Хэлэлцэх асуудлын дараалалд 10 хүртэл Ойн хэрэг эрхлэх газар байгуулах асуудал байна шүү дээ, энэ хүртэл ингэж явж байгаад араас нь анхны хэлэлцүүлэг, эцсийн хэлэлцүүлэг хийгдэж байгаа асуудлыг нь дараалаад оруулмаар байна, тэр Гаалийн татварын тухай болон Гаалийн тарифын тухай хууль байна, Татварын ерөнхий хууль байна, тэгээд энэ 19 дээр байна уу, Гадаадын хөрөнгө оруулалтын тухай хуулийн нэмэлт байна, ингээд анхны хэлэлцүүлэг болон эцсийн хэлэлцүүлэг хийсэн юмнуудаа дараалж явуулж байгаад, тэгээд тэр хэлэлцэх эсэх асуудлууд руугаа ормоор байна, тэгвэл арай шуурхай болно шүү дээ, дундуур нь тэгээд хэлэлцэх эсэх дээрээ маргалдаж байгаад хойшоо, урагшаа болоод, тэгээд дараагийн чуулганд шилжчихнэ шүү дээ, энийг та аваач.
Д.Лүндээжанцан: - Яагаад гэхээр эцсийн найруулга редакци хийх хугацаагүй болчихоод байгаа учраас батлах хуулиудаа ярьчихъя, энийг явж байгаад больё.

Гансүх гишүүн.

Л.Гансүх: - Тэр Сонгуулийн хуулийг дагаж мөрдөх журмын тухай хууль чинь цаашаа ингээд хэлэлцэх эсэхээ явчихаад хурдан явахгүй бол болохгүй нь, тэгэхээр тэр чинь гол нь ач холбогдлоор нь тэрийг харах нь бас зөв байхаа.

Д.Лүндээжанцан: - Тухайн үедээ яръя, ер нь эцсийн хэлэлцүүлэг дээр шууд батлах хуулиудаа түргэхэн явуулахыг бодъё, одоо ер нь цаашаагаа явъя. З.Энхболд гишүүн.

З.Энхболд: - Хэлэлцэх эсэхтэй нэлээд хэдэн асуудал байна л даа, тэгээд хэлэлцэх эсэхээ түрүүнд нь оруулаад нэг их цаг авалгүйгээр гаргачих юм бол энэ чинь дахиад нэг шат байна шүү дээ.

Д.Лүндээжанцан: - Энийг ямарч байсан дэс дарааллаад явж байя. 

Нэг.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл 

/анхны хэлэлцүүлэг/, /үргэлжилнэ/
Д.Лүндээжанцан: - Цаашаа явъя. Одоо би санал хураалтявуулах гэж байна, гишүүд санал хураалтанд бэлтгээрэй. Одоо Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл байгаа, хуулийн төслийн анхны хэлэлцүүлгийг үргэлжлүүлье, Байнгын хорооны санал, дүгнэлттэй холбогдуулан хүмүүс асуултаа асуусан, одоо санал хураалтууд дээр тулаад зогссон байгаа.

Байнгын хорооны санал, дүгнэлттэй холбогдуулан асуух асуулт дууссан, одоо байнгын хорооноос гаргасан зарчмын зөрүүтэй саналуудаар санал хураая.

Байнгын хорооны хуралдаанаар дэмжигдсэн саналууд байна.

1.Хуулийн төслийн 1.1-ийг “Энэ хуулийн зорилт нь хөдөлмөрийн аюулгүй байдал, эрүүл ахуйн талаархи төрийн бодлого, үндсэн зарчмыг тодорхойлж, төрийн байгууллагын удирдлага, хяналтын тогтолцоо, ажлын байранд тавигдах хөдөлмөрийн аюулгүй байдал, эрүүл ахуйн шаардлага, стандартыг хангах, ажилтан, хөдөлмөр эрхлэгч иргэнийг эрүүл, аюулгүй орчинд ажиллах нөхцөлийг бүрдүүлэхтэй холбогдсон төр, иргэн, хуулийн этгээдийн хооронд үүсэх харилцааг зохицуулахад оршино.” гэж өөрчлөн найруулах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар эхний санал дэмжигдэж байна.

2.Төсөлд дор дурдсан агуулга бүхий 3.1.11, 3.1.12, 3.1.13, 3.1.16, 3.1.17, 3.1.18, 3.1.19 дэх заалт нэмэх:

“3.1.11.”тусгай хувцас” гэж үйлдвэрлэлийн хортой, аюултай хүчин зүйлийн нөлөөллөөс хамгаалах зориулалт бүхий хувцас, гутал, малгай, бээлий зэрэг хөдөлмөр хамгааллын хэрэгслийг;

3.1.12.”нэг бүрийн хамгаалах хэрэгсэл” гэж үйлдвэрлэлийн хортой, аюултай хүчин зүйлийн нөлөөллөөс ажилтныг хамгаалах зориулалт бүхий хэрэгслийг;

3.1.13.”хамтын хамгаалах хэрэгсэл” гэж үйлдвэрлэлийн хортой, аюултай хүчин зүйлийн нөлөөллөөс хоёр ба түүнээс дээш тооны ажилтныг нэгэн зэрэг хамгаалах зориулалт бүхий хэрэгслийг;

3.1.16.”үйлдвэрлэлийн ажлын байрыг хөдөлмөрийн нөхцөлөөр аттестатчилах” гэж гүйцэтгэж буй ажлын аюулгүй, хортой, хүнд, ачаалалтай байдал нь хөдөлмөрийн эрүүл ахуйн нөхцөлийн хэм хэмжээнд нийцэж байгаад үнэлгээ өгөхийг;

3.1.17.”хөдөлмөрийн аюулгүй нөхцөл” гэж ажилтанд нөлөөлөх үйлдвэрлэлийн хортой ба аюултай хүчин зүйлийн нөлөөллийн түвшин нь хөдөлмөрийн аюулгүй байдлын тогтоосон хэм хэмжээнээс хэтрээгүй байхыг;

3.1.18.”үйлдвэрлэлийн тоног төхөөрөмжийн аюулгүй байдал” гэж зураг төсөл, техникийн баримт бичигт заасан нөхцөлийн дагуу тоног төхөөрөмжийг ажиллуулахад хөдөлмөрийн аюулгүй ажиллагааны шаардлага хангасан байхыг;

3.1.19.”хөдөлмөрийн аюулгүй байдал, эрүүл ахуйн стандарт” гэж хөдөлмөрийн нөхцөл, аюулгүй байдал, эрүүл ахуйн талаар эрх бүхий байгууллагаас тогтоосон хэм хэмжээг.” гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 40 гишүүн оролцож, зөвшөөрсөн 30, татгалзсан 10, 75.0 хувийн саналаар уг санал дэмжигдэж байна.

3.Төслийн 3.1.12 дахь заалтыг хасах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 29, татгалзсан 10, 74.4 хувийн саналаар уг санал дэмжигдэж байна.

4.Төслийн 4.1, 27.1.14-өөс “4.1.3.албан бус хөдөлмөр эрхлэгч; 4.1.6. малчин, тариаланч;” гэсэн заалтыг хасах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 25, татгалзсан 14, 64.1 хувийн саналаар уг санал дэмжигдэж байна.

Энэ малчин, тариаланч гэдгийг яагаад хасч байгаа юм? Сүхбаатар гишүүн.

Ц.Сүхбаатар: - Энэ нийт хувиараа хөдөлмөр эрхлэгч гэсэн дотор бүгдээрээ багтаж байгаа юм, тэгээд малчин гээд, тариаланч гээд, тэгээд албан бус сектор гэдэг нэр томъёогоор орохоор болохгүй учраас хувиараа хөдөлмөр эрхлэгч иргэн гэдэгтээ хамаараад, нөгөө нэг хэсэг нь болохоор иргэд, хоорондын хөдөлмөрийн гэрээгээр ажиллаж байгаа гэдэгтээ багтаад явж байгаа юм.

Д.Лүндээжанцан: - Энэ бол хуулийн хамрах хүрээ гэдэг дотор, тийм үү, малчин, тариаланч гэж байсан, ял эдэлж байгаа хоригдол, ер нь байхгүй ч юм алга л даа, тэгээд тэр дотор хувиараа хөдөлмөр эрхлэгч иргэн гэдэг дотор хамааруулж байгаа юмуу? Эсвэл Тариаланч нь, малчин нь хоршооны гишүүн юмуу, компаний ажилтан байвал тэрүүгээрээ явчихна, дангаараа байх юм бол хувиараа хөдөлмөр эрхлэгч гээд явчих нь л дээ.

Ц.Сүхбаатар: - Малчин хооронд гэрээ хийсэн бол иргэд хоорондын гэрээгээр явчихна, ингээд тал тал тийшээ тараад байршиж байгаа юм.

Д.Лүндээжанцан: - Санал хураалт цаашаа үргэлжилье.

5.Төслийн 4.1-д “4.1.3. иргэд хоорондын гэрээгээр ажиллагчид;” гэсэн заалт нэмэх гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя. З.Энхболд гишүүн.

З.Энхболд: - Энэ анх өргөн баригдсан хуулиас нь эрүүл газар үлдсэнгүй л дээ, 50 санал хураалт гэдэг чинь, тэгээд ийм хариуцлагагүй, Засгийн газрын оруулж ирсэн хариуцлагагүй хуулийг засч өгөөд, баталж өгөөд байх хэрэг байдаг юмуу, Лүндээ даргаа, энэ одоо хэрээс хэтэрч байна шүү дээ, 5 санал байж болно, 10 санал байж болно, 50 санал гэж юу гэсэн үг юм бэ, хариуцлагын тухай асуудлыг дахиж ярь л даа, энэ Засгийн газартай, яахаараа ийм хогийн юм оруулж ирж байдаг юм?

Д.Лүндээжанцан: - Зарчмын санал нь 35 байгаа юм, цаашаа санал хураалтаа явуулъя, шүүмжлэл байна.

Дээр нь иргэд хоорондын гэрээгээр ажиллагч гэсэн заалт нэмье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 27, татгалзсан 12, 69.2 хувийн саналаар уг санал дэмжигдэж байна.

6.Төслийн 5.2.2-ыг “хөдөлмөрийн аюулгүй байдал, эрүүл ахуйн шаардлага, стандартыг хэрэгжүүлэх байнгын хяналтын тогтолцоог хангах;” 5.2.3-ыг “хөдөлмөрийн аюулгүй байдал, эрүүл ахуйн талаархи мэдээллийн ил тод, үнэн бодит байдлыг хангах;” гэж тус тус өөрчлөн найруулах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 29, татгалзсан 10, 74.4 хувийн саналаар уг санал дэмжигдэж байна.

7.Төслийн 5.2-т “хөдөлмөрийн аюулгүй байдал, эрүүл ахуйн шаардлагад нийцсэн хөдөлмөрийн нөхцөлийг бүрдүүлсэн байх.” гэсэн 5.2.4 дэх заалт нэмэх гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 40 гишүүн оролцож, зөвшөөрсөн 29, татгалзсан 11, 72.5 хувийн саналаар уг санал дэмжигдэж байна.

8.Төслийн 6 дугаар зүйлийн гарчигт “шаардлага” гэж нэмж, мөн зүйлд “Хөдөлмөрийн аюулгүй байдал, эрүүл ахуйн эрх зүйн зохицуулалт нь Монгол Улсын хууль тогтоомжоор тогтоогдох бөгөөд хөдөлмөрлөх үйл ажиллагааны явцад хөдөлмөр эрхэлж байгаа иргэн, ажилтны амь нас, эрүүл мэндийг хамгаалахад чиглэгдсэн нэгдмэл шаардлагыг хангасан байна.” гэсэн 6.1 дэх хэсэг нэмэх гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 41 гишүүн оролцож, зөвшөөрсөн 27, татгалзсан 14, 65.9 хувийн саналаар уг санал дэмжигдэж байна.

9.Төслийн 14 дүгээр зүйлд “Ажилтныг эрүүл мэндийн үзлэгт хамруулах журмыг хөдөлмөрийн болон эрүүл мэндийн асуудал эрхэлсэн төрийн захиргааны төв байгууллага батална.” гэсэн 14.4 дэх хэсэг нэмэх гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 40 гишүүн оролцож, зөвшөөрсөн 24, татгалзсан 16, 60.0 хувийн саналаар уг санал дэмжигдэж байна.

10.Төслийн 20.1.1-ийг “хөдөлмөрийн аюулгүй байдал, эрүүл ахуйн талаархи үндэсний бодлогыг тодорхойлох;”, 20.1.2-ыг “онцгой байдлын үед хүний амь нас, эрүүл мэндийг хамгаалах асуудлаар Засгийн газар, хөдөлмөрийн аюулгүй байдал, эрүүл ахуйн асуудал эрхэлсэн төрийн захиргааны төв байгууллага болон холбогдох бусад байгууллагын бүрэн эрхийг тодорхойлох;” гэж тус тус өөрчлөн найруулах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 28, татгалзсан 11, 71.8 хувийн саналаар уг санал дэмжигдэж байна.

11.Төслийн 21.1.1-ийг “хөдөлмөрийн аюулгүй байдал, эрүүл ахуйн талаархи төрийн бодлогыг боловсруулж, хэрэгжилтийг хангах;”, 21.1.2-ыг “хөдөлмөрийн аюулгүй байдал, эрүүл ахуйн үндэсний хөтөлбөрийг боловсруулж, хэрэгжүүлэх ажлыг зохион байгуулах;” гэж тус тус өөрчлөн найруулах гэсэн Улсын Их Хурлын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 30, татгалзсан 9, 71.8 хувийн саналаар уг санал дэмжигдэж байна.

12.Төслийн 21.1-д дор дурдсан заалт нэмэх:

 
“21.1.3.хөдөлмөрийн аюулгүй байдал, эрүүл ахуйн талаархи төрийн хяналтыг зохион байгуулах, хэрэгжүүлэх журам тогтоох;

 
21.1.4.хөдөлмөрийн аюулгүй байдал, эрүүл ахуйн талаархи мэдээллийг түгээх, статистик мэдээллийн нэгдсэн сан байгуулах журмыг тогтоох;

 

21.1.5.хөдөлмөрийн аюулгүй байдал, эрүүл ахуйн талаархи судалгаа, шинжилгээг холбогдох байгууллагаар хийлгэх;


21.1.6.үйлдвэрлэлийн осол, хурц хордлогыг судлан бүртгэх дүрмийг батлах;” гэсэн санал байна. Ламбаа гишүүн.

С.Ламбаа: - Энэ одоо баахан журам тогтоох, тэгээд дүрэм батлах гээд болгочихож л дээ. Уг нь бол Үйлдвэрлэлийн осол, мэргэжлээс шалтгаалсан өвчин, хурц хордлогоос урьдчилан сэргийлэх, арга хэмжээ авах гэдэг ийм шууд шууд заасан заалтууды нь дандаа журмаар зохицуулахаар янз бүрийн болгосон байх юм. Ер нь ингээд олон журам, дүрэм гаргах гэж хуульчилж байна гэдэг нь яг үнэн хэрэг дээрээ энэ хууль үйлчлэхгүй болгодог шүү дээ. Тэгээд ерөөсөө хуулиасаа давсан журмууд хийгээд, одоо та нар хар л даа, төрийн хяналтыг зохион байгуулах гэчихээд тэгээд хяналтыг зохион байгуулах журам тогтоо гэсэн байна шүү дээ, тэгээд ямар гээч хяналт тавьж сүйд хийхийг мэдэхгүй шүү дээ, ийм  юмнаасаа нэг болимоор л байгаа юм л даа.

Д.Лүндээжанцан: - Засгийн газрын бүрэн эрхэд байгаа юм. Сая Ламбаа гишүүний ярьдгаар хяналтыг зохион байгуулах л байна уу гэхээс биш, хяналтыг тавих, тэгэхэд шууд журам батална гэхээр тийм л байгаа юм, энийгээ эцсийн хэлэлцүүлэг дээрээ сайн анхаараарай, нөхдүүд, зохион байгуулах, хэрэгжүүлэх журам тогтоох гээд байгаа юм, санал хураалт явуулъя. Уг найруулгыг дэмжье гэсэн томъёоллоор санал хураалт явуулъя.

Санал хураалтанд 40 гишүүн оролцож, зөвшөөрсөн 28, татгалзсан 12, 70.0 хувийн саналаар дэмжигдэж байна. Гэхдээ энийг эцсийн хэлэлцүүлгийн үед анхаарч үзээрэй.

13.Төслийн 21.1.3, 21.1.4 дэх заалтыг тус тус хасах гэсэн дээрх гишүүдийн гаргасан санал байна, Ламбаа гишүүн.

С.Ламбаа: - Дээрээ та нар тэр хяналтыг зохион байгуулах, хэрэгжүүлэх журам тогтоох гээд, тэгээд үйлдэрлэлийн осол, хурц хордлогыг судлан бүртгэх, дүрмийг батлах гээд хуулиасаа, Засгийн газрын үүргийг бүр сулруулаад хаясан, хасч байгаа 21.1.4-өө унш даа, та нар. Үйлдвэрлэлийн осол, мэргэжлээс шалтгаалсан өвчин, хурц хордлогоос урьдчилан сэргийлэх арга хэмжээ авах, энэ Засгийн газар чинь авах ёстой биз дээ, тэрий нь хасч хаячихаад дүрэм батлах гээд сууж байдаг.

Хуулиар тогтоох ёстой шүү дээ.  Хасч болохгүй шүү дээ, ийм юмнууды нь. 21.1.3 чинь өөрийн бүрэн эрхийн хүрээнд хөдөлмөрийн аюулгүй байдал, эрүүл ахуйн асуудлаар гадаад улс, олон улсын байгууллагатай гэрээ хэлэлцээр байгуулах, цуцлах гэж байна шүү дээ, тэгээд бүрэн эрхэд нь байх ёстой юмнууды нь хасч хаячихаад тэгээд дүрэм, журмаар тогтооно гээд яваад байдаг чинь болохгүй шүү дээ, энэ чинь хууль шүү дээ, дүрмээсээ давуу эрхтэй шүү дээ, хууль.

Д.Лүндээжанцан: - 13-ын энэ саналыг татаж авбал яасан юм бэ? Сүхбаатар гишүүн.

С.Ламбаа: - Хасна гэж санал хураах гээд байна л даа, тэр хэдийг.

Ц.Сүхбаатар: - 21.1.3,1.4-ийн хасах гэдгийг татаад авчихъя, дүрэм батлах дээр бас Ламбаа гишүүний хэлдэг зөв л дөө, өөр аж ахуйн нэгж, байгууллага, энэ чинь ажил олгогчийн үүрэг, Засаг дарга нарын үүрэг гээд дор дороо байж байгаа шүү дээ, заримы нь тэр лүү хийлгэсэн юмы нь нэлээд хүчтэй болгож, Засгийн газар руу нь журам, хэмжээгий нь тогтоогоод тэрий нь доод шатны байгууллагууд нь хэрэгжүүлдэг байхаар оруулсан юм, яг тэр саяын тэр 1.3, 1.4-ийг татаад авчихъя, тэгээд эцсийн хэлэлцүүлэг дээр ярьчихъя.

Д.Лүндээжанцан: - 14.Төслийн 22 дугаар зүйлийн гарчиг болон 22.1-ийг “Хөдөлмөрийн аюулгүй байдал, эрүүл ахуйн асуудал эрхэлсэн төрийн захиргааны төв байгууллагын бүрэн эрх” гэж өөрчлөх гэсэн санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 30, татгалзсан 9, 76.9 хувийн саналаар эхний санал дэмжигдэж байна.

15.Төслийн 22.1-ийн дор дурдсан заалтуудыг дараахь байдлаар өөрчлөн найруулах:

 

“22.1.1.хөдөлмөрийн аюулгүй байдал, эрүүл ахуйн талаархи төрийн бодлогыг хэрэгжүүлэх;

 

22.1.2.хөдөлмөрийн аюулгүй байдал, эрүүл ахуйн талаар төрийн захиргааны бусад төв байгууллага, аймаг, нийслэлийн нутгийн өөрөө удирдах болон захиргааны байгууллага, ажил олгогч, ажилтны төлөөлөгчдийн байгууллага, тэдгээрийн мэргэжлийн салбар, төрийн бус байгууллагын хоорондын ажлын уялдаа холбоог хангах;

 

22.1.3.төрийн захиргааны төв болон холбогдох мэргэжлийн байгууллагатай хамтарч хөдөлмөрийн аюулгүй байдал, эрүүл ахуйн асуудлаар салбар дундын эрх зүйн баримт бичиг боловсруулж батлах;

 

22.1.6.хөдөлмөрийн аюулгүй байдал, эрүүл ахуйн мэргэжлийн боловсон хүчний асуудлаар холбогдох байгууллагад санал оруулах;

 

22.1.7.хөдөлмөрийн аюулгүй байдал, эрүүл ахуйн сургалтын болон шалгалт авах журам тогтоох;

 

22.1.8.үйлдвэрлэлийн осол, мэргэжлээс шалтгаалсан өвчин, хурц хордлогын талаархи тайланг гаргах, хөдөлмөрийн хортой, аюултай ажлын байрны мэдээллийн сан бүрдүүлэх, холбогдох газар, олон нийтэд мэдээлэх;

  

22.1.9.хөдөлмөрийн аюулгүй байдал, эрүүл ахуйн асуудлаар олон улсын хамтын ажиллагааг хөгжүүлэх;

  
22.1.11.хөдөлмөрийн нөхцөл, мэргэжлээс шалтгаалсан өвчин судлал, эмнэлэг хөдөлмөрийн магадлалын асуудал хариуцсан байгууллага байгуулах, тэдгээрийн бүтэц, орон тоо, дүрмийг батлах;” гэсэн санал байна. Ламбаа гишүүн.

С.Ламбаа: - 22.1-ийг нэлээд өөрчлөөд найруулсан байна л даа, би зүгээр 22.1.11-ээс асуух гээд байгаа юм. Өмнө нь УИХ-ын бүрэн эрх, Засгийн газрын бүрэн эрхүүд дээр тодорхой заагдаагүй мөртлөө энэ хөдөлмөрийн нөхцөл, мэргэжлээс шалтгаалсан өвчин судлал, эмнэлэг, хөдөлмөр магадлалын асуудал хариуцсан байгууллага байгуулах, тэдгээрийн бүтэц, орон тоо, дүрмийг батлах гэж байгаа юм, тэгээд энэ ер нь ийм байгууллагыг ямар байгууллагын харъяалалтай, ямар гээч байгууллага байгуулах гэж байгаа талаар тайлбар өгнө үү, одоо ямар байгаа юм? Энэ бол их том бүтэц ороод ирсэн байна шүү дээ, эсвэл агентлаг гараад ирэх юмуу? Хэрвээ агентлаг гэж ярих юм бол Засгийн газрын агентлагийнхаа хуулиар явна уу гэхээс энэ хуулин дотор ийм том байгууллага байгуулах, орон тоо, бүтэц, дүрэм, бүгдий нь гаргана гэж хуульчилж болж байна уу, үгүй юу? Өөрөөр хэлбэл хөдөлмөрийн асуудал эрхэлсэн төрийн захиргааны байгууллагын үүрэг дотор орж ирчихээд байна шүү дээ.

Д.Лүндээжанцан: - Санхүү, эдийн засгийн дээд сургуулийн оюутнууд, ня-бо бүртгэлийн ангийн оюутнууд манай чуулганы үйл ажиллагаатай танилцаж байна, та бүхэндээ аз жаргал, сайн сайхан, ирээдүйн чинь ажил, хөдөлмөрт их амжилтыг хүсэн ерөөе. /УИХ-ын гишүүд алга ташиж баяр хүргэв/.

Сүхбаатар гишүүн.

С.Ламбаа: - Энэ Засгийн газраас өргөн барьсан хуульд ийм заалт байхгүй байгаа шүү.

Ц.Сүхбаатар: - Тэгэхээр Засгийн газраас өргөн барьсан төсөл дотор байгаа л даа, би зүгээр тэр үүрэг, төрийн захиргааны төв байгууллагын үүрэг дотор нь тодорхой болгоод хийсэн юм, одоо тэгэхээр энэ ямар асуудлыг шийдэх гээд байгаа юм бэ гэхээр зэрэг одоо энэ мэргэжлийн өвчин судлал, эмнэлэг, хөдөлмөрийн магадлалын төв гээд байгаа юм, хуучин түүх нь мэргэжлийн өвчин судлалын төв гэдгээрээ Эрүүл мэндийн яамны харъяанд байсан, тэгээд энэ дээр нь эмнэлэг, хөдөлмөр магадлалын асуудлыг нэмээд 94 онд даатгалын тогтолцоо бий болоход Нийгмийн даатгалын ерөнхий газрын харъяанд байгуулсан юм.

Тэгээд энэ маань үндсэндээ одоо яг нэг болохоор төрийн үйл ажиллагаа явуулаад байгаа, нөгөө талаар даатгалынхаа шууд тогтолцоог хянах, шалгах, мэргэжлийн өвчин судлал чиглэлээрээ мэргэжлийн өвчинд хичнээн хүн группэд орж байна гэдэг тэр утгаараа бол даатгалын байгууллагын гадна байх ёстой гэсэн ийм ойлголт байгаа, тэр утгаараа ерөөсөө энэ хөдөлмөрийн аюулгүй ажиллагаа, эрүүл ахуйн асуудал, тэгээд энэ дотроо мэргэжлийн өвчин чинь багтаад энэ мэргэжлийн өвчин судлалын төвийг, Нийгмийн хамгаалал, хөдөлмөрийн асуудал эрхэлсэн Засгийн газрын гишүүний бүтцэд багтсан байгууллага байя гэж, статус нь агентлаг биш л дээ, тэгээд төсвөөс санхүүжүүлж байя гэсэн байдлаар оруулж ирсэн /10.45-11.45 Ч.Алтанцэцэг/

Засгийн газрын санал нь ийм байгаа юм. Тэгээд энэ хуулийн үндсэн байгууллагын бүтэц дотор, тогтолцоон дотор энэ агуулга нь байж л байгаа л даа. Ийм л юм байгаа юм.

Д.Лүндээжанцан: Хуулиндаа бол байна шүү дээ. Тэрийгээ жаахан дэлгэрүүлсэн л ухаантай юм байна шүү дээ. 

С.Ламбаа: Үгүй ээ даргаа би ингэж бодож байгаа юм л даа. Энд Засгийн газар мэргэжлийн өвчин судлал, хөдөлмөр  магадлалын байгууллага гээд биччихсэн байгаа юм. Одоо бол Нийгмийн даатгалын ерөнхий газрын мэдэлд энэ эмнэлэг хөдөлмөрийн магадлалын асуудал хариуцсан ийм комисс бүх шатандаа дээрээсээ доошоо ажилладаг шүү дээ. Гэтэл одоо энийг өөрчлөөд, би бол ойлгохгүй байна л даа. Жишээлбэл Нийгмийн хамгаалал, хөдөлмөрийн яамны бүтцэд нь ийм байгууллага гарч ирэх гээд байна уу, аль эсвэл Засгийн газрын агентлаг гарч ирээд баахан бүтэц, орон тоо, дүрэм гарч ирээд ингээд нэг юм шинээр нэмэх гээд байна уу.

Энэ чинь Засгийн газрын асуудал шүү дээ. Засгийн газар өөрөө жишээлбэл Засгийн газар байгуулагдаад хууль оруулж ирэхдээ Засгийн газрын хуулийг оруулж ирэхдээ ийм юм байгуулъя гэж байх ёстой. Гэтэл энэ хуулин дээр шууд байгууллага байгуулах, бүтэц орон тоо, дүрмийг батлах гэж өгдөг нь буруу гэж үзээд байна л даа энэ хуулиар. Магадгүй байж болно л доо ийм юм. Тэртэй тэргүй Нийгмийн даатгалын ерөнхий газарт ажиллаж байгаа эмнэлэг, хөдөлмөрийн магадлах тэр асуудал хариуцсан байгууллагыг Засгийн газар ийм болгоно гээд Засгийн газрын хуулинд оруулаад ирэхэд болох ёстой. Үндсэн хуулин дотор нь, мэргэжлийн хуулин дотор нь орон тоо, дүрэмтэй, бүтэцтэй ийм байгууллага байгуулъя гэдгээ болих хэрэгтэй.

Зүгээр бид нар байгууллага биш Сүхбаатар гишүүнээ хөдөлмөрийн нөхцөл мэргэжлээс шалтгаалсан ……/микрофонгүй ярив/.

Д.Лүндээжанцан: Энүүгээр орж ирснээр нь нийтэд нь санал хураая. Тэгээд эцсийн хэлэлцүүлэг дээрээ сайн ярь. Ер нь найруулга бас л бодох юмнууд байх шиг байна. Ер нь Нийгмийн бодлогын хороон дээрээ ярьж ярьж оруулж ирчихээд, болно бүтнэ гэж орж ирчихээд энэ асуудал орж ирэхээр Сүхбаатар, Ламбаа гээд хоёр хүний хоорондын яриа болоод л ерөөсөө. Хэрэгтэй хэрэгтэй санаанууд гаргаж ирж байна.

Ер нь  Нийгмийн бодлогын байнгын хороон дээрээ энийг ажлын хэсэгт орсон гишүүд нь сайн ярилцах ёстой. Сүхбаатар гишүүн хариулах уу. Би тэрийг нь эцсийн хэлэлцүүлэг дээрээ анхаар. Тэгээд энэ дэмжигдэх юмуу, үгүй юү мэдэхгүй байна. 

Энэ 15 дахь саналыг дэмжье гэсэн томъёоллоор санал хураалт явуулъя. Энэ дотор нь дэмжмээр ч юм байна, дэмжихгүй ч юм байна, нийлүүлж хураах болчихоод байна. Тийм учраас энийг салгаж хураалгахаар томъёолол нь тэгээд ороод ирсэн байна шүү дээ анхдугаар хэлэлцүүлэг.

Санал хураалтад 41 гишүүн оролцож, зөвшөөрсөн 20, татгалзсан 21, 51.2 хувийн саналаар уг санал дэмжигдсэнгүй.

Ийм учраас дараагийнхаа юун дээр сайн анхаар. Одоо ялгаж хураалгахгүй. Байнгын хорооны саналын томъёоллоор та гарын үсгээ зураад ажлын хэсэг нь оруулаад.

Нийслэлийн Хан-Уул дүүргийн Цэцээ-Гүн цогцолбор сургуулийн багш, ажилчид манай чуулганы үйл ажиллагаатай танилцаж байна. Та бүхэнд ажлын амжилт, сурлагын их амжилт, сурган хүмүүжүүлэх үйлсэд чинь их амжилт хүсэн ерөөе /алга ташив/.

Дараагийнхаа асуудалд оръё.

16. Төслийн 22.1.4, 22.1.5-ыг хасах гэж байна. Дээрх гишүүдийн гаргасан санал. Уг саналыг дэмжье гэсэн томъёоллоор санал хураалт явуулъя.

Гишүүд санал хураалтандаа анхааралтай оролцоорой.

Дотор нь ярих юмнууд зөндөө байна шүү. Санал хураалтад 41 гишүүн оролцож, зөвшөөрсөн 23, татгалзсан 18, 56.1 хувийн саналаар уг санал дэмжигдэж байна.

17. Төсөлд дор дурдсан агуулгатай 23 дугаар зүйл нэмэх:

“23 дугаар зүйл. Хөдөлмөрийн аюулгүй байдал, эрүүл ахуйн Үндэсний хороо, түүний бүрэн эрх

23.1.Төрийн захиргааны байгууллага, ажил олгогчийн болон ажилтны эрх ашгийг хамгаалах байгууллагын төлөөлөл бүхий тэнцүү тооны гишүүдээс бүрдсэн хөдөлмөрийн аюулгүй байдал, эрүүл ахуйн Үндэсний хороо /орон тооны бус/-г хөдөлмөрийн асуудал эрхэлсэн Засгийн газрын гишүүний дэргэд байгуулж ажиллуулна.

23.2.Үндэсний хорооны дүрэм, бүрэлдэхүүнийг талуудын саналыг харгалзан Хөдөлмөр, нийгмийн зөвшлийн Үндэсний хорооны дарга батална.

23.3.Үндэсний хороо нь дараах бүрэн эрхийг хэрэгжүүлнэ:

23.3.1.хөдөлмөрийн аюулгүй байдал, эрүүл ахуйн асуудлаар төрийн бодлого боловсруулах, хэрэгжүүлэхэд оролцох;

23.3.2.хөдөлмөрийн аюулгүй байдал, эрүүл ахуйн асуудлаар санал, зөвлөмж гаргах;

23.3.3.хөдөлмөрийн аюулгүй байдал, эрүүл ахуй, үйлдвэрлэлийн осол, мэргэжлээс шалтгаалсан өвчин, хурц хордлогын шалтгаан, нөхцөлийг судлах, хэлэлцэх, зөвлөмж гаргах, саналаа холбогдох байгууллагад оруулах;

23.3.4.олон улсын хөдөлмөрийн байгууллагын конвенцид нэгдэн орох асуудлыг боловсруулахад төлөөллөө оролцуулах.” гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.


Гишүүд саналаа өгөөрэй. Санал хураалтад 40 гишүүн оролцож, зөвшөөрсөн 29, татгалзсан 11, 72.5 хувийн саналаар уг санал дэмжигдэж байна.
18. Төслийн 24.1-ийн заалтуудыг дор дурдсанаар өөрчлөн найруулах:

“24.1.1.хөдөлмөрийн аюулгүй байдал, эрүүл ахуйн болон үйлдвэрлэлийн осол, хурц хордлого, мэргэжлээс шалтгаалсан өвчнөөс урьдчилан сэргийлэх арга хэмжээнд шаардагдах хөрөнгийг төлөвлөж, хэрэгжүүлэх;

24.1.2.хөдөлмөрийн аюулгүй байдал, эрүүл ахуйн талаарх хууль тогтоомжийн хэрэгжилтэд хяналт тавих;

24.1.3.үйлдвэрлэлийн осол, хурц хордлого, мэргэжлээс шалтгаалсан өвчний шалтгааныг судалж, урьдчилан сэргийлэх арга хэмжээ авах;” гэсэн дээрх гишүүдийн гаргасан санал байна. 

Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 30, татгалзсан 11, 73.2 хувийн саналаар уг санал дэмжигдэж байна.

19. Төслийн 25.1-д “25.1.2.Хөдөлмөрийн тухай хууль болон хөдөлмөрийн аюулгүй байдал, эрүүл ахуйн тухай хуулийг зөрчсөний улмаас ногдуулсан торгуулийн хөрөнгө;” гэсэн заалт нэмэх. Гэсэн дээрх гишүүдийн гаргасан санал байна. Уг саналыг дэмжье гэсэн.

Мөнх-Оргил гишүүн.

Ц.Мөнх-Оргил:  Ажлын  хэсэг 19 дэх саналаа татаж аваач гэсэн хүсэлтэй байна. Яагаад вэ гэхээр энэ торгуулийн хөрөнгө чинь хуулиараа улсын төсөвт төвлөрч орж байгаа шүү дээ. Тэртэй тэргүй хөдөлмөрийн аюулгүй байдал, эрүүл ахуйн арга хэмжээний үндсэн санхүүжилт чинь төсвөөс явж байгаа. Тусад нь санхүүжилтийн эх үүсвэр болгож гаргах шаардлагагүй Сүхбаатар гишүүнээ.

Д.Лүндээжанцан: Сүхбаатар гишүүн.

Ц.Сүхбаатар: За татаж авъя.

Д.Лүндээжанцан: Торгуулийн мөнгийг нээрээ юунд оруулна гэж болохгүй л дээ.

Ц.Сүхбаатар: Татаж авъя, татаж авъя.

Д.Лүндээжанцан: 20. Төслийн 25.3-ыг “Энэ хуулийн 22.1.11-д заасан хөдөлмөрийн нөхцөл, мэргэжлээс шалтгаалсан өвчин судлал, хөдөлмөр магадлалын асуудал хариуцсан байгууллагын үйл ажиллагааны зардлыг улсын төсвөөс санхүүжүүлнэ.” гэж өөрчлөх гэсэн.

Энийг дэмжье гэсэн санал хураалт явуулъя. Орж ирсэн хуулиндаа байгууллага дүрмийг нь батална гээд байж байгаа юм чинь.  


Санал хураалтад 43 гишүүн оролцож, зөвшөөрсөн 23, татгалзсан 20, 53.5 хувийн саналаар уг санал дэмжигдэж байна.
21. Төслийн 25.1.2-ыг хасах гэсэн санал байна. 

Хөдөлмөрийн аюулгүй байдал, эрүүл ахуйн арга хэмжээний санхүүжилт гэсэн дотор 25.1.2-ыг хасна.

Энийг хасъя гэсэн санал хураалт явуулъя. Санал хураалтад 44 гишүүн оролцож, зөвшөөрсөн 30, татгалзсан 14, 68.2 хувийн саналаар уг санал дэмжигдэж байна.

 22. Төслийн 26 дугаар зүйлийн гарчгийн болон 19.1, 26.2, 26.5, 27.2.1-ийн “алба” гэснийг “зөвлөл” гэж өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 28 , татгалзсан 17,    62.2 хувийн саналаар уг санал дэмжигдэж байна.

23. Төслийн 26.1-ийг “Хөдөлмөрийн аюулгүй байдлыг хангах, хөдөлмөрийн нөхцөлийг сайжруулах, хууль тогтоомжийг хэрэгжүүлэх, хяналт тавих үүргийг аж ахуйн нэгж, байгууллагын захирал /эзэн/, ажил олгогч шууд хариуцна.” гэж өөрчлөх гэсэн санал байна. Ажлын хэсгийн оруулсан саналаар уг саналыг дэмжье гэсэн томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 29, татгалзсан 16, 64.4 хувийн саналаар уг санал дэмжигдэж байна.

24. Төслийн 27.1-д “хөдөлмөрийн аюулгүй байдал, эрүүл ахуйн талаар шаардлагатай мэдлэгийг эзэмшсэн байх;” гэсэн 27.1.6 дахь заалт нэмэх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 23, татгалзсан 22, 51.1 хувийн саналаар уг санал дэмжигдэж байна. 

25. Төслийн 30 дугаар зүйлийн гарчгийг “30 дугаар зүйл. Мэргэжлээс шалтгаалсан өвчин, түүнтэй холбогдсон хөдөлмөр зохицуулалт” гэж өөрчлөх, үүнтэй уялдаж төслийн 29 дүгээр зүйлийг төслөөс хасах гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 27, татгалзсан 18, 60.0 хувийн саналаар уг санал дэмжигдэж байна.

26. Төслийн 30.1, 30.2-ыг дараах байдлаар өөрчлөн найруулах:

“30.1.Мэргэжлээс шалтгаалсан өвчнийг мэргэжлийн байгууллага судалж тогтооно.

30.2.Үйлдвэрлэлийн осол, хурц хордлого, мэргэжлээс шалтгаалсан өвчний улмаас хөдөлмөрийн чадвар алдалт, түүний хувь хэмжээ, хугацааг Нийгмийн даатгалын тухай хуульд заасны дагуу Эмнэлэг хөдөлмөрийн магадлах комисс шийдвэрлэнэ.” гэсэн санал байна. Уг саналыг дэмжье гэсэн томъёоллоор санал хураалт явуулъя.

Эмнэлэг, хөдөлмөрийн магадлах комисс гэж байдаг юм байгаа биз дээ. Ер нь бол мэргэжлээс шалтгаалсан өвчнийг мэргэжлийн байгууллага судалж тогтооно гэдэг үг жаахан тийм байгаа шүү дээ. Сүүлдээ хэлэлцүүлэг дээрээ оруулж ирэхээр энийг тодотгох хэрэгтэй байх. Энэ асуудлыг эрхэлсэн мэргэжлийн байгууллага

Санал хураалтад 45 гишүүн оролцож, зөвшөөрсөн 22, татгалзсан 23, 51.1  хувийн саналаар уг санал дэмжигдсэнгүй.

27. Төслийн 31.1-ийг “ажлын байрны хөдөлмөрийн нөхцөлийн үнэлгээг мэргэжлийн байгууллагаар хийлгэх;” гэж өөрчилж, мэргэжлийн байгууллагаар л гээд байх юм энэ ер нь хар ярианы үг болчихоод байна шүү дээ. Төслийн 27.1-д 5 дахь заалт болгон шилжүүлэх гэсэн дээрх гишүүдийн гаргасан санал байна. Уг саналыг .

Сүхбаатар гишүүн тайлбарлах уу. Мэргэжлийн байгууллага гэж ямар байгууллагыг хэлээд байна вэ. Хэрвээ хуулин дотроо тийм юм гээд тэгээд хаалтан дотор үүнийг цаашид мэргэжлийн байгууллага гэнэ гээд явбал арай нэг өөр. Яах вэ энэ хуулинд байгаа мэргэжлийн байгууллагын бүтэн нэр цаана нь байгаа юм гэж ойлгох юм.

Сүхбаатар гишүүн хэлэх үү.

Ц.Сүхбаатар: Би энэ ажлын байрны хөдөлмөрийн нөхцөлийг тогтоодог нь мэргэжлийн байгууллага гэдэг нь стандартаас ч байна, эмнэлгийн хяналтын байгууллагаас хамтраад тогтоож байгаа шүү дээ. Урд нь тэр хөдөлмөрийн стандарт, ажлын байрны тодорхойлолтоороо энэ тогтоогдоод явж байгаа шүү дээ. Ганцхан мэргэжлийн байгууллага биш шүү дээ тал бүрийн халуун, хүйтэн, ажлын байр ямар байх ёстой вэ бүгдийг нь судалдаг энэ байгууллагаар орсон шүү дээ.

Д.Лүндээжанцан: Томъёолол нэг болж өгөхгүй байна л даа. Тэрнээс санааг нь ойлгоод байна.

Энийг нээлттэй орхичих уу. Энийг хоёрдугаар хэлэлцүүлгийн үед янзлаад ороод ир. Энийг нээлттэй орхилоо.

28. Төслийн 31 дүгээр зүйлд “31.1.Химийн хорт болон аюултай бодис, түүнийг агуулсан түүхий эд, материал ашиглан үйл ажиллагаа явуулж байгаа ажлын байрны хөдөлмөрийн нөхцөлийн үнэлгээг жилд нэгээс доошгүй удаа мэргэжлийн байгууллагаар хийлгэнэ.” гэсэн хэсэг нэмнэ гэж. Тэгэхээр мэргэжил, хяналтын байгууллага байх л даа. Тэр үнэлгээ юунууд нь. Тэгэхээр мэргэжлийн хяналтын байгууллагаар хийлгэнэ гэх юмуу энийг бас нээлттэй орхичих мэдэв үү. Найруулаад ороод ир.

27, 28-ыг.

29. Төслийн 32 дугаар зүйлийг хасах гэсэн санал байна. 32 дугаар зүйл бол үйлдвэрлэлийн осол, мэргэжлээс шалтгаалсан өвчин, хурц хордлогод өртсөн ажилтанд учирсан хохирлыг нөхөн төлөх. 

Яахаараа энийг хасч байгаа юм бол. Өөрөө хуультай учраас энийг хасч байгаа юм байна. Энийг хасъя гэдэг саналыг нь хураалгая.

Зөвшөөрсөн 36, татгалзсан 9, 80.0 хувийн саналаар уг санал дэмжигдэж байна.

30. Төслийн 34.2-ын заалтуудыг дараах байдлаар өөрчлөн найруулах:

“34.2.1.ажлын байранд ашиглагдаж байгаа тоног төхөөрөмж, машин механизмын аюулгүй байдал, техникийн паспортын хөтлөлтийн байдалд үзлэг шалгалт хийх;

34.2.2.аж ахуйн нэгж, байгууллагын хөдөлмөрийн аюулгүй байдал, эрүүл ахуйн асуудал хариуцсан ажилтны ажил үүргийн гүйцэтгэлтэй танилцаж заавар, зөвлөгөө өгөх;

34.2.4.өргөх, тээвэрлэх механизм, даралтат сав, шугам хоолойд мэргэжлийн байгууллагаар туршилт, тохируулга, баталгаажуулалт хийлгэсэн эсэхийг шалгах;

34.2.5.ажлын тусгай хувцас, нэг бүрийн болон хамтын хамгаалах хэрэгслийн хангалт, хэрэглээний байдалтай танилцах;

34.2.6.үйлдвэрлэлийн ослыг судлан бүртгэх, ослын шалтгаан, хүчин зүйлийг тогтоосон байдалд хяналт тавих, энэ хуульд заасны дагуу үйлдвэрлэлийн осол, хурц хордлогын талаар дүгнэлт гаргах;

34.2.7.хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэхийг шалгах;” гэсэн ийм санал байна. 

Уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 34, 73.9 хувийн саналаар уг санал дэмжигдэж байна. 

31. Төслийн 34.2.3-ыг хасах гэж байна. Энэ чинь машин механизм, тоног төхөөрөмжийн бүрэн бүтэн ажиллагаа, техникийн паспортын … зөвшөөрөлтэй эсэх гэсэн юмыг л хасна гээд байгаа шүү дээ. 

Мөнх-Оргил гишүүн.

Ц.Мөнх-Оргил: 34.2.7-д хуульд заасан бусад бүрэн эрх гээд  байцаагч нарт эрх олгочихсон байсан нэг уут байсан байна л даа. Энийг тэр чигээр нь авчихсан байх юм. Энэ 34.2-т долоохон асуудлаар шалгалт хийхээр оруулчихсан байна л даа. Өөр заалтууд байгаа шүү дээ, өөр шалгах юм гарч ирвэл яах вэ энэ байцаагч чинь. Тэрэндээ хязгаарлагдаад суугаад явчих уу. Тэгэхээр энэ уутыг нь үлдээж өгөх ёстой юм биш үү. Хуульд тусгайлан заасан бусад бүрэн эрх хэрэгжүүлэх эрх байх ёстой шүү дээ. 

Д.Лүндээжанцан: Тэгэхдээ 34.2-ыг бүтнээр нь биш дотор нь хэсэгчлээд найруулж байна шүү дээ тийм үү.

Ц.Мөнх-Оргил: Үгүй ээ 30 чинь ийм байгаа байхгүй юү. 34.2-ыг бүхэлд нь өөрчлөн найруулаад 7 зүйл үлдээчихсэн байхгүй юү.

Д.Лүндээжанцан: Үгүй ээ 2.7. Хуульд заасан бусад бүрэн эрх үлдэх ёстой. Тэгвэл 34.2.3-ыг хасна гэж тусгайлж яагаад орж ирж байгаа юм бэ. 

Ц.Мөнх-Оргил: Давхардуулчихсан л байхгүй юү.

Д.Лүндээжанцан: Давхардуулсан, тийм учраас тэрийг үлдэж байгаа гэж ойлгож байгаа шүү.

Ц.Мөнх-Оргил:  34.2.7 үлдэж байна гэж ойлгож байгаа шүү.

Д.Лүндээжанцан: Үлдэж байна гэж ойлгож байна. Протоколд тэгээд тэмдэглүүл.

Тэр төслийн 34.2.3-ыг хасах гэдэг саналыг нь хураалгачихъя.

Санал хураалтад 45 гишүүн оролцож, зөвшөөрсөн 33, татгалзсан 12, 73.3 хувийн саналаар уг санал дэмжигдэж байна.

32. Төслийн 34.3-т дараах заалтууд нэмэх:

“34.3.7.ажилтанд зориулсан ахуйн байрны хүрэлцээ, эрүүл ахуйн шаардлага хангаж байгаа эсэх, хөдөлмөрлөх орчны сөрөг хүчин зүйлийн нөлөөллөөс хамгаалах арга хэмжээний үр дүнг шалгаж, зөвлөгөө өгөх;

34.3.8.эрүүл мэндийн урьдчилсан болон хугацаат үзлэг, мэргэжлээс шалтгаалсан болон ажилтай холбоотой өвчнөөс урьдчилан сэргийлэх ажлыг хөдөлмөрийн нөхцөлд хийсэн хэмжилт, шинжилгээний үзүүлэлттэй холбон үнэлэлт өгөх;

34.3.9.мэргэжлээс шалтгаалсан болон ажлын байрны нөхцөлтэй холбоотой өвчнийг тогтооход ажлын байрны нөхцөлийн талаар санал дүгнэлт гаргах;” гэсэн ийм найруулга, нэмэлт байна.


Уг саналыг дэмжье гэсэн томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 32, татгалзсан 13, 71.1 хувийн саналаар уг санал дэмжигдэж байна.

33. Төслөөс 34.3.7, 34.3.8 дахь заалтыг хасах гэсэн санал байна. Энэ заалтыг дэмжье гэсэн томъёоллоор санал хураалт явуулъя. Энэнтэй холбогдуулаад хасч байгаа юм байна.

Санал хураалтад 45 гишүүн оролцож, зөвшөөрсөн 33, татгалзсан 12, 73.3 хувийн саналаар уг санал дэмжигдэж байна.

Байнгын хорооны хуралдаанаар дэмжигдээгүй саналууд:

1.      Төсөлд “Хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэх талаар хөдөлмөрийн хяналтын улсын байцаагчийн дүгнэлт гаргуулсан байна.” гэсэн 16.3 дахь хэсэг нэмэх гэсэн дээрх гишүүдийн саналыг Байнгын хороо дэмжээгүй байна.

Ламбаа гишүүн.

С.Ламбаа: Сая бид нар 37.2.7 дээр хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэхийг шалгах гээд оруулчихаж байгаа байхгүй юү. Тэгсэн мөртлөө хөгжлийн бэрхшээлтэй иргэнийг ажиллуулах ажлын байр нь стандартад нийцэж байгаа эсэх талаар хөдөлмөрийн хяналтын улсын байцаагчийн дүгнэлт гаргуулсан байна гэсэн энэ заалтыг нэмэх гэж оруулсан байна л даа. Тэгэхээр тэрийг нь эсрэг өгчихсөн байх юм.

Урд нь ийм заалт оруулж байгаа бол дүгнэлт заавал гарч таараа шүү дээ. Яагаад энийг нэмэхгүй гэж хассан юм бол.

Д.Лүндээжанцан: Эрдэнэсүрэн гишүүн, ажлын хэсэг.

Б.Эрдэнэсүрэн: Энэ хасах нь зүйтэй гэж үзсэн юм. Юу вэ гэхээр хойно хөдөлмөрийн нийгмийн улсын байцаагчийн үүрэг дотор нь энэ стандартад нийцэж байна уу, үгүй юү гэдэгт хяналт тавих үүргийг хойно оруулаад өгчихсөн юм. Нэг ажлын байр гараад ирдэг сумын төв гэж бодъё, аймгийн төвөөс байцаагч орж ирүүлж байж хүн ажилд авах тухай хүнд суртал буй болгосон ийм заалт байсан учраас энийг хасаад ер нь уг ажлын байр стандартын шаардлага хангаж байна уу, үгүй юү гэдэг хяналт тавьж байх үүргийг нь нэмээд хойно нь оруулчихсан учраас энийг хассан юм.

Д.Лүндээжанцан: Санал хураалт явуулъя. Энийг дэмжих боломжгүй гэсэн саналын томъёоллоор санал хураалт явуулж байна, уг саналыг дэмжих боломжгүй.

Тэрнээс хөгжлийн бэрхшээлтэй иргэдийн асуудал байгаа юм байна.

Санал хураалтад 45 гишүүн оролцож, зөвшөөрсөн 25, татгалзсан 20, 55.6 хувийн саналаар уг саналыг хүлээн авах боломжгүй гэсэн санал дэмжигдлээ.

2.      Төслийн 26.3-ыг “Ажил олгогч нь хөдөлмөрийн аюулгүй байдал, эрүүл ахуйн асуудал хариуцсан ажилд энэ чиглэлийн мэргэжилтэй буюу мэргэшсэн, дадлага туршлага бүхий хүнийг ажиллуулах бөгөөд ажилд авах, ажлаас өөрчлөхөд мэргэжлийн хяналтын байгууллагатай зөвшилцөнө.” гэж өөрчлөх гэсэн 26.3 байна.

Энийг дэмжих боломжгүй гэж үзсэн байна. Саналаа хураалгах уу. Дэмжих боломжгүй гэсэн саналын томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 30, татгалзсан 15, 66.7 хувийн саналаар дээрх саналыг дэмжих боломжгүй гэсэн санал дэмжигдлээ.

3.      Төсөлд “26.6.Аж ахуйн нэгж, байгууллагын удирдах ажилтан, хөдөлмөрийн аюулгүй байдал, эрүүл ахуйн асуудал хариуцсан ажилтан 3 жилд нэгээс доошгүй удаа мэргэжил дээшлүүлэх сургалтад хамрагдаж, шалгалт өгсөн байна.” гэсэн заалт нэмэх гэсэн дээрх гишүүдийн гаргасан санал байна.

Уг саналыг дэмжих боломжгүй гэсэн саналын томъёоллоор санал хураалт явуулъя.

Санал хураалтад 45 гишүүн оролцож, зөвшөөрсөн 32, татгалзсан 13, 71.1 хувийн саналаар уг санал дэмжигдэж байна.

ХОЁР. Найруулгын чанартай саналын томъёолол
Байнгын хорооны хуралдаанаар дэмжигдсэн саналууд:

1.      Төслийн 5.1-ийн “иргэний” гэсний дараа “ажилтны” гэж нэмэх.

2.      Төслийн 5.2.1-ийн “талаар тавигдах” гэснийг “талаарх хэм хэмжээний” гэж өөрчлөх.

3.      Төслийн 7.2-ын “дүгнэлт, зөвшөөрөлгүйгээр явуулахыг хориглоно.” гэснийг “дүгнэлт гаргуулсан байна.” гэж өөрчлөх.

4.      Төслийн 9.1-ийн “машин механизм” гэсний өмнө “Үйлдвэрлэлийн зориулалттай, хүний эрүүл мэндэд аюул учруулж болох” гэж, 9.1.2-ын “ажиллуулах”, 9.1.3-ын “суурилуулах” гэсний өмнө “машин механизм”, тоног төхөөрөмжийг” гэж, 9.1.4-ийн “засвар” гэсний өмнө “машин механизм, тоног төхөөрөмжийн” гэж тус тус нэмэх.

5.      Төслийн 10.1-ийн “байдал хангагдсан байна.” гэснийг “байдлыг хангасан байна.” гэж, 10.2-ын “хэрэгсэл нь” гэснийг “хэрэгсэлд” гэж, “хийлгэсэн тухай зөвшөөрөл авсан байна.” гэснийг “хийлгэж, зохих зөвшөөрлийг авсан байна.” гэж өөрчлөх, 11.1.1-ээс “ажил олгогч” гэснийг хасах.

6.      Төслийн 16.1-ийн “хөдөлмөрийн чадварт тохирсон байна.” гэснийг “хөдөлмөрлөх чадварт нь тохирсон байна.” гэж өөрчлөх.

7.      Төслийн 17.2.3-ын “эдгээртэй” гэснийг “тэдгээртэй” гэж, 18.1.5-ын “төлөөлөгчөө оролцуулах” гэснийг “төлөөлөгчөөрөө дамжуулан оролцох” гэж өөрчлөх.

8.      Төслийн 23.1, 23.1.1, 23.1.3-ын “үйлдвэрлэлийн осол,” гэсний дараа “хурц хордлого,” гэж нэмэх.

9.      Төслийн 24.1.4-ийн “авран хамгаалах” гэснийг “авран хамгаалахад чиглэгдсэн” гэж өөрчлөх.

10. Төслийн 28.1-ийн “осолд” гэснийг “осол, хурц хордлогод” гэж, 28.2-ын “ослыг” гэснийг “осол, хурц хордлогыг тогтоох” гэж, “тогтоон ослын акт” гэснийг “тогтоох акт” гэж өөрчилж, 28.1-ийн “хурц хордлогын” гэсний өмнө “осол,” гэсэн үг нэмэх.

11. Төслийн 33.1.5-ыг “аймаг, нийслэл, сум, дүүргийн Засаг дарга, хяналтын алба;” гэж өөрчлөх.

12. Төслийн 34 дүгээр зүйлийн гарчгийн “улсын хяналт” гэснийг “төрийн захиргааны хяналт” гэж өөрчлөх.

13. Төслийн 34.3.5-ын “хамгаалах” гэсний өмнө “нэг бүрийн болон хамтын”, 34.3.6-гийн “ашиглалт” гэсний дараа “хадгалалтад” гэсэн үг нэмж, 34.3.2, 34.3.5-аас “зөвшөөрөл олгох”, 34.3.6-гаас “хамгаалалтад” гэсэн үгийг хасах.

14. Төслийн 35.1-ийг “Ажилтны эрх, хууль ёсны ашиг сонирхлыг төлөөлөн хамгаалах болон төрийн бус байгууллага нь олон нийтийн хяналтыг дараах байдлаар хэрэгжүүлнэ:” гэж өөрчлөх, 37.2-ын “шүүгч” гэсний дараа” хөдөлмөрийн хяналтын улсын байцаагч” гэж нэмэх гэсэн найруулгын шинжтэй саналууд байна.

Уг саналыг бүхэлд нь дэмжье, тэгээд эцсийн хэлэлцүүлгийн үед дахиж нягталж орж ирээ гэж үүрэг өгье. Ингээд бүхэлд нь дэмжье гэсэн санал хураалт явуулъя. Найруулгын засваруудыг дэмжье.

Санал хураалтад 45 гишүүн оролцож, зөвшөөрсөн 28, татгалзсан 17, 62.2 хувийн саналаар уг санал дэмжигдлээ.

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол

Манай өнөөдрийн чуулганы нэгдсэн хуралдааны үйл ажиллагаатай Өвөрхангай аймгийн сумдын хэсгийн төлөөлөгчид танилцаж байна. Та бүхнийг нийгмийн хэв журам хамгаалах, ард иргэдийн аюулгүй байдлыг сахин хамгаалах үйл хэрэгтээ их амжилт олохыг хүсэн ерөөе.

1.      Төслийн 2 дугаар зүйлийн 1-ийн буюу 3.1.10-ын “үйлдвэрлэлийн үйл ажиллагааг” гэснийг “үйлдвэрлэлийн орчны хүчин зүйлийг” гэж өөрчлөх гэсэн санал байна. Санал гаргасан дээрх гишүүд.

Уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 26, татгалзсан 20, 56.5 хувийн саналаар уг санал дэмжигдэж байна.

2.      Төслийн 4 дүгээр зүйлээс “97” гэснийг хасах. Санал гаргасан УИХ-ын гишүүн, дээрх гишүүд байна. Уг саналыг дэмжье гэсэн санал хураалт явуулъя.

97 гэдэг чинь юу билээ. 97 гэдэг чинь Хөдөлмөрийн хуулийн 6 дугаар бүлгийн 97.

Санал хураалтад 46 гишүүн оролцож, зөвшөөрсөн 26, татгалзсан 20, 56.5 хувийн саналаар уг санал дэмжигдэж байна.

3.      Төслийн 4 дүгээр зүйлийн “3.1.11” гэсний өмнө “3 дугаар зүйлийн 1 дэх хэсгийн” гэж, “141.1.2” гэсний өмнө “15 дугаар бүлгийн 1 дэх хэсгийн” гэж тус тус нэмэх гэсэн санал байна. 

Уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 30, татгалзсан 16, 65.2 хувийн саналаар уг санал дэмжигдэж байна.

Ингээд байнгын хорооноос гаргасан зарчмын зөрүүтэй саналуудаар санал хурааж дууслаа.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. Энийгээ сайн хараарай. Нягтлах юмнууд байна шүү. Түрүүнд нь саван дотор нийтээрээ хасагдчихсан зүйлүүдээ буцаагаад оруулчихаарай шаардлагатай юмнуудаа.

Сүхбаатар дүүргийн 14 дүгээр хорооны иргэд манай чуулганы үйл ажиллагаатай танилцаж байна. Та бүхэнд ажлын амжилт, сайн сайхан, эрүүл мэндийг хүсэн ерөөе /алга ташив/.

Одоо Засгийн газрын гишүүнийг огцруулах асуудлыг хэлэлцье. УИХ-ын чуулганы хуралдааны дэгийн тухай хуулийн 38.1-д Засгийн газрын гишүүнийг огцруулах саналыг УИХ-д өргөн мэдүүлсэн бол холбогдох байнгын хороо 7 хоногийн дотор хуралдаанаараа хэлэлцэн санал, дүгнэлт гаргана. Нэгдсэн хуралдаанд Байнгын хорооны санал, дүгнэлт гарснаас хойш 7 хоногийн дотор хуралдаж Байнгын хорооны дүгнэлтийг сонсож илээр санал хураалт явуулж гишүүдийн олонх дэмжсэн бол огцруулах талаар тогтоол батална гэж заасан. 

Засгийн газрын гишүүнийг огцруулах тухай саналын талаар УИХ-ын гишүүн Эрдэнэбүрэн гишүүн танилцуулна. Эрдэнэбүрэн гишүүнийг индэрт урьж байна.

Р.Эрдэнэбүрэн: УИХ-ын дэд дарга, эрхэм гишүүд ээ.

Монгол Улсын Их Хурлын нэр бүхий гишүүд бид Монгол Улсын Засгийн газрын гишүүн Хүнс, хөдөө аж ахуйн сайд Ганхуягийг дараах үндэслэлээр огцруулах нь зүйтэй гэж үзэж байна.

Засгийн газрын санаачилсан дэлхий зах зээл дээр улаанбуудайн үнийн өсөлтөөс үл хамааруулан дотоодын хэрэглээний гурил, буудайн үнийг тогтоон барьж хангамжийг нь сайжруулах зорилгоор хууль, тогтоолын төслийг Монгол Улсын Их Хурал хэлэлцэж 2008 оны 7 дугаар сарын 1-ний өдөр хүртэл импортолсон хүнсний буудай болон энэ хугацаанд импортолсон 40000 тн улаанбуудайн гурилын нэмэгдсэн өртгийн болон гаалийн албан татварын хувь хэмжээг тэг хувьтай тэнцүү байхаар тогтоож хяналт тавьж ажиллахыг Засгийн газарт даалгасан билээ.

Уг асуудлыг хэлэлцэж байх үед УИХ дахь Ардчилсан намын зөвлөлийн гишүүдээс энэ арга хэмжээг хэрэгжүүлэх арга механизм болон үр дүн тодорхойгүй, урд өмнө нь үзүүлж байсан хөнгөлөлт, чөлөөлөлт нь эзэндээ хүрдэггүй байсныг сануулж гурилын үнийг тогтвортой хэмжээнд барих эсэх, гарсан шийдвэрийг зөв хэрэгжүүлж заримыг шунахай этгээдэд ашиглуулахгүй байх талаар зохион байгуулалтын арга хэмжээг авч ажиллахыг Засгийн газарт онцгойлон анхааруулсан юм.

2007 оны 12 дугаар сарын 21-ний өдрийн УИХ-ын чуулганы нэгдсэн хуралдаан дээр хэлэлцүүлгийн явцад Хүнс, хөдөө аж ахуйн сайд Ц.Ганхуяг хэрэглэгчид очих гурилын үнийг 550 төгрөгт барьж чадна хэмжээн амлаж байсан. 

УИХ-ын тогтоол батлагдаж хилээр орж ирэх гурил нийлүүлэгдсэн ч үнэ буурсангүй. Ард иргэд Хүнс, хөдөө аж ахуйн сайд амласан шиг үнэтэй гурилыг худалдаж авч чадсангүй.

Улсын төсөвт орох ёстой байсан нэмэгдсэн өртгийн албан татвар, гаалийн татварын 4.2 тэрбум төгрөгийг хэсэг бүлэг этгээдүүдэд завшуулсан үйлдэл боллоо гэж үзэж байна.

Хүнс, хөдөө аж ахуйн сайд Ц.Ганхуяг ийнхүү УИХ –ын чуулган дээр амлаж байснаа биелүүлээгүйгээс ард иргэдийг хохироосон, улсын төсөвт орох байсан үлэмж хэмжээний татварыг төвлөрүүлж чадаагүйн улмаас улсыг тэр хэмжээгээр хохироосон тул энэ салбарыг Ц.Ганхуяг цаашид амжилттай удирдан явах итгэл үнэмшил төрүүлэхгүй байна. Иймд Монгол Улсын хууль, УИХ-ын тогтоолыг хэрэгжүүлэх ажлыг оновчтой зохион байгуулж чадаагүй Хүнс, хөдөө аж ахуйн сайд Цэрэндоржийн Ганхуягийг улс төрийн албан тушаалтны хувьд улс төрийн болон ёс зүйн хариуцлага хүлээж огцрох ёстой гэж үзэж байна.

Монгол Улсын Үндсэн хуулийн 25 дугаар зүйлийн 1 дэх хэсгийн 6-д Ерөнхий сайд, Засгийн газрын гишүүд хуульд зааснаар УИХ-д ажлаа шууд хариуцан тайлагнадаг бусад байгууллагын бүрэлдэхүүнийг томилох, өөрчлөх, огцруулах, Монгол Улсын Их Хурлын тухай хуулийн 7-гийн 1.12-т Монгол Улсын Их Хурлаас сонгогдсон буюу томилогдсон албан тушаалтны илтгэл, сонсгол хэлэлцүүлэх, тэдгээрийг эгүүлэн татах, огцруулах санал гаргах гэж заасны дагуу УИХ-ын гишүүд бид тухайн саналыг албан ёсоор өргөн мэдүүлж байна.

Монгол Улсын Их Хурлын хуралдааны дэгийн дагуу энэхүү тогтоолын төслийг хэлэлцүүлж өгнө үү.

Д.Идэвхтэн: Их баярлалаа. Эрдэнэбүрэн гишүүний танилцуулгыг сонслоо. Дэгийн хуулийн дагуу Байгаль орчин, хүнс, хөдөө аж ахуйн байнгын хорооны санал, дүгнэлтийг сонсоно. Санал, дүгнэлтийг Улсын Их Хурлын гишүүн Сүхбаатарын Батболд гишүүн танилцуулна. Сүхбаатарын Батболд гишүүнийг индэрт урьж байна. 

Дэгээрээ шууд Байнгын хорооны санал, дүгнэлтийг сонсчихоод асуулт, хариулт явдаг дэгтэй юм байна.  

Сүх.Батболд: УИХ-ын дарга, эрхэм гишүүд ээ.

Монгол Улсын Их Хурлын нэр бүхий гишүүдээс Засгийн газрын гишүүнийг огцруулах тухай УИХ-ын тогтоолын төслийг 2008 оны 4 дүгээр сарын 28-ны өдөр УИХ-д өргөн мэдүүлсэн билээ.

Уг тогтоолын төсөлд Монгол Улсын Засгийн газрын гишүүн, Хүнс, хөдөө аж ахуйн сайд Цэрэндоржийн Ганхуягийг огцруулах тухай санал оруулсныг Байгаль орчин, хүнс, хөдөө аж ахуйн байнгын хороо 2008 оны 5 дугаар сарын 5-ны өдрийн хуралдаанаар хэлэлцлээ. Өргөн барьсан тогтоолын төслийг Байнгын хорооны хуралдаанаар хэлэлцэх үед УИХ-ын гишүүн Занданшатар Төсвийн байнгын хорооны 2007 оны 12 дугаар сарын 11-ний өдрийн хуралдаанаар гурилын үнийг тогтвортой байлгахад шаардагдах 13.8 тэрбум төгрөгийг төсөвт тодотгол хийх байдлаар шийдэх санал гарч байсан талаар нийтэд зөвөөр ойлгуулах, цаашид гурил, будааны үнийг эрсдлийн сангийн хөрөнгөөр зохицуулах боломжтой.

УИХ-ын гишүүн Нямсүрэн Хүнс, хөдөө аж ахуйн сайдыг огцруулчихлаа гэхэд гурил, будааны үнэ тогтворжихгүй нь ойлгомжтой. Харин шинэ сайд ажилтайгаа танилцах гэж цаг хугацаа алдаж ажил хохирохыг анхаарах, УИХ-ын гишүүн Санжмятав хүнсний бүтээгдэхүүний үнийг тогтвортой байлгах талаар Засгийн газар олигтой ажиллаж чадаагүй, Монголбанкнаас үнийн талаар оновчтой бодлого барьж хэрэгжүүлээгүй гээд хүнсний бүтээгдэхүүний үнэ өсөхөд нөлөөлж байна. Иймд хүнсний буудай болон гурилын гаалийн албан татварын хувь хэмжээг тэглэх тухай УИХ-ын 2007 оны 96 дугаар тогтоолын хэрэгжилтийн байдалд дүгнэлт өгөх ажлын хэсгийг Байнгын хорооноос томилон ажиллуулах зэрэг санал гарч байсан болно. 

Монгол Улсын Засгийн газрын гишүүн, Хүнс, хөдөө аж ахуйн сайд Цэрэндоржийн Ганхуягийг огцруулах тухай УИХ-ын тогтоолын төслийн талаар санал хураалт явуулахад хуралдаанд оролцсон гишүүдийн олонх нь дэмжээгүй болно.

УИХ-ын эрхэм гишүүд ээ.

 Монгол Улсын Засгийн газрын гишүүн, Хүнс, хөдөө аж ахуйн сайд Ганхуягийг огцруулах тухай УИХ-ын тогтоолын төслийн талаар тус Байнгын хорооноос оруулж байгаа санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа. 

Д.Идэвхтэн: Их баярлалаа. Одоо хуулийн төсөл санаачлагч, Байнгын хорооны санал, дүгнэлттэй холбогдуулж асуух асуулттай гишүүд нэрсээ өгнө үү.

Асуух асуулттай гишүүдийн нэрсийг Пүрэвдорж гишүүний нэрээр тасалбар болголоо.

Зандаахүүгийн Энхболд гишүүний нэр орж ирж байна. Үүгээр тасалбар болголоо. Асуултаа асууя.

Отгонбаяр гишүүний микрофоныг өгөөрэй.

С.Отгонбаяр: Засгийн газрын гишүүнийг огцруулах тухай тогтоолын төслийг санаачилж байгаа гишүүдээс хоёр, гурван зүйлийг тодруулж асууя гэсэн бодолтой байна.

1. Та бүхний оруулж ирж байгаа саналын, тогтоолын төслийн санал хэр бодитой юм бэ. Яг энэ дээр өгүүлж байгаагаар 2008 оны 7 дугаар сарын 1-ний өдөр хүртэл импортолсон барааны хүнсний буудай болон энэ хугацаанд импортолсон 40000 тн буудай, гурилыг нэмэгдсэн өртгийн болон албан татвараас нэмэхийг тэглэсэн гэчихээд тэгээд энэнтэйгээ нөхөр сайд Ганхуяг УИХ-ын чуулган дээр гурилын үнийг 550 төгрөгт барина гэж хэлж байсан гэж оруулсан байгаа юм. Энэ хэр зэрэг бодитой үндэслэл гаргаж ирж тавьж байгаа юм бэ. Энэ хүний чуулган дээр тавьж байсан илтгэлийг санаж байна л даа. Яг тийм үгийг хэлсэн гэсэн нотлох зүйл энэ дотор тусгагдаагүй байна гэж үзэж байгаа юм нэгдүгээрх нь.

2. Нэмүү өртөг, гаалийн татварын 4.2 тэрбум төгрөгийг хохироосон, өөрөөр хэлбэл татвар төлөх ёстой байсан татварыг төлүүлэлгүйгээр энэ 4.2 тэрбум төгрөгийг тодорхой хүмүүс завшсан байна гэсэн ийм асуудлыг оруулж ирж байна шүү ээ. Яг тэр нь тодорхой ямар ямар байгууллагууд яаж авсан юм бэ, ямар завших бололцоог энэ нөхөр сайд Ганхуяг гаргаж өгсөн юм бэ гэдэг дээр илүү тодруулга авъя гэж бодож байна л даа. Ойлгомжгүй байдал жаахан байх шиг байна.

Д.Идэвхтэн: Баярлалаа. Зандаахүүгийн Энхболд гишүүний микрофоныг нээгээрэй.

З.Энхболд: Бид хоёр хоёулаа хариулж болно. Отгонбаяр гишүүн тодорхой юм асууж байна л даа. Надад энд Монгол Улсын Их Хурлын 2007 оны намрын ээлжит чуулганы 12 дугаар сарын 20-ны өдөр Пүрэв гаригийн нэгдсэн хуралдааны протокол байгаа юм. Энэ протоколын 2 дугаар хуудасны дунд орчимд ийм юм байгаа юм.

Ганхуягийн хэлсэн үг байгаа юм. Гурилын үнийг 550 төгрөгт барьж чадна гэдгээ илэрхийлж байсан. Юу гэхээр улаанбуудайн импорт гээд ийм бичлэг үлдсэн байна. Би УИХ-аас ямар нэгэн арга хэмжээ авч шууд дотац байна уу, төсвийн татвараас хөнгөлөх байна уу, энэ бол гурилын үнийг тогтворжуулна гэнэ үү, бууруулна гэнэ үү ямар ч гэсэн зорилготой өгч байгаа юм. Огт зорилгогүй чи хэдэн том компанид өгчихөөд ир гэж Ганхуягт зөвшөөрөл өгөөгүй юм л даа. Тэгээд мөнгө ч зорилготой байсан, Ганхуягийн өөрийнх нь 550 төгрөгийн ам өгч байсан. Гол нь цагаан сарын өмнө гурилын үнийг бууруулъя гэж ярьж байж ийм юм тавьсан шүү дээ. Тэгэхээр бүх хэлэлцүүлэг явсан, тэгээд энэ хэлэлцүүлэг явж байхад мэдээлэлтэй компани энэ хуулиуд ингэж гарна гэдгийг мэдэж байсан компаниудын нэрийг би хэлье.

1000 тн-оос дээш оруулсан компаниудын нэрийг хэлэх гээд байна шүү дээ. Хамгийн их буюу 12155 тн-ыг Өег гэдэг компани оруулсан байна, хоёрт нь Алейск импекс гэдэг компани 6339 тн, Арвин үндэс  гэдэг компани 4261, Ургамал Завханмандал нь 1134, Таванбогд трейд 1369 гэх мэтээр. Тэгэхээр энэ хөнгөлөлтийг зарлаад л 7 хоногийн дараа код дуусчихсан байгаа юм. Уг нь бид кодыг бид нар 7 дугаар сарын 1 хүртэл хэрэгжиж олон компани оруулж ирэх байх гэж бодсон. Хаалга нээгдэнгүүт ороод энэ хэдэн компани ороод л хаалгаа хаачихсан байгаа юм. Нөгөө 40000 дуусангуут.

Тэгэхээр энэ Хөдөө аж ахуйн яам болон бусад төрийн байгууллагатай холбоотой байсан ийм компаниуд хожоод гурил хямдраагүй. Ингээд энэ мөнгийг завшсан компаниудынх нь нэрийг би хэлээд байна л даа 1000 тн-оос дээш. Бусад нь жаахан 100 тн, 30 тн, 16 тн гээд иргэн гээд янз бүр л байгаа юм л даа.

Тэгээд энэ квотоо тараах, тэрэндээ хяналт тавих, квот авсан улсуудтайгаа гурилын үнийг тэр амласан 550 төгрөгтөө ядаж цагаан сарын өмнө, битүүний урд өдөр хүртэл барина гэдэг ийм юмаа хийлгүй, ажлаа хийдүүлсэн тухай л яриа шүү дээ. Бүх юм цаасаараа баримттай, хүсвэл би бүгдээрэнг нь харуулж болж байна. Энд дэлгэж харж байна уу, үгүй юү энэ байна, протокол энэ байна. Ер нь ийм л жишиг тогтоох гээд байгаа юм л даа.

УИХ-аас мөнгө төгрөг гайгүй байна, энэ барааны үнийн өсөлттэй тэмцдэг юмуу, цаашид өсөхийг нь зогсоодог юмуу янз бүрийн арга хэмжээ авч болж байгаа, цаашид ч гэсэн авагдах байх. Тэгээд энэ авч байгаа арга хэмжээ цаашид ийм маягаар явах юм бол хэдэн том компанид зориулсан лобины шинж чанартай хөнгөлөлтийг өгөөд байдаг, зах зээл дээр хүссэн үр дүндээ хүрэхгүй л байгаа юм. Гол нь Их Хурлаас мөнгө өгч байгаа гол утга учир бол тухайн тохиолдолд цагаан сарын өмнө гурилын үнийг бууруул гэж өгсөн шүү дээ. Бууруулаагүйгээр барахгүй одоо бол тэнгэрт хадсан байгаа юм л даа. Цаашид ийм хүн энэ ажлаа хийж энэ өгч байгаа мөнгөөр барааны үнийг, тухайлбал гурилын үнийг…

Д.Лүндээжанцан:  Мөнхтуяа гишүүн асуултаа асууя.

Р.Эрдэнэбүрэн: Би  бас нэмье, тодруулаад нэмье.

Д.Лүндээжанцан: Товчхон товчхон явна шүү. Эрдэнэбүрэн гишүүн.

Р.Эрдэнэбүрэн: Отгонбаяр гишүүн тэр хурал дээр байсан байхаа гэж найдаж байна, байсан бол бүгдээрээ сонсож байсан л даа. 550-д барина, чадна гэдгээ илэрхийлж байна гээд. Яг энэ Ганхуяг сайдыг 550-д барина гэж яагаад хэлсэн бэ гэхээр Ардчилсан намын зөвлөлийн дарга Гансүх асуусан юм л даа. Энэ асуудал бол их маргаантай байсан, энэ тогтоолыг хэлэлцүүлэх явцад. Тийм учраас Ардчилсан намын зөвлөл энэ асуудлаар, өөрөөр хэлбэл Засгийн газар ямар хэлбэрээр нийлүүлэх, энэнийхээ үр дүнгийн талаар өөрийн итгэл үнэмшил, бэлтгэл алга байна гэсэн байр суурин дээр Ардчилсан намын зөвлөл завсарлага авсан гэж хэлээд  тэгээд та энийг 550 төгрөгт барьж чадах уу гэж Ардчилсан намын зөвлөл, УИХ-ын гишүүдэд хэлж өгөөчээ гэж асуусан байгаа юм энэ протокол дээр.

Тэгэхээр энэний дараа 550 төгрөгт барьж чадна гэж хариулт ирсэн учраас энэ тогтоол батлагдсан гэж бодож байгаа юм. Харамсалтай нь ямар ч үр дүн гарсангүй. Хоёрдугаарт будаа ч бай, гурил ч бай, дэлхийн зах зээл дээр нэлээд үнэ хүрч байгаа ч гэсэн энэ нь үнийн өсөлтийг далимдуулан дотооддоо зохион байгуулалтгүй байгаа учраас, зохион байгуулалт хийж чадахгүй байгаа учраас үнэ өсч байгаа явдал их байна.

Энэ дээр Хүнс, хөдөө аж ахуйн яам маш хариуцлагагүй хандаж байна гэж ойлгож байгаа. Жишээлбэл хил, гааль дээр хэргээр барих, ченжүүд дэлхийн зах зээл дээр үнэ өсч байна гэсэн юуг далимдуулж зохион байгуулалт муутай байгааг далимдуулан үнийг хамаагүй өсгөж байна шүү дээ. Энэ бүхэн дээр хангалтгүй ажиллаж байна гэж үзээд цаашдаа ийм байдалд байж болохгүй юм, энийг зохион байгуулж чадахгүй байна гэж үзээд энэ тогтоолын төслийг өргөн барьсан юм.

Д.Лүндээжанцан:   Баянгол дүүргийн иргэд манай чуулганы үйл ажиллагаатай танилцаж байна. Та бүхэнд манай нийслэлийн Баянгол дүүргийн өндөр настнууд байна. Та бүхэндээ аз жаргал, сайн сайхан, эрүүл энх, үр хүүхдүүдэд чинь сайн сайхныг хүсэн ерөөе.

Гишүүдийн нэрийн хэлэхгүй байгаа шүү гэдгийг анхааруулчихъя. 

Мөнхтуяа гишүүн.

Б.Мөнхтуяа: Ер нь энэ хүнсний хомсдолтой холбогдоод манай Монгол Улс бол Дэлхийн банкнаас гаргасан статистик мэдээгээр их эрсдэлтэй орны тоонд орсон явж байгаа. Дэлхийн хүнс, хөдөө аж ахуйн байгууллагаас Монгол Улс бол хүнснийхээ тусгаар тогтнолыг алджээ гээд тодорхойлчихсон байгаа л даа. Энэ хүнд, хэцүү үед салбарын яам маш хариуцлагатай ажиллах байсан юм. Улсаас бодлогоор бид нар төсөвт орох 4.2 тэрбум төгрөгийг оруулахгүйгээр эцсийн үр дүнд нь Монголын ард түмэнд хямд гурил олгуулахын тулд Их Хурлаас шийдвэр гаргасан. Их Хурлаас гаргаж байгаа шийдвэрийг салбарын яам, Засгийн газар хэрэгжүүлэх үүрэгтэй. Энэ үүрэг биелэгдэж чадаагүй.

Манай Аюулгүй байдал, гадаад бодлогын байнгын хорооноос иргэдтэй, иргэний нийгмийн байгууллагатай хамтраад бүр хүнсний, бөөний захаар явсан, жижиглэнгийн дэлгүүрээр явсан, Хүнс, хөдөө аж ахуйн яаман дээр нь очсон, Гаалийн ерөнхий газарт очиж бүх асуудлыг судалж явсан. Ингэхэд бүгд газар батлагдаж байсан, гурилын үнэ буураагүй, хамгийн доод тал нь 650 төгрөг байсан гэсэн ийм бодитой мэдээлэл, статистикийг олж авсан л даа.

Хууль санаачлагчдаас  би асуух гэж байна. Саяын авч хэрэгжүүлсэн арга хэмжээ ард түмэнд хямд гурил очиж чадсангүй, улсын төсвөөс 4.2 тэрбум төгрөг дутлаа. Ямар ч үр дүнгүй арга хэмжээ болсон байна. Тэгэхээр энэ төрийн бодлогыг хэрэгжүүлэхийн тулд энэ салбарын яам ямар арга хэмжээ, ямар зохицуулалтыг хийх ёстой байсан гэж та үзэж байгаа юм бэ, ямар шалтгаанаар энэ салбарын яамны сайдыг огцруулъя гэж санал оруулж ирж байгаа юм бэ, өөр ямар гарц байсан бэ, энэ гарцыг хоцорсон ч гэсэн, хожимдсон ч гэсэн бид нар мэдэж авах хэрэгтэй байна.

Энэ хүнсний хомсдолын асуудал бол нэлээд урт удаан хугацаанд үргэлжлэх юм шиг байна. Ирээдүйн төрийн бодлогод бид нар тусгах хэрэгтэй байна. Баярлалаа.

Д.Лүндээжанцан: З.Энхболд хариулах уу, Эрдэнэбүрэн гишүүн хариулах уу. З.Энхболд гишүүн.

З.Энхболд: Эрдэнэбүрэн гишүүн дутвал нэмчихнэ биз. Ер нь ийм шүү дээ. Үр дүнд хүрээгүй биш хүрсэн л дээ. Хүрсэн гэдгийг нь би хашилтад хэлээд байгаа юм. Миний түрүүн нэр дурдсан компаниуд хожоод улсын төсвөөс хөнгөлөлтөө аваад явчихсан шүү дээ. Гурилаа татваргүй оруулаад дээр нь цагаан сарын өмнө үнэ хүргэж зараад, эсвэл заралгүй хомсдол үүсгээд, үр дүн бол том компаниудад хүрсэн, ашиг олсон, төсөвт орох ёстой байсан 4 тэрбум орчим төгрөг алга болсон.

Тэгээд УИХ-ын тогтоолыг баталж байх үеийн гишүүдийн санал зорилго бол үр дүнд хүрээгүй л дээ. Цагаан сарын өмнө хямдхан гурил идүүлчихье гэсэн зорилгодоо хүрээгүй. Энэ Ганхуяг бол шинэ хүн л дээ. Дөнгөж сая сайд болсон, урд нь хийж байгаагүй, төрийн ажлыг мэдэхгүй байгаа. Ямар нэгэн хөнгөлөлт үзүүлж байгаа бол хариуд нь юмаа барьцаатай л авах ёстой байсан юм л даа. Би чамд хөнгөлөлт үзүүллээ чи гурилаа хямдхан зарахгүй бол хөнгөлөлтийг чинь буцаана шүү гэж ийм барьцаа хийгээгүй урсгалаар нь явуулчихсан учраас би одоо Ганхуягийг юу гэдэг юм бол том компаниудтай хуйвалдаж мөнгө завшуулсан гэдэгт тэр талруу бодохгүй байгаа. Ажлаа мэдэхгүй учраас алдаа гаргачихсан хүн байхгүй юү. Би байсан бол барьцаатай л хийх байсан. Чиний гаалийн татвар бол энэ дундын дансанд байна, чи 550 төгрөгөөр гурилаа зарахгүй бол энэ чинь улсын орлого болно, зарвал буцааж авна гэж. Маш хялбархан зохицуулалт хийж болох байсныг хийгээгүй л юм л даа. Тэгэхээр ийм чадваргүй улсуудыг сайдаар байн байн томилоод байх юм бол УИХ-ын бодлого хэрэгжиж чадахгүй, чаддаг, мэддэг хүн зөндөө байгаа шүү дээ. 

Одоо юу гэдэг юм бэ МАХН, бусад намууд олонхоороо хамгаалаад үлдэх юм бол төсвөөс 4 тэрбум төгрөг алга болж гурилын үнэ хямдраагүйг дэмжиж байна гэж ойлгох талруугаа болж байгаа юм.

Тэгээд энэ юман дээр улстөржиж хамгаалахын оронд дараа дараачийн хөнгөлөлт, чөлөөлөлтүүдийг үр дүнтэй болгохын тулд үлгэр жишээ гаргах ёстой юм. Ингэж байж ажил цаашаа явна шүү дээ. 

Д.Лүндээжанцан: Б.Бат-Эрдэнэ гишүүн асуултаа асууя.

Б.Бат-Эрдэнэ: Тэгэхээр зэрэг 4.2 тэрбум төгрөгийг бүлэг этгээдүүдэд завшуулсан гээд. Энэ ойлголт нь их хүнд ойлгогдохоор байна л даа. Тэгээд хариулж байгааг нь, Энхболдын хариулж байгааг үзэх юм бол яг завшуулсан, хуйвалдаад завшуулчихсан гэх юм байхгүй гэж яригдаж байна. Тэгэхээр одоо цаг тулчихсан юм, яг огцруулах тухай асуудал хэлэлцэхийн өмнө өнөөдөр Атрын З дугаар аян, хүнсний дотоодын хангамжийг нэмэгдүүлнэ, сайжруулна гээд бид нараас цаг хүлээхгүй ажлууд байж байна. Хаврын тариалалттай холбоотой асуудал. Энэ юм чинь ерөөсөө арилжааны банкуудаас зээл ч олгогдохгүй, Хөдөө аж ахуйн яамны ажил чинь таг зогсчихоод байна шүү дээ. Тэгээд өнөөдөр Их  Хурлаар сайдыг огцруулах тухай асуудал яригдаад байдаг, энэ юмнууд руугаа нэлээд анхаарч ажил оруулмаар юм шиг надад ингэж санагдаад байна. 

Тэгэхээр та бол ийм ийм компаниуд ингээд ингээд энэ завшлаа гэж тодорхой юм хэлэхгүй байна гэж би ойлголоо шүү дээ.

Одоо хөдөө аж ахуйн салбарт ажлууд үнэхээр шил дараалаад байж байна л даа. Бага оврын трактор гэхэд хөдөөд асар их эрэлт хэрэгцээтэй байдаг. Бид нар улсын төсвийн тухай хуулинд 5 тэрбум төгрөгийг тусгаад өгчихсөн байдаг. Одоо манай Хэнтийд гэхэд цөөхөн хэдэн трактор очиод бусад нь баруун аймгуудад лизенгээр явчихсан, дараагийнх нь хангалт ирэхгүй байж байх жишээтэй. Одоо дахиад хэлэхэд хаврын тариалалт бол өдөр, цагаар хэмжигддэг ажил шүү дээ. Ийм юмнууд таг зогсчихсон. Тэгэхээр энийг хэлэлцээд байх шаардлагагүй, харин ажил төрлөө хурдан шуурхай явуулах юмнуудыг нь хэлж өгөөд гаргамаар юм шиг надад санагдаад байх юм.

З.Энхболд: -Бат-Эрдэнэ гишүүний асуултад хариулъя. Завшсан компаниудын нэрийг дахиад дурдъя. Алейска импекс, Арвин үндэс, Өег, Ургамал Завханмандал, Таванбогд трейд гэх мэтээр үргэлжилж байгаа юм бүр тодорхой нэртэйгээ. 

Би энэ Ганхуягийг цаашид сайд хийж чадахгүй гээд үзээд байгаа учраас тэгж байгаа юм /11.15-12.15 цаг, В.Оюун/.
Газар тариалан эрхлэлтийг дэмжих сангийн гүйцэтгэх захирал Хүрэлсүх гэдэг хүн Баянхонгорт нэр дэвших гэж байгаа юм байна л даа. Энэ Хүрэлсүх аймгийнхаа 20 сум тус бүрт нэг нэг жижиг оврын трактор, 30 тн-ын багтаамжтай зоорь хүлэмжийг тус тус олгуулахаар хичээл зүтгэл гаргаж ажиллаж байна. Хүрэлсүхийн хичээл зүтгэлтэй ажилласны дүнд сум бүр жижиг оврын трактор, хүлэмж, 30 тн-ын багтаамжтай зоорьтой болж байна. Иргэний зориг намын сурталчилгааны  хэрэгсэл болоод дуусч байна, Бат-Эрдэнэ аваргаа. Хэнтий рүү явахгүй байгаа чинь ойлгогдож байна. Иргэний зориг намаас хаана дэвшиж байна, тэнд энэ трактор тараагдаад байна. Атрын 3-р аяныг дампууруулж байна. Тэрнийгээ ичихгүй сонин дээр хэвлэж байна энд. Энийгээ нуухгүй байна шүү дээ. Завхан аймагт Ганхуягийн трактор нэртэй хүмүүс трактор сандайлчихсан гудамжаар нь давхилдаад байна шүү дээ. Ийм атрын 3-р аяныг дампууруулчихаж магадгүй, дампууруулж эхэлж байгаа учраас  огцруулах гээд байгаа юм. Нэн даруй огцруулаад дараагийнх нь улс төр хийдэггүй сайдыг томилох гээд байна шүү дээ. Энэ тракторыг чинь уг нь Хүрэлсүхийн нэрээр Баянхонгор тараая гэж хэлээгүй юм байгаа биз дээ. Энэ тракторыг чинь хаана хэрэгцээтэй байна, тариа ургадаг тэр газарт нь өгөх ёстой юм л даа. Ийм л болчихоод байгаа юм. Тийм учраас би бас яараад байгаа юм. Энэ улс төрчдийн савраас энэ тракторуудаа салгаж авахгүй бол дууслаа шүү дээ.

Цаашид дахиад гурил, будаа, бензиндээ хөнгөлөлт үзүүлнэ. Ийм замаар явуулчихмааргүй байгаа юм. 

Д.Лүндээжанцан:-Батбаатар гишүүн асуултаа асууя.

Б.Батбаатар:-Сая гишүүд нэлээн асуучихлаа л даа, оруулж ирж байгаа үндэслэлээ тайлбарлаад байсан. Тэгэхээр Эрдэнэбүрэн, Энхболд гишүүнээс асуух гэсэн юм. Энэ оруулж ирсэн, өргөн барьсан үндэслэлээс өөр өнөөдөр хүрэх хугацаанд гарч ирсэн, огцруулах нь зайлшгүй юмаа гэсэн тийм үндэслэл байгаа юу, байхгүй юу гэдгийг л асуух гэсэн юм.

З.Энхболд:-Бат-Эрдэнэ гишүүний асуулттай давхцаж байна л даа. Энэнээс хойш атрын 3-р аян гээд явж эхэлсэн. Тэрний явцыг харах юм бол МАХН-ын ч биш, Иргэний зориг намын сонгуулийн сурталчилгааны мөнгийг л УИХ бэлдээд өгчихсөн юм шиг байгаа юм. Банкууд зээл өгөхгүй байгаа бол Ганхуягтай, Ганхуяггүй хийгдэнэ шүү дээ. Тэр уул нь газар тариалангийн компаниуд зээлээ аваад төлөх чадвартай бол төлөөд, зээлээ аваад явна. Бид харин банкуудыг зээл өгүүлэх талаар УИХ, Засгийн газар ажиллах ёстой. Хэн нэгэн сайд байгаад зээл өгдөг, хэн нэгэн сайдыг явахаар зээл өгдөггүй тийм юм ерөөсөө байхгүй шүү дээ. Тэгэхээр энэ атрын 3-р аяныг зөв явуулахын тулд нэн даруй зайлуулах л хэрэгтэй байгаа юм л даа. Энэ нөхрийг. 

Л.Пүрэвдорж:-Би Засгийн газраас асуулт асууж болох уу? Ганхуяг сайдаас асууя.

З.Энхболд:-Тийм дэг байхгүй. Дэгийнхээ хуулийг хар. Байнгын хороо, төсөл санаачлагчаас асууна гэж байгаа.

Л.Пүрэвдорж:-Засгийн газраас асууж болдоггүй юмуу?

З.Энхболд:-Асуувал хууль зөрчинө.

Л.Пүрэвдорж:-Хууль зөрччихмөөр санагдаад байна. Шүүхийн өмнө байцаагдаж байгаа биш, энэ хүн чинь тайлбар хэлэх ёстой биз дээ.

З.Энхболд:-Тайлбар хэлэх боломжгүй юм. 

Л.Пүрэвдорж:-Хурлыг хэн удирдаж байнаа, Энхболд уу, Лүндээжанцан уу?

Д.Лүндээжанцан:-Ер нь огцруулах санал орж байхад аль ч юунууд асуулт, хариулт гардаг байсан. Энэ чинь бид нарын хуучин дэг хэвээрээ шүү дээ.

З.Энхболд:-Хаана тэгж бичсэн байна.

Д.Лүндээжанцан:-Хууль санаачлагч, байнгын хорооны дүгнэлтээс асууна гэж байгаа юм. Ер нь огцруулах асуудал оруулж ирж байгаа хүн асуултанд хариулахгүй байх, хорих юм байхгүй байхаа.  

Р.Эрдэнэбүрэн:-Засгийн газар байнгын хороон дээр л хариулт өгч байгаа шүү дээ.

Д.Лүндээжанцан:-Бид чинь олон удаа хэлэлцлээ шүү дээ, Засгийн газрын асуудлуудыг чинь.

З.Энхболд:-Засгийн газраас асуугаад хариулуулах юм бол дэг зөрчинө шүү.

Л.Пүрэвдорж:-Өнөөдөр яахав сайд огцруулах, огцруулахгүй нь нэг тал нь. Хамгийн гол нь өнөөдөр гурил үнэд орчихсон явдал хамгийн том асуудал болоод байна. Засгийн газар анх эхэлж оруулж ирэхдээ энийг 7-р сарын 1 хүртэл гурилыг нэмэгдсэн өртгийн татвар, гаалийн татвараас чөлөөлөх санал оруулж ирсэн юм. Тэгээд манай Ардчилсан намынхан тэр үед нэлээн эсэргүүцэж байгаад тэгээд энэ 45 гэдэг юман дээр тогтсон юм. Миний Засгийн газраас асуух гээд байгаа зүйл Байнгын хорооноос бас давхар хариулбал сайн байна. Хэрвээ тэр 45 гэдэг хязгаар тавиагүй, 7 сарын 1 хүртэл татварын чөлөөлөлтийг өгчихсөн болбол гурилын нөөц бүрдээд өнөөдөр үнэ өслөө ч гэсэн ийм хэмжээнд өсөхгүйгээр ийм боломж бүрдүүлэх ёстой байсан болов уу гэж би бодож байгаа юм. Тэгэхээр яг тэр Засгийн газрын хуучин саналаараа явсан бол өнөөдөр ямар байдалтай байх байсан бол гэж Засгийн газраас Ганхуяг сайдаас би асууж байгаа юм. Энэ бол өнөөдөр бас улс төржиж байна. Улс төр дээр юм үнэн байх ёстой. 7 сарын 1 хүртэл явсан бол миний ойлгож байгаагаар бол гурилын үнэ өнөөдөр ингэж нэмэгдэхгүй л байсан.

За яахав тэр төсвөөс гардаг татвар, татаас нь дахиад нэг 4 тэрбум төгрөгөөр нэмэгдсэн байж магадгүй. Тэгэхдээ монголчуудад ийм үнэтэй гурил идүүлэхгүй байсан. Гэтэл Засгийн газрын саналыг гаргах гаргахгүйгээр шантажилж байгаад 45 гэдэг тоог тогтоож гаргаснаас ийм гурилыг өнөөдөр монголчууд бид идэж байгаа гэж ойлгож байгаа.

Д.Лүндээжанцан:-Түрүүнд нь Одончимэд гишүүний огцруулах асуудал яригдаж байсан. Гүндалай гишүүний огцруулах асуудал яригдаж байсан. Жаргалсайхан гишүүний огцруулах асуудал яригдаж байсан. Тэгэхэд ямар дэгээр явлаа. Асуулт хариулт адилхан явж байсан санагдаад байх юм. Би ингээд дэгээ үзээд сууж байна.

З.Энхболд:-Үзээд байгааг нь уншаад өг дөө.

Д.Лүндээжанцан:-Ганхуягаар хариулт өгвөл дэг зөрчсөн болно гээд байна л даа. Ерөнхий сайд, Засгийн газар, Засгийн газрын гишүүнийг огцруулах асуудлыг хэлэлцэх журам. Ерөнхий сайд, Засгийн газар, Засгийн газрын гишүүнийг огцруулах саналыг УИХ-д өргөн мэдүүлсэн бол Ерөнхий сайд Засгийн газрыг огцруулахыг Төрийн байгуулалтын байнгын хороо 7 хоногийн дотор хуралдаанаар хэлэлцэж санал дүгнэлт гаргана. Нэгдсэн хуралдаан байнгын хорооны санал дүгнэлт гарснаас хойш 7 хоногийн дотор хуралдаж байнгын хорооны хэрэв цэц дүгнэлт гаргасан бол түүний дүгнэлтийг сонсож илээр санал хураалт явуулж, гишүүдийн олонхи дэмжсэн бол огцруулах тухай тогтоол батлана.

Байнгын хорооны болон нэгдсэн хуралдаан дээр гишүүд асуулт асууж, үг хэлж болно. Ерөнхий сайд Засгийн газар, Засгийн газрын гишүүнийг огцруулах асуудлыг нам, эвслийн бүлэг, санал дүгнэлт гаргаж нэгдсэн хуралдаанд танилцуулж болно. Ерөнхийлөгч, Ерөнхий сайд нэгдсэн хуралдаан дээр үг хэлж болно гэсэн байна.

Тийм учраа яг ингээд Байнгын хорооны болон нэгдсэн хуралдаан дээр гишүүд асуулт асууж, үг хэлж болно гэдэг нь хууль санаачлагч, төсөл санаачлагч, Байнгын хороо, мөн холбогдох хүмүүсээс асуухыг үгүйсгээгүй заалт байна гэж би ойлгож байна. Та бүхэн Жаргалсайхан сайдыг огцруулах асуудал, Гүндалай, Одончимэд сайд гурвын юун дээр асуултанд тэд нар хариулж байсныг би яг асуулт хариулт явж байсан л даа.

Ерөнхий сайд Засгийн газар огцруулах асуудлаар болон гишүүнийхээ асуудлаар Ерөнхий сайд үг хэлж болно гэдэг нь дэгэнд байж байна.

Я.Санжмятав:-Би хариулах уу? болох юмуу, хууль зөрчихгүй юмуу?

Д.Лүндээжанцан:-Энэ чинь Байнгын хорооны дүгнэлттэй холбогдуулан асууж байна, хууль санаачлагчаас асууж байна, мөн санаачилсан, огцруулах, санал гаргасан хүмүүсээс асууна, байнгын хорооноос асууна, мөн огцруулах гэж байгаа хүнээс асууна. Тэгж байж баланс хангагдана, тэнцүүлнэ, бас хууль зүйн ойлголт байна л даа.

Я.Санжмятав:-Пүрэвдорж гишүүний асуултанд хариулъя. Байнгын хороон дээр энэ асуудал яригдаагүй. Энэ менежментээ хийх асуудал ганцхан ХААЯ буюу Ганхуягтай ч холбоотой асуудал биш байх. Хэрэв энэ асуудал ярих юм бол бүхэлдээ Засгийн газартай холбогдолтой асуудал. Энэ асуудал Их Хурал руу анх орж ирэхдээ Ганхуяг ганцаараа энэ асуудлыг авч орж ирээгүй, Засгийн газар оруулж ирсэн юм. Энэ менежментээ ч бас Засгийн газрын хуралдаан дээрээ ярьсан байх. Тийм учраас энэ менежментийг буруу гэж үзсэн бол 7 сарын 1 хүртэл хийсэн бол энэ буруу менежментээр будаа тээгээд явчих байсан. Бүр дампуурах байсан байх. Тийм учраас магадгүй харин хязгаарлаж өгсөн нь өнөөдрийн шийдлийг зогсоох, эргэж дараагийн шинэ менежментээ гаргаж ирэхэд бодолцоход хэрэгтэй зүйл болох байхаа гэсэн ийм бодолтой байна. Тийм учраас 7 сарын 1 болчих юм бол гурилын үнэ буурчихна гэж боддог байсан бол харин ч бүр Засгийн газар бүхэлдээ хариуцлага тооцох хэмжээнд хүрэх байсан байхаа гэж ингэж хариулъя.

Ц.Ганхуяг:-Яг саяны асуултанд хариулах уу? Тэгэхээр Засгийн газраас 7 сарын 1 хүртэл гурил улаан буудайг татвараас нэмэгдсэн өртгийн болон гаалийн татвараас чөлөөлөх ийм саналыг эхлээд оруулсан байгаа. Энэ санал хэрэгжсэн бол өнөөдөр гурилын үнэ хамаагүй доогуур байх байсан гэдэгтээ санал нэг байна.

Нөгөө талаасаа 13.8 тэрбум төгрөгийг гурилын үйлдвэрүүдэд татаас хэлбэрээр олгоё. Ингэснээрээ үнэтэй улаан буудайгаар үйлдвэрлэсэн гурилын үнэ бол хамгийн наад зах нь өнөөдрийн кг гурилын үнээс даруй 250 төгрөгөөр хямд байх байсан гэсэн ийм судалгаа гарсан байгаа. Тэр үед улаан буудайн үнэ 300 гаруй ам.доллар байсан 1 тн нь. 380 орчим ам.доллар болох нь ээ гэсэн урьдчилсан тооцоонууд хийгдсэн. 13.8 тэрбум төгрөгийг яагаад авах гээд байгаа юм бэ гэсэн асуулт гарсан.Тэгээд хэдэд барих юм бэ гэсэн асуудал гарсан. Тэгэхээр 40 мянган тн гурил бол нэг асуудал.

Нөгөө талд нь стратегийн нөөц бүрдүүлэх болон гурилын үйлдвэрүүдэд татаас өгөх асуудал. Энэ цогц асуудал байсан. Төсвийн байнгын хороон дээр ч энэ асуудал нэлээн дэлгэрэнгүй яригдсан. Энхболд гишүүн өөрөө байсан. 550 төгрөгний асуудал яригдсан. Энэ бөөний үнэ үү гэж Улаан сайд хүртэл асууж байсан. Бүх баримт протоколууд байж байгаа. Тэгэхээр асуудлын нэг нь шийдэгдсэн, нөгөө нь шийдэгдээгүй учраас Засгийн газрын тавьсан тэр зорилт хэрэгжих магадлал буурсан юм.

40 мянган тн гурилын хувьд гэвэл  Засгийн газарт нэг л үүрэг өгсөн байгаа. УИХ-аас энэ гурилыг иргэн аж ахуйн нэгж чөлөөтэй оруулж болно гэсэн. Яагаад гэхээр Хүнс, хөдөө аж ахуйн яам, Засгийн газар лоббид автагдаж байна. Агуулахад өчнөөн гурил ороод ирчихсэн байгаа гэсэн хар сэр нэлээн явсан шүү дээ. Тэр битгий хэл 30 мянган тн гурил хүртэл ороод ирчихсэн байгаа гэсэн яриа хүртэл явж байсан. Тийм учраас энэ иргэн аж ахуйн нэгжид нээлттэй байх ёстой гэдэг ийм зарчмаар асуудлууд шийдэгдсэн. Засгийн газарт нэг л үүрэг өгөгдсөн байгаа. Энэ нь бол гурилыг квотоор тодорхой боомтуудаар ингэж оруулах ийм даалгавар өгсөн, энэний дагуу нийтдээ 8 боомтоор энэ гурил оруулах ажил зохион байгуулагдсан. 

Л.Пүрэвдорж:-Санжмятав даргаас асуулт байна. 45 мянган тн улаан буудай, бид нарын ярьж байгаагаар 10 ч гэнэ үү, 5 хоног дотор орж ирж. Хэрвээ эд нар хугацаагий нь 7 сарын 1-нээр тавиад 45 гэдэг хязгаар тавиагүй бол энэ хугацаанд гаалийн татваргүй 150 мянган тн гурил орж ирэх байж. Тэгсэн бол өнөөдөр гурилын үнэ ийм байх уу, үгүй юу гэдэгт хариулаад өгөөч.

Я.Санжмятав:-Би түрүүнд ойлгогдохоор хэлсэн. Энэ Засгийн газар анхнаасаа менежментээ тэгж оруулсан учраас энэ асуудал яг л хэвээрээ байх байсан. Харин ч монгол улсыг хохирол учруулаагүй энэ асуудал дээр тогтсон нь их юм гэж хэлмээр байна.

З.Энхболд:-4 тэрбум 200 сая төгрөгийг шингээж чадаагүй улсууд 40 тэрбум төгрөг шингээж чадах уу, үгүй юу гэдэг асуулт байгаа юм. Бүх хүндээ бүх цаг хугацааны турш хямдхан гурил идүүлнэ гэдэг утопи юмнаасаа энэ Засгийн газар салах ёстой юм. Бид зөвхөн хэрэгтэй үед нь нэр зааж татаас өгөх тухай ярихад бүгдээрэнгий нь хавтгайруулан хил дээр татвар авахаа болин гэж байгаа юм. Үндэсний үйлдвэр чинь будаа болно нэгдүгээрт. 

Хоёрдугаарт, 40, 50 тэрбум төгрөгийг зөвхөн гурилын үнэнд татаас өгөх ямар хэрэгцээ байна л бид ярьсан шүү дээ. Тэрний оронд нэр зааж тоочиглож өгье, тийм бололцоо байхгүй, дэлхийн зах зээл дээр үнэ нь байнга өсч байгаа буудайг ард түмэндээ хямдхан идүүлнэ гэдэг тийм социалист, утопист юм байж болохгүй шүү дээ. 13 тэрбум төгрөгний тухай ярьж байгаа юм. Ярьж болно. Занданшатар гишүүн бид хоёрыг Төсвийн байнгын хороо хоёр намыг төлөөлүүлээд энэ саналыг татаад авчих, эхлээд 40 мянгыгаа өгөөд харъя, тэрний дараа юу болох нь вэ гэсэн юм. Тэрнээс юу гэдэг юм. Миний хувийн байр суурь бол 13 тэрбум төгрөгөөр 13 сургууль барьсан дээр гэж бодож байгаа. Гурилын үнийн татаасыг зөвхөн хүн амынхаа ядуу эмзэг хэсэг, орлого багатай хэсэгт үзүүлэх ёстой. Гурилыг хэд ч болсон аваад идэж чадах чадвартай хүмүүст хөнгөлөлт үзүүлэх ямар хэрэг байна. Хөнгөлөлт үзүүлж байгаа нэрээр миний нэр дуудсан компаниудыг баяжуулах ямар хэрэг байнаа гэж асуугаад байгаа юм. Сонгуулийн өмнө хямдхан гурил, хямдхан бензин өгнө гэж амласан танай Ерөнхий сайдын амлалтаас бүх юм үүдэлтэй шүү дээ. Тийм юм байдаггүй, сонгуулийн маргааш монгол улс дахиад л амьдарна шүү дээ. Зөвхөн сонгуулийн өмнө хямдхан гурил бензинтэй байх зорилгоор 40, 50 тэрбум төгрөг гаргахыг л бид нар эсэргүүцсэн юм л даа. 40, 50 тэрбум байсан юм нийт багцийнх нь юу бол.

Ч.Улаан:-Би тодруулга өгөх гэсэн юм. Санжмятав гишүүн Байнгын хороо төлөөлж хэлж байна шүү дээ. Засгийн газар анхнаасаа менежментээ буруу хийсэн учраас 7 сарын 1 хүртэл чөлөөлсөн байсан ч үнэ үр дүнд хүрэхгүй байсан юмаа гэж.  Засгийн газар анхнаасаа оруулж ирсэн саналыг Их Хурал дээр батлахдаа өөрчилчихсөн юм. Хэрвээ 7 сарын 1 хүртэл анхны оруулж ирсэн тэр саналаар Засгийн газрын тэр санал болгосон менежментээр тэр цогц бодлогыг хэрэгжүүлсэн бол байдал өнөөдөр арай дээр байх байсан. Би огт эргэлзэхгүй байна.

Яагаад гэвэл гурилын нөөц нэлээн хуримтлагдах ийм бололцоотой гэж бид үзэж байсан юм. Энэ бол мэдээж бид нар татвар чөлөөлнө, гурилын үйлдвэрүүдэд дэмжлэг үзүүлнэ. Ингэснээр 7 сарын 1 хүртэл тодорхой хэмжээний нөөцтэй болоод энэ нь хангамжид нөлөөлөх ийм талтай байсан. 

40 мянган тн гэж хязгаарласан явдал бол 3 сарын 15 хүртэл л үнийг өсөлтийг жаахан саармагжуулсан ийм л үр дүн өгсөн шүү дээ. Огт үр дүн гараагүй гэвэл бас болохгүй. Сар сараар энэ шийдвэр гарахын өмнөх үнэтэй зэрэгцүүлээд үзэхэд үнийн түвшин 3 сарын эхэн хүртэл харьцангуй бага хязгаарлагдаж байсан юм. 4 сараас эхлээд гурилын үйлдвэрүүдэд нөөцгүй болсон. Гурилын нөөц хомсдсон энэнээс болоод гурилын үнэ өсөхөд ийм дөхөм болсон гэдгийг хэлмээр байна.

Нөгөө талаар менежментийг яаж өөрчилсөн бэ? бид оруулж ирсэн гурил, будааг аж ахуйн нэгжүүдтэй хатуу гэрээ байгуулаад тэгээд өгөх үнэ, борлуулах үнийг тохирч ингэж борлуулъя гэж санал оруулж ирсэн. Гэтэл энэ бол тодорхой компаниудад үйлчилж байна, тэгж болохгүй, энийг чөлөөтэй явуул гэсэн ингээд хяналт тавих бололцоогоо алдсан юм гэдгийг би бас тодруулж хэлэхгүй бол болохгүй байхаа. Энэ явсан процессийг бодитойгоор нь танилцуулах нь зүйтэй гэж бодож байна.

Хэрвээ анх орж ирсэн тэр менежментээр цогц байдлаараа явсан бол байдал өнөөдөр арай дээр байх байсан гэдэгт эргэлзэхгүй байгаа.

Ө.Энхтүвшин:-Засгийн газрын нэг гишүүнийг огцруулахаар гурилын үнэ буугаад ч юмуу, олдоц нь нэмэгддэг бол ч болж л байна л даа. Өнөөдөр яг ард түмэнд хэрэгтэй мэдээлэл хэрэгтэй байна. Гурилтай болж байна уу? нөгөө Оросоос өгөх гээд байгаа юм маань орж ирж байна уу, 5, 6, 7 сар ер нь ард түмэн гурилын хомсдол бэрхшээл багатайхан шиг давчих ийм бололцоо байна уу, орж ирж байна уу, үгүй юу, өнөөдрийн байдлаар ямар байна?

Хоёрдугаарт, УИХ завсарлахаас өмнө Засгийн газраас санал оруулахгүй юмуу? 40 мянган тн гурил дээрээ татвар тэглүүлдэг шиг иймэрхүү санал оруулж ирэхгүй юмуу, тийм юм бэлдэж байгаа юу, үгүй юу?

Гуравдугаарт, хэдэн компанитай холбоотой асуудал яригдаад байх юм, Өег гээд яригдаад байх юм. Тэрнийг шалгасан уу? үнэхээр тэдний ашиг болоод явчихсан юмуу, эсвэл энэ шуугиад байгаа юмуу? энийг нэг Засгийн газраас хариу өгөөч.

Д.Лүндээжанцан:-Хүмүүнлэгийн ухааны их сургуулийн эрдмийн баяраа тэмдэглэж байгаа программ, хангамжийн 4-р ангийн оюутнууд манай чуулганы үйл ажиллагаатай танилцаж байна. Та бүхэнд эрдмийн их амжилт, цаашдын чинь ажил үйлсэд сайн сайхан бүхнийг хүсэн ерөөе. /УИХ-ын гишүүд алга ташив/

Ц.Ганхуяг:-Засгийн газраас авч хэрэгжүүлсэн арга хэмжээний үр дүн одоо гарч эхэлж байна. Монгол Улсын Ерөнхий сайд ОХУ-д айлчлах үед 100 орчим мянган тн улаан буудайг хямдралтай, хөнгөлөлттэй нөхцлөөр Монгол Улсад нийлүүлэх асуудлыг эцэслэн шийдсэн байгаа. Энэнээс хойш дараа нь гэрээ байгуулагдаж 5 сарын 5-ны өдөр аккредетив нээгдсэн. Аккредетив нээгдсэнээс 2 сарын дотор улаан буудай монголын хилээр орж ирэх ёстой ийм гэрээ байгуулагдсан. Энэ гэрээний даах, нааш нь авчрах нөхцөл бол тн нь 368 ам.доллараар, яг ОХУ-ын хилээр экспортод гарч байгаа улаан буудай бол 600 ам.долларын үнэтэй байгаа. Энэнээс даруй 230 гаруй доллараар хямдхан ийм улаан буудайг монголын зах зээлд нийлүүлэх ийм бололцоо бүрдсэн. Энэ нийлүүлэлт зохион байгуулагдах шатандаа явж байна. Энэ бол Оросын төмөр зам, гааль, олон олон газрууд ярьцыг шийддэг учраас сая Засгийн газар нь бүрэлдэж дууссан. Тэгээд энэ ажил эрчимтэй явагдана гэж хэлмээр байна.

Гурилын  түрүүч нь ороод ирсэн байгаа. Нийтдээ 9000 тн гурилыг мөн хямдралтай нөхцлөөр монголд нийлүүлэх энэ асуудал шийдэгдэж түрүүчийн гурил орж ирсэн, зах зээлд нийлүүлэгдэх гэж байна.

Түүнээс гадна элсэн чихэр, цагаан будаан асуудал бас их төвөгтэй байгаа. Цагаан будаа 1 сарын өмнөөс дэлхийн зах зээл дээр 2 дахин үнээр өссөн, одоо 848 ам.доллар болсон байгаа. 400 гаруй ам.доллар байсан. Харин манай ард түмний аз болж Энэтхэгийн Засгийн газраас 5000 тн цагаан будаа, 5000 тн элсэн чихрийг нийлүүлэх ажил зохион байгуулагдаад, одоо 1200 орчим тн цагаан будаа ороод ирсэн байна. Энийг монголын ард түмэнд үнэгүй,  гэхдээ зүгээр өгөхгүйгээр ингэж хуваарилж өгөх ёстой. Энэ ажлыг ойрын үед Засгийн газар зохион байгуулахаар ярьж байна. Түүнээс гадна 2500 орчим тн элсэн чихэр ороод ирсэн. Монгол улсын жилийн хэрэгцээ 20 орчим мянган тн-ын хэрэгцээ байдаг. Ингээд бодоход ямар ч гэсэн хэдэн сарын хэрэгцээг ингээд аваад явах ийм бололцоо харагдаж байна.

Дүгнээд хэлэх юм бол шинэ ургацын будаатай золготол ямар ч байсан ажрахгүй ийм нөхцөл байдал бүрдсэн гэдгийг хэлмээр байна.

Д.Лүндээжанцан:-Сая Засгийн газраас журам гарна гээд байсан тэрнийгээ гаргасан уу? Ойрын хугацаанд ярьж гаргана гээд байсан.

Ц.Ганхуяг:-Сая хүнсний тодорхой нэрийн бүтээгдэхүүнийг 11 сарын 1 хүртэл татвараас чөлөөлөх, түүнээс гадна стратегийн нөөц бүрдүүлэх талаар эрсдлийн сангаас ийм тодорхой асуудал УИХ дээр хэлэлцэгдээд явж байгаа.

Д.Лүндээжанцан:-Үгүй ээ, тэр орж ирж байгаа цагаан будааг яаж зарцуулах гэдэг журмыг Засгийн газраас одоохон гаргана гээд байсан шүү дээ.

Ц.Ганхуяг:-Засгийн газар дээр хоёр удаа хэлэлцэгдсэн.Ойрын үед тараагдах ёстой. Монголын ард түмэнд… яагаад гэхээр гэнэт цагаан будааны үнийг 500 төгрөгөөр өсгөсөн явдал гарсан. Зах зээл дээр хуйвалдах ийм хандлага нэлээн хүчтэй байгаа. Цаана нь эцэст нь хэн хохирч байна вэ гэхээр нийгмийн эмзэг хэсэг хохирч байгаа, ямар ч байсан эхний байдлаар бол нийт хүн амын 32.5 хувь буюу өрхөөр үзэх юм бол 210 орчим мянган өрхөд энэ цагаан будаа эхний ээлжинд хүргэгдэх ёстой, асрамжийн газрууд, ийм байдлаар зохион байгуулагдаж байгаа.

Ч.Улаан:-Энхтүвшин гишүүний асуултанд хариулъя. 

Д.Лүндээжанцан:-Ламбаа гишүүн боль, ер нь бүх юмыг холбож асуудаг, бүх юмыг ярьдаг байж байж яг та юун дээрээ бас ингэж байж болохгүй. Одоо ер нь асуултыг тасаллаа. Саяны Энхтүвшин гишүүний асуултанд хариулагдсан гэж бодъё. Цагаан будаа тараах байлгүй дээ, би хэллээ шүү дээ, яаравчил хурдан үнийг нь барихын тулд тэр журмаа хурдан гарга гэж би хэллээ шүү дээ. За больё.  Үг хэлэхдээ үгээ хэлцгээнэ биз, үг хэлэх эрх чинь нээлттэй. Ингээд асуух асуулттай гишүүд асуулт асууж дууслаа. Одоо уг асуудалтай холбогдуулан үг хэлэх Их Хурлын гишүүд үг хэлэх ажилдаа оръё.

Юу болж байнаа, хэлэлцэх асуудал их байна шүү дээ. Ер нь хорих арга байхгүй.

Л.Пүрэвдорж:-Уг нь өнөөдрийн монголчууд энэнээс арай хямд гурил идэж байх болом байсан л даа. Засгийн газар 7 сарын 1 хүртэл гурилын үнийг татвараас чөлөөлчихье. Тэртээ тэргүй дэлхий дээр гурил будааны хомсдол бий болж байна, хямд дээр нь монгол улс жаахан нөөцтэй болъё гэсэн ийм санал оруулж ирсэн. Тэгээд УИХ-аар хэлэлцэж явсан чинь манай Ардчилсан намынхан энийг баахан эсэргүүцэж, тэгээд энийг тоотой хязгаартай болгоно, хариуцлагатай болгоно гэж байгаад 45 мянгаар гаргасан. Ийм л зүйл болсон. Яг өнөөдөр юу болж байна вэ гэхээр зэрэг УИХ тэртээ тэргүй Засгийн газарт хавх тавьчихаад, тэр хавханд нь орсон юмаа өнөөдөр намнах гэж байгаа шиг болж байгаа байхгүй юу. Тийм учраас энэ үнийн асуудлыг улс төржүүлэх гэж байгаа бол улс төржүүлсэн шиг төржүүлэх хэрэгтэй. Сүүлийн үед үнэ зохицуулах талаар Засгийн газраас оруулж ирсэн бүх санал дээр Ардчилсан нам хойшоо сууж байгаа. Тэгээд бүх бурууг ганцхан Баярын Засгийн газар хийчихсэн юм шиг ярьж байгаа. МАХН-ын чихэж, улс төрийн хожоог олох гэж байгаа. Тийм арчаагүй аргаасаа салах нь зүйтэй гэж би хувьдаа шулуун шударгаар хэлэх гэж байна.

Өнөөдөр бензиний үнийг бага зэрэг боловч зохицуулъя, гурилын үнийг зохицуулъя гэсэн зүйл хэлэлцэгдэхгүй өнөөдрийг хүртэл хойшилсоор байгаа. Тэр нь юу гэхээр зэрэг Ардчилсан намынхан зарим нь намын бүлэг, зөвлөл дээрээ зарим нь гишүүд нь орж ирээд миний л байж байх үед Төсвийн байнгын хорооноос олон дахиж хойшлуулсан. Энэ байдлаас бид гарч ард түмэндээ энэ юуг үнэнээр нь хэлэх ёстой. Өнөөдөр бас энэ ард түмэнд үнийн зөөлөвч хэрэгтэй байна. Түүхий эдийн үнэ унасан байна. Бараа таваарын үнэ асар их нэмэгдэж байна. Тийм учраас Засгийн газарт Их Хуралд байгаа боломжоороо бид арга хэмжээг яаралтай авмаар байна. Бид мэдээж дэлхийн үнийн өсөлтийн эсрэг зогсож чадахгүй нь ойлгомжтой боловч төсвөө хохироохгүйгээр бас зохицуулах боломж байна. Энэ арга хэмжээнүүдийг бид яаралтай авах хэрэгтэй гэж би хувьдаа бодож байгаагаа хэлэхийг хүсч байна.

Тийм учраас Ганхуяг сайдыг огцруулах асуудал тэртээ тэргүй хавх төсөв хэлэлцэж байх үед, энэ тогтоол гарч байх үед тавигдсан юм. Тэр хавханд нь өгөөш орохоос өөр аргагүй байсан.

Д.Ганхуяг:-Ерөнхийдөө хариуцлагагүйн зуд нүүрлэж байгаа байдлыг харуулж байна л даа. 40 мянган тн гурил бүхэл бүтэн монголын төр гүйцэтгэх засаглал оруулж ирээд жижиглэнгийн үнээр иргэддээ өгч чадаагүй л байхгүй юу. Энэ бол ичгүүртэй асуудал. Хэрэв татвар төлөгчид энэ 40 мянган тн гурилыг авах мөнгийг олохдоо хичнээн зовж олдгийг мэдэх хэрэгтэй. Жижиглэнгийн үнээр гээд Гансүх дарга яг эндээс хэлж байсан асуудал бий. Сая тэгж байна л даа. Цалин нэмээд байна, тийм учраас ажилгүй улсууд орлогогүй улсууд үнэхээр хүнд байна, эмзэг хэсэг гэж яриад байгаа байхгүй юу. Тэр эмзэг хэсэгт чинь хүргэхийн тулд жижиглэнгийн үнээр хүргэдэг юм байгаа биз дээ. Жижиглэнгийн үнээр яриагүй гэж ингэж яриад байгаа байхгүй юу. Өнөөдөр хэрэв хувийн компани нэг менежертээ 40 мянган тн гурилыг төрөөс гаалийн татвар, нэмүү өртгийн албан татвар чөлөөлчихлөө, за чи энийг оруулаад ир гэхэд ингэж их хугацаа алдсан бол аль хэдийнэ ажлаасаа халагдчихсан байгаа. Одоо ганцхан юм ярьдаг юм Засгийн газрын зорилт гэж яриад байгаа, парламентын засаглалтай гэдгийг ч ойлгож чадаагүй шүү дээ, энэ Засгийн газрын гишүүд.

УИХ-аас гаргасан шийдвэрийг зорилт нь иргэдэд хямдхан гурил хүргэх, жижиглэнгийн үнээр хүргэх зорилт байсан. Тэрнийг биелүүлж чадаагүй шүү дээ.

Хоёрдугаарт, 15 мянган тн гурил, 100 мянган тн улаан буудай, энэний төсвийн асуудлыг 12 сарын 27-нд Тэрбишдагва сайдын үед ярилцаад тэгээд 2 сарын 1-нд өөрөөр хэлбэл цагаан сараас өмнө УИХ завсарлахаас өмнө шийдээд өгье гэсэн. Байхгүй. Өнөөдөр төрийн сангаас гээд яриад байгаа байхгүй юу. Хаврын чуулган эхлээд 4 сарын 7-ноос хойш хэд хонож байна. Хаана оруулж ирсэн юм чинь байгаа юм бэ? 51.6 төгрөг шийдэхэд бэлэн байгаа. Энэ улаан буудаг 7 сар ярилаа. Ийм хариуцлагагүй юм ярьж болохгүй шүү дээ. УИХ-ын даргад хандаж хэлэхэд энэ нэг 40 мянган тн гурил, энэ нэг 100 мянган тн улаан буудай, 15 мянган тн гурил. Ядахдаа зүгээр ажил хийж чаддаг компаниар ч билээ оруулаад жижиглэнгийн үнээр авчраад өгчихөөч, энэ Засгийн газар чинь чадахгүй нь тодорхой байна шүү дээ. Та бодоод үз дээ. 12 сарын дунд өөрөөр хэлбэл саяны тэр 100 мянган тн будааг оруулах хөрөнгийг нь шийдээд өгье, хурдан оруулж өгөөч гэсэн. УИХ-ын хаврын чуулган эхлээд хэд хонож байна? байхгүй. Оруулж ирсэн юм байхгүй.

Энэ чинь өмнөх Засгийн газрын үед шийдэгдсэн. Оруулж ирэх нь хаа байсан юм. Өөрөөр хэлбэл, оноос өмнө Засгийн газар огцорсон. Ингэж бие биенийгээ хуурч, худлаа ярьдагаа болих хэрэгтэй шүү дээ.  Жишээлбэл, Японы Засгийн газрын буцалтгүй тусламжийн сангийн хөрөнгө байгаа, тэрнийг Засгийн газар хоорондын гэрээ байгаа шүү. Тэрнийг дур мэдэн зарцуулаад битгий тойрог руугаа аваад явчихаарай. Ийм хариуцлагагүй байж болохгүй шүү дээ. Энэ зах зээлийн үнэ, үйлдвэрийн үнэ, жижиглэнгийн үнэ, төрийн зохицуулалт дандаа жижиглэнгийн үнэ дээр хийгддэг. Бөөний үнэ, үйлдвэрийн үнэ, дунд нь ченж бий болгоод тэрэнтэй хуйвалдаад ийм л юм хийчихсэн байна шүү дээ. Ичгүүртэй шүү дээ. 40-хөн мянган тн гурилыг хоёр удаа ярьж байна. Монгол улсын төр. Хариуцлагагүй зуд шүү дээ. Ийм л байна шүү дээ, өнөөдөр. Тэгээд УИХ-ын чуулганы хуралдааны явц, янз бүрийн юм яриад байна. Өнөөдөр ингэж улс төр хийдэг, ингэж ажилгүй орлого багатай хүмүүст л хүргэе гэсэн шүү дээ. Гэтэл тэр хүргэж чадаагүй байж хүргэх гэсэн юм гэж яриад байгаа байхгүй юу. Тэр татвараас чөлөөлж байгаа мөнгө, тэр гурилаас авч байгаа мөнгө татвар төлөгчид хичнээн их зовж байж олдог вэ, ийм байдалтай байгаа байхгүй юу. Үнэхээр хариуцлагагүй байна шүү дээ. Тэгээд бие биен рүүгээ дайраад улс төр хийгээд байна гэж. Эндээс ямар ч ашиг байхгүй. Хариуцлагагүйн зуд шүү дээ. Хийж чадаагүй нь тодорхой л байна шүү дээ.

Р.Эрдэнэбүрэн:-Төсөл санаачлагчид бол гол нь хурлын протокол дээр ч байгаа. Энэ тогтоол гарахдаа гаалийн татвараас чөлөөлөх тогтоол гарахдаа Хүнс, хөдөө аж ахуйн сайдын 550 дээр гурилын үнийг барина гэж хэлснээс болж гарсан юм гэж үзэж байгаа юм. Харамсалтай нь тэр үнэ нь баригдаагүй, тэмээн дээр ямааны гарз гэгчээр гурилын үнэ ч барьсан юм байхгүй, дээр нь 4 тэрбум төгрөгний татвар авах ёстой байсан, тэрнийг алдаад ингээд таарсан. Тийм учраас хариуцлага тооцох ёстой гэж тогтоолын төсөл өргөн барьсан байгаа. Одоо бол гишүүд 40 биш, бүр илүү чөлөөлсөн байвал гурилын үнийг барих ёстой байсан юм гэсэн маягтай юм ярьж байх шиг байна. Олонхийн бүлгийн дарга ч хэлж байсан л даа, тэр үед, одоо санаж л байна. Ардчилсан намын гишүүд ч хэлж л байсан. Бид энэ жижиг төсвөөр дэлхийн зах зээлийн үнэтэй тэмцэлдээд барахгүй ээ. Ингэж татвар чөлөөлж, ингэж байхын оронд дотоодынхоо үйлдвэрлэлийг дэмжье. Татвараас чөлөөлж байгаа тэр мөнгөө дотоодынхоо үйлдвэр лүү оруулъя гэж хичнээн хэлж байсан. Өөр арга замууд зөндөө байнаа, эмзэг хэсэгтээ татаасаа өгөөд ингээд явъя, гурилын үнэ дэлхийн зах зээл дээр өсч байна гэдгийг нь ард түмэндээ зарлаад үнэнээ хэлээд ингээд явъя. Зах зээлийнх нь зарчмаар авъя гэж байсан. Харамсалтай нь тийм бишээ, бид ярьсан, тохирсон, 55-д барина, болно, бүтнэ гээд ингээд явсан.

Одоо болохоор завшсан нь тодорхойгүй байна гэж ярьж байх шиг байна. Гурилын үнэ хямдраагүй. Өөр яасан байхав жишээлбэл тэр 4 тэрбум төгрөг. Тийм учраас энэ маш хариуцлагагүй юм болсон. Бид энэ дотоодынхоо үйлдвэрлэлийг хөгжүүлээд явах бодлогоо бариад явах зайлшгүй шаардлагатай, хэдий болтол гаднаас нэг улс, хэдэн тн гурил ч юмуу, будаа, сахар өгөхөөр азтай буянтайгаараа дуудаад ингээд явж байх юм бэ? 

Хүнс, хөдөө аж ахуйн сайд сая бас их хариуцлагагүй юм ярьж байна гэж бодож байна. Бид нар азтай, тэндээс тусламж ирчихлээ гэж. Арай дэндэж байгаа юм биш үү, энэ чинь. Цаашдаа сайдыг сольчихоор асуудал болчих юмуу, гурилын үнэ багасчих юмуу гэх мэтээр асуудалд хандаж байна л даа, ингэж болохгүй л дээ. Үнэхээр бодлого буруу байгаа учраас бид нар асуудлыг тавьж байгаа юм. Сайн бодлого хэрэгжихгүй байгаа учраас асуудлыг тавьж байгаа юм. Дэлхийн зах зээлийн үнээс хамаарахгүйгээр өнөөдөр бас гурил будааны үнэ өсгөж байна шүү дээ. Ченжүүд жишээлбэл, Замын-Үүд дээр боож байгаад, хиймэл хомсдол үүсгэж байна. Энэ мэтээр л төрийн бодлого явж байх ёстой шүү дээ. Энэ дээр байхгүй мөртлөө бөөний нийлүүлэгч нарт мөнгөө тавьж туугаад, тэгээд дотоодынхоо үйлдвэрлэлийг унагаад байх юм бол бид нар  байнга л тусламж ирэнгүүт азтай буянтай байгаагаа яриад явж байхаар ийм л байдал харагдаад байгаа юм л даа, тийм учраас л энэ тогтоолын төсөл өргөн барьсан юм.

А.Мурат:-Тодорхой лимитээр тодорхой хэмжээний мөнгийг татвараас чөлөөлөхийг би асуудал орж ирж байхад энэ чуулганд эсэргүүцэж байсан хүн л дээ, өнөөдөр үр дүн нь харагдаж байна. Сая Улаан сайд өөрөө ч гэсэн хэллээ шү дээ, 7 сарын 1 хүртэл тодорхой хугацаагаар чөлөөлөх байсан бол болох байсан гээд. Тэгээд асуудал нэгэнт ийм болоод гарчихлаа л даа. Одоо тэгээд юу гэдэг юм Засгийн газрын тууштай арга хэмжээний үр дүнгээр Энэтхэгээс тэдэн гурил, Оросоос тэдэн гурил авахаар боллоо гээд аз боллоо гээд сууж байгаа байхгүй юу.  Би тэр аз нь шовойсон сайдуудаас асуумаар байгаа юм. Монгол Улсын эдийн засаг 12 хувиар өссөн гэж бид нар жилд яриад байгаа юм, тэгээд гаднын тусламж, гар хараад суух юм бол тэр нь бидний өөрсдийн буруу. Өөрсдийн Засгийн газрын урагшгүй үйл ажиллагаатай холбоотой гэж ойлгохоос өөр ямар ч арга байхгүй.

Хаагуур нь ирдэг юм, тэр Энэтхэгээс ирдэг гурил, би лав Баян-Өлгий, Ховд тэр баруун бүсэд хараагүй, Оросоос ирж байгаа гурил, ирэх гэж байгаа гурил ч юмуу. Тэгээд ярихаар улс төр гээд байх юм. Гурилын үнийг 50 мянга болсныг ярихаар чинь улс төр болдог юмуу. Татвар төлөгчийн 4 тэрбум төгрөг хаа байсан юм, ямар ч үр дүнгүй зарсныг ярихаар зэрэг улс төр болдог юмуу, би энийг чинь ойлгохгүй сууж байгаа юм. Хэрвээ хариуцлага хүлээлгэхээр улс төр болдог юмуу бас. Ярихаар сая Төсвийн байнгын хорооны дарга ч ярьж байна лээ, гадаад үнэ өссөн бид нар яах ёстой гээд. Үе үеийн бүх сайдууд энийг яриад байгаа юм, ажил хийхийн оронд ОХУ-д гурилын үнэ өсчихлөө, Хятадад гурилын үнэ өсчихлөө, бид яах юм гээд хоёр гараа өргөөд алийн болгон бид суух ёстой вэ? Ярих ёстой шүү дээ. Би өмнөх чуулганд хэлж байсан, энэ том том  бодлого яриад сууж байснаас бүгдээрээ нэг нэг хүрз бариад газраа хагалж тариа тарья гэж хэлж байсан шүү дээ.  Тэгээд ялангуяа гурилд. Нефть монгол улсад байхгүй байж болно. Гурилыг байлгаж болно шүү дээ.  Ажил хийдэг хүмүүс нь байна, газар шороо нь байж байна. Бид нар өөрсдийн л хийж байгаа, Засгийн газраас энэ хамаг юман дээр улс төртэй холбоод юу гэдэг юм уриа лоозонгоосоо цаашгүй, тодорхой хийсэн алхамгүй. Баруунтуруунд урд нь газар тариалаад баруун 3 аймаг чинь дотооддоо баруун 3 чинь төвөөсөө гурил тээвэрлэх боломжгүй л дээ. Тэр баруун 3 аймаг болоод байсан юм. Хаа байна тэр Баруунтуруун чинь өнөөдөр.

Хүнс, хөдөө аж ахуйн яам өнөөдөр тэр Баруунтурууныг сэргээж байхын оронд тэр 4 тэрбумыг чинь Баруунтуруунд өгчих юм бол баруун бүс бүхэлдээ болчих байсан юм. Олон арван жилээр.

Ц.Мөнх-Оргил:-Ганхуяг сайдыг огцруулах асуудлыг дэмжих бололцоогүй. Хүнд нөхцөлд хаа хаанаа юмны үнэ өсч байгаа энэ үед Ганхуяг сайд Хүнс, хөдөө аж ахуйн яам бололцоогоороо сайн ажиллаж байгаа гэж бодож байна. Хамт нэг кабинетэд ажиллаж байгаагийн хувьд ч харж байна, тэр нь ч мэдэгдэж байна. Харин хэзээ Ганхуяг сайдыг огцруулах асуудлыг дэмжиж болох байсан бэ гэвэл анх Ганхуяг сайдын Их Хуралд оруулаад ирсэн 3 багц саналыг нь Их Хурал гурвуулангий нь хүлээж аваад тэгээд өнөөдөр байдал ийм байсан бол чи хүссэн болгоныг чинь Их Хурал асуудлыг чинь ингээд шийдчихсэн байхад оруулж ирсэн багцаар чинь асуудлыг шийдсэн байхад асуудал шийдэгдсэнгүй, чамтай хариуцлага тооцно гэж ярьж болно.

Ганхуяг сайд Засгийн газар анх 3 санал оруулж ирсэн шүү дээ. 2008 оны 7 сарын 1 хүртэл улаан буудай, гурилын бүх төрлийн татварыг импортын татваруудыг тэглээд өгөөчээ.

Хоёрдугаарт, буудайн үнэ дэлхийн зах зээл дээр нэмэгдэх нь ээ, хүчтэй нэмэгдэх нь, хурдтай нэмэгдэх нь, ийм үед харьцангуй бага байгаа дээр нь 51.6 тэрбум төгрөгөөр стратегийн нөөц бүрдүүлье, энэ хөрөнгийн асуудлыг шийдэж өгөөч гэсэн. Тэр дундаа 13.8 тэрбум төгрөгөөр дотоодын үйлдвэрлэгч нарт шууд татаас өгье. Тэгээд тэд нартайгаа гурилын үнээ, талхны үнээ төдөн төгрөг дээр барь гэж  хатуу гэрээ хийе гэсэн ийм гурван санал орж ирсэн. Их Хурал бид нар Ганхуяг сайдад ямар нөхцөл бүрдүүлж өгсөн гэхээр 3 асуудлыг нь шийдэхгүйгээр чи 7 сарын 1 хүртэл бүх төрлийн татаас импортын татваруудыг тэглэж яах гээд байгаа юм, чи цаанаа ямар ямар аж ахуйн нэгжтэй ярьчихаад байна, бүр нэр ус зааж байгаад, хардаад, сэрдээд 30 тн-ыг хадгалчихсан байна ч гэх шиг, тэнд бэлэн болчихсон байна. Тэгээд ерөөсөө 40 мянган тн гурилыг л өгье, 7 сарын 1 ч байхгүй, стратегийн нөөц ч байхгүй, татаас ч байхгүй. Ингэж асуудлыг нь шийдэж өгчихөөд аж ахуйн нэгжүүд нь асуудал батлагдаад ороод ирэнгүүт гурилаа түргэн шуурхай оруулаад ганц нэг аж ахуйн нэгжүүд нь өнөөдөр Ганхуяг сайдтай хардагдаад ингээд яваад байна л даа. Тийм учраас энэ үүсээд байгаа нөхцөл байдал Их Хурал бас өөрөө өөртөө тодорхой хэмжээний дүгнэлт хийх хэрэгтэй.

Сүүлдээ бүр ченжүүд, дэлхийн зах зээл, Замын-Үүд дээр нөхцөл хүнд байгаа хүртэл Ганхуяг сайд дээр очиж тусах гээд байна шүү дээ. Тэгэхээр миний санал бол Ганхуяг сайдыг огцруулах тухай асуудлыг дэмжих бололцоогүй юм, харин өнөөдөр дахиад энэ улаан буудайн үнэ нэмэгдэхээс өмнө 7 сарын 1 байна уу, 10 сарын 1 байна уу, тэр татваруудаа чөлөөлөх асуудлаа ярья, стратегийн нөөц бүрдүүлэхээ ярья. Одоо орж ирэх гэж байгаа тэр тусламжийн гурил будааг аж ахуйн нэгжүүдтэйгээ шууд гэрээлье. Хатуу үнэ тохиръё. Ийм эрхийг нь Засгийн газарт, Ганхуяг сайдад олгож байж бид нар энэ хариуцлагын асуудал яримаар байна. 

Ө.Энхтүвшин:-Би Энхболд гишүүний ярьсан зүйлийг сая сонслоо л доо. Тухайлан гурил орж ирсэн компаниудад завшуулсан, хуйвалдчихсан юм байхгүй. Хариуцлага алдлаа, туршлага дутлаа гэсэн зүйлийг хэлж байна. Энэ үндэслэлээр огцруулах шаардлага байхгүй. Харин ажлыг нь шахаж өгмөөр байна. Оросоос оруулж ирнэ гээд байгаа тэр 100 мянган улаан буудайг бушуухан араас нь хөөцөлдөөчээ, гэрээ байгуулчихсан гээд ингээд бас тайван битгий байгаад байгаач, 2 сарын дотор орж ирнэ гэж битгий алгуурлаач, түргэхэн хөөцөлдөөч, энэний араас яваачээ гэж нэгдүгээрт хэлмээр байна.

Хоёрдугаарт, Засгийн газар асуудал бас оруулаад ир л дээ. Тэр 40 мянган тн гурил ороод ирээд дууссан юм бол одоо тэр 7 сарын 1 хүртэл орж ирэх бүх тэр гурил дээр нь улаан буудайн дээр ахиад татвар байхгүй болохоор тэгээд тэрнийг ярьж болно шүү дээ. Тэр талаас ч гэсэн ярья гээд байна шүү дээ. Тэгэхгүй Засгийн газар халт болоод хувийн компаниуд гурилаа оруулж ирэх гэхээр тэрэнд нь саад болчихлоо гэж ингэж яриад байгаа шүү дээ. Тийм учраас оруулаад ирээч тэрэн дээр. 

Гуравдугаарт, хэдэн оруулж ирсэн компаниуд хардагдаад байх шиг байна. Тэрнийг Засгийн газар яаж оруулж ирсэн юм, хэдэн тн гурил болсон юм, тэрнийг яаж хуваарилсан юм. Үнэхээр тэд нар ашиг унагаачихсан юмуу өөртөө гэдгийг тэрнийг нэг шалгаад ард түмэнд нэг мэдээлчихээч, тэгэхгүй хэдэн компанитай хуйвалдчихсан юм шиг юм л болоод яриад байна.

Дөрөвдүгээрт, зээл жаахан хүнд байгаа юм байна лээ шүү, банкууд бол яахав Засгийн газар 5-аас дээш жилийн хугацаатай 15-аас доош хувийн хүүтэй, тэгээд тэрний 50 хувийг нь Засгийн газар төлнө гэж байгаа тэр сайхан зүйл. Гэхдээ яг мөнгө өгдөг чинь арилжааны банкууд шүү дээ. Нөгөө арилжааны банкууд чинь нэлээн хатуу хатуу шаардлага тавиад Улаанбаатар хотод үл хөдлөх хөрөнгөтэй байх, байшин барилгатай байх, за тэгээд барьцаа гэдэг юмыг нэлээн хатуу тавиад, ингээд энэ хаврын тариалалтын энэ ажил маань жаахан бэрхшээлтэй явах гээд байгаа юм биш үү, энийг сая гурил үйлдвэрлэгч нар, компанийн нөхдүүд нэлээн ярьж байна лээ шүү, ийм ийм зүйлүүд рүүгээ анхаарвал яасан юм бэ? түүнээс биш өнөөдөр нэг сайдыг огцруулах асуудал тийм чухал бишээ. Гурилтай болох нь чухал байна, үнэ нь хямд байх нь чухал байна.

Ц.Сүхбаатар:-Гурилын үнэ, нефтийн үнэ, махны үнэ гээд энэ ард түмний амьдралд үнэхээр хүндээр тусч байгаа энэ асуудлыг шийдэхийн төлөө л ярих хэрэгтэй л дээ. Түүнээс өнөөдөр Засгийн газрын нэг гишүүнийг нь унагах ч юмуу, эсвэл талцаж байлдаад энийг шийдэхэд их хэцүү шүү дээ. Байдлаас ажиглаад байхад энэ ерөөсөө анхнаасаа төлөвлөгөөтэй, маш нарийн тооцоотой, хэзээ хаана юу гэж асуухав, дараа нь яаж нам буудах вэ ч гэдэг юмуу иймэрхүү тооцоотой юм байна. Энхболд гишүүнд би их баярлаж явдаг л даа, юмыг дандаа тооцож, хэзээ хаана нам авах вэ гэдгээ бодож ярьдаг. Хурал дээр асуусан протокол нь энд байна л даа. Яг жижиглэнгийн үнээр үү, 550 байлгаж чадах уу, чи чадахгүй бол огцроно шүү гээд тавлаж байсан байна шүү дээ, хөөрхий. Тэндээс Улаан сайд бөөний үнэ шүү гээд дуугарч байсан байх юм. Энэ чинь яалаа гэж тэгэхэд чинь 650 болчихсон байсан шүү дээ. Тэгээд 40-хөн тн гурил оруулж ирээд тэр нь 550 болоод энэ бол үндсэндээ улс төрийн жүжгийг эхнээсээ бэлтгэсэн.

Сая тэр Мөнх-Оргил сайдын тавьсан 3 асуудал байна шүү дээ. Бүх татварыг нь тэглэе, нөөцийн хөрөнгөнөөс ч билүү, монгол улсаа хөгжүүлэх сангаас ч билүү 51.6 тэрбум төгрөг гаргая, 13.8-ыг эргүүлж татахаар болоод ингээд асуудал шийдэгдсэн шүү дээ. Энэ бүхэн бол эргүүлж асуудлыг Засгийн газар дээр тавина гэсэн. Тэгээд Засгийн газрыг бүхэлд нь огцруулах асуудал тавихгүй яасан юм, үнэхээр тийм юм бол, ганц энэ муу амьтныг сугалж унагаад ерөөсөө нэмэргүй шүү дээ. Та нарт хэзээ ч хожил очихгүй. Тийм учраас энэ Засгийн газар, Байнгын хороо энэ Засгийн газрын гишүүнээ огцруулахгүй гэж оруулж ирж байгаа юм байна, би энийг нь дэмжиж байгаа юм.

Энэ дээр татваргүй оруулж ирсэн бол ашигтай гэдэг нь бас мэдэгдээд байгаа шүү дээ. Компаниудад ч ашигтай, бас ард иргэд хэдийгээр мэдэхгүй ч гэсэн ашигтайг нь та нар мэддэг шүү дээ. Элбэгдоржийн Засгийн газар байхад барилгын материалыг бүхэлд нь 40 мянган айлын орон сууцанд зориулж татваргүй оруулж ирүүлсэн шүү дээ. Тэгээд 40 мянган айлын орон сууцанд тэр татваргүй оруулж ирсэн барилгын материал баригдсан уу? баригдаагүй шүү дээ. Өнөөдөр сум сум руу янз бүрийн хоёрын хооронд орон сууц баригдаад, зарим нь голоод бөгс эргэж болохгүй жижигхэн орон сууц шиг юм бариад бүр хогийн юм болж байгаа шүү дээ. Яг тэрүүгээр 40 мянган айлын орон сууцанд ядуучууд ороогүй шүү.

Дараа нь 250 мянган төгрөгөөр хямдхан компьютер оруулж ирнэ гээд татваргүй баахан компьютер оруулж ирсэн. Энүүгээр нийтдээ барилгын болон компьютерийн бизнес эрхэлдэг баахан компаниуд баяжаад, хэдэн хувийн компаниуд баяжаад ингээд өнгөрсөн шүү дээ. Энэ бол яг ард түмний амьдрал дээр тусахгүй, гурил будаа биш учраас мэдэгдэхгүй байгаа юм. Энэ мэтээр татварын бодлогоор ашигтай юм хийж байсан шүү дээ. Нийтдээ наад зах нь тооцоход 8 тэрбум төгрөг байгаа шүү дээ. Энийг ядуучуудад хувааж өгөөд зээл олгоод тэр зээлийн асуудал хүнд байна гэж байна. Яагаад гэхээр эрсдэлтэй зээл олгоод энийг ард түмэнд тараагаад ажлын байртай болгоод магадгүй тэр компенсацид эргүүлээд хэрэглэсэн бол энэ чинь зөндөө л хүний амьдралд, ядуучуудад тус болох байсан шүү дээ. Энэ мэтээр бид хаа хаанаа алдаатай, оноотой хийж байсан юм байгаа шүү дээ, энийг бие биен рүүгээ түлхэж ингэж ярьж байх ямар хэрэг байна.

Миний бодлоор энэ дээр нийтдээ гурил, буудайн үнийг бууруулах асуудлыг зөвхөн энэ  татварын бодлогоор зохицуулахаас гадна улс төрийнхөө хүрээнд эвтэйхэн яриад ойлголцмоор байна. Одоо энэ махны үнийг, гурилын үнийг яаж зохицуулах вэ, дээр нь ямааны ноолуурын асуудал байна. Энийг Засгийн газраас оруулж ирж байгаа асуудлуудыг нь дэмжих хэрэгтэй, улс төржихгүйгээр энэ асуудлыг шийдэх хэрэгтэй. Хот хөдөөгүй энэ юмны үнийн хөөрөгдөл, завсар нь улс төрийн намуудын хоорондын тоглоом нэлээн хэцүү болж байгаа шүү. Хаанаас юу хэлж, хаана улс төрийн үйл ажиллагаа явагдаж байна гэдгийг бүгд мэдэж байгаа шүү дээ. Ингэж зөвхөн үнийн асуудлыг Засгийн газар дээр тохож, тэгээд нөгөө сөрөг хүчин нь ерөөсөө энэ юм хийхгүй байна гэж цаанаа ард иргэдээс санал онол авах юмуу, нэг их аятайхан хүн амьтанд харагдах гэж байгаа бол энэн шиг худлаа юм байхгүй, харин чагт чөдөр тавьж асуудлыг хойш нь ухрааж байгаа гэдгийг хэн бүхэн мэдэж байгаа гэдгийг л би энд сануулж хэлэх гэсэн юм.

Я.Санжмятав:-Хаа хаанаа улс төржүүлмээргүй байгаа юм.

Д.Лүндээжанцан:-За орж ирээд хэл дээ. Сайхан хооллоорой.

ЗАВСАРЛАГА

Оройн нэгдсэн хуралдан 15 цаг 40 минутад эхлэв.

  
Я.Санжмятав: - Тэгэхээр ер нь дэлхийн зах зээл дээр шатахууны үнэ, улаанбуудай, хүнс, өргөн хэрэглээний барааны үнэ өсөж байгаа нь ойлгомжтой хэдий ч бас энэ Засгийн газар өөрөөс шалтгаалах арга хэмжээг бас хангалттай авч хэрэгжүүлээгүй гэж үзэж байна. 


Ялангуяа одоо энэ шатахууны асуудал бол Ерөнхий сайд оруулж ирсэн. Тулгамдсан асуудал учраас оруулах нь зүйтэй байсан байх. Үүнтэй холбогдуулаад зөвхөн сонгууль өнгөртлөх асуудлаа бодохгүйгээр Монголын бас ирээдүйн асуудал, ирэх жилийн асуудлаар бол нэлээн сайн санаа зовох ёстой байсан байх ингэж бодож байгаа юм. Тийм учраас энэ огцруулах асуудлыг яригдаж дууссаны дараагаар Хүнс, хөдөө аж ахуйн яам, Засгийн газар дахиж асуудал оруулаад, ирэх жил яах юм бэ. Энэ намар ургац хураалтаар бол бас л адилхан 40.0 хувийнхаа ургацыг авна. Түүнээс хойш 2009 онд дараагийн ургац хураах хүртэл бид гаднаас улаанбуудай, гурилаа авч л таарна л даа. Гэтэл өнөөгийн байгаа үнээрээ одоо ярьж тодорхой хэмжээгээр Казахстан болон ОХУ, бусад орнуудтай хэлцлээ хийж байж, үнэ харьцангуй гайгүй байгаа үе дээр ирэх жилийнхээ хүнсний улаанбуудайг нөөцлөх энэ асуудал дээр бас бодох ёстой. Энэ чиглэлийн асуудал дээр Их Хурал ч гэсэн анхаарах ёстой гэсэн энэ зүйлийг хэлэх гэсэн юм. 


Хоёрдугаарт, цагаан будаа тараах тухай асуудал яригдаад байгаа юм. Тэгээд энэ асуудал нэлээн удаад ужгирах юм бол нэг талаараа сонгуулийн шоу боллоо гэж улс төртэй хольсон нэг тийм цагаан будаа л ард иргэдэд тарсан тараагүй юм руу орох гээд байдаг. Удаах юм бол цагаан будаа хомсдолтой байгаа учраас үнэ нэлээн хөөрөгдөж, ард иргэдэд хохиролтой болчихгээд байгаа юм. Тийм учраас өнөөдрийн энд бас хэлэлцэж байгаа явцад бол манай Засгийн газар яаралтай энэ ажлаа зохион байгуулж 6 сарын 1-нээс өмнө энэ асуудлаа ний нуугүй зохион байгуулаад, ирсэн байгаа улаанбуудайг нь хол хязгаар байгаа, алс байгаа аймаг руугаа эртхэн шиг явуулаад, зохион байгуулалтаа хийсэн нь хаа хаанаа хэрэгтэй байх гэсэн нэг ийм бодолтой байна. 


Гуравдугаарт, зүгээр яах вэ шүд сугалах гэдэг ийм улс төр хаяагүй л яваад байна л даа. Зүгээр хариуцлага тооцох тухай асуудал орж ирлээ. Дараагийн асуудал нь Шадар сайд М.Энхболдыг, за тэгээд Эрүүл мэндийн сайд Б.Батсэрээдэнэ гэсэн ийм ярианууд байгаад байгаа юм. Зүгээр шүд сугалсан сугалаагүй шүд сугалуулах гэж байна, үгүй гэж ярихааргүй, зүгээр ер нь ойрын хугацаанд, нэг сар гаруйн дараа тэртээ тэргүй ард түмэн сонголтоо хийж шийдвэрээ гаргана шүү дээ. Тийм учраас би өнөөдөр нэг сайдыг огцруулах тухай асуудлыг өргөн бариад, хэлэлцэх гээд ингээд яваад байх юм бол бидэнд цаг байхгүй. 


5 сарын 29-ны өдөр гэдэг бол одоо нэг 14 хоногийн, 2 долоо хоногийн л ажил байна. Ц.Ганхуягийн асуудлыг ярих гэж одоо үндсэндээ нэг сар боллоо шүү дээ. Бүтэн сар болж байж нэг юм орж ирж байна. Дараагийн асуудал нь өргөн баригдаад ингээд ийм асуудал яваад байх юм бол хүндрэлтэй болох нь. Тэгэхээр би Их Хурлын хувьд ч тэр, зүгээр яах вэ гишүүд ч бай, Засгийн газрын гишүүнийг орцруулах тухай асуудлыг өргөн барих асуудал нь хэдийгээр өөрсдийнх нь эрх хэдий ч бид ажлаа явуулах үүднээсээ манай Их Хурал тодорхой хэмжээгээр Байнгын хороодоор дамжуулаад, эсвэл Их Хурлын даргын тодорхой шийдвэрийн дагуу ажлын хэсгүүд байгуулж, яамдуудад хяналт тавих, хамтран ажиллах, тодорхой тулгамдсан, гэнэтийн гарч ирж байгаа асуудлууд дээр улс орныхоо эрх ашгийн үүднээс хандаж ажиллах ийм зайлшгүй шаардлага байна гэсэн зүйл та бүхэнд хэлэх гэсэн юм. 


Сүүлд нь бас хүмүүс янз бүрээр л ярьж байна л даа. Сая тэр чөлөөлөх асуудлын 3 багц асуудал орж ирсэн нь ганц асуудлыг нь шийдсэн. Хоёрыг нь шийдээгүй учраас энэ асуудал одоо бас санаанд хүртэл нийцэж чадаагүй гэж ингэж бас яриад байгаа юм. Бас тийм биш ээ. Хэрэв тэгж ярих юм бол олонхи нь Хувьсгалт нам байгаа. Засаг бүрдүүлсэн намууд нь байгаа. Парламент дээр ямар ч асуудал байсан аваад гарах бололцоонууд бий. Тийм учраас аливаа асуудлыг авч гарахдаа хэн нэгэн, эсвэл одоо парламентын энэ дархлааг сулруулах, эсвэл одоо ямар нэгэн ачааллаа өөр нэгэн хүн дээр авч үүрч гарах гэсэн ийм санаануудаа орхих хэрэгтэй. 


Тийм учраас хэрэв тэр асуудал Засгийн газар оруулж ирсэн санал байсан л юм бол, үр дүнтэй гэдгийг нь тооцсон л юм бол энд байж байгаа олонхи Их Хурлаараа батлаад аваад гарах ийм бололцоо байсан. Тэр дундаа ялангуяа Ардчилсан намын гишүүд, С.Баярцогтын санал байсан байх. Энэ иргэдэд тэр үнийнх нь зөрүүг өөрсдөд нь олгочих юм бол хамгийн шударга бөгөөд хэл амгүй. За тэгээд ямар нэгэн компанийг хардах юм байхгүй. Энэ үр дүнтэй алхам болно гэсэн асуудал Ардчилсан намын зөвлөлөөс гарч ирсэн шүү дээ. Энэ асуудлыг бас олонхи хүлээж аваагүй. Ийм ийм байдлууд байгаа учраас өнөөдөр хэн нэгэн хүнийг авч гарахын тулд нөгөө улсууд руугаа, нөгөө бүлэг, зөвлөл рүүгээ дайрдаг, давшилдаг зүйлээ л хязгаарламаар байна. 


Тийм учраас өнөөдрийн энэ хуралдаан дээр манай Байнгын хорооны гарсан санал бол Ц.Ганхуягийг эрчимтэй ажиллуулъя. Тэгээд ялангуяа тэр гарсан тогтоол, Их Хурлаас гарсан тогтоолын дагуу энэ ажлын хэрэгжилтийн юм нь дээр Байнгын хороо…


Д.Лүндээжанцан: - За Р.Нямсүрэн гишүүн. Нэг минут гэж байдаггүй юм. За С.Ламбаа гишүүн. Эхлээд С.Ламбаа гишүүн үг хэлнэ. 


С.Ламбаа: - За баярлалаа. Зүгээр ер нь бол нэг гурил, будаагаар улс төр хийсээр байтал ард түмэн хохирч байна л даа. Одоо сүүлдээ бол гурилын үнэ өссөн. Энэ гурилыг одоо тогтоосон амласан хэмжээнд нь хүргээгүйн буруу УИХ дахь Ардчилсан намын зөвлөлийн гишүүд буруутай юм шиг ийм ойлголтыг л өгөх гэж оролдож байх шиг байна. 


Энэ асуудлыг хэлэлцэж байхад тодорхой саналуудыг тавьсан. Одоо ч нефть дээр ороод ирж байгаа асуудал дээр УИХ дахь Ардчилсан намын зөвлөл тодорхой байр сууриа илэрхийлж байгаа. Бид Монголын ард түмний эрх ашгийг бодохдоо улс орныхоо эрх ашиг, бүрэн эрхт байдлын асуудлыг зайлшгүй авч үздэг ийм улс, ийм нам. Тэр утгаар асуудалд хандаж байгаа. Тэрнээс биш зүгээр одоо санаанд орсон зүйлийг амалж, ард түмний толгойг эргүүлж, тэгээд ер нь бол улс орны тусгаар тогтнол, эдийн засгийн аюулгүй байдал гэдгийг нэн тэргүүнд харгалзаж үздэг нам. Энэ утгаараа л ярьж байгаа юм. 


УИХ-ын гишүүд одоо өнөөдөр суучихаад энэ Засгийн газар бол сайн сайхан байсан юм шиг ярьж байгаад үнэхээр харамсаж байна. Үнэхээр тийм юм бол Монгол Улсын Их Хурлын гишүүд, энэ сайд, албан тушаал хашиж байгаа Их Хурлын гишүүд өөрсдөө УИХ-ын гишүүнээсээ нэрээ татах хэрэгтэй. Монгол Улсын Их Хурал буруутай болж байна шүү дээ одоо. Та нар Засгийн газраас оруулаад ирсэн юмыг нь эсэргүүцэж байгаад буруу юм баталж өгөөд, тэгээд УИХ өнөөдөр буруутай болж хувирч байна л даа. Засгийн газар бол маш сайхан. Үнэхээр гайхамшигтай юм оруулж ирсэн. Тэгээд УИХ нь буруу юм баталж өгөөд, тэгээд энэ одоо дөрөв аравны хэдэн тэрбум төгрөгийг завшигч нарт нь завшуулаад, тэгээд ард түмэнд ямар ч нөлөө байхгүй юм л бий болгосон юм байна шүү дээ. Тэгвэл Их Хурал тарах хэрэгтэй шүү дээ. Ямар хэрэгтэй гэж энд сууж байгаа юм. Их Хурлын гишүүн болчихоод Монгол Улсын Засгийн газарт хяналт тавьж ажиллах ёстой Монгол Улсын Их Хурлын гишүүд нь Засгийн газрын гишүүнийг өмөөрөөд өөрсдийгөө буруутгаад, та нар л ингэсэн, Их Хурал л ингэсэн гээд яриад сууж байх нь ичгэвтэр юм биш үү. 


Биш байж болно. Та нар сайд болчихоод Их Хурлынхаа бүрэн эрхийг мартчихаад байна шүү дээ, ард түмний өмнө. Ард түмэн Монгол Улсын Их Хурлыг сонгож байгаа шүү. Тийм л одоо буруу шийдвэр гаргах гээд байсан юм бол олонхиороо аваад гарахад яасан юм. Ардчилсан нам үнэхээр буруутай байсан юм бол тэр олонхи, МАХН-ын бүлэг нь тэр урвуулж, хөрвүүлж авсан тэр намуудынхаа улсуудтай нийлж байгаад батлахад яасан юм. Яахаараа Ардчилсан нам руу дайраад байгаа юм. 


УИХ дахь Ардчилсан намын зөвлөл хурлаараа хэлэлцээд хамгийн оновчтой хувилбарыг л дэвшүүлсэн. Хэлсэн. Нөөцөө бүрдүүл гэдгийг Ардчилсан нам хэлсэн шүү дээ. Хэлээгүй биш хэлсэн. Нэгдүгээрт. 


Хоёдугаарт, эцсийн эцэст юу гэж хэлж байна вэ гэхээр УИХ-ын шийдвэрээс болоод энэ гурилын үнэ нэмэгдсэн. Гурилын үнэ буурч чадаагүй. Одоо манай Ц.Ганхуяг сайд хэвлэлээр өгсөн ярилцлагыг нь уншсан л даа. Г.Занданшатар, З.Энхболд гэж хоёр юм л одоо санал дэвшүүлж хураалгаад хамаг юм унагаад хаясан гэж. Одоо ингээд нэг Засгийн газрын нэг гишүүн Монгол Улсын Их Хурлын санал хураалтыг хүртэл одоо сонин хэвлэлээр буруутгаж байдаг тийм ёс суртахуун хаана байх ёстой юм. Өнөөдөр ер нь одоо парламентын засаглалтай улс юм уу, аль эсвэл одоо Засгийн газар нь толгойд нь байдаг юм уу? Ийм байдлаар асуудалд хандмааргүй байх юм. 


Би үнэхээр одоо зүгээр энэ хүнийг огцруулна уу, байна уу гэдэг нь хамаа алга. Олонхиороо аваад гарах байх. Уг нь бол энэ хүнийг огцруулах асуудлыг олонхиороо авч гарах гэхээсээ илүү боловсруулж оруулж ирсэн Засгийн газрынхаа бодлогыг олонхи нь авч гарч чадаагүй бол хариуцлагаа өөрсдөө, цөмөөрөө хүлээх хэрэгтэй шүү дээ. Яагаад болохгүй гэж. Сөрөг хүчин ямар асуудлыг дэвшүүлж болно. Гэхдээ бид ард түмнийхээ эсрэг юм дэвшүүлээгүй. Хамгийн боломжтой хувилбаруудыг хэлсэн. Өнөөдөр 40 мянган тонн гурилыг хуваагаад идэж байгаа юм чинь 7 сарын 1-н хүртэлх юм өгсөн байсан бол цөмийг нь хуваагаад идчихнэ шүү дээ. Монгол чинь ийм л тогтолцоотой болчихоод байна шүү дээ. Би хэлэлцэж байх үед нь хэлж байсан шүү дээ. Наадах чинь гаалийн одоо баталгаат гаалийн газар хичнээн тонн гурил байна вэ гэдэг тооцоогоо гарга гэж. 


Д.Лүндээжанцан: - За Р.Нямсүрэн гишүүн үгээ хэлье. 


Р.Нямсүрэн: - За баярлалаа. М.Энхболд гишүүн, Р.Эрдэнэбүрэн гишүүн нар өөрийнхөө эмзэг асуудлаар тогтоолын төсөл оруулж энийг бас ярьж байгаа нь сайн асуудал л даа. Энийг буруутгах аргагүй. Тэгэхдээ үхрийн сүүл нь дээр хутга гэж нэг үг байдаг даа. Өнөөдөр Их Хурал тарахад, энэ завсарлахад хэд хоног үлдчихээд байгаа билээ. Засгийн газар, дараагийн Засгийн газарт ажлаа хүлээлгэж өгөхөд хэд хоног үлдчихээд байгаа билээ. Их Хурлаар хэлэлцэх ёстой, шийдэх ёстой, хүн огцруулахаас гадна их олон асуудлууд байх шиг байгаа юм. Яримаар, хэлэлцмээр, шийдмээр. Тэгээд ийм юманд одоо цаг зав үрж байгаа нь бол одоо бас нэг цагаа олоогүй тийм ч асуудал юм болов уу даа гэж ингэж бодож байна. 


Ер нь одоо Ц.Ганхуяг сайдыг огцруулчихаад гурилын үнэ буурах уу, үгүй юу, дараагийн хүн гарч ирээд энэ асуудлыг шийдэх үү, үгүй юу гэдэг юм тодорхой биш байна л даа. Зүгээр энэ хэлэлцүүлгээс санаа сануулга авч энэ Засгийн газар, Ц.Ганхуяг сайд харин одоо нэлээн бодож санаж эрчимтэй ажиллах байх гэж ингэж найдаж байна. 


Ер нь тэгээд сая С.Ламбаа гишүүн Ардчилсан нам, өөрийнхөө намыг тэгэлгүй ч яах вэ, магтаж, том нам, ард түмний төлөө нам, энэний төлөө л ажиллаж байна, хийж байна гэж ярьж байна. Бусад намууд ч гэсэн бас ийм л байгаа. Ерөөсөө Монголын ард түмэнд муудсан, тэрнийг нэг шоглочихъё гэсэн тийм улс төрийн хүчин өнөөдөр Монголд байхгүй. Ингэж одоо зөвхөн өөрсдийгөө овойлгох, товойлгох хэлбэрээр улс төр хийх нь бас л цагаа олоогүй асуудал байх гэж бодож байна.


Ер нь тэгээд бас л дахин давтан хэлэхэд ерөөсөө Засгийн газрын оруулж ирсэн цогц бодлогыг УИХ цогцоор нь шийдэж чадаагүйтэй холбогдсон энэ асуудал одоо өнөөдрийн байдалд хүргэчихээд байна л даа. Ерөөсөө одоо тэр 51.0 тэрбум, 18.2 тэрбум, энийг шийдээд өгсөн, тэгээд ерөөсөө энэ аж ахуйн нэгжүүдийг тодорхой тоо хэмжээнд бариад, хяналт тавиад, гаалиар оруулаад ирсэн бол энэ асуудал босохгүй л байсан. Энэ асуудлуудыг бол одоо УИХ унагасантай холбоотой ийм хүндрэл бэрхшээл учирсан гэдгийг бид хүлээн зөвшөөрөх ёстой гэж бодож байна. 


За тэгээд нэг бас нэг зүйлийг хэлэхгүй бол болохгүй байна. Нэг гаалийн болон нэмүү өртгийн татварыг тэглээд, хөнгөлөөд л, тэгээд бүх юм сайхан болчихно гэсэн ийм асуудлыг байнга ярьж байна. Энэ ерөөсөө яригдаад шийдээд, үр дүнд хүрсэн юм нэг ч байхгүй байгаа. Энэ Ц.Элбэгдоржийн Засгийн газрын үед барилгын материал, барилгын тоног төхөөрөмжийн үнийн гаалийн татварыг тэглээд, нэмүү өртгийг бууруулаад, ингээд барилга, орон сууцны үнийг хямруулна гэсэн их том зорилт тавьж энэ ажил одоо энэ татварын багц хуулийг цэгцлэх хүртэл бараг 2 жил үргэлжилсэн. Барилгын материалын үнэ энэ тоног төхөөрөмж хямдарсантай холбогдуулж барилгын үнэ буураагүй. Тогтмол өссөөр л байна. Энийг тооцоог гаргавал их сонирхолтой тоо гарах байх. 4 тэрбумаар ч тогтохгүй тоо гарах байх гэж ингэж бодогдож байгаа юм. 


Дээр нь бас компьютерийн асуудал бий. Одоо ингээд гурилын асуудал дээр нь өнөөдөр яригдаж байна. Одоо ахиад нефтийн асуудал дээр энэ асуудлыг бас л одоо татвараар зохицуулалт хийх тухай асуудал яригдах бололтой юм шиг байгаа юм. Тэгээд энэ татвараар зохицуулалт хийдэг асуудал бол Монголд ерөөсөө үр дүнгээ өгөхгүй нь. Энийг ярихаа больдог юм уу, яадаг юм. Дараагийн Их Хурал, Засгийн газар нь бодитойгоор зохион байгуулаад яривал болох байх. Лав л энэ Их Хурлын хугацаанд энүүгээр зохицуулалт хийж, үр дүнд хүрсэн нэг ч ажил алга байна. Ийм юмнууд байгаад байх юм. 


Ер нь бас одоо Ц.Ганхуяг сайдын хувьд анхааруулахад бол тэр Баянхонгорт, одоо сумдад өгсөн тэр нэг бага оврын трактор, хүлэмж, 300 тоннын багтаамжтай зоорь чинь улсын хэмжээгээр бүх сумдад хийгдэх ёстой зүйл шүү дээ. Би тэгж ойлгосон. Харамсалтай нь Баянхонгорт одоо Иргэний Зориг намаас нэр дэвшигч тэрийг өөрийн өмч шиг тараагаад яваа бол тэр буруу байна шүү. Энийг одоо болих хэрэгтэй. Ийм юмнуудыг хэлээд. Тэгээд энэ одоо Засгийн газрыг, сайдыг огцруулах тухай энэ нэг тоглоом, шоглоомын ажлаа орхиж, ер нь одоо нэн хэрэгцээтэй, шаардлагатай асуудлаа энэ Их Хурал хэлэлцвэл яасан юм бэ гэсэн саналтай байна. Энэ Хөдөө аж ахуйн сайдыг огцруулах саналыг одоо хүлээж авахгүй байна. За баярлалаа. 


Д.Лүндээжанцан: - Баянгол дүүргийн эмэгтэйчүүдийн зөвлөлийн идэвхтэн сонгуультнууд манай өнөөдрийн чуулганы үйл ажиллагаатай танилцаж байна. Та бүхний ажил үйлс, амьдрал, үр хүүхдэд чинь аз жаргал, сайн сайхан бүхнийг хүсэн ерөөе. 


За З.Энхболд гишүүн. 


З.Энхболд: - За За уг нь тодорхой асуудал тавьсан юм л даа. Тэгээд одоо дэвэн дэлхийн юм хамаж яриад бүдэгрүүлэх гэж л оролдоод байх юм. Хэрвээ Засгийн газар үнэд оролцоогүй бол компаниуд хямд байхад нь оруулж ирээд нөөцлөх байсан юм л даа. Тэгээд энэ С.Баярын Засгийн газар гарангуутаа маргааш нь 80 мянган тонн буудай оруулж ирэх боллоо, тэдэн мянган тонн гурил оруулж ирэх боллоо, 100 мянган тонн буудай оруулж ирэх боллоо гэж яриад өнөөдөр одоо хэд дэх сар нь болж байна, эн Засгийн газрын. 6, 7 дахь сар нь болж байгаа байх л даа. Тэгээд орж ирсэн грамм буудай, грамм гурил байхгүй л байна шүү дээ. Зах зээлд ингэж буруу дохио өгөхөөр зах зээл будилдаг л байхгүй юу. Зах зээл гажуудаж ирж байгаа юм. Хямд байхад нь бөөнөөр худалдаж аваад оруулж ирдэг тэр халамжтай төр засгийнхаа ойлголтоос салалдаа. Хэвийн явж байсан зах зээлийг будлиулж хаячихаад одоо хариуцах эзэнгүй, Ардчилсан нам руу жихээд сууж байна шүү дээ. Та нар олонхи л юм бол тэр бодлогоо гаргаад явах чинь яасан юм. Яагаад цөөнхөөс ял асуугаад байгаа юм. Бид 76-гийн 25-хан нь байгаа шүү дээ. 25-гүйгээр хурлаа хийх ирц чинь бүрэн байгаа шүү дээ, та нарт. 


Тэгээд татвар чөлөөлөхөөр л бүх юм болчих юм бодоод байх юм. Татвараас чөлөөлөөд хямдарч байгаа гурил чинь хаа байна. Тэртээ тэргүй оролцож болдоггүйг нь мэдсээр байж оролцоод ийм байдалд хүргэлээ шүү дээ. Одоо энэ буудайн компаниуд ярьж байгаа шүү дээ. Хэрвээ Засгийн газар 80 мянга, 100 мянган тонн буудай оруулж ирнэ гэж худлаа амлаагүй бол бид нар оруулаад ирэх байсан. Хямдхан байх үед нь. Тэгээд нөөцлөөд энэ зах зээл хэвийн явах байсан гэж ярьж байгаа шүү дээ. Тэгээд энэ буудайн үнэ, бензиний үнээр далимдуулж сонгууль хийх гэсэн юм чинь явж явж л үнэтэй бензин, үнэтэй гурил хэрэглүүлж байна шүү дээ. 


Энэ компаниудад ингэж хэлсэн байгаа юм л даа. Татвараас чөлөөлөөд өгье. Та нар ямар үнээр зарахаа өөрөө мэд гэж хэлсэн. Тэр дотор нь янз бүрийн компани байгааг би сайнаар бодоод ярихгүй байгаа шүү дээ. Ч.Улаан сайдын сонгуулийн менежер Даваасүрэнгийн “Өег” компани 12 мянга 155-ыг оруулсан л байгаа шүү дээ. Би тэрийг ярихгүй л байгаа шүү дээ. Олон жилийн сонгуулийнх нь менежер явсан. Одоо нэг сумынх нь менежер байгаа. Тэгээд ийм холбоосууд байгаа учраас хардлага гараад байгаа юм л даа. 


Тэгээд аль болгон хүнд найдах вэ, аль болгон хэн нэгэн Энэтхэг улс манайд тусламж өгөх байх, өгөхөөр нь азтай юм гэж бахаддаг тийм сайдтай байх юм бэ. Өөрсдөө л юм аа таръя л даа. Тусламж гуйдагаа болъё. Тэр том компаниудад гурилын импортлогч нарт тарааж өгөөд байгаа 4 тэрбум төгрөгөө хөдөө аж ахуйнхандаа өгье. Хүүгүй зээлээр өгье, буцалтгүй тусламжаар өгье л дээ. Усжуулалтын системтэй бол. Трактор ав. Комбайнаа ав. Ямар ч байсан будаа тариадах л гэж хэлье л дээ. Зах зээл байдгаараа л байж байг. Тэр дотаци, субсидыг хүнд нь өгье. Компаниудад биш. УИХ-аас мөнгө өгөхөд бэлэн байгаа. Тэр мөнгийг Засгийн газар зөв зарцуулах л асуудал шүү дээ. Том компаниудыг баяжуулаадах гэсэн биш иргэдэд очих гурилын үнийг хямруул гэж л өгсөн шүү дээ. Гэтэл зорилгодоо хүрсэнгүй шүү дээ. 


Зорилгодоо хүрээгүй асуудлыг УИХ-ын гаргасан шийдвэрийг биелүүлдэг Засгийн газрын гишүүдтэй тооцохоос өөрөөр яах юм. Одоо сонгууль дөхлөө болъё гэж толгойг нь илэх гээд байх шиг байна л даа. Харин ч Ц.Ганхуяг сайдад хариуцлага тооцсон бол МАХН-ын рейтинг өснө шүү дээ, сонгуулийн өмнө. Гурилын үнэ өсгөсөн хүнд хариуцлага тооцлоо гэж. Тэгэхгүй юм бол гурилын үнэ өсгөсөн улсууд Хувьсгалт намтай холбоотой юм байна гэж ойлгож байна. Тэр улсын төсвийн хөнгөлөлтийг завшсан компаниуд. Тодорхой юм нь дээр тодорхой л хариулт ярих ёстой юм. 


Бас нэг зарчмын юмыг нь энэ Засгийн газарт хэлэхгүй бол болохгүй байгаа юм. Дэлхий дээр тэртээ тэргүй үнэ нь өсөж байгаа юмыг зөвхөн Монголд хямдруулж болно гэж үзээд байгаа юм. Тэрийгээ төсвийн мөнгөөр хаах гээд байгаа юм. Бүх хүнд зориулсан бензиний хямдрал, бүх хүнд зориулсан гурлын хямдрал гэж байхгүй. Тэрийг хийхийн тулд олон зуун тэрбум төгрөг хэрэг болно. Энэ олон зуун тэрбум төгрөг..


Д.Лүндээжанцан: - Нэг минут байхгүй юу. За Нямаагийн Энхболд гишүүн. 


Н.Энхболд: - За баярлалаа. Жижиг сажиг хэрүүлийнх нь асуудлыг хойш нь тавиад харахаар энэ бол ерөөсөө бодлогын ялгааны л асуудал байгаа юм л даа. Нэг хэсэг маань зах зээл бүгдийг зохицуулна. Төр энд оролцох хэрэггүй ээ, буруу сигнал өгч хэрэггүй ээ гээд. Нөгөө хэсэг нь ийм үед төр тодорхой хэмжээгээр зохицуулалт хийж хуулиар олгогдсон эрхийн хүрээнд, УИХ-аас олгосон эрхийн хүрээнд зохицуулалт хийх гэж оролдох ёстой гэж ийм л бодлогын ялгаа байгаа шүү дээ. 


Нарийн яривал манай Ардчилсан намынхан хэдхэн жилийн өмнө ерөөсөө улаанбуудай тариад хэрэггүй. Монголд өртөг үнэтэй байдаг юм. Тэрийг чинь хэрэг болсон үед нь гадаадаас худалдаад авчихдаг байхгүй юу даа гээд яг тэр суудлууд дээр сууж байгаад бид нарыг загнаж байсан. Тэгээд улаанбуудайн үйлдвэрлэлийг, томоохон аж ахуйн нэгжүүдээ бүгдийг нь ингэж хувьчилбал зөв байдаг байхгүй юу даа гээд гучин хэд, дөчин хэдэн жижиг нэгжүүд болоод, нэг айлд нэг трактор, нэг айлд нэг комбайн өгөөд ингээд тараагаад бутлаад хаясан. Одоо тэрнээсээ шал эсрэг юм яриад, өшөө А.Мурат гишүүн ярьж байна, З.Энхболд гишүүн ярьж байна. Улаанбуудайгаа таръя. Тэр хүмүүсээ дэмжье гээд. Нарийн яривал энэнээс л бүх юм үүдэлтэй. Зүгээр талх, гурилын хувьд гэвэл. Энэ дээр бодлогын ялгаа л байгаа юм. 


Тэгээд олон хүн хэллээ дээ. Уг нь Засгийн газраас санал боловсруулж оруулахдаа ийм багцаар нь оруулсан юм. Тэгээд багцаар нь шийдэж өгөөгүй. Нэг хэсгийг нь шийдээд, нэг хэсгийг нь хаячихаад, тэгээд одоо болохоор та нар амлалтдаа хүрсэнгүй гээд. Яг хоёр гишүүний санаачилсан бичигт байгаа тэр үндэслэлээр нь аваад үзвэл огцруулах үндэс байхгүй байна гэж үзэж байгаа юм. Бид нар. Засгийн газар. Би одоо хувь гишүүний хувьд. Нэгэнт одоо тэмцээнд орох гэж байгаа хүний өрөөсөн хөлийг нь хуга цохичихоод чи одоо 100 метр 10 секунд гүйж ирнэ шүү гэж шаардлага тавьж болохгүй шүү дээ. Тэрэнтэй адилхан багцаар нь оруулсан асуудлыг хагасыг нь аваачаад тэгээд тооцож байсан юманд нь хүрээгүйн төлөө огцруулах жаахан үндэслэл муутай санагдаж байгаа юм. Ийм учраас огцруулахгүй гээд байгаа гишүүдийн хувьд бол ийм үндэслэлийг барьж байна гэж ойлгож байна. 


Ерөнхий сайд ажлаа аваад тэр индэр зогсож байгаад хэлсэн. Бид нар энэ Засгийн газрын үед ажил хийгээд гавъяа гарвал хамт хуваалцана. Алдаа гарвал хамт үүрэлцэнэ. Хариуцлагыг нь хүлээнэ гэсэн. Хэн нэгэн рүү жихэх, Ардчилсан нам, тэр нам, энэ нам гэх тухай асуудал ярихгүй гэж Ерөнхий сайд хэлсэн шүү дээ. Тэрнийхээ хүрээнд л асуудлыг тавьж байгаа. Тэрнийхээ хүрээнд л асуудлыг шийдэж өгнө гэж найдаж УИХ-д оруулж байгаа. Харамсалтай нь яг энэ асуудал дээр тэр хэмжээгээрээ шийдэж өгөөгүй. Тэрнээсээ болоод дутуу үр дүн гарсан. Үнэ огт буураагүй. Огт үр дүн гаргаагүй гэж манай нөхөд яриад байна. Энэ Засгийн газрын зарим хийж үзсэн тооцоо судалгаанууд байгаа юм. 40 мянган тонн гурил орж ирээгүй байсан бол цагаан сарын үеэр жишээ нь. Яах вэ тооцоог нь нягталж үзэх байх. Бидний хийсэн тооцоогоор. Тэр будаа орж ирээгүй байсан бол цагаан сарын үеэр гурилын 1011, 1033 төгрөгт хүрэх байсан. Тэр будаа орж ирсэн учраас 720-иос 820-ийн хооронд хэлбэлзэж байна гэсэн ийм тооцоо байгаа. Энэ чинь бас л нэг үр дүн шүү дээ. Бүгдийг нь хуваагаад аваад зүгээр нэг хэсэг нь идээд, нөгөө хэсэг нь огт юмгүй үлдсэн юм шиг ингэж хамаагүй мэдээлэл бас өгч болохгүй байх гэж бодож байна. Тооцооны хувьд үр дүнд хүрсэн үү, үгүй юу гэвэл хүрсэн. Хагас хугас үр дүнд хүрсэн гээд бас ийм тооцоо судалгаа хийсэн юм бидэнд байгаа юм. 


Тэгэхээр үнэхээр энэ дээр бодлогын ялгаа явж байна. Би одоо манай энэ Ардчилсан намын нөхөд маань будаа тарих нь зүйтэй юм байна. Өөрөө дотоодынхоо хэрэгцээг хангая. Газар тариалангаа дэмжье гэж нэлээн хэдэн жилийн дараа дахиж ярьж байгаад их баяртай байна. Хэтдээ бид нар энэ замаар л явахгүй бол зүгээр дандаа ингэж гадаадаас үнийн өндөр өсөлтийн дарамт дор байх боломж байхгүй ээ. Ойлгож эхэлж байгаад их сайхан байна. Цаашдаа хамтраад ажиллана байх гэж бодож байна. 


Түрүүн нэг хүний яриан дотор гарсан. Тэр цагаан будаа, элсэн чихрийг одоо яах гэж байна вэ, одоо яагаад хуваарилахгүй байна, сонгуулийн шоу болгох гэж байна ч гэнэ үү ийм асуудал бас ярьсан. Энэтхэгийн засгийн газар өөрөө тэрийгээ өгөхдөө болзол тавьсан юм. Энийг зарж болохгүй. Үнэ хөлсгүй тараагаарай гэж. Элчин сайд нь өөрөө Ерөнхий сайдтай ирж уулзаад тэр Засгийн газрынхаа нөхцөл болзлыг бидэнд бас хэлсэн юм. Энийг зөвхөн үнэ хөлсгүй тараагаарай гэж. Тэрний дагуу бид нар хуваарилах ажлуудыг нь хийж байна. Түрүүчээс нь цагаан будаа, элсэн чихэр ирж байгаа. Тэгээд тараах ажилд хүртэл нэлээд их хэмжээний хөрөнгө мөнгө, бас зохион байгуулалтын ажлууд бэлтгэгдэх шаардлагатай байгаа учраас өнгөрсөн долоо хоногийн, энэ долоо хоногийн Засгийн газрын хурлаар ийм ийм зарчмаар тараая, түгээе гэдэг юм аа ярьчихаад гурав дахь өдрөөс тэрийгээ албан ёсоор баталгаажуулаад энэ ажилдаа орно. 


Ямар сонгууль болох гэж байна гээд ирсэн элсэн чихэр, цагаан будаагаа тараахгүй байлтай нь биш. Шоу болгож байна гэж хэлнэ гэж бодоод тараахгүй байлтай нь биш. Бид нар тэрийг нь…


Д.Лүндээжанцан: - За Р.Амаржаргал гишүүн үгээ хэлье. 


Р.Амаржаргал: - За баярлалаа. Тэгэхээр нэгдүгээрт нь бол энэ асуудлыг бид нар хууль номынх нь дагуу хэлэлцэж байна гэж ойлгоод байгаа. Тийм байх аа даргаа. Хоёрдугаарт нь, манай энэ парламент чинь байнгын ажиллагаатай парламент гэж ойлгоод байгаа. Зөв үү тийм ээ. Энэ хоёр асуудлыг тодруулж үзээд цаашаа явахгүй бол болохгүй юм болов уу гэсэн нэг ийм санааг хэлэх гэсэн юм. 


Д.Лүндээжанцан: - Энэ одоо надаас асуугаад байгаа юм болов уу? 


Р.Амаржаргал: - Би нэг гурван зүйл хэлэх гэсэн юм. Нэгдүгээрт нь, энэ Монголын нэг өвөрмөц гайхамшиг байдаг юм шиг байгаа юм. Ямар нэгэн асуудал үүсдэг. Тэгээд дараа нь ердөө эзэн нь олддоггүй. Буруутан гэж ердөө байхгүй байдаг байхгүй юу. Хайгаад хайгаад олддоггүй юм. Хайгаад л байдаг юм ердөө олдоно гэж байхгүй. Тэгээд энэ олон яам, тамгын газрууд гээд байж л байх юм. Сайд нар гээд л байх юм. Дэд сайд нар гээд л байх юм. Төрийн нарийн бичгийн дарга, газар хэлтсийн дарга нар гээд л өчнөөн төчнөөн хүмүүс бүгдээрээ цалин аваад л суугаад байх юм. Юуны төлөө цалин авч байдаг юм бэ энэ хүмүүс. Ердөө ойлгогдохгүй байгаа байхгүй юу. Өнөөдөр нүдэн дээр илт байгаа зүйл шүү дээ. Гурлын үнэ хэд болчихоод байгаа билээ. Талхны үнэ хэд байгаа билээ. Яагаад ийм байдалд хүрсэн юм. Энэний төлөө хариуцлага хүлээх ёстой албан тушаалтан энэ төрд байдаг юм уу гэхээр ердөө эзэн нь олдохгүй. Явсаар явсаар байгаад сүүлдээ юу болж хувирах гэж байна вэ гэхээр УИХ-д сууж байгаа Ардчилсан намын зөвлөл, цөөнхийн нэг 25 гишүүн л болж хувирах нь л дээ. Энэ ч арай ч тийм биш байхаа. Энийг бас бодууштай байна шүү гэж хэлэх гэсэн юм. 


Хоёрдугаарт нь, бас нэг зүйлийг хэлэх гэсэн юм. За сүүлийн үед сонгууль болох гээд энд тэнд хүмүүс ухуулга сурталчилгаа хийж байна. За ирж байгаа мэдээллээр, сонин хэвлэлээр бичиж байгаагаар бол энд тэнд ёстой нөгөө мөнгөөр бороо орно гэдэг нь болж байна гэж байна. Нэг ийм асуудал байгаа юм л даа. Энэ мөнгө, тэр ороод байгаа, бороо болж ороод байгаа тэр мөнгө хаанаас гардаг юм бэ гэж. Хаанаас тэр мөнгийг олдог юм ер нь. Ямар их мөнгө төгрөгтэй хүн ингэж ийш тийш нь юм цацаад байдаг юм. Тэгээд эцсийн дүндээ энэ чинь явсаар явсаар байгаад юу болж байна вэ гэхээр саяны тэр 4.3 миллиард төгрөг зувчуулсан маягаар л хүмүүс мөнгө олсон. Тэр мөнгөөрөө л улс төр хийж байгаа юм биш үү. Тэр хэмжээгээрээ Монголын төрийг сульдуулж байгаа юм биш үү. Тэгээд эцсийн эцэстээ энд гар хөл нь болж байгаа, энийг өөгшүүлж байгаа гол хүчин зүйл нь юу юм бэ гэхээр худлаа ярьдаг төрийн түшээд, сайд дарга нар, ажлаа мэддэггүй сайд, дарга нар, хариуцлагаа ойлгодоггүй сайд, дарга нар, эзэнгүй асуудлууд үлдээд байгаа юм биш үү. Асуудалд жаахан мэргэжлийн түвшинд хандсан бол шийдэж болох бололцоо байсан гэдгийг хүмүүс яриад л байна шүү дээ. Тэр квотоороо оруулдаг л юм байгаа биз. Тэгэхдээ ядаж чи барьцаа авчихаад гэрээ хэлэлцээрээ байгуулалдаа. Ийм үнээр зарлана шүү гэдгээ тохиролдоо гээд. Энгийн зүйл шүү дээ. Нэг их хүч хөдөлмөр шаардаад байхгүй шүү дээ. Хоёр талаасаа сууж байгаад гэрээ байгуулах л асуудал шүү дээ. Нэг цаасан дээр гарын үсэг зурах л асуудал шүү дээ. Үгүй ядаж энэ ажлаа хийхгүй байгаа байхгүй юу. Ийм ажлаа мэдэхгүй байгаа төрийн түшмэдүүд дараа нь гавъяа байгуулсан юм шиг орж ирээд ингээд элдэв янзын мэдэгдэл хийгээд байхаар чинь энэ Монголын төрд чинь хэн итгэх юм бэ, хэн хүндлэх юм бэ. Энийг хэлэх гэсэн юм хоёрдугаарт нь. 


Гуравдугаарт нь, бас нэг зүйлийг хэлчихмээр санагдаад байна. Танин мэдэхүйн чанартай юм даа. Гэхдээ маш тодорхой байгаа зүйл байхгүй юу. Энийг одоо Их Хурлын индэр дээрээс давтана гэдэг бол эвгүй л юм. Гэхдээ одоо өөр арга байхгүй. Монгол бол үнэ тогтоогч улс биш. Үнэ хүлээн авдаг улс. Дэлхийн зах зээл дээр ямар үнэ ямар бүтээгдэхүүн дээр тогтож байна тэрийг л бид нар хүлээн авч байгаа шүү дээ. Өөрсдийнхөө экспортод гаргадаг гол хоёр бүтээгдэхүүн зэс дээрээч бид нар дэлхийн үнийг тогтоодоггүй шүү дээ. Ноолуур дээр ч тогтоож чаддаггүй. Дэлхийн зах зээл дээр ямар үнээр, улаанбуудай ямар үнээр байна, гурилд ямар үнэ байна, цагаан будаа ямар үнэ байна тэр үнийг л авдаг улс байхгүй юу. Энийгээ эрх биш мэддэг юм байгаа биз дээ дарга нараа, сайд нараа. 


Би энийг яах гэж яриад байна вэ гэхээр хэрвээ энийгээ мэддэг юм бол гадаад худалдааны бодлого чинь бас энэ хэмжээндээ зохицуулагдаад явдаг юм биш үү. Хэрвээ энийгээ мэдэж байгаа юм бол бас нэг шинэ арга хэрэгслэлүүд, ямар механизмууд байдаг юм бэ гэдгээ бодож, өөрсдөө тодорхойлж, тэрнийхээ дагуу ажил төрлөө зохион байгуулж явдаг юм биш үү. Тэгээд энэ бүгдийгээ үгүйсгэчихээд өнөөдөр одоо тэгээд асуудал яриад л байдаг. Бүтэн өдөржингөө УИХ нь хуралдаад байдаг. Тэгээд юу юу ч үгүй л сална шүү дээ бид нар. Эцсийн эцэстээ ард иргэд бол нөгөө нэг үнэтэй гурилаа аваад тэгээд одоо яахаа мэдэхгүй л сууж үлдэж байгаа байхгүй юу. Ийм гурван зүйлийг л хэлье гэж бодсон юм. 


Д.Лүндээжанцан: - За Ч.Улаан гишүүн алга байна. За Л.Гантөмөр гишүүн.


Л.Гантөмөр: - За би ганц хоёрхон зүйлийг хэлье гэж бодсон юм. Нэгдүгээрт, Их Хурлын гишүүнд асуудлыг яагаад тавьсныг бол зөв ойлгох хэрэгтэй байна. С.Баярын Засгийн газар гарч ирсэн үндсэн шалтгааныг бас эргэж харах хэрэгтэй байна. М.Энхболдын Засгийн газрыг солиод С.Баярын Засгийн газар гарч ирэхдээ 2007 онд бол инфляци хэрээс хэтэрсэн. Энэний хариуцлагыг тооцож байна. 2008 онд бид бол аливаа барааны үнийг тогтвортой барина гэдэг асуудлыг дэвшүүлж гарч ирсэн гэж ойлгож байгаа. Асуудал тэгж тавиад тэгээд одоо харагдаж байгаа зүйл бол та бүхнийг сайд болоход байсан бараа бүтээгдэхүүний үнэ, өнөөдөр хэдхэн сарын дараа хоёр дахин нэмэгдчихээд сууж байгаа. Ийм нөхцөл байдал дээр Их Хурлын гишүүд юу хийх ёстой юм бэ. Асуудлыг тавихгүй яах юм бэ. 


Тэгээд хамгийн муухай харагдаж байгаа нь асуудал тавьсан хүмүүсийг сонин хэвлэлээр янз бүрээр хэлж байгаа юм. Ерөнхий сайд нь Их Хурлын гишүүдийгээ улс төржиж байна гэж загнаж байгаа юм. Ийм байдлаар явах юм бол энэ хариуцлага гэдэг юмыг чинь хийх хүн хаана байх юм бэ. Хариуцлагатай ажиллах хүн хаана бий болох юм бэ. Одоо дахиад хариуцлага ярих Их Хурлын гишүүн яаж гарч ирэх юм бэ гэдэг ийм асуудал байгаа юм. Тийм учраас анх гарч ирэхдээ тавьсан зорилго, анхны Засгийн газрын мэдээлэл дотоодын бараа, бүтээгдэхүүнийг тогтвортой байлгана. Тэрэнд зориулсан ажлын хэсэг байгуулж байна гэж зарлаж мэдээлэл хийж эхэлсэн шүү дээ. Энэ ажлынхаа төлөө ажиллаж чадсангүй гэдэг үүднээс хариуцлага тооцъё гэдэг саналыг Их Хурлын гишүүд гаргасан. Гаргахаас өөр арга байхгүй. Харин ч сонгууль дөхсөн байхад хариуцлага ярина гэдэг бол сайн зүйл. Яагаад гэвэл энэ сонгуулийн хугацаа, сонгуулийн дараа байгуулагдах Засгийн газрыг байгуулагдах хүртэлх хугацаанд маш их хариуцлагагүй байдал газар авдаг. Маш их хариуцлагагүй байдал газар авдаг. Энэ дээр бол эрх барьж байгаа нам бол энэ асуудлыг хариуцлагатайгаар харах хэрэгтэй. Мэдрэх хэрэгтэй. Ойлгох хэрэгтэй гэж ингэж бодож байна. 


Тэгээд нэг зүйлийг энд шүүмжтэй хандахад бол ер нь С.Баярын Засгийн газрын нөхдүүд тавьсан зүйлийнхээ төлөө нэг чюм хийхгүй байгаа шүү. Баахан төгөлдөршил ярьсан, баахан үнэ буулгана гэж ярьсан, ярихаас цаашгүй байгаа шүү. Асуудлынхаа хойноос нэг ч удаа явахгүй байна. Асуудлаа шийдүүлэхийн төлөө тэмцэхгүй байна. Ийм учраас Засгийн газар хариуцлагагүй байна. Ялангуяа энэ үнийн хөөрөгдөлт нь буруу бодлого хийх гэж оролдсон. Одоо гүйх нохойнд гүйхгүй нохой садаа болно гэгчээр зах зээлийнхээ жамаар явж байсан зүйлийг эвдэж асуудлыг хөөрөгдсөн гэдэг асуудлаар Их Хурлын гишүүд огцруулах асуудал тавьж байгааг дэмжиж байгаа. Их Хурлын гишүүд ч гэсэн энэ өнцгөөсөө харах ёстой. Сайд нар ч гэсэн ер нь бол одоо энэ сонгуулийн үеийн замбараагүй байдал, сонгуулийн дараахь хариуцлагагүй байдлыг давж гарч чадах уу гэдэг дээр өөрсдөд дээрээ дүгнэлт өгмөөр байна. Ийм л саналтай байна. 


Д.Лүндээжанцан: - За С.Отгонбаяр гишүүн алга байна. Б.Мөнхтуяа гишүүн алга байна. За Б.Бат-Эрдэнэ гишүүн үгээ хэлье. Гишүүд орж ирээрэй. Одоо санал хураалт болно. 


Б.Бат-Эрдэнэ: - Бид нар бол одоо их сайн мэдэж байгаа юм. Юу гэхээр энэ дэлхий нийтээрээ хүнсний хомсдол байна. Энэ үнийн өсөлт нүүрлээд байгаа гэдгийг бид сайн мэдэж байгаа л даа. Тэгээд энэ том бэрхшээл бид нарт тулгарч байгаа учраас ямар арга зам байх вэ. Энийг эрж хайж байгаа. Бас шийдвэр гаргаж байгаа гэж ингэж бодож байгаа юм. Тийм учраас өнөөдөр бол миний хэлэх гэж санаа бол яг одоо цагаа хугацаа чухам ямар байна. Энэ сайд огцруулах гээд ингээд яриад сууж байх бид нарт цаг байна уу, үгүй юу. Энийг нэг бодож үзмээр юм шиг надад санагдаад байгаа юм. 


Тэгэхээр зэрэг одоо ингээд нөгөө сонгууль болно, дараагаар нь шинэ Засгийн газар эмхэлж байгуулна. Ингээд зун намар хүртэл одоо хомсдоод байгаа энэ гурил будаа бол улам л олдохгүй болно шүү дээ. Тийм учраас даруйхан харин шийдвэр гаргаад энэ гурил будаа нөөцлөх ажлыг яаж хийх юм. Энд одоо нэгдүгээрт анхаарал тавимаар байгаа юм. 


Хоёрдугаарт бол одоо энэ тариалалт цаг тулчихаад байдаг. Гэтэл уг нь Их Хурлаас энэ газар тариаланд зориулж зээл авахад бол зээлийн хөнгөлөлт үзүүлэх ер нь нэлээн бололцоотой юм гаргаж өгнө гээд шийдвэрээ гаргасан. Гэтэл энэ ажил урагшаа явахгүй өнөөдөр одоо цаг нь тулсан байдаг. Хөрөнгө мөнгө нь олдохгүй байдаг. Тариалалтаа хийж чадахгүй. Энэ намар болоход дахиад л хүнд байдалд бид нар орохоор ийм нөхцөл байдал үүсээд байна л даа. Тийм учраас энд одоо анхаарлаа хандуулмаар байна. Төмсөө таримаар байна. Тариагаа таримаар байна. Дизель түлш юмнуудаа авмаар байна. Хөрөнгө мөнгөө авч чадахгүй энэ аж ахуйн нэгжүүд чинь их хэцүү байна шүү дээ. Энд одоо нэг анхаарлаа хандуулаачээ гэж. 


За гуравдугаарт бол ер нь зүгээр зүгээр хариуцлагатай холбоотой юм байна уу гэвэл би бол байгаа гэж ингэж бодож байгаа. Энэ хөдөө аж ахуйн яам бол одоо бас тодорхой юмнуудыг түргэн шуурхай зохион байгуулж одоо арга хэмжээ авах талдаа бас хойрго байна. Өнөөдөрч одоо Их Хурал дээр яригдаж байгаа, тэр сонгуульд нэр дэвших, тэр нөгөө хөдөө гадаа улс төрийн зорилготой юмнууд хийгээд энэ ажил руугаа бас ойртож орохгүй байгаад байсан юм байна гэж ингэж бодож байгаа шүү дээ. Бид нар түрүүн тэр бага оврын трактор, тоног төхөөрөмжид ямархуу байдалтай хандаж байна. Тэгээд энэ бол их ойлгомжтой юм байна шүү дээ. Тийм учраас харин одоо Хөдөө аж ахуйн яам, Ц.Ганхуяг сайд энэ дээр дүгнэлт хийгээд энэ богино хугацаанд энэ гурил будаа нөөцлөхтэй холбоотой юмыг саналаа оруулаад их шуурхай зохион байгуулмаар байна. Энэ хаврын тариалалт одоо хүлээгдээд байж байгаа учраас энд бол шуурхай арга хэмжээнүүд авах бодит бололцоо юмнууд бол байна гэж ингэж санагдаад байх юм. Энэ дээр бол их анхаарч, хурдан түргэн одоо арга хэмжээ авмаар байна. 


Яг одоо эцсийн дүндээ бол бид нарт хамгийн гол нь одоо энэ гурил будааны үнэ нэмэгдээд байгаа. Үнийг нэгдүгээрт тогтвортой байлгах энэ зорилтыг биелүүлэх ёстой. Хоёрдугаарт бол одоо энэ хомсдоод байгаа. Энэ чинь цаашдаа ч хомсдох гээд байна шүү дээ. Тийм учраас нөөцийг бүрдүүлэхэд цаг алдалгүй энд ормоор байна гэж ингэж санагдаад байгаа юм. 


Д.Лүндээжанцан: - За гишүүд үгээ хэлж дууслаа. За Л.Гансүх дарга. Ардчилсан намын зөвлөл дүгнэлт гаргасан юм байна. За гишүүд орж ир. Одоо ингээд санал хураалт болно. Үүдэнд байгаа гишүүд. 47 гишүүн ирцэд орсон байна. 


Л.Гансүх: - УИХ-ын нэр бүхий гишүүдээс өргөн барьсан Засгийн газрын гишүүнийг огцруулах тухай УИХ-ын тогтоолын төслийн талаар УИХ дахь Ардчилсан намын зөвлөл дараахь дүгнэлтийг гаргаж байна. Үүнд: 


УИХ дахь Ардчилсан намын зөвлөлийн гишүүдээс дэлхийн зах зээл дээр нефть, хүнсний бүтээгдэхүүний үнэ өсөж хүндрэх төлөв бий болох гэж байгааг анхааруулан 2007 оны 8 дугаар сард тухайн үеийн Хүнс, хөдөө аж ахуйн сайд Д.Тэрбишдагвад төмс, хүнсний ногоо, улаанбуудайг ойрын жилүүдэд 100.0 хувь дотооддоо үйлдвэрлэх хөтөлбөр боловсруулж Монгол Улсын 2008 оны төсвийн төсөлд шаардлагатай хөрөнгийг бүрэн тусгахыг үүрэг болгосон бөгөөд үүнд зориулсан хөрөнгийг хасалгүйгээр баталсан. 


Монгол Улсын эдийн засаг, нийгмийг 2008 онд хөгжүүлэх үндсэн чиглэлд ч Монгол Улсыг хөгжүүлэх сангийн хөрөнгийн зарим хэсгийг нефть, улаанбуудайгаар бүрдүүлэхийг ч тусгаж өгсөн. 40 мянган тонн гурил, 100 мянган тонн улаанбуудайг нэмэгдсэн өртгийн албан татвар болон гаалийн татвараас чөлөөлөх асуудал оруулж ирэхэд бид шийдвэртэй арга хэмжээ авахыг санал болгон шийдэж буй арга хэлбэрийн бурууг тайлбарлан цагаан сар тулсан учраас ард иргэдийн эрх ашгийн үүднээс 2008 оны 7 сарын 1-ний өдөр хүртэл импортлосон хүнсний буудай болон энэ хугацаанд импортлосон 40 мянган тонн гурилын нэмэгдсэн өртгийн болон гаалийн албан татварын хувь хэмжээг 0 хувьтай тэнцүү байхаар тогтоож, хяналт тавьж ажиллахыг Засгийн газарт даалгасан билээ. 


2007 оны 12 дугаар сарын 21-ний өдрийн УИХ-ын чуулганы нэгдсэн хуралдаан дээр хэлэлцүүлгийн явцад Хүнс, хөдөө аж ахуйн сайд Ц.Ганхуяг хэрэглэгчид очих гурилын жижиглэнгийн үнийг 550 төгрөгт барьж чадна гэж амалж байсан нь УИХ-ын чуулганы хуралдааны тэмдэглэлд туссан байгааг дурдъя. Гэтэл улсын төсөвт орох байсан НӨАТ, гаалийн татварын 4.2 тэрбум төгрөг төлөгдсөнгүй. Иргэдэд ч хямд гурил очсонгүй. Иймд Монгол Улсын хууль, УИХ-ын тогтоолыг хэрэгжүүлэх ажлыг оновчтой зохион байгуулж чадаагүй. Хүнс, хөдөө аж ахуйн сайд Цэрэндоржийн Ганхуягийг улс төрийн албан тушаалтны хувьд улс төрийн болон ёс зүйн хариуцлага хүлээж огцрох ёстой гэж үзэж байна. 


Анхаарал тавьсанд баярлалаа. 


Д.Лүндээжанцан: - За Ардчилсан намын зөвлөлийн дүгнэлтийг сонслоо. Ингээд энэ асуудалтай холбогдуулан УИХ-ын гишүүдээс үг хэлэх гишүүд үгээ хэлж дууслаа. Одоо санал хураая. Ирцэд 48 гишүүн орсон байна. Ирцийг яг хэмжээнд нь байлгаарай. Сүүлд нь яриа болох вий. 


За ингээд 40 гишүүн ирцэд орсон байна. Одоо санал хураая. Байнгын хорооны саналаар Засгийн газрын гишүүн, Хүнс, хөдөө аж ахуйн сайд Ц.Ганхуягийг огцруулах шаардлагагүй гэсэн саналыг дэмжье гэсэн томъёоллоор санал хураалт явуулъя. Огцруулах шаардлагагүй гэсэн саналыг дэмжье гэсэн томъёоллоор санал хурааж байна. 


Санал хураалтад 41 гишүүн оролцож, зөвшөөрсөн 26, татгалзсан 15. 63.4 хувийн саналаар Засгийн газрын гишүүн, Хүнс, хөдөө аж ахуйн сайд Ц.Ганхуягийг огцруулах шаардлагагүй гэсэн санал дэмжигдлээ. 


Ингээд энэ асуудал дуусаж байна. Гэлээ гэхдээ өнөөдөр гурилын асуудал, хүнсний хангамжийн асуудлын проблем байгаа гэдэг нь ойлгомжтой. Ийм учраас энэ асуудлыг Их Хурал дээр яригдсан энэ олон асуудалд дүгнэлт хийж шуурхай ажиллах ийм зайлшгүй шаардлага байна. Ингээд дараагийнхаа асуудалд оръё. 


Уг асуудлыг 16 цаг 20 минутад хэлэлцэж дуусав. 

Гурав. Сонгуулийн зардлын хэмжээг батлах тухай УИХ-ын 

тогтоолын төсөл (анхны хэлэлцүүлэг)


Д.Лүндээжанцан: - Одоо Сонгуулийн зардлын хэмжээг батлах тухай УИХ-ын тогтоолын төслийн анхны хэлэлцүүлэг эхэлье. Уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна. Гишүүд одоо олон асуудал ингээд хуримтлагдсан байж байгаа шүү. 


Д.Дондог: - УИХ-ын дарга, эрхэм гишүүд ээ, 


УИХ-ын ээлжит сонгуулийн зардлын хэмжээг батлах УИХ-ын тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо уг төслийг 2008 оны 5 дугаар сарын 14-ний өдрийн хуралдаанаараа хэлэлцлээ. 


Байнгын хорооны хэлэлцүүлгийн явцад УИХ-ын гишүүн Ч.Содномцэрэн, сонгуулийн зардлын төсөвт санал тооллогын хяналтын техник хэрэгслэлд зориулан 721 сая төгрөгийг нэмж тусгах, түүнчлэн гишүүд УИХ-ын сонгуулийн тухай хуулийг дагаж мөрдөх журмын тухай хуулийн төсөл батлагдсан тохиолдолд баркодын зардлыг хасах зэрэг санал гаргасныг хуралдаанд оролцсон гишүүдийн олонхи дэмжсэн болно. 


УИХ-ын 2008 оны ээлжит сонгуулийн зардлын хэмжээг 7.2 тэрбум төгрөгөөр батлахыг хуралдаанд оролцсон гишүүд санал нэгтэй дэмжлээ. Төсөлтэй холбогдуулан дээр дурдсанаас өөр зарчмын зөрүүтэй санал гараагүй. Уг төслийг анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүд санал нэгтэй дэмжсэн тул УИХ-ын чуулганы хуралдааны дэгийн тухай хуулийн 16.3-т заасны дагуу төслийг хэлэлцэн батлах саналыг нэгдсэн хуралдаанд оруулж байна. 


УИХ-ын эрхэм гишүүд ээ, 


УИХ-ын ээлжит сонгуулийн зардлын хэмжээг батлах тухай УИХ-ын тогтоолын төслийг анхны хэлэлцүүлэгт бэлтгэсэн Төрийн байгуулалтын байнгын хорооны санал, дүгнэлтийг хэлэлцэн баталж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - За Байнгын хорооны санал, дүгнэлтээс асуух асуулттай гишүүд асуултаа асууя. 


За З.Энхболд гишүүн эхлээд асуултаа асууя. За А.Мурат гишүүнээр тасалъя. 


З.Энхболд: - Баркодны хууль чинь хэзээ батлагдсан юм бэ? Баркодны тухай хууль хэзээ батлагдсан юм бэ?


Д.Лүндээжанцан: - Батлагдсан тохиолдолд гэж байна. За Д.Дондог гишүүн. 


Д.Дондог: - Байнгын хорооны хуралдаан дээрэнэ тухай бас ярьсан. Тэгээд хууль өргөн баригдсан байна. Их Хурлын сонгуулийн дагаж мөрдөх журмын тухай хууль гээд. Энэ хууль батлагдсан тохиолдолд энэ зардал хасагдана гэсэн. 


З.Энхболд: - Миний асуултыг ойлгоогүй байна. Сонгуульд баркод, саналын хуудсанд баркод хэрэглэх тухай хууль хэзээ батлагдсан юм бэ? 


Д.Дондог: - Хууль дотор нэмэлт, өөрчлөлт оруулах тухай хууль 12 дугаар сарын 26-нд батлагдсан. 


З.Энхболд: - За бүхэл бүтэн 6 сарын турш энийгээ хийж байхгүй яасан юм бэ, танай Засгийн газар. 


Д.Дондог: - Би байнгын хорооны дүгнэлт танилцуулж байгаа учраас Засгийн газрын санал хэлээгүй шүү дээ. 


З.Энхболд: - Танай Сонгуулийн ерөнхий хороо юугаа хийж байсан юм бэ? 


Д.Дондог: - Би Байнгын хорооны санал танилцуулж байна. Дүгнэлт танилцуулж байна. Хуралдаанд оролцсон гишүүдын саналыг танилцуулж байна. 


З.Энхболд: - Бүхэл бүтэн 6 сар байлаа шүү дээ. 


Д.Дондог: - Явж явж одоо та санал гаргаад энэ санал чинь биелэгдэх боломжгүй гэж үзээд тэгээд Байнгын хорооны хуралдаанд оролцсон гишүүд санал нэгтэйгээр энийг одоо хэрэгжүүлэх хугацааг нь хойшлуулъя гээд тогтож байгаа. 


З.Энхболд: - Тулгачихаад ингэж байгаа байхгүй юу. 


Д.Дондог: - Харин тийм ээ. Цаанаасаа тийм байгаа байхгүй юу. 


З.Энхболд: - 1 сарын 1-нээс юугаа хийж байсан юм бэ? 1 сарын 1-нээс 5 сарын 15 хүртэл бүхэл бүтэн 5 сар юу хийсэн юм. 


Д.Дондог: - Тэрийг нь би хариулдаг хүн биш ээ. 


З.Энхболд: - Хариулах хүнээс нь асууя л даа. Д.Лүндээ даргаа.


Д.Дондог: - Би бол Байнгын хороон дээр гарч байгаа дүгнэлтээ л хэлж байгаа. 


З.Энхболд: - Хууль 6 сарын өмнө батлагдлаа шүү дээ. Тэрнээс хойш Засгийн газар юу хийсэн юм. Сонгуулийн ерөнхий хороо юу хийсэн юм. Саналын хуудас, нэрсийн жагсаалтаар луйвардахад бэлтгээд байгаа юм уу? Яахаараа тийм техникийн дэвшил хэрэглэж болдоггүй юм. 


Д.Дондог: - Одоо тэр техникийн дэвшил чинь мөнгө нь батлагдаагүй байхад юм нь алга байна. Зарлагдсан юу байхгүй. Тендер зарлахгүй. Нөгөө юм чинь манай улсад байхгүй. Оруулж ирээд. Тэрийг гаргаад хэрэглэнэ гэхэд хугацаа байхгүй гэдэг саналыг л оруулж ирсэн. Тэрний дагуу Байнгын хороо хэлэлцээд..


З.Энхболд: - 1 сарын 1-нээс эхэлсэн бол хугацаа байх байсан. 1 сарын 1-нээс яагаад эхлээгүй юм. Хэргээр хэрэгжүүлэхгүй байсаар байгаад хугацааг нь тулгаж байгаа байхгүй юу. Бүгдийг нь цахилгаанжуулаад дуусаа биз дээ. 


Д.Лүндээжанцан: - За С.Ламбаа гишүүн асуултаа асууя. 


С.Ламбаа: - Нөгөө нэг батлагдсан төсөв 1 тэрбум орчмоор хасагдсан байна л даа. Хасагдаж байгаа нь ерөөсөө баркодтойгоо холбоотой юм уу? нэгдүгээрт. 


Хоёрдугаарт, би байгаагүй учраас асууж байна л даа. Нөгөө ажиллах улсуудын зардал нь бол оруулж ирсэн. Сонгуулийн ерөнхий хорооныхоо саналаар явж байгаа юу? 


Д.Дондог: - За С.Ламбаа гишүүний асуултад хариулъя. Тэгэхээр ерөнхийдөө Сонгуулийн ерөнхий хорооноос оруулж ирсэн төсөв бол 1 тэрбум төгрөгөөр хасагдаж байгаа юм. Тэр нь бол саяны асуугаад байсан баркодны зардлыг хасахтай холбоотойгоор. Энэ хууль дагаж мөрдөх журмын тухай хууль батлагдсан тохиолдолд энэ нь хасагдана гэсэн ийм юугаар явж байгаа. 


Дээр нь 721 сая төгрөгийг энэ баркодны оронд хяналтын техник хэрэгслэл болгож, камер болгож оруулж ирье гээд. Тэгээд тэрийгээ тооцоо хийгээд 721 сая төгрөгийг нэмэх нь зүйтэй юм гэсэн санал гарч ирж байгаа. Ингээд дүнгээрээ болохоор зэрэг 1 тэрбум төгрөг хасагдаад, 7.2 тэрбум төгрөг болж байгаа юм. Энэ дотор Сонгуулийн хороонд ажиллах, хэсэг, хороодод ажиллах хүмүүсийн зардал, урамшуулал тэр чигээрээ байж байгаа. Сонгуулийн ерөнхий хорооноос орж ирсэн дүнгээрээ байж байгаа. 3.3 байгаа. Тийм ээ. Тэр дүнгээрээ байгаа. Зарим тэрний чинь нэг аравны хэд нь төсөвт суусан мөнгө юм билээ. Хуучин. 


Д.Лүндээжанцан: - За С.Ламбаа гишүүн. 


С.Ламбаа: - Одоо тэгээд нэг ойлгомжгүй л юм гарч байна л даа. Нөгөө баркодынх нь зардлыг өнөөдөр ингээд ингээд хасаад батлах нь байна шүү дээ. Гэтэл таны тайлбараар бол сонгуулийн хуулийг хэрэгжүүлэхтэй холбогдуулсан хууль гаргаад, тэр баркодоо энэ жилдээ хэрэглэхгүй болгоё гэх гэж байгаа юм байна шүү дээ. тэр хууль чинь батлагдах уу? Ингэж одоо болдог юм уу? Хууль нь гараагүй байхад төсвөөс нь мөнгийг нь хасаж болдог юм уу? Их Хурлын дарга аа. 


Д.Дондог: - Байнгын хороон дээр санал гараад, дагаж мөрдөх журмын хуулийг нь бас хэлэлцэх эсэхийг нь шийдээд батална гэдэг утгаараа ойлголцоод л, тэгээд энийгээ зардлыг одоо бид нар баталж өгөхгүй бол нөгөө үйл ажиллагаа нь явахад одоо хүндрэл учраад байна гээд л тэгээд оруулж ирж байгаа. Заавал нөгөө хуулиа эцэслэж баталж гаргана гэвэл энийгээ хойшлуулж байгаад нөгөө хуулиа гаргачихаад энийгээ дараа нь баталчихад болохгүй юм байхгүй л дээ. Бид нар одоо өөрсдөө л хийнэ. Байнгын хороон дээр хоёуланг нь хэлэлцсэн байж байгаа. 


Д.Лүндээжанцан: - Ц.Сүхбаатар гишүүн асуултаа асууя. Одоо ер нь шуурхай шуурхай явахгүй бол энэ Сонгуулийн хороог ажилтай болгомоор байна. 


Ц.Сүхбаатар: - Би энэ анх орж ирсэн 8.2-оос энд саяны бичсэн 1.7-г хасаад тэгээд 5.5 тэрбум төгрөг байх юм уу гэж ойлгогдохоор ч бас байна л даа. Тэгээд С.Ламбаа гишүүн асуугаад тодорхой болчихлоо. Энийг ингэж тодруулж өгөхгүй бол тэр одоогийн оруулж ирсэн 8.2-оос 1.7-г хасахаар 6.5 байгаа юм. Тэгээд тэр дээр нь 0.7-гоо нэмэхээр 7.2-оор батлуулах гэж байна гэж одоо ойлгох уу? Энэ чинь одоо өөрөөр ойлгох уу? Нээрээ хууль батлагдаагүй байхад ингэж хасах ч эвгүй л юм байна л даа. Нөгөө талаар байна шүү дээ. Түрүүн хуулийг хэлэлцэж байхад Төрийн байгуулалтын байнгын хорооны гишүүн биш учраас мэдээлэл багатай байна л даа. 


Сангийн сайд хэлэхдээ Монгол Улсын төсөвт 2008 оны сонгуулийн зардал тусгагдсан. 2.8 тэрбум төгрөг л байгаа. Энэ дотроо багтааж явуулах бололцоотой. За яах вэ нэмж наана цаана гэж ирээд 3.2 тэрбум төгрөг бол байгаа гэсэн ийм хоёр янзын тоо хэлж байгаа юм. Тэгээд энэ нь болохоор 7.2 боллоо шүү дээ. Тэгэхээр Сангийн яамны одоо бидний 2008 оны баталсан төсөв дотор яг хэрэг дээрээ 2.8 тэрбум төгрөг байгаа байхгүй юу. Сангийн сайдын хэлж байгаагаар. Тэгэхээр тэр дээр нь юуг нь өсгөөд нэмэх гээд байгаа юм. Тэгээд 3.2 гэж яриад байгаа юм. Ингээд үзэхээр цаана нь үндсэндээ 4 тэрбум төгрөг одоо энэ төсөвт тусгагдаагүй байна шүү дээ. Тэгээд нөөц хөрөнгөнөөс гаргах юм уу, хаанаас гаргах юм. Ингээд тэр баркодыг нь хамаагүй хасъя гэж бодъё л доо. Энийг хаслаа гэхэд 4 тэрбум төгрөг төсөвт тусгагдаагүй юм шиг ойлгогдоод байгаа байхгүй юу.Энийгээ нэг мөр ойлгож байж батлахгүй бол хаанаас гаргах юм гэдгээ шийдэж энд ярихгүй бол яг төсвийнхөө нөгөө хуулийнхаа дагуу явах юм бол 3.2-оос илүү тэрбум төгрөг гарахгүй юм байна гэж ойлгогдоод байгаа шүү дээ. Тэгээд энэ бол Сонгуулийн ерөнхий хорооныхон бол зайлшгүй одоо нэмэгдэл урамшил, тэр бусад зардлууд, тухайн үедээ дутуу тооцсон байна. Одоо жинхэнэ номоор нь тооцож оруулж ирж байна. Тэгээд хэсгийн хороод, тойргийн хороодыг жинхэнэ одоо шударга ёсоор нь ажиллуулна. Тэгээд саяны энэ нэмэгдэж тэр техник хэрэгслэлийн зардал энэ тэрийг нэмээд ингээд оруулж ирж байгаа юм л даа. Энийгээ магадлаж нягталж үзсэн юм уу? Хаанаас гаргах юм бэ? Энэний эцсийн хариуг нь хэлж өгөхгүй юу? Сүүлд нь будлиан үүсэх юм биш биз. 


Д.Лүндээжанцан: - За Д.Дондог дарга хариулъя. 


Д.Дондог: - За ерөнхий төсвийн дүнг бол ойлгосон байна. 1.7-г хасаад оронд нь 721 саяыг нэмэгдүүлж төсөвлөж байгаа юм. Тэгэхээр 1.7 тэрбум нь бол тэр баркодыг хэрэгжүүлэхтэй холбоотой зардал байсан. 721 сая нь бол одоо хяналтын техник хэрэгслэл ажлуулахтай холбоотой зардал гэж орж ирж байгаа юм. Тэгээд нийлбэр дүнгээрээ болохоороо зэрэг 7.2 тэрбум болж батлагдаж байгаа. 


За энэ дээр одоо санал хураалт дээр байгаа. Зүгээр энийг одоо улсын төсвөөс гаргасан гэсэн заалтаа л зарчмын зөрүүтэй санал гээд явж байгаа. Бид нар бас нэлээн ярьсан. Нэгэнт одоо бас Засгийн газар энэ дээр нэг их санал өгөөгүй байна. Яах вэ гээд. Сангийн яамнаас бидэнд бол одоо хуучин зардлаар нь 2.8-аар нь хянасан дэд сайдын гарын үсэгтэй бичиг ирсэн. Тэгээд Байнгын хороон дээр ярьж байгаад Байнгын хорооны гишүүд одоо ганц дэд сайдын саналаар бид нар шийдэхгүй, Их Хуралд өөрт нь эрх байна. Сонгуулиа нэг будлиангүй явуулчихъя. Хяналтаа тавиад явуулчихъя. Энэ дээр мөнгө татаад яах вэ, яаж ийж байгаад гаргаад нөөцөөсөө байна уу, өөр сангаасаа байна уу гаргаад. Тэгээд тэр нь тодотгол хийхэд үнэхээр дутаад байвал тодотголоо нэмээд гаргаад өгье гэсэн ийм уур амьсгалаар Байнгын хороон дээр яригдаж энэ санал санал нэгтэй дэмжигдсэн байгаа. 


Д.Лүндээжанцан: - За энд Сүхбаатар дүүргийн 17 хорооны иргэд манай чуулганы үйл ажиллагаатай танилцаж байна. Та бүхэнд аз жаргал, сайн сайхан бүхнийг хүсэн ерөөе. 


За Ц.Сүхбаатар гишүүн тодотгоё. 


Ц.Сүхбаатар: - Тэгэхээр энэ Засгийн газарт ингээд даалгасан заалт байна л даа. Энэ одоо 7.2 тэрбум төгрөгийг төсвөөс гаргахыг С.Баярт даалгасугай гээд. Энэ чинь байнга эндээ хий даалгаад нэмэр байхгүй шүү дээ. Тэгэхээр төсвийн тодотгол ингэж сая Д.Дондог дарга хэлж байна шүү дээ. Энэ шиг худлаа юм байхгүй биз дээ. Төсвийн тодотгол хийе гэж ярихаар хийх боломжгүй. За бүр 10 сард одоо тодотгол хийх асуудал ярьдаг. Одоо төсвийн хүрээний мэдэгдлээ хэлэлцэж чадахгүй, төсвийн тодотгол одоо яриад, сонгуулиас өмнө. Одоо энэ зардал чинь тэгээд өнөө маргаашгүй гарч эхэлнэ шүү дээ. Тэгээд ингээд хий даалгачихдаг. Өнөөдөр Засгийн газраас яг болно гэсэн тийм саналыг нь аваагүй ч юм шиг ярьж болохгүй шүү дээ. Би зүгээр тэр сонгуулийн ажил будлиангүй сайхан явуулъя. Боломжийн хэмжээний зардлыг баталж өгье гэдэг дээр санал нэг л байна л даа. Эцэстээ Сангийн яаман дээр очоод түгжигдээд эхний ээлжийн хэдэн мөнгийг нь өгдөг. Дараа нь одоо цувуулж өгнө гэж ярьдаг. Ингээд нөгөө урамшуулал нь ч байхгүй, байр, тойрог, хэсгийн хороодын зардал нь ч очдоггүй. Ингээд бөөн юм болоод, бухимдал будлиан болох юм биш биз дээ. Энэ Засгийн газраас..


Д.Лүндээжанцан: - Энэ тусгай сангийн хуульд өөрчлөлт орохоор тэрний дагуу бас нэг эрсдлийн сан ч юм уу, тийм үү, юунаас гаргах болно. Нөөцөд бол юм байхгүй болсон гээд байгаа юм. Тэгэхээр ганцхан улсын төсвөөс гэж хэлж болмооргүй байгаа юм. Яамаар юм бэ дээ одоо энийг чинь. Тусгай сангуудаас гээд хэлээхээр хуультай нь, одоогийн хүчин төгөлдөр байгаа хуультай нь зөрчилдөх байх. Энийг Д.Дондог дарга аа, энэ Засгийн газрынхантай нэг зөвлөлдөөд бариад энийг нэг тийш нь болгочихож болоогүй юу. 


Д.Дондог: - Энийг цаашаа яръя. Тэгэхээр энэ нэмэгдэж байгаа зардал нь бол тэр хяналтын техник хэрэгслэл, сонгуульд ажиллах хүмүүсийн зардал урамшууллын л юм нэмэгдэж байгаа юм. Хуучин төсөвлөснөөс нь. Тэгэхээр энийг Засгийн газар бол одоо нөөцийн мөнгө дууссан гэж байгаа юм. Нөөцөөс гаргая гэхээр нөөцийн мөнгө дууссан. Энийг бол Засгийн газар өөрөө мэдэж зарцуулдаг мөнгө гэсэн. Тэгээд өөр одоо төсвийн юм шууд заах гэхээр аль зардлынх нь юуг заах вэ гэхээр тийм юм байхгүй байгаад байгаа юм. Тэгээд л одоо хамгийн сүүлднь бид нар ярьж байгаад улсын төсөв гээд л хийе гэж. 


Тэгэхээр энэтэй зэрэгцүүлж миний бодлоор бол зэрэгцүүлж хууль орж ирэхгүй бол бас төвөгтэй л юм билээ. Энэ Ц.Сүхбаатар гишүүний ярьж байгаа үнэн. Одоо бол яг эх үүсвэрээс нь гаргачихаар мөнгөтэй сан байгаа ч юм уу, үгүй ч юм уу, бид нар мэдэж байгаа юм бол алга. Зэрэгцүүлж хууль орж, энэтэй холбогдуулж энэний эх үүсвэрийг баталж өгөхгүй бол яваандаа хэрэгжихэд бас төвөгтэй л юм болно. 


Д.Дүндээжанцан: - За Л.Гантөмөр гишүүн асуултаа асууя. 


Л.Гантөмөр: - Хоёрхон асуулт байна. Мэдээж хэрэг энэ сонгуулийн зардал бол эрс нэмэгдсэнтэй холбогдуулаад Их Хурлын гишүүд болоод энэ гадна дотно байгаа хүмүүс шүүмжлээд байгаа. Тэгэхдээ энэ сонгуулийг шударга явуулахын төлөө жаахан мөнгө зарах хэрэгтэй байх. Шударга биш явуулсан сонгуулиар бүрдсэн парламент бол энэнээс их хэдэн оронтой илүү тоотой мөнгийг буруу зарцуулна гэдэгт итгэлтэй байна. 


Энэ хяналтын техник хэрэгслэлд зориулсан тоног төхөөрөмж дээр байгаа энэ тоног төхөөрөмжөө Их Хурлын гишүүд нэг ойлгомжтой тайлбарлаж хэлээчээ гэж. Нэгдэх асуулт байна. Яагаад гэвэл тодорхой байж тэр цаашаа тодорхой ажил болох байх. 


Хоёрдугаарт, нэрсийн жагсаалт бол маш будлиантай байгаа. 200-гаад мянган хүнээр будилсан явж байгаа шүү дээ. Энэ нэрсийн жагсаалтыг будлиан багатай болгох тал дээр ер нь мөнгө төгрөг зарцуулах уу гэсэн ийм хоёр асуулт байна. 


Д.Лүндээжанцан: - За Д.Дондог дарга. 


Д.Дондог: - Л.Гантөмөр гишүүний асуултад хариулъя. Хяналтын тоног төхөөрөмж, техник хэрэгслэл гэдэг нь бол ерөөсөө л 1800 хэсэгт видео камер байгаа юм. Камер л авч байршуулна гэсэн байгаа. Камерынхаа үнийг 350 доллароор бодсон байгаа. 


Л.Гантөмөр: - Эхнээс нь дуутал бичих юм уу? тийм ээ.


Д.Дондог: - Тийм. Өөрөөр хэлбэл санал тоолох үед хяналтын камер ажиллуулъя. Тэр камертайгаа телевизээ холбоод. Телевиз дээр ажиглагч нар за энэ хуудас дээр тэдэн хүний нэр дугуйлагдсан байна. Зөв байна уу, буруу байна уу гэдгийг нь хянаад сууж байх ийм л систем бүрдүүлье гэдэг үүднээс энэ тоног төхөөрөмжийг хэсгийн тоогоор. Тэгээд камерын хувьд үнэтэй үнэгүй бас хямд ч байж болох юм шиг байна лээ. Нэгэнтээ ингэж мөнгө зарж байгаа юм чинь дараа дараагийн сонгуульд хэрэглэж болохоор бас жаахан гайгүйхэн дунд зэргийн чанартай камер авчихъя гэдэг үүднээс мөнгө нь ингэж төсөвлөгдөж яригдаж байгаа юм. 


Л.Гантөмөр: - Нөгөөдөх дээр нь бол ер нь зардал мөнгө байхгүй байгаа юу. Тийм ээ. Нэрсийн жагсаалт. 


Д.Дондог: - Тэр нь дээр бол байхгүй. Тэр нь дээр бол тэртээ тэргүй энд орж ирсэн нөгөө анхны тараасан юмаараа л байж байгаа. Өөр юм бол байхгүй. 


Д.Лүндээжанцан: - Вэб хуудасны юу гээд байгаа шүү дээ, зардал гээд. 


Л.Гантөмөр: - Одоо яах вэ гарц нь нэрсийн жагсаалтыг бол мэдээж Сонгуулийн ерөнхий хороо чинь доороо ажиллах хүч байхгүй учраас явж тодруулах боломж байхгүй шүү дээ. Тэгээд нөгөө хороодын Засаг дарга нараас ирсэн мэдээлэл өнөөдөр суусан байгаа. Тэр мэдээлэл нь худлаа байгаа байхгүй юу. Нүүгээд явсан айлуудын нэр байна. Байгаа айлуудынх нэр алга байна. Тэгэхээр тэрийг ер нь хянах зардал гэж байхгүй юу гэж л асуугаад байна л даа. Тэгэхгүй бол ингэдэг юм байна. Ний нуугүй хэлэхэд хорооны Засаг дарга бол бүртгэлээсээ хүн хасах аягүй дургүй юм байна. Хүн хасаад байвал нөгөө авдаг халамж тэтгэмжүүд нь багасчихдаг юм байна л даа. Тийм учраас нүүгээд явсан хүнийг ч гэсэн байлгаад л байдаг. Нас барсан хүнийг ч гэсэн байлгаад л байдаг. Ийм л байдалтай байгаа байхгүй юу. Тийм учраас энэ дээр бас нэг дорвитой юм хийхгүй бол сүүлдээ юу болох вэ гэхээр 200-гаад мянган хүний нэр илүү байгаа. Тэр 200 мянган хүнээс чинь болоод сонгуулийн ирцэд нөлөөлөөд, ирц нөгөө 25 хувийн саналаа авахгүй байдал үүсэх вий. (15:40-16:40 Ц.Алтан-Од)
Тийм учраас энэ дээр бас нэг сонгуулийн сурталчилгаа эхлэхэд хугацаа байна шүү дээ. Энэ хугацаанд ажиллаарай гэж хэлмээр байна.

Бас нэг асуудал бол   хагас  кабин дээр зардал мөнгө байна уу? дур дураараа тэнд байгаа Засаг захиргааны нэгжүүд чинь өөр өөрийнхөө чадах тийм кабинаа байгуулаад, тэгээд нөгөө битүү кабинууд хийгээд явчихбал яах вэ? хагас   кабин хийх зардал мөнгө гэдэг юм энд  туссан уу? 

Д.Дондог: Нэрсийн жагсаалтыг  Иргэний бүртгэлийн төв, Статистикийн газраас гаргаж өгсөн байгаа гэсэн.  Иргэний бүртгэл мэдээллийн төвөөс. Тэдний нэрсийн жагсаалтын хөдөлгөөнийг нягтруулах юман дээр Сонгуулийн ерөнхий хороон дээр зардал гараагүй, нэмж тавигдаа ч үгүй, Байнгын хороон дээр яригдаа ч үгүй. Мөн тэр хагас кабины хувьд бас Байнгын хороон дээр зардлын асуудал яригдаагүй. Ер нь Их Хурлын эхний хэлэлцэх эсэхийг ярьж байхад ийм байх нь зүйтэй гэдэг санал хэлж байсан. Энэ орж ирсэн саналаараа үндсэндээ болно гэж байгаа юм байна гэж ойлгоод нэмэгдэл санал гараагүй гэж хариу өгье.

Д.Лүндээжанцан: Раднаа гишүүн асуултаа асууя.

Ч.Раднаа: Баярлалаа.  Ер нь  асуулт гарлаа. Гэхдээ нэг л асуулт байна. Одоо энэ Сангийн яам  ямар эх үүсвэрээс гаргах вэ гэдгээ Их Хурлаас шийдүүлэх юм оруулж ирэх юм уу? эсхүл өөрсдөө тэндээ Их Хурлаар дахин юм оруулж ирэхгүйгээр энэ  7.2-ыг гаргаж болно гээд ингээд тогтчихоод, хэлэлцээд байгаа юм уу? үүнийг Сангийн яамнаас, Засгийн газрын зүгээс хэлээд өгөх боломж байна уу? Хэрэг эрхлэхийн сайд юм уу, шадар сайд юм уу? эсхүл Сангийн яамны хүн байна уу? 

Д.Лүндээжанцан: Одоо Улаан сайд ирж яваа юм байна. 

Ч.Раднаа: 2.8 гээд Сангийн яам хянасан юм шиг байна л даа. Тэгэхээр  7.2 болчихоор их хүндрэл байхгүй ингээд болоод явчихаж байгаа бол сайн л байна. Энэ чинь дахиад төсвийн тодотгол хийнэ гэдэг юм уу? Их Хурлаар орж байж үүнийг дахин шийднэ гэж юм боловсруулж ирэх байна уу? үгүй юу гэдгийг л Засгийн газрын зүгээс, Сангийн яамны зүгээс асууя.

Д.Лүндээжанцан: Хэний янаагүй наадахад чинь санаа зовоод л байгаа юм. Ер нь бол тэгэхдээ Сонгуулийг явуулахад Их Хурал хэдэн төгрөгийг батлах л ёстой.

Ч.Раднаа: Батлахыг мэдэлгүй яахав, тэгэхдээ харин яаж батлах вэ?  

Д.Лүндээжанцан:  Дондог дарга

Д.Дондог: Уг нь Засгийн газрын асуудал, тэгэхдээ би хариулъя. Засгийн газар бол тодорхой хариулт өгөөгүй. Сангийн яамнаас дэд сайд нь гарын үсэг зурахдаа яг хуучин төсөвт суусан төслөөр нь санал өгсөн байгаа. Өөр асуудал ирээгүй юм, яригдаагүй юм.  Тэгээд энэ бол үнэхээр тодорхойгүй асуудал явж байгаа нь үнэн.

Л.Пүрэвдорж:  Засгийн газар Улаан сайдын гарын үсэгтэй бичиг Байнгын хороонд иржээ, сая над дээр ирлээ.  Үүгээр юу гэж хэлсэн байна вэ гэхээр төсөвт батлагдсан тэр  2.8 тэрбум төгрөгөөр нь хянаж баталлаа. Үүнээс өөр эх үүсвэр алгаа гэсэн саналыг Төсвийн байнгын хороонд ирүүлжээ. Сонгууль дээр бид нар мөнгө харамлахын хэрэггүй гэдэгтэй би санал нэг байна л даа. Гэхдээ хууль зөрчсөн шийдвэр бол хууль зөрчсөн л шийдвэр байна шүү дээ. Тийм учраас эх үүсвэр нэмэх гэж байгаа бол нэлээн сайн ярьж байж тодорхой шийдэлд хүрэлгүйгээр өнөөдөр төсөвт баталсан дүнгээсээ зөрүүлээд тогтоол гарчих юм бол хэрэгжиж ч чадахгүй,  ийм юм болно.

Тийм учраас Засгийн газрыг сонсож, дахин ярьж, Их Хурал шийдэх гэж байгаа бол тийм юмнаас гарга гэдэг юмыг зааж өгөхгүйгээр ийм  мөнгөн зөрүүтэй юмыг төсвөөс зөрүүлж баталж болохгүй гэж үзэж байна.

Д.Лүндээжанцан: Санал юм байна. Гансүх гишүүн.

Л.Гансүх: Баярлалаа. Би Пүрэвдорж гишүүнтэй санал нэг байна.  Хамгийн гол нь хоёр юм байгаа юм. Түрүүн Дондог гишүүнд гэж хэлэхэд бид нар сонгууль тулчихсан байгаа учраас нүдээ аниад энэ алдааг хүлээн зөвшөөрөөд байгаа шүү дээ. Түүнээс Засгийн газар бол аль  12 сарын 29-ний маргаашаас яаж мөнгө гаргах вэ гэж толгойгоо ажиллуулаад бид нар дээр үүнийг чинь оруулж ирэх ёстой байсан байхгүй юу? тэгээд баркодыг яаж хийх вэ? яаж энэ мөнгийг чинь гаргах вэ гээд тийм учраас Засгийн газар энэ дээр үнэхээр хариуцлагагүй ажилласан. Одоо яахав нэгэнт тулчихсан учраас  бид нар энэ дээр нүдээ аниад баркодыг хүчингүй болгоод л явж байгаа юм. Тэр бол үнэхээр  бид нар Засгийн газарт болдогсон бол хугацаа байгаа бол огцор гэж хэлэх нэг том асуудлын нэг энэ мөн юм байгаа. Яагаад гэвэл бүхэл бүтэн сонгуулийн үр дүнд будлиан хийх ийм асуудал болсон байхгүй юу? 

Хоёрдугаарт, Засгийн газарт одоо бас дахиад хэлэхэд Ерөнхий сайдад өнөөдөр  бичиг явуулсан байгаа. Нэг дэх өдөр Ардчилсан намын зөвлөл дээр хэлэлцсэн юм. Энэ  166 мянган хүн давхцаад  2-5  хаягтай байгаа юм. Тэгээд  239 мянган хаяг байгаа юм.  116 мянган хүн. Тэгэхээр чинь  239 мянга гэдэг чинь  116 мянга чинь нэг томсгосон тойрог дээр  4.8 мянган сонгогч будлиантуулж байгаа юм. Үүнийг  яаралтай Иргэний бүртгэл мэдээллийн төвөөрөө янзлуулах асуудлыг тэр ямар хөрөнгө мөнгө хүчээ хаядаг юм бэ? Засгийн газар бас анхааралдаа авах хэрэгтэй байгаа юм.

Гурав дахь юм бол  горимын санал энэ дээр гаргая. Ерөөсөө энэ асуудлыг яаралтай өнөөдөр Засгийн газар ээлжит бус хуралдаанаараа хэлэлцээд хаанаасаа яаж мөнгө гаргаж ирж болох юм бэ Их Хуралд тэр саналаа оруулж ир. Тэгээд маргааш хэлэлцдэг юм байгаа биз. Тийм учраас энэ асуудлыг хойшлуулах нь зөв байх.

Д.Лүндээжанцан: Ингээд асуулт дууслаа. Одоо би хоёр саналаар санал хураалт явуулна.

Нэгдүгээрт, УИХ-ын  2008 оны ээлжит сонгуулийн зардлын хэмжээг батлах тухай УИХ-ын тогтоолын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томъёолол.

1.Сонгуулийн зардлын төсөвт санал тооллогын хяналтын техник хэрэгсэлд зориулан  721 сая төгрөгийг нэмж тусгах гэсэн санал байна. 

Сонгуулийн зардлын төсөвт санал тооллогын хяналтын техник хэрэгсэлд зориулан  721 сая төгрөгийг нэмж тусгах гэсэн саналыг дэмжье гэсэн саналын томъёоллоор санал хураалт явуулъя.

Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар дэмжигдэж байна.

2.Улсын Их Хурлын Сонгуулийн тухай хуулийг дагаж мөрдөх журмын тухай хуулийн төсөл батлагдсан тохиолдолд ээлжит сонгуулийн зардлаас  1.7 тэрбум төгрөгийн зардлыг хасах. Төрийн байгуулалтын байнгын хороо. Энэ нь бол тодорхой нөхцөлтэйгээр. Энэ саналыг дэмжье.

Санал хураалтанд 44 гишүүн оролцож, зөвшөөрсөн 28, татгалзсан 16, 63.6 хувийн саналаар дэмжигдэж байна.

Ингээд Байнгын хороо бол анхны хэлэлцүүлгээр батлах горимын санал оруулж ирсэн. Үүнийг шууд батлах уу? Засгийн газарт асуудал тавиад  7.2-оор сонгуулийн хорооноос орж ирсэн санал шийдэгдлээ. Гол нь энд батлахад нэг л юм байна.  Ер нь бол баталж таарна. Эх үүсвэрийг яах вэ гэдэг асуудлыг оруулж ирэхээс өөр аргагүй.  Ер нь бол баталж таарна. Ямар ч байсан эх үүсвэрүүдийг нь оруулж ир. Яаралтай оруулах хэрэгтэй. 

Ингээд санал хурааж дууссан. Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна. 

Энэ горимын саналыг дэмжье гэдгээр санал хураалт явуулъя.

Санал хураалтанд 44 гишүүн оролцож, зөвшөөрсөн 29, татгалзсан 15, 65.9 хувийн саналаар горимын санал дэмжигдэж байна.

Иймд УИХ-ын  2008 оны ээлжит сонгуулийн зардлын хэмжээг батлах тухай УИХ-ын тогтоолыг батлах санал хураалт явуулъя.

Санал хураалтанд 44 гишүүн оролцож, зөвшөөрсөн 29, татгалзсан 15, 65.9 хувийн саналаар тогтоол батлагдлаа.

Тогтоол та бүхэнд тарсан байгаа. Монгол Улсын Их Хурлын Сонгуулийн тухай хуулийн  10.2 дахь хэсэг. Сонгуулийн ерөнхий хорооны саналыг үндэслэн Монгол Улсын Их Хурлаас тогтоох нь:

1.МУИХ-ын  2008 оны ээлжит сонгуулийн улсын төсвөөс санхүүжүүлэх зардлын хэмжээг  7.2 тэрбум төгрөгөөр тогтоосугай.

2.Энэхүү зардлыг улсын төсвөөс гаргахыг Засгийн газар/С.Баяр/-т даалгасугай.

З.Энэ тогтоолыг  2008 оны  5 дугаар сарын  15-ны өдрөөс эхлэн дагаж мөрдсүгэй гэсэн ийм тогтоолын төсөл та бүхэнд тарсан. Үүнийг сая баталлаа. Редакцийн өмнө талд  ямар эх үүсвэрүүдээс тэр үлдсэн мөнгийг  2.8 сая нь бол төсөвт байна. Намар тодотгол хийж чадна гэвэл Орон нутгийн сонгуулийн төсөвт нийлээд  3.2 тэрбум байгаа. Үлдсэн  4 тэрбум төгрөгийг ямар эх үүсвэрээс санхүүжүүлэх вэ гэдгийг Засгийн газар нэн яаралтай авч үзээд ямар зохицуулалт хийж болохоор байна вэ? ямар хуульд өөрчлөлт оруулж болох байна  вэ гэдгийг оруулж ирнэ.

Сая Сонгуулийн зардлыг  баталсантай холбогдуулаад Сонгуулийн хуулийг дагаж мөрдөх журмын тухай хуулийг хамтад нь ярихаас өөр аргагүй болж байна. 

Дөрөв.УИХ-ын Сонгуулийн тухай хуулийг дагаж мөрдөх журмын тухай хуулийн төсөл /хэлэлцэх эсэх/

Хууль санаачлагчийн илтгэлийг Цанжид гишүүн танилцуулна.

А.Цанжид: Улсын Их Хурлын дарга, гишүүд ээ

Монгол Улсын Их Хурлын Сонгуулийн тухай хуулийн зүйл заалтыг нэг мөр зөв ойлгох, дагаж мөрдөх, хэрэгжүүлэх шаардлагатай байгааг харгалзан Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг санаачлан боловсруулсан юм.

2007 оны 12 дугаар сарын  26-ны өдөр батлагдсан Монгол Улсын Их Хурлын сонгуулийн тухай хуульд нэмэлт өөрчлөлт оруулах тухай хуулиар сонгогчийн үнэмлэх, саналын хуудас нэгдсэн баркодтой байхаар хуулийн  23.3, 44.3 дахь хэсэгт тус тус өөрчлөлт оруулсан. 

Хуулийн дээрх заалтуудыг хэрэгжүүлэх бэлтгэл ажлыг хангахаар Улсын Их Хурлын сонгуулийн саналын хуудас, сонгогчийн үнэмлэхийг баркодтой хэвлүүлэх, түүнд оруулах мэдээллийг тогтоох, техник хэрэгсэл, боловсон хүчин, зардлын судалгааг зарлах, сонгогчдын нэрийн жагсаалтыг вэб хуудсанд байрлуулах боломжит хувилбар, төсөл, техник, программ хангамжийг бүрдүүлэх үүрэг бүхий ажлын хэсгийг Сонгуулийн ерөнхий хорооны даргын  2008 оны 1 дүгээр сарын 29-ний 04 тоот захирамжаар байгуулсан юм байна. Ажлын хэсэг дээрх чиглэлээр ажиллаж, баркодын багтаамж, агуулга, бүтэц, сонгогчийн үнэмлэх, саналын хуудасны загварыг тодорхойлох, баркод унших тоног төхөөрөмж, программ, хангамж, боловсон хүчний асуудлыг шийдвэрлэх талаар тодорхой санал гаргасан байна.

Тухайлбал офсет хэвлэлээр саналын бүх хуудсыг хэвлэх шаардлага гарч байгаа бөгөөд ээлжит сонгуулийн хугацаа дөхсөн тул хуулийн хугацаанд сонгогчийн үнэмлэх, саналын хуудсыг түгээж амжихгүй байж болзошгүй байна. Түүнчлэн баркодыг унших тоног төхөөрөмжийг сонгох, программ хангамжийн асуудлыг хэрхэн шийдэх асуудал бас нээлттэй байна. Компьютерт холбогддог баркод скайнер гэхэд л заавал компьютерт болон бусад тооцоолон бодох төхөөрөмжид холбогдон ажиллах шаардлагатай байдаг тул цахилгааны эх үүсвэр найдвартай бус юм уу, эсхүл байхгүй алслагдсан суурин газар хөдөө орон нутагт энэ асуудлыг хэрхэн шийдвэрлэх вэ гэдэг асуудал ч бас гарч байна.

Ийнхүү сонгогчийн үнэмлэх, саналын хуудасны баркодонд ямар мэдээлэл оруулах, баркодыг хэрхэн ашиглах, түүнийг хэрэглэхэд ямар техник хэрэгсэл ашиглах зэрэг дээр дурдсан асуудлыг шийдвэрлэхэд цаг хугацаа шаардлагатай байгаагаас, хуулийн холбогдох заалтуудыг энэ удаагийн ээлжит сонгуулийн үед хэрэгжүүлэх боломжгүй байна.

Энэ байдлыг харгалзан Монгол Улсын Их Хурлын Сонгуулийн тухай хуулийн 23.3, 44.3 дахь хэсгийн заалтуудыг  2012 оны ээлжит сонгуулийн үеэс эхлэн дагаж мөрдөхөөр  дээрх төсөлд тусгасан болно. 

Мөн Монгол Улсын Их Хурлын сонгуулийн тухай хуулиар УИХ-ын сонгуулийг зохион байгуулж явуулахтай холбогдсон зарчмын өөрчлөлтүүд орсны зэрэгцээ УИХ-ын гишүүнд нэр дэвшигчид хэд хэдэн шаардлагыг шинээр бий болгосон. Тухайлбал Монгол Улсын Их Хурлын сонгуулийн тухай хуулийн  27.4.3-т нэр дэвшигч нь ялгүй байх гэсэн шаардлагыг хангасан байхаар,  32.5-д нэр дэвшүүлсэн нам эвсэл нь нэр дэвшигчийн ялгүйг  нотолсон цагдаагийн байгууллагын тодорхойлолтыг бусад баримт бичгийн хамт тойргийн хороонд  хүргүүлэхээр  30.4-т уг тодорхойлолтыг цагдаагийн төв байгууллагад гаргаж байхаар тус тус хуульчилсан.

Хуулийг  хэрэгжүүлэх явцад Цагдаагийн төв байгууллага нэр дэвшигчийг ялгүйг тодорхойлсон тодорхойлолтондоо тухайн нэр дэвшигч огт ял шийтгэгдэж байгаагүй, түүнчлэн ял шийтгэгдэж байсан боловч эрүүгийн хуулийн  78.2., 78.3-т заасны дагуу ялгүй болсон, ялгүйд тооцсон талаар тодорхой тусгахаар санаачилсан хуульд заасан болно.

Хуулийг хэлэлцэн шийдвэрлэж өгнө үү.

Д.Лүндээжанцан:  Хууль санаачлагчаас асуух асуулттай гишүүд байна уу?  Амаржаргал гишүүн эхлээд горимын саналаа хэлье.

Р.Амаржаргал: Тэгэхээр энэ хуулийг тэртэй тэргүй хэлэлцэж, баталж гаргах ёстой юм чинь цөмөөрөө нэг их асууж, лавлаж цаг үрэлгүйгээр шууд саналаа хураагаад явчихвал яасан юм бэ гэсэн горимын санал оруулж байна.

Д.Лүндээжанцан: Тэгээд нэгдүгээр хэлэлцүүлэгт орохдоо сайн ярья. Өчигдөр чинь Үндсэн хуулийн цэцийн дүгнэлт гарсан.  Тийм учраас Сонгуулийн хуулиндаа ялгүй байх гэдэг, угаасаа түдгэлзүүлчихлээ шүү дээ, цэц бол. Би өнөөдөр Төрийн байгуулалтын байнгын хороо, Хууль зүйн байнгын хороог. Тэгэхээр энэ асуудал түдгэлзсэн байгаа, нэг ёсондоо цэцийн дүгнэлт гарахаар. Тэгэхээр одоо үүнийг яах вэ?  Сонгуулийн хуулийг хэрэгжүүлэх хуульд оруулж өгөх юм уу? эсхүл Эрүүгийн хуулийг, эсхүл Үндсэн хуулийн цэц дүгнэлт гаргаад түүнийг түдгэлзүүлсэн учраас, зас гэсэн учраас хэдийгээр  6 сарын дотор оруулж болохгүй ч гэсэн цэцийн юу болж байгаа учраас бид тооцохгүй, түүнийг Сонгуулийн хуулиндаа засах уу гэдэг асуудал эндээсээ гарах юм. 

Одоо энэ дээр хэлэлцэх эсэх л байгаа шүү дээ.

Р.Амаржаргал: Хэлэлцэх эсэхээ ярих гэж байгаа учраас шууд хэлэлцэх эсэх дээрээ саналаа хураая. Саяны асуудлуудыг дараа нь нэгдүгээр хэлэлцүүлгийнхээ үед л ярьдаг юм байгаа биз.

Ц.Сүхбаатар:  Тэгэхээр өргөн барьсан хуулийн төслийн 2 дугаар зүйл бий шүү дээ. Тэр нь болохоор сая Их Хурлын даргын хэлдэг шиг жичид нь авч үзэхээр асуудал ч юм шиг болчихоод байгаа юм. Энд Батбаатар гишүүн бас хууль өргөн барьсан байгаа шүү дээ.

Д.Лүндээжанцан: Үүнийг дараа нь жич ярина.

Ц.Сүхбаатар: Тэгэхээр энэ хоёрдугаар зүйлийг нь хэлэлцэхгүйгээр  тэр баркодын асуудлыг хэлэлцээд явчихаж болохгүй юу? 

Д.Лүндээжанцан: Ер нь наад дагаж мөрдөх журмын тухай хууль чинь ер нь яаж бүрдэх вэ гэдэг юмыг тодруулж байгаа юм. Тэгэхээр үүнийг яах вэ гэдгийг нэгдүгээр хэлэлцүүлэг дээрээ ярья.  Одоо бол хэлэлцэх эсэхээ л шийдье гэж байна шүү дээ. 

Горимын саналаар ч санал хураагаад яах вэ дээ.  Гишүүд ерөнхийдөө ойлгож байгаа биз дээ. Ингээд нэрээ татчихъя.  Гишүүд нэрээ татаж байгаа учраас Байнгын хорооны дүгнэлт уншаад санал хураалтаа явуулаад дуусгая. 

Одоо Сонгуулийн хуулийг дагаж мөрдөх журмын тухай хуулийн төслийн хэлэлцэх эсэх асуудлаар  гаргасан Төрийн байгуулалтын байнгын хорооны санал дүгнэлтийг УИХ-ын гишүүн С.Ламбаа танилцуулна. Ламбаа гишүүнийг индэрт урьж байна.

С.Ламбаа: Улсын Их Хурлын дарга, эрхэм гишүүд ээ

Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг Улсын Их Хурлын гишүүн Р.Гончигдорж, А.Цанжид нар  санаачлан боловсруулж, УИХ-д  2008 оны  5 дугаар сарын 7-ны өдөр өргөн мэдүүлсэн билээ.

Монгол Улсын Их Хурлын Сонгуулийн тухай хуулийн зүйл заалтыг нэг мөр зөв ойлгох, дагаж мөрдөх, хэрэгжүүлэх шаардлагатай байгааг харгалзан энэ хуулийн төслөө санаачлагчид нь боловсруулжээ. Монгол Улсын Их Хурлын Сонгуулийн тухай хуульд нэмэлт өөрчлөлт оруулах тухай хуулиар сонгогчийн үнэмлэх, саналын хуудас, нэгдсэн баркодтой байхаар хуульчилсан бөгөөд харин түүнийг хэрэгжүүлэхэд  цаг хугацааны боломжгүйг харгалзан Монгол Улсын Их Хурлын сонгуулийн хуулийн  23.3, 44.3 дахь хэсгийн заалтуудыг 2012 оны ээлжит сонгуулийн үеэс эхлэн дагаж мөрдөхөөр тусгасан байна.

Мөн Улсын Их Хурлын гишүүнд нэр дэвшигч нь ялгүй байх гэсэн хуулийн заалтыг хангасан байхын тулд хуулийг хэрэгжүүлэх, хэрэглэх явцад цагдаагийн төв байгууллага, нэр дэвшигчийн ялгүйг тодорхойлсон тодорхойлолтондоо тухайн нэр дэвшигч нь огт ял шийтгэгдэж байгаагүй, түүнчлэн ял шийтгэгдэж байсан боловч Эрүүгийн хуулийн 78.2., 78.3-т заасны дагуу ялгүй болсон. Ялгүйд тооцсон талаар тодорхой тусгаж байхаар төсөлд оруулжээ.

Энэ хуулийн төслийг Төрийн байгуулалтын байнгын хороо  2008 оны  5 дугаар сарын  14-ний өдрийн хуралдаанаараа хэлэлцсэн бөгөөд оролцсон гишүүдийн олонхи төслийг дэмжиж Улсын Их Хурлын нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ

Монгол Улсын Их Хурлын Сонгуулийн тухай хуулийг дагаж мөрдөх журмын тухай хуулийн төслийн хэлэлцэх эсэх асуудлаар гаргасан Төрийн байгуулалтын байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: Байнгын хорооны санал дүгнэлтээс асуух гишүүд байхгүй байна. Одоо Байнгын хорооны санал, дүгнэлттэй холбогдуулж үг хэлэх гишүүд үгээ хэлье. 

З.Энхболд: Би хариуцлагын тухай ярих гээд байна. 12 сарын 29-нд батлагдсан хуулийг хэрэгжүүлэх талаар хэн нь алдаа гаргасан юм бэ? Баттулга, Мөнх-Оргил хоёрыг хоёулангий нь сонсмоор байх юм. Яагаад ажлаа хийгээгүй юм бэ? Их Хурал хууль баталж л байдаг, нулимж байдаг ямар учиртай юм бэ. Сонгуулийн ерөнхий хорооны дарга, Хууль зүйн сайд хоёр нэг хариу хэлээч. Хэн нь ямар алдаа гаргасан юм бэ? та хоёрын.

Д.Лүндээжанцан: Түрүүн л асуух байсан л даа. Баттулга, Сонгуулийн ерөнхий хорооны дарга, нарийн бичиг ямар ажил хийсэн юм бэ? үүнийг хэрэгжүүлэхийн төлөө. Яаж ажиллаад  5 сар ажиллаад болоогүй юм бэ гэж асуугаад байна шүү дээ.

З.Энхболд: Хууль зүйн сайд мөн адилхан

Д.Лүндээжанцан: Мөнх-Оргил сайд  Засгийн газраас үүнийг хэрэгжүүлэх талаар ямар ажил хийсэн бэ гэсэн асуулт байна.

Ц.Мөнх-Оргил: Сонгуулийн ерөнхий хороо эхлээд тайлбарлаг. Сонгуулийн ерөнхий хорооны дараа би санал хэлье.

Д.Лүндээжанцан: Ажлын хэсэг

Д.Баттулга: Энхболд гишүүний асуултанд хариулъя.  Улсын Их Хурлын сонгуулийн хуульд оны өмнө нэмэлт өөрчлөлт орж, тодорхой цөөн асуудал дээр өөрчлөлт орсон. Түүний нэг нь бол Саналын хуудас, сонгогчийн үнэмлэх нь нэгдсэн баркодтой байна гэдэг  ийм өөрчлөлт орсон юм. Энэ хуулийг хэрэгжүүлэх зорилгоор Сонгуулийн ерөнхий хорооны даргын шийдвэрээр ажлын хэсэг байгуулагдаж Хорооны нарийн бичгийн дарга Баярсайханаар ахлуулж, Мэдээлэл харилцаа, технологийн газар, Иргэний бүртгэл мэдээллийн төв, холбогдох мэргэжлийн байгууллагуудын улсууд орж энэ хуулийн заалтыг хэрэгжүүлэхэд ямар тооцоо судалгаа зайлшгүй хэрэгтэй. Энэ асуудлыг хэрэгжүүлэхэд дүгнэлт, санал боловсруулах ийм үүрэгтэй ажлын хэсэг гарч ажилласан юм.

Ингээд баркодын төхөөрөмжийг тавьж энэ хуулийн заалтыг хэрэгжүүлэхэд нийтдээ  1.7 тэрбум төгрөгийн зардал бүхий  баркодын унших, таних, компьютер техник хэрэгсэл, дагалдах тоног төхөөрөмжийн тооцоо гаргаж ирүүлсэн юм. 

Энэ талынхаа асуудлыг 4 сард  Төрийн байгуулалтын байнгын хорооны хурлаар  УИХ-ын сонгуулийн бэлтгэл ажлын тухай Сонгуулийн ерөнхий хорооны сонсгол, мэдээллийг сонссон. Энэ дээр Төрийн байгуулалтын байнгын хорооны хуралд танилцуулсан. Хуулийн заалтыг, ер нь УИХ-ын сонгуулийн бэлтгэл ажлын хүрээнд ийм ийм ажил хийж байна. Энэ дотор энэ баркод, саналын хуудас, сонгогчийн үнэмлэх дээр баркод тавих асуудалд шаардлагатай байгаа  1.8 тэрбум төгрөгийн зардал гарч байна. Энэ  асуудлыг шийдэж өгөөч ээ гэдэг асуудал тавьсан юм. Үүнийг Төрийн байгуулалтын байнгын хорооны хуралдаанаар хэлэлцээд, энэ асуудлаа  зардалтай, хөрөнгө мөнгөтэй холбоотой асуудлаа Засгийн газарт танилцуулж, шийдвэрлүүл гэсэн ийм чиг өгсөн юм.

Ингээд үүний дараагаар  Засгийн газрын 4 сарын 23-ны хуралдаанд зөвхөн энэ баркодыг хэрэгжүүлэх асуудлаа тусгайлан оруулсан юм. Ингээд Засгийн газрын хуралдаанаар  энэ асуудлыг хэлэлцээд ер нь бол энэ  баркодын асуудлаар нэгдсэн ойлголт байхгүй байна. Нэгдсэн баркод гэдгийг юу гэж ойлгох юм бэ? энэ талаар нэгдсэн ойлголт байхгүй байна. Энэ талын зөвлөмжийг Хууль зүй дотоод хэргийн сайд Мөнх-Оргилд даалгасан тэмдэглэл гарсан. Энэ нэгдсэн баркодын талаар  хуулийн нэгдсэн ойлголтыг өгөх. Нөгөө талаар хоёрдугаар заалт нь  шаардлагатай байгаа  1.8 тэрбум төгрөгийг хаанаас яаж гаргах, энэ хэр зэрэг үндэслэлтэй байна? энэ талын тооцоо судалгааг  гаргах үүргийг  Сангийн сайд Улаанд үүрэг болгосон заалттай ийм хоёр  заалттай Засгийн газрын тэмдэглэл гарсан юм. Энэ дагуу холбогдох сайд нар энэ чиглэлийнхээ  тооцоо судалгааг гаргасан. Ер нь бол  энэ баркодыг хэрэгжүүлэхэд  бид бас холбогдох мэргэжлийн байгууллагуудтай энэ талынхаа асуудлыг ярилцаж, Мэдээлэл харилцаа, технологийн газартай нэлээд ажилласан.

Мэдээлэл, харилцаа технологийн газраас энэ баркодыг хэрэгжүүлэхэд  нэлээн дадлага туршлагатай хүн хүч, боловсон хүчний боломжтой газар бол Интеркатив гэдэг компани байгаа гэж бидэнд санал болгосон юм. Тэгээд интеркатив  компани бол энэ хуулийн заалтыг хэрэгжүүлэхэд  ямар тооцоо судалгаа гарах тэр бидний яриад байгаа  1.8 тэрбум төгрөгийн тооцоо зайлшгүй зардал хэрэгтэй юм байна гэсэн тооцоог гаргасан. Тэгээд мөн компани энэ баркодын тоног төхөөрөмжийг хангахад нэгэнт Монголд үйлдвэрлэхгүйгээс  цааш гадаадын улс оронд үйлдвэрлүүлнэ. Тухайлбал Тайвань улсад захиалж үйлдвэрлүүлэх юм. Ингээд үйлдвэрлүүлээд, авчраад, суурилуулаад хүнээ сургаад, тэгээд энэ сонгуулийн ажлыг явуулахад доод тал 2.5 сарын хугацаа хэрэгтэй гэсэн мэргэжлийн байгууллагын хувьд тийм хугацаа зааж өгсөн юм. Ингээд  энэ асуудал бол мэргэжлийн байгууллагын компанийн энэ заасан хугацаа бол нэгэнт шахагдсан. Тэгээд бид эргэж ярьсан. Ингээд  2.5 сарын хугацаагүй боллоо. Одоо яах вэ гэж. Тэгэхээр интеркатив компани бол энэ асуудлыг бид аль болохоор хурдан түргэн үйлдвэрлүүлж, тээврийн зардлыг нь, тээврийн хугацааг багасгаж, богиносгож авчирахад сарын хугацаанд хэрэгжүүлэх бололцоотой юмаа гэсэн ийм байдалтай байгаа юм. 

Тэгээд Сонгуулийн ерөнхий хорооны байр суурь бол ер нь Засгийн газар хөрөнгө, мөнгийг нь шийдвэл энэ баркодын холбогдох хуулийн заалтыг хэрэгжүүлэхийн төлөө байгаа. Гагцхүү өнөөдөр хөрөнгө мөнгөний асуудал шийдэгдээгүй байна. Баркодын байтугай сонгуулийн зардал маань шийдэгдээгүй байна. Сонгуулийн товлон зарласан хугацаа өнгөрчихлөө. Тийм учраас энэ зардлын асуудлыг хурдан түргэн шийдэж өгөөч ээ гэсэн хүсэлтийг энэ дашрамд хэлмээр байна.

Ч.Раднаа:  Улсын Их Хурлын сонгуулийн тухай хуульд 6 сарын дотор гар хүрч болохгүй хуультай шүү дээ.  Тэгтэл харин бүр сонгууль зарласан хойно өөр хуулиар дамжуулж гар хүрдэг, өөрчлөлт оруулдаг, зүйл заалтуудыг нь тайлбарладаг нь болж байгаа юм уу?  6 сарын дотор Сонгуулийн хуульд гар хүрэхгүй гэдэг хуулийг чинь худлаа зөрчөөд байна шүү дээ, нэг юмаар халхалчихаад, хэрэгжүүлэх тухай хууль гэчихээд, ингэж таарахгүй шүү дээ. Байнгын хороон дээр энэ  талаар ярьсан л байх даа. Байнгын хорооны дүгнэлтээс л асууя. Түрүүн та асуулгаагүй юм.

Д.Лүндээжанцан: түрүүн энд гарахын хооронд би асуулт асуугаад байна гэж дуугараагүй учраас алх тогшсон байна л даа.  Тэгээд үүнийг асуулт санал хоёр хослоод явж байна.

Ч.Раднаа: Түрүүчийнх дээр яг илтгэгчээс асуух гэхээр Амаржаргал та хоёр чинь асуулгаагүй шүү дээ.

Д.Лүндээжанцан: Дондог дарга хариулъя.

Ч.Раднаа: Энэ чинь Сонгуулийн хуульд л гар хүрч байгаа юм шүү дээ. Нэр нь л худлаа ондоо болохоос биш.

Д.Дондог: Раднаа гишүүний асуултанд хариулт өгье. Байнгын хорооны хуралдаан дээр  төсөл санаачлагчид хуулийн төслийг танилцуулсан. Энэ үед ийм агуулгатай асуулт гарч байсан. Төсөл санаачлагчид ийм хууль зөрчигдсөн зүйл байхгүй, энэ бол дагаж мөрдөх журмын тухай хууль учраас хуульд гар хүрч байгаа асуудал бишээ гэдэг агуулгаар хариулт өгч байсан.

Санал хураалтан дээр энэ дээр  зөрчилтэй зарчмын зөрүүтэй хэлэлцэхгүй барихгүй ийм үндэслэлтэй байна гэсэн юм бол гараагүй. Санал нэгтэйгээр хэлэлцэхээр болж орж ирсэн.

Ч.Раднаа: Хууль чинь өөрөө сонгуулийн тухай хуулийг гээд байгаа биз дээ. Улсын Их Хурлын Сонгуулийн тухай хуулийг  г ээд байгаа биз дээ. 

Д.Лүндээжанцан: Дагаж мөрдөх журмын тухай

Ч.Раднаа: Харин тэгээ яагаа вэ? тэр хуулийг чинь болохоор болохгүй шүү дээ.

Д.Лүндээжанцан: Хуулин дотор байгаа нэг заалтыг нь хойшлуулъя. Нэг заалтыг нь бол ингэж хэрэглэх юмаа гэж тайлбарлалаа.

Ч.Раднаа: Тэгэхээр тэр чинь тэр хуулиндаа хүрч байгаа биз. 

Д.Лүндээжанцан: Ингэж байна шүү дээ. Би бол ингээд байна шүү дээ. Сонгуулийн хуульдаа яг өөрчлөлт оруулаагүй ээ. Угаасаа Үндсэн хууль гээд гарсан. Үндсэн хуулийн шууд зохицуулалтууд байдаг. Гэтэл тэр Үндсэн хуулийг Хавсралт хууль гээд. Тэр Хавсралт хуулинд нь түүнийг нь тэдэн сараас, түүнийг нь тэдэн сараас дагаж мөрдөнө гээд ингээд л гардаг шүү дээ. 

Ч.Раднаа: Энэ бол яг хүрч байна шүү дээ. Тайлбарлах гээд яах вэ? ер нь хүрч л байгаа биз дээ? 

Д.Лүндээжанцан: Үндсэн хуулийн цэц дүгнэлт гаргасан байлаа гэхэд түүнийг засах нь 6 сар дотор байлаа ч гэсэн орж ирж байх жишээний. Ийм ийм хүчин зүйлүүд байгаа л даа. Энэ хууль зүйн асуудал юм. Төрийн байгуулалтын байнгын хорооны хурал дээр үүнийг хууль санаачлагчид бол нэлээн сайн тайлбарлана билээ. Гончигдорж гишүүн одоо өөрөө орж ирж байна.

Баярсайхан гишүүн асуултаа асууя.

Ц.Баярсайхан: Би санал хэлэх үү.  Тэгэхээр Сонгуулийг ил тод шударга явуулна гэж бүгдээрээ л ярьдаг боловч энд байж  улс төрчид, Их Хуралд нэр дэвшиж байгаа хүмүүс иргэдийг хууль  зөрчүүлэх үйлдэл рүү байнга түлхдэг. Зарим зүйлүүдийг хуулиудаар зохицуулах гэж оролдож л байна л даа. Тэгэхдээ энэ дотроосоо хоёр зүйлийг  энэ дагаж  мөрдөх журмын тухай хуулиараа бас шийдчихвэл яасан юм бэ? өнөөдөр тэр Сонгуулийг шударга явуулахын тулд тодорхой хэмжээнд сонгуулийн хуудсыг баркодтой болгох асуудлыг шийдэж чадахгүй нь ээ гээд ингээд цаг тулчихсан, хөрөнгөгүй гэдгээр тайлбарлаад өнгөрч байна.

Нөгөө талаасаа алслагдсан сум, суурин газар, гэрэл цахилгаан байхгүй байна гээд л ярьж байна. Тийм учраас эхний ээлжинд энэ сонгуулийг өглөө 8 цагаас заавал  харуй бүрий болтол, шөнө болтол, лаа барьтал нь  10 цаг хүртэл явуулах ямар шаардлага байгаа юм бэ? 6 цаг ч гэдэг юм уу? 5 цаг хүртэл явуулаад л сонгуулиа хаагаад л тоолчихдог байх хэрэгтэй шүү дээ. Одоо зун бол орой  8 цаг гэхэд гэрэлтэй байгаа шүү дээ. Заавал  10 цаг хүргэж, шөнө болгох ямар хэрэг байна вэ? үүнийг нэг мөр шийдчихвэл сонгууль шударга явахад нөлөөлнө. 

Хоёрдугаарт, иргэн бүхэн өөрийнхөө хаягтай тэр газраа л саналаа өгөх ёстой. Заавал  нэр дэвшсэн гэдгээрээ  Увсад нэр дэвшсэн улсууд тэндээ санал өгдөг, ах дүү садангаа тийш нь явуулдаг. Тэгээд ийм байж бас хэрэггүй шүү дээ. Ер нь хаягтай газраа өгчихвөл энэ Сонгуулийн ерөнхий хороо ажил ч гэсэн хөнгөрнө шүү дээ. Шилжилт хөдөлгөөнийг огт байхгүй ээ, иргэн бүхэн тэр  өөрийнхөө  үндсэн паспортон дээр байгаа хаягтай газраа л саналаа өгнө. Ийм хоёр асуудлыг шийдчихвэл сонгуулийг шударга явуулахад бас нөлөөлнө шүү дээ. Иргэдийг хууль бус үйлдэл рүү түлхэхээ болино шүү дээ. Тэгээд сонголтоо өгч байгаа, төрд өөрийгөө төлөөлөх гэж байгаа хүмүүсээ сонгууль хууль зөрчүүлэх үйлдэлд түлхчихээд тэгээд ямар нүүрээрээ хуулийг биелүүлнэ, хууль тогтооно гэж сонгогддог юм бэ? энэ хоёрыг шийдчих хэрэгтэй шүү дээ. Би үүнийг энд сууж байгаа бүх Улсын Их Хурлын гишүүдэд хандаж хэлж байна. Сонгуулиа өдөр явуулдаг болъё, сонгуулийнхаа дүнг өдөр тоолдог бол, тэр лааны гэрэл, чийдэн асаах, мотор асаах гэх мэтчилэнгээр хүндрэл, зардал гаргадгаа болино. Дээр нь хүн бүхэн өөрийнхөө оршин сууж байгаа тэр хаягаараа л саналаа өгнө. Энэ хоёр асуудлыг шийдчихвэл олон асуудлыг цэгцлэх ийм бололцоо гарч ирж байна. Тэгэхээр үүнийг энэ Их Хурал шийдэх хэрэгтэй шүү дээ. Лүндээ дарга та одоо энэ дээр санаачлага тавих хэрэгтэй шүү дээ. Өвөрхангай руу олон хүн авч явахаа болих хэрэгтэй.

Д.Лүндээжанцан: Тийм юм байхгүй. Хуучныг бодоход манай энэ хуульд  Баярсайхан гишүүний сүүлийн асуудлаар нэлээн сайн юм хийсэн шүү. Шилжиж ирээд тэгээд бүртгэл хаагаад, тэгээд дараагаар нь шилжиж ирснийг тусад нь ялгаж, тэгээд шаардлагатай бол тусад нь тоолно гээд хүртэл байж байгаа. Иймэрхүү юмнуудыг овоо хийсэн. Тэр цаг наашлуулахыг хэлж мэдэхгүй, тэр санал байна.  Төрийн байгуулалтынхаа байнгын хороон дээр ярих асуудал байх. Баярцогт гишүүн.

С.Баярцогт:  Хоёр гишүүн ийм хууль санаачилж орж ирж байгааг  ойлгож байна. Тэгээд би нэг ийм мэдээллийн чанартай юм хэлээд, тэгээд Сонгуулийн Ерөнхий хороо өөр зохицуулж чадахгүй юмнуудаа энэ хуулиар  жишээ нь нэмэх бололцоо байна уу гэдгийг л би ярих гээд байгааюм. Нэгдүгээрт нь, би энэ хууль санаачлагчид ийм санал хэлэх гээд байгаа юм. Хуулийнхаа хоёрдугаар зүйлийг татаад авчихсан нь дээр байхаа. Яагаад гэвэл өчигдөр Үндсэн хуулийн цэц хуралдаад ялтай байх гэдгийг Үндсэн хууль зөрчсөн гээд  гаргасан. Тэгээд тэр бол цэвэр онолын маргаанд орчихоод, ер нь бол цаашдаа энэ бол дунд суудлын хуралдаан, тэгэхдээ Их Хурал авах эсэхээ би энэ хэлэлцүүлгээс өмнө уг нь  маш хурдан шийдмээр байгаа юм, жишээ нь маргаашдаа багтаад. Тэгэх юм бол дараа дараа орж ирэх хоёр гурван хууль давхардаад байна. Тэгээд хэлэлцүүлгийн явцад үүнийгээ шийдээсэй гэж бодож байна, нэгдүгээрт.

Хоёрдугаарт,  Сонгуулийн ерөнхий хороо одоо болтол бас учир нь ойлгогдохгүй байгаа хэд хэдэн зүйл байгаа шүү дээ. Жишээ нь юу хэлэх гээд байна вэ гэхээр  116 мянган хүний хаяг нь ингээд давхардчихсан байгаа, түүний зохицуулалтыг Сонгуулийн ерөнхий хороо эргэж шийдэх юм уу? эсхүл иргэний мэдээлэл, бүртгэлийн улсын төв шийдэх юм уу гээд ингээд асуудал болоод байгаа шүү дээ. Түүнийг яаж шийдвэрлэх вэ гэдэг нь дагаж мөрдөх журмын тухай хуулиар зохицуулах санал болгохгүй юм уу? хэлэлцүүлгийн явцад, нэгдүгээр асуудал.

Хоёрдугаар асуудал нь, хэвлэлийн хуудасны хэмжээний тухай ойлголт гаргаж чадахгүй байгаа шүү дээ. Түүнийг бас тодорхой болгомоор байна. Ерөөсөө огт хэвлэлийн хуудасны тухай тодорхойлолт аль ч хуулин дээр байдаггүй юм бол  энэ дагаж мөрдөх журмын хуулин дээрээ ийм хэмжээг гаргачихмаар байна. Дээрээс нь 4 сарын 1-ний дотор хаана хаана анонс өлгөх нь тодорхойгүй, иргэдийн хурлууд гаргах хэрэгтэй шүү дээ.  Тэгэхээр  тийм шийдвэрээ гаргаагүй иргэдийн Хурлууд байна л даа, одоо. Дүүрэг дээр байна.  Аймгийн сумууд дээр байна. Тэр сумуудын гаргаагүй явдал нь өөрөө огт анонс өлгөж болохгүй гэсэн үг болох уу? анонс, плакат. Эсхүл дурын газраа өлгөж болох уу гэдэг энэ хоёр юмыг нэг тийшээ болгож шийдэх хэрэгтэй болчихоод байгаа юм.  Ийм маягийн зохицуулалтаа та нар өөрөө журмаараа юм уу, Сонгуулийн ерөнхий хорооны шийдвэрээр хийх гээд байна уу? эсхүл энэ хуульд оруулж нэмэлт маягаар ингэж оруулбал яасан юм бэ гэсэн, би тийм л санал хэлэх гээд байгаа юм, хэлэлцэх эсэх явц дээр нь. Тэгэхгүй бол Сонгуулийн ерөнхий хороо өөр дээрээ  их хүндрэл гаргаад байгаа юм. Дахиад Сонгуулийн ерөнхий хороонд хандаж хэлэхэд дурын газраа өлгөж болох уу гэдэг энэ хоёр юмыг нэг тийшээ болгож бас шийдэх хэрэгтэй болчихоод байгаа юм. Ийм маягийн зохицуулалтаа та нар өөрөө журмаараа юм уу? Сонгуулийн ерөнхий хорооны шийдвэрээр хийх гээд байна уу? эсхүл энэ хуульд оруулж нэмэлт маягаар ингэж оруулбал яасан юм бэ гэсэн би тийм л санал хэлэх гээд байгаа юм, хэлэлцэх эсэх явц дээр нь тийм л асуудал дээр нь. Тэгэхгүй бол Сонгуулийн ерөнхий хороо өөр дээрээ их хүндрэл гаргаад байгаа юм. 

Дахиад Сонгуулийн ерөнхий хороонд хандаж хэлэхэд З хүний чинь орон гарсан асуудал байгаа тэгээд үүнийгээ шавдуулаач ээ. Та нарт хүн хүч хэрэггүй байгаа юм уу? ийм ийм асуудлуудыг Сонгуулийн ерөнхий хороотой яримаар байна л даа. Тэгээд энэ дээрээ Сонгуулийн ерөнхий хорооны саналыг сонсмоор байна.

Д.Лүндээжанцан: Санал сонсох юм байхгүй дээ. Төрийн байгуулалтын байнгын хороон дээр  Төрийн байгуулалтын байнгын хороонд саналаа ирүүл. Тэр хэрэгжүүлэх журмын хуульд юу нь орж болох юм бэ? Сонгуулийн хороо өөрөө юугий нь шийдэж болох юм бэ  гэдэг юм уу? Дондог дарга тайлбар өгье.

Д.Дондог: Одоо  энэ дагаж мөрдөх журмын тухай хууль чинь бол хоёр  агуулга хөндсөн л заалттай байгаа шүү дээ. Тэгээд үүнтэй холбоотой л асуудал хэлэлцүүлгийн явцад ярина уу гэхээс  холбогдолгүй асуудал орж  ирэх юм бол дэгийн тухай хуулиараа болохгүй гэж ингэж ойлгож байгаа байх, болохгүй шүү дээ.  Дахиж л өргөн барихгүй юм бол тэр дараагийн таны ярьж байгаа зүйлүүдийг зохицуулах боломж энэ дээр байхгүй. Дахиад өргөн барьдаг бол тэр хэлэлцээд явчихаж болох байх.

Хоёрдугаарт, нэрсийн жагсаалтын юмыг бол мэдээж Иргэний бүртгэл, мэдээллийн төвд гаргаж өгөх нь зөв шүү дээ. Тэр нэг өөрчлөлт орсон байгаа бол. Сонгуулийн ерөнхий хороо саналаа эргүүлж буцааж өгөөд  161 нь давхцсан байна гэдгийг нь хэлээд л буцаагаад Иргэний бүртгэл мэдээллийн төв иргэдийн байгууллага түүгээрээ хуулийн дагуу байгуулагдсан мэргэжлийн байгууллага гэж үзэж бид тэдэнд чинь эрх мэдэл өгөө биз дээ. Тэгээд тэр л хариуцлагыг хүлээлгэж, эцсийн дүнгээ гаргаж байх нь зүйтэй.

Хоёрдугаарт, Хэвлэлийн хуудсыг хоёр хэвлэлийн хуудас гэдгийг чинь яаж тооцдог юм бэ? түүгээр нь тооцоод явна шүү дээ. Байршуулах газар орон нутгийн хурал шийднээ л гэсэн бол одоо гараагүй бол одоо шийдээд л өгөх ёстой байхгүй юу? түүнийг шийдээгүйн төлөө  бол дахин хуульд өөрчлөлт хийнэ гэдэг чинь хэдий эргэж буцсан сонин. Хэрэгжихгүй заалтуудыг эргээд л дагаж мөрдөх журмын тухай хууль гаргаад өөрчлөөд байна гэвэл зохимжгүй шүү дээ.

Д.Лүндээжанцан: Жишээ татсан л байх л даа, энэ дээр. 

Д.Дондог: Тийм л дээ. Тэгэхдээ үүнтэй ойролцоо өөр юмнууд байсан ч гэсэн дахиад нөгөө дагаж мөрдөх журмын тухай хууль гаргаад өөрчлөөд байна гэвэл бас зохимжгүй юмаа. Баркодын чинь асуудал бол яах аргагүй хүндрэл үүсчихсэн учраас ингээд ойлголцоод яваад, дагаж мөрдөх журмын тухай хууль орж ирж байгаа. Бусдыг нь  хэрэгжүүлэх л гэж ажиллах ёстой шүү дээ, Сонгуулийн ерөнхий хороо ч тэр, Иргэний бүртгэл мэдээллийн төв ч тэр, иргэдийн Хурлууд ч тэр, Засгийн газар ч тэр, аль аль нь  хэрэгжүүлэхийн төлөө л ажиллах ёстой.

С.Баярцогт: Би таны  хэлж  байгаатай санал нэг байна. Гэхдээ дагаж мөрдөх журмын тухай хууль гэхээр тодорхой зохицуулалтууд нь ойлгомжгүй, эсхүл  зохицуулалтууд нь зөрчигдөхөөр эргээд ямар хуулийн үр дагавар бий болох нь тодорхойгүй ийм зүйлүүдийг бол энэ дагаж мөрдөх журмын тухай хуулиар зохицуулж болно шүү дээ. 

Д.Лүндээжанцан: Нэмэлт өөрчлөлт биш. 

С.Баярцогт: Энэ бол нэмэлт өөрчлөлт биш байхгүй юу. Одоо бол Сонгуулийн хуулийн нэмэлт бол биш. Сонгуулийн хуулиас тусдаа тэр хуулийн тодорхой зүйл заалтуудыг  хэрэглэхэд яаж хэрэглэх вэ гэдэг ойлголтыг бий болгох энэ шинэ хууль байхгүй юу? тийм учраас энэ шинэ хуулийг хэлэлцэх явцад Сонгуулийн ерөнхий хороо. . . /минут дуусав/

Д.Дондог: Энэ чинь өөрөө хууль юм чинь тэгээд ямар ч хууль орж ирлээ гэсэн хөндөгдөөгүй асуудлыг хөндөх юм бол тэгвэл  Их Хурлын сонгуулийн хуулийн тэр саяны яриад байгаа бүх юмыг хөндье л дөө. Тийм л асуудал гарна шүү дээ. Тэгэх юм бол  саяны Раднаа гишүүний ярьж байгаа 6 сарын дотор гар хүрэхгүй гэсэн юм яах аргагүй л гараад ирнэ шүү дээ.

Д.Лүндээжанцан: Анхны хэлэлцүүлэг дээрээ, Байнгын хороон дээрээ яриа. Одоо энд яриад яахав. 

Ц.Сүхбаатар:  Энэ дагаж мөрдөх журмын тухай хуулийг хэлэлцэхийн өмнө түрүүн  Баярцогт гишүүн хэллээ шүү дээ. Хоёрдугаар зүйлийг хэлэлцүүлгийн явцад татаж авахгүй бол энэ их эвгүй болчихоод байгаа юм. Тэгээд Батбаатар гишүүний өргөн барьсан хуультай хамт хэлэлцэнэ биз дээ.  Энэ Дагаж мөрдөх журмын тухай хуульд ингээд оруулах уу, хойноос нь баахан юм оруулж болмоор юм шиг байна шүү дээ. Энэ чинь дагаж мөрдөх журмын тухай гэж  бие даасан хууль шүү дээ. Хуульд нэмэлт, өөрчлөлт оруулсан хууль биш шүү дээ. Тэгэхээр энэ мэтээр тэр сонгуульд болохгүй байгаа юмнуудыг хойноос нь нэмж оруулаад баахан дагаж мөрдөх юм нь нэмж санал хураалгаж болно шүү дээ, бүх юм нь нээлттэй байгаа шүү. Тэр Баярсайхан гишүүний ярьдаг, Баярцогт гишүүний ярьдаг тэр хоёр хуудсыг зохицуулаад нэмж болно шүү дээ, бие даасан хууль учраас. Нэмэлт оруулах хууль хэлэлцэж байгаа бол харин тэр хүрээнд нь ярьдаг гэж байгаа. Тэгэхээр энэ ер нь нэлээн хойшоо ургаж яригдах байх гэж бодож байна. Тэгэхээр би ийм нэг юм ойлгоод байх юм. Түрүүн тэр санал хураачихлаа шүү дээ.  1.7 тэрбум төгрөг баркодтой байх асуудал шийдэгдэхгүй үндсэндээ энэ төслөөр санал хураалгачихлаа шүү дээ, боломжгүй гээд. Тэгэхээр үүнийг бараг хэлэлцэхгүй байж болохгүй юм уу? энэ  дагаж мөрдөх журмын  тухай хуулийг. Энхболд гишүүнээс зөрүүлж асуумаар байх юм. Та ер нь ямар тооцоо судалгаатай үүнийг бодож оруулж ирсэн юм бэ? яг толгойдоо бодоод төсөөлөөд гарцаагүй хэрэгжинэ гэж  оруулсан юм уу? эсхүл тооцоо судалгаа муутай оруулсан юм уу? би асууж байна.

Тийм учраас энэ чинь ямар ч байсан хэрэгжих  бололцоогүй нэг компаний эрх мэдэлд оччихсон тэр нь ч тодорхой хариу өгөхгүй сар хугацаанд боломжгүй, тэгээд та өөрөө тооцоо судалгаагүй юм оруулсных нь төлөө хариуцлага хэдий хүлээдэггүй бүрэн эрхтэй гишүүн ч гэсэн та Засгийн газрын гишүүдийг яллаад байж болохгүй шүү дээ, өнөөдөр.

Тийм учраас үүнийг ерөөсөө хэлэлцэх шаардлагагүй юм байна гэсэн санал би хэлж байна.  1.7 –ыг нь одоо хасчихсан, болохгүй гээд. Энэ Монгол Улсын хуульд хэрэгжээгүй заалтууд зөндөө байгаа шүү дээ, нэг бүрчлэн түүгээд ярих юм бол. Тийм учраас энэ дагаж мөрдөх журмын тухай хуулийг хэлэлцэх шаардлагагүй. Тэгээд  1.7 баркод хэзээ Монголд хэрэгждлэг юм бэ? тэр өдөр л тэгээд хэрэгжээд л явна биз. 

Д.Лүндээжанцан: Одоо ярилцлага болчих гээд байна. Бие биендээ асуулт тавьж байна. Ийм чөлөөт ярилцлага хийж болохгүй ээ.  З.Энхболд гишүүн Байнгын хороон дээр нэгдүгээр хэлэлцүүлэг хийх үед л хариулаад өгчихөөрэй. Одоо хариулахгүй. 

Санал хэлэх гишүүн байвал үгээ хэл. Санал асуулт сая холилдоод явчихсан.  Дэмжсэн З хүртэл, эсрэг саналтай З хүртэл.

З.Энхболд: Сүхбаатар гишүүний асуултанд хариулъя. Сүхбаатар гишүүн ээ, сууж бай, би асуултанд чинь хариулах гээд байна. Сууж бай. Юм асуучихаад гараад явчихдаг юм.  Ер нь ийм шүү дээ. Мөнх-Оргил, Баттулга хоёр ажлаа өгөх ёстой юм. 6 сар болж байхад ажлаа хийгээгүй,  гадаа гараад дурын хүнсний дэлгүүрт ороод үз, кассын машин дээр нь баркордтой, авч байгаа  хүнсний бараагий чинь уншаад үнийг нь гаргаад бичээд байж байгаа шүү дээ. Тийм бэлэн юм байж байхад боломжгүй гээд 6 сарын дараа хэлж болохгүй шүү дээ. Бүхэл бүтэн  5 сар  15 хоног өнгөрлөө шүү дээ. Тэгээд ийм хариуцлагын тухай ярихгүйгээр үүнийг хэлэлцэж болмооргүй байх юм. 

Энэ Баркодыг хэрэгжүүлэх хүсэлгүй байсан л даа. Сонгуулиа хуучин шигээ луйвардаад явуулдаг байя гэж, ийм л хүсэл зорилготой хүмүүс энэ ажлыг хийхгүй байгаа юм. Хугацаа бол хангалттай байсан. Манай Улсын Хүнсний дэлгүүрүүдийн ихэнх нь энэ сүлжээнд шилжсэн байгаа юм.  Худалдагч нар сурч болоод байгаа юмыг төрийн албан хаагч нар сурч яагаад болохгүй гэж. Нэг өдрийн сургалт хэрэгтэй.  Хувийн хүнсний дэлгүүр хэрэгжүүлээд дууссан юмыг манай төрийн байгууллага хэрэгжүүлэх тухай 6 сар судалж байна шүү дээ. Ийм өрөвдөлтэй байгаа юм.  Ажлаа өг л дөө, тэгээд. 

Б.Батбаатар: Засгийн газар энэ ажлаа хэрэгжүүлээд гүйцээх ёстой шүү дээ. Ойролцоогоор сарын өмнө ч байна  уу тэгээд  Улсын Их Хурлын чуулган дээр асууж байсан. Сонгуулийн ерөнхий хороо зардлын төсөв саналаа өгчихсөн байна гэхээр  төслөө боловсруулаад баркодын машинаа өгсөн байна гэхэд нь  Сангийн сайд нь мэдээгүй, хэн нь мэдэж байгаа юм бэ гээд хоорондоо сайдууд нь асуугаад л сууж байсан шүү дээ. Энэ чуулганы танхимд өөдөөс харж сууж байгаад.  Тийм хариуцлагагүй байдлаар хандаж, одоо цагийг нь тулгаж, ийм нөхцөл байдалд авчирч байх юм. 

Уг нь дагаж мөрдөх журмын тухай хуулийнхаа бүрдэл хэсэг л баймаар юм.  Хуулийнхаа бүрдэл хэсэг гэдэг утгаар уг нь  Сонгуулийн  хуулинд үүгээр ингэж өөрчлөлт оруулж болмооргүй юм даа. 

Сонгуулийн хуульд нөгөө 6 сарын өмнө гэдэг юм нь алга болчихлоо шүү дээ.

Р.Гончигдорж:  Энэ бол  хуулийг хэрэгжүүлэхтэй холбогдсон процессын тодорхой журамлалт шаардлагатай байна гэдэг энэ агуулга нь байгаа юм.  Хариуцлагын тухай асуудал одоо  ярих нь зөв л дөө. Гэхдээ нэгэнт цаг тооллыг өнөөдрөөс эхлэхээс нэгэнт бодит байдал тийм болчихоод байгаа шүү дээ. Цаг тооллыг өнөөдрөөс эхлэхээс арга байхгүй. Өнөөдрөөс эхлээд Сонгууль болоход энэ асуудал хэрэгжих боломжтой юу гэвэл өнөөдөр боломжгүй байгаа нь бодитой зүйл болсон зүйл. Тийм учраас оруулж байгаа юм. 

Нөгөө талаас үүнийг хуульд нэмэлт өөрчлөлт оруулж байгаа юм шиг хэлбэрээр ойлгож байгаа гишүүд үүнийгээ нэг эргээд бодооч ээ гэж үзэж байгаа юм. Яагаад гэвэл энэ хуулийг хэрэгжүүлэх журмын тухай асуудлыг бид нар өнөөдөр ярьж байна. Магадгүй энэ дээр Баярцогт гишүүний хэлдгээр энэ хуулинд өөрөө тодорхой боломжийг бий болгож байна, Сонгуулийн хороонд. Үнэхээр өнөөдөр хуулийг хэрэгжүүлье гэхэд тодорхойгүй байгаа журмын шинжтэй, яаж хэрэгжүүлэх вэ гэдэг олон асуудлууд бас байгаа. Энэ дотроос хоёрыг нь чухалчилж гаргасан, цагдаагийн байгууллага яаж тодорхойлолт гаргах юм бэ гэдэг асуудлыг нь энэ дээр журамлаж харьцаа зохицуулж байгаа. Үүнийг татах тухай асуудал өнөөдөртөө ярих хараахан эрт байна. Яагаад гэвэл Үндсэн хуулийн цэцийн процесс бол дуусаагүй байгаа.

Хоёрдугаарт нь, энэ дээр бас журамламаар юм бас олон байгаа. Өнөөдөр бид нар яриад сурчихаж, сонгуулийн хуудас хүчинтэй эсэх гээд яриад сурчихаж.  Биш. Сонгуулийн санал хүчинтэй эсэх гэдэг томъёоллоор ярьж эхлэх хэрэгтэй. Яагаад гэвэл өмнө нь сонгуулийн хуудас хүчинтэй эсэх гэдэг санал хүчинтэй эсэх гэдэг хоёр хоёулаа адилхан ойлголт байсан. Яагаад гэвэл ганцхан хүн дээр санал өгдөг байсан учраас.  Тэр ганцхан хүн дээр өгсөн санал нь  хүчингүй байна гэдэг бол хуудас хүчингүй байна гэдэгтэй яг адилхан. Гэтэл өнөөдөр З хүн дээр, 4 хүн дээр, 2 хүн дээр санал өгч байгаа. Нэг хүнийг нь зөв дугуйлчихаад, нөгөө хүн дээр нь буруу дугуйлсан байхад тэр зөв дугуйлсан хүний санал хүчинтэй.  Хуудас нь хүчингүй биш.  Ийм байдлаар жишээлбэл үүнийг шаардлагатай гэвэл энэ журам руу  оруулах хэрэгтэй, Сонгуулийн хороо одоо болтол энэ дээр тайлбар болон хэрэгжүүлэх юман дээрээ юм гаргаагүй байгаа. 

Д.Лүндээжанцан: Гаргасан юм биш үү? Сонин дээр

Р.Гончигдорж: Үүнийг эртүүд бид нар ярьсан.  Энэ яриа бол Сонгуулийн хорооны анхааралд бүрэн байгаа гэж бодож байна. Яагаад З мандаттай тойрог дээр хоёрыг нь зөв дугуйлсан хүний саналыг нь хүчинтэй гээд З дахь хүн дээр нь буруу дугуйлалт хийсэн, буруу тэмдэглэгээ хийсэн байхад тэр хүнийх нь санал  хүчингүй шүү дээ. Энэ чинь ерөөсөө л юунаас үүдэж гарч байна вэ? Үндсэн хуулийн цэц дээр хоосон оруулсан хуудсыг хүчинтэйдл тооцдогоос энэ логик бүгдээрээ үргэлжилж байгаа. Тийм учраас үүнийг хэрэв Сонгуулийн хороо үүн дээр шийд гаргаж чадахгүй гэвэл энэ хууль руу хэрэглэх журам, саналыг хүчинтэйд тооцох эсэх тухай асуудлын тэр заалтыг хэрэглэх журам дээрээ үүнийг оруулах явц гарч ирнэ, энэ бол бүр зайлшгүй зүйл.

Өөр нэг асуудал бол бид нар сонгуулийг шударга явуулахын төлөө сонгуулийн ерөнхий хороо тангараг өргөж байгаа. Түүнтэй адил сонгууль явуулдаг байгууллагууд шударга,  хараат бус. Сонгуулийг шударга явуулахын төлөө үйл ажиллагаа явуулна гэдэг дээр бас тангараг өргөх ёстой юм. Ер нь үүнийгээ яаж илэрхийлэх юм бэ гэдэг дээр нь журамлаж болно гэх мэтчилэн энэ дээр нэлээн олон асуудлууд байгаа. Цанжид гишүүн бид хоёр  бол  хоёр гол асуудлыг нь ямар ч байсан гаргаад, энэ хуулийг санаачилсан. Энэ ерөөсөө өөрөө ямар нэгэн хуульд нэмэлт өөрчлөлт оруулж байгаа биш. Бие даасан хууль байгаа учраас яг энэ боломжийг ашиглаад манай  Төрийн байгуулалтын байнгын хороо, Сонгуулийн хороо Сонгуулийн энэ хуулийг хэрэгжүүлэхтэй холбогдсон журамлан зохицуулах асуудлуудыг хуулийн хүрээнд нь хуулиар журамладаг харилцааны хүрээнд нь байгаа асуудлуудыг нь энэ рүү оруулах талаар бодох хэрэгтэй юм. Тэгээд энэ хуулиа бол бид хэлэлцэнэ гэдгийг дэмжинэ гэдэгт гишүүд итгэж байна.  Яагаад гэвэл үнэхээр өнөөдөр зайлшгүй шаардлагатай байгаа юм гэдгийг хэлмээр байна. Баярлалаа.

С.Баярцогт:  Би нэг зүйл хэлэх гээд байгаа юм.  Ер нь энэ хуулийг тэртэй тэргүй хэлэлцье гэдэг санал өгнө. Тэгэхдээ бид нар энэ Тамгын газар, Улсын Их Хурал ч гэсэн одоо өөртөө байгаа юмаа ойлгож ярих хэрэгтэй. Яагаад гэвэл  Сонгуулийн хуулийн  27.4.3 өчигдрөөс эхлээд түдгэлзсэн байхгүй юу?  Тэгэхээр чинь түдгэлзчихсэн байгаа хуулин дээр бид нар дахиад асуудал яриад байна шүү дээ. Уг нь хуулийн логикоор яах ёстой вэ гэхээр та энэ хуулийг түр  барьж байгаад Цэцийн дүгнэлтийг маш яаралтай хэлэлцээд, нэг тийшээ болгосны дараа энэ чинь цаашаа явах ёстой байхгүй юу? Тэгээд ийм техник бол одоо  цаашаа орж байх ёстой. Тэгэхгүй бол энэ чинь цаг хугацаандаа шахагдаад түдгэлзсэн байгаа хуулин дээр асуудал яриад байх тийм байдал үүсчихээд байгаа юм. 

Тийм учраас та цэцээс нэгэнт шийдвэр гаргасан юм чинь хурдан албажуулаад өгөө. Тэгээд маргаашийн хуралдаанаар хэлэлцье.

Д.Лүндээжанцан: Бид бол хууль зүйн талаасаа логик талаасаа бол энэ яриад байгаа юм. Түрүүнд зардал баталлаа. Тэр хүртэл чинь яригдана. Тийм учраас бид яаралтай үүнийгээ хэлэлцэх эсэх асуудлаа шийдье. Дараагийн хоёр дахь асуудлыг Сонгуулийн хуульд өөрчлөлт яаж оруулах вэ? тэр нь 6 сар дотроо болдог юм уу? болдоггүй юм уу ч гэдэг юм уу? эсхүл ялгүй байх гэдгийг яаж үзэх вэ? түүнийгээ  яаж тайлах вэ? гэлээ ч гэсэн нөгөө хэрэгжүүлэх хуулиндаа ингэж ингэж цагдаагийн байгууллагаас авна гэсэн асуудал тиймэрхүү байгаа шүү дээ. Ийм учраас ингээд явж байг ээ. Ямар ч байсан л хэлэлцэх эсэхээ нэн даруй шийдэх ёстой, үүнийхээ асуудлыг.

С.Баярцогт: Тэгээд би хэлэлцэх эсэхтэй холбогдуулаад  Сонгуулийн ерөнхий хороонд түрүүний хэлсэн асуудлыг би дахиад давтаж хэлж байна. Тэр  160 мянган хүний давхардсан байгаа асуудлыг яаж, хэн цэгцлэх юм бэ? үүнийг энэ дагаж мөрдөх журмын тухай хуулиар баталгаажуулмаар байна. Энэ дээр санал бэлтгэж оруулж ирээ. Хэлэлцүүлэг дээр.  Би энэ чуулганы хуралдаанаас даалгавар өгч байна шүү дээ. Хэлэлцэх эсэх асуудал дээр санал боловсруулж орж ир л дээ. Тэр хуудасны асуудлыг оруулж ир.  4 сарын 1-ний асуудлыг оруулж ир, иргэдийн хурлаар гаргаагүй байх юм бол яах юм бэ гэдэг асуудлыг оруулж ирэх хэрэгтэй шүү дээ. 

Гаргаагүй  бол ийм логик байгаа юм. Арга хэмжээ авахуулах биш. Гаргаагүй бол вообще тэнд  анонс хадах юм уу, хадахгүй юм уу гэдэг чинь ойлгомжгүй болчихоод байгаа юм.  Тэгэхээр энэ дагаж мөрдөх журмынхаа дотор хуулийн дотор энэ чангаруулсан юмнуудаа хий л дээ. 

Д.Лүндээжанцан: Санал хураая. Байнгын хорооны санал, дүгнэлттэй холбогдуулан үг хэлж дууслаа. Одоо хуулийн төслийг хэлэлцэх эсэх асуудлаар санал хураая. 

Байнгын хорооны саналаар  УИХ-ын Сонгуулийн тухай хуулийг дагаж мөрдөх журмын тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд  47 гишүүн оролцож, зөвшөөрсөн ЗО, татгалзсан  17, 63.8 хувийн саналаар хэлэлцэх нь зүйтэй гэж үзлээ.  

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Цэцийн дүгнэлт ирсэн, мөн энэ асуудал байгаа. Хууль зүй, Төрийн байгуулалтан дээр ярих юмнууд нэлээн гарч байна гэдгийг хэлье. 

Тав.Орон нутгийн Хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн тухай

Ерөнхийлөгчийн тавьсан хоригийн талаар Ерөнхийлөгчийн хуулийн бодлогын зөвлөх Д.Зүмбэрэллхам танилцуулна. Зүмбэрэллхам зөвлөхийг индэрт урьж байна. 

Д.Зүмбэрэллхам:  Улсын Их Хурлын дарга, Улсын Их Хурлын эрхэм гишүүд ээ

Улсын Их Хурлаас  2008 оны  4 сарын  11-ний өдөр баталсан  Орон нутгийн Хурлын сонгуулийн тухай хуульд өөрчлөлт оруулах тухай хуульд Монгол Улсын Ерөнхийлөгч хэсэгчлэн хориг тавьсныг та бүхэнд танилцуулъя.

Одоо хүчин төгөлдөр үйлчилж байгаа Орон нутгийн Хурлын сонгуулийн тухай хуулийн  42 дугаар зүйлийн  42.1.3-т нэгээс илүү нэр дэвшигчийн төлөө санал өгсөн тохиолдолд  саналын хуудсыг хүчингүйд тооцож байсныг энэ хуулиар тухайн тойрогт ногдох мандатын тооноос  дутуу нэр дэвшигчийн төлөө саналаа өгсөн бол саналын хуудсыг мөн хүчингүйд тооцохоор нэмсэн байна.

Монгол Улсын Их Хурлын сонгуулийн тухай хуулийн  36 дугаар зүйлийн  3-т: санал огт тэмдэглэгдээгүй хуудсыг хүчингүй болгохоор заасан нь Үндсэн хууль зөрчсөн тухай маргааныг  1996 онд Үндсэн хуулийн цэц хэлэлцээд, мөн оны  5 дугаар сарын 23-ны өдрийн  03 тоот дүгнэлт,  6 дугаар сарын 19-ний өдрийн 02 тоот тогтоолоороо огт тэмдэглэгдээгүй саналын хуудсыг хүчингүйд тооцох нь иргэдийн сонгох, эс сонгох эрхийг хязгаарласныг хүлээн зөвшөөрч, Үндсэн хуулийг зөрчсөн гэж эцэслэн шийдвэрлэжээ. 

Иргэн сонгуульд оролцон саналын хуудсанд тэмдэглэгээ хийхгүй байх, эсхүл тухайн тойрогт ногдох мандатын тооноос дутуу нэр дэвшигчийг сонгосон тэмдэглээ хийх нь агуулга ач холбогдлын хувьд ижил бөгөөд энэ асуудал Улсын Их Хурлын Сонгууль, Орон нутгийн Хурлын сонгуулийн хууль адил зарчмаар буюу  Үндсэн хуулийн цэцийн өмнөх шийдвэрийн тогтоосон жишгийн дагуу шийдвэрлэх ёстой гэж үзэж байна. /16.40-17.40 цаг. Д.Цэндсүрэн/

Тухайн тойрогт ногдсон мандатын тооноос дутуу санал өгсөн сонгогчийн саналыг хүчингүйд тооцох нь Монгол Улсын Үндсэн хуулийн 16 дугаар зүйлийн 9, орон нутгийн хурлын сонгуулийн тухай хуулийн 4 дүгээр зүйлийн 4-ийн 1 дэх хэсгийн заалтыг зөрчиж сонгуульд оролцсон иргэдийн чөлөөтэй сонгох эрхийг хязгаарлаж, сонгуулийн үр дүнд хувь нэмрээ оруулах, хууль ёсны ашиг сонирхлыг нь хохироосон үр дагаварт хүргэнэ хэмээн үзэж Монгол Улсын Үндсэн хуулийн 33 дугаар зүйлийн 1 дэх хэсгийн 1 дэх дэд хэсэгт заасан бүрэн эрхийнхээ дагуу Орон нутгийн хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн “Орон нутгийн хурлын сонгуулийн тухай хуулийн 42-ын 1-ийн 3-т өөрчлөлт оруулсан хэсэгт хориг тавьж байна” гэжээ.

Ардтүмэн төлөөллөөрөө дамжуулан төрийн эрх барихад оролцох хамгийн гол чухал арга хэрэгсэл болсон сонгох эрхээ баталгаатай эдэлж, өөрийгөө хэнээр төлөөлүүлж элч болгох тухай сонголтоо чөлөөтэй хийх боломжийг ямар нэгэн хэлбэрээр хязгаарлахгүй байх талаар төрийн тэргүүний баримталж байгаа байр суурийг анхааран үзэж хоригийг хүлээн авах шийдвэр гаргахыг та бүхнээс хүсье. Анхаарал тавьсан явдалд баярлалаа.

Д.Лүндээжанцан: - Зүмбэрэллхам зөвлөхөд баярлалаа. Манай өнөөдрийн чуулганы хуралдааны үйл ажиллагаатай Налайх дүүргийн Чандмань цогцолбор сургуулийн 11-ийн 1 дүгээр ангийн сурагчид оролцож байна. Та бүхэнд сургуулиа төгсөх болон улсын шалгалтандаа амжилт гаргаж, улмаар мэргэжлээ зөв сонгож, амьдралын чинь алтан шар зам өлзийтэй байхын ерөөлийг өргөн дэвшүүлье /УИХ-ын гишүүд алга ташиж, баяр хүргэв/.

Асуулттай гишүүд байна уу? алга байна, Амаржаргал гишүүн байна. Амаржаргал гишүүн, Гончигдорж гишүүн 2 асуулттай байна. Гончигдорж гишүүн.

Р.Гончигдорж: - Тэгэхээр зэрэг би саяын хуулийн зөвлөхийн илтгэл дотор сонгох, эс сонгох эрх гэж ярьж байна, эс сонгох эрх гэдэг тийм томъёоллоор тодотгож ярих тийм хууль эрх зүйн хувьд ч гэсэн би орон зайг харахгүй байгаа юм, сонгох эрх гэдэг маань өөрөө тэр шүү дээ. Шүтэх, эс шүтэх эрх, эрх чөлөө гэдэг бол өөр томъёолол. Тийм учраас энийг бас анхаарахгүй бол эс сонгох эрхтэй гэдэг ойлголт өөрөө зөв сонсогдохгүй байна гэж би хэлж байгаа юм. Тэрнээс сонгох, сонгох эрх чөлөөгөө хадгалж байгаа хадгалалт нь тэр хүнийг сонгох уу, сонгохгүй юу, хэнийг сонгох вэ гэдэг эрхийг хадгалж байгаа. Тийм учраас бас Улсын Их хуралд орж ирж байгаа нэр томъёоныхоо хувьд ч гэсэн бид нар хоригийг хүлээж авч байхдаа ийм бүгдээрэнгий нь бүхэлд нь хүлээн зөвшөөрч авдаг шүү дээ. Тэр утгаар би сонгох эрх, эрх чөлөөний утгаар энэ асуудал орж ирж байна гэж ингэж ойлгож байна. Энэ асуудал дээр хуулийн зөвлөхийн хариулт хийхийг хүсч байна.

Д.Лүндээжанцан: - Хариулт байх уу, санал байна даа, ер нь цаашдаа, сонгох, эс сонгох гэдгийг.

Д.Зүмбэрэллхам: - Гончигдорж гишүүний асуултад маш товчхон хариулъя, энэ сонгох, эс сонгох гэдэг саяын хэлсэн фраз бол энэ 96 оны Цэцийн 6 сарын 19-ний өдрийн 02 тоот дүгнэлт дотор байгаа юм, би тэрийг л энэ юун дотор дурдаж өгсөн. 

Д.Лүндээжанцан: - Цэцийнхэн бас тийм сонин нэр томъёо гаргасан байна л даа, өөрсдөө. Асуулттай гишүүд асуултаа асууж дууслаа. Одоо Байнгын хорооны дүгнэлтийг сонсоё, Хууль зүйн байнгын хорооны санал, дүгнэлтийг УИХ-ын гишүүн Энхтүвшин танилцуулна.

Ө.Энхтүвшин: - УИХ-ын дарга, эрхэм гишүүд ээ, Улсын Их Хурал 2008 оны 4 дүгээр сарын 11-ний өдөр баталсан Орон нутгийн хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн хурлын сонгуулийн тухай хуулийн 42-ын 1-ийн 3-т өөрчлөлт оруулсан хэсэгт тавьсан Монгол Улсын Ерөнхийлөгчийн хоригийг Хууль зүйн байнгын хороо 2008 оны 5 дугаар сарын 13-ны өдрийн хуралдаанаараа хэлэлцлээ.

Тухайн тойрогт ногдсон мандатын тооноос дутуу санал өгсөн сонгогчийн саналыг хүчингүйд тооцох нь Монгол Улсын Үндсэн хуулийн 16 дугаар зүйлийн 9, Орон нутгийн хурлын сонгуулийн тухай хуулийн 4-ийн 1 дэх хэсгийг зөрчиж, сонгуульд оролцсон иргэдийн чөлөөтэй сонгох эрхийг хязгаарлаж, сонгуулийн үр дүнд хувь нэмрээ оруулах хууль ёсны эрх ашиг, сонирхлыг хохироосон үр дагаварт хүргэнэ хэмээн үзэж, Орон нутгийн хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн хурлын сонгуулийн тухай хуулийн 42-ийн 1-ийн 3-т өөрчлөлт оруулсан хэсэгт Монгол Улсын Ерөнхийлөгч хориг тавьсан байна.

Байнгын хорооны хуралдаанд оролцсон гишүүд Ерөнхийлөгчийн хоригийг хүлээн авах нь зүйтэй гэж санал нэгтэйгээр үзсэн болно.

УИХ-ын эрхэм гишүүд ээ, Орон нутгийн хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсч байна. Анхаарал тавьсанд баярлалаа.

Д.Лүндээжанцан: - Одоо Төрийн байгуулалтын байнгын хорооны санал, дүгнэлтийг сонсоё, Төрийн байгуулалтын байнгын хорооны санал, дүгнэлтийг УИХ-ын гишүүн Сундуйн Батболд танилцуулна, Батболд гишүүнийг индэрт урьж байна.

Су.Батболд: - УИХ-ын дарга, эрхэм гишүүд ээ, 

Улсын Их Хурлаас 2008 оны 4 дүгээр сарын 11-ний өдөр баталсан Орон нутгийн хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн хурлын сонгуулийн тухай хуулийн 42-ын 1-ийн 3-т өөрчлөлт оруулсан хэсэгт тавьсан Монгол Улсын Ерөнхийлөгчөөс тавьсан  хоригт Төрийн байгуулалтын байнгын хороо 2008 оны 5 дугаар сарын 6-ны өдрийн хуралдаанаар хэлэлцлээ.

Орон нутгийн хурлын сонгуулийн тухай хуульд өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгч хоригийг хүлээн авах нь зүйтэй гэж тус Байнгын хорооны хуралдаанд оролцсон гишүүд санал нэгтэйгээр үзсэн болно.

Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1, 31.8, 31.9-д аасны дагуу тус Байнгын хорооноос Ерөнхийлөгчийн хоригийн  тухай УИХ-ын тогтоолын төсөл болон Орон нутгийн сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төслийг УИХ-ын нэгдсэн хуралдаанд оруулж байна.

УИХ-ын эрхэм гишүүд ээ, Орон нутгийн хурлын сонгуулийн тухай хуульд өөрчлөлт оруулах тухай хуулийн зарим заалтад Монгол Улсын Ерөнхийлөгчөөс тавьсан хоригийн талаар тус байнгын хорооноос гаргасан санал, дүгнэлт болон Ерөнхийлөгчийн хоригийн тухай УИХ-ын тогтоолын төсөл, ОРон нутгийн сонгуулийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Батболд гишүүнд баярлалаа, одоо Байнгын хорооны санал, дүгнэлттэй холбогдуулаад асуулт асуух гишүүд, Раднаа гишүүн асууна, Баярцогт гишүүнээр тасаллаа. Раднаа гишүүн асуултаа асууя.

Ч.Раднаа: - Тэгэхээр энд зайлшгүй шаардлагатай зүйл учраас би ярих гээд байгаа юм, дутуу гэдгийг чинь хасчихаар, тэгээд ганцхан тийм томъёоллыг л 42-ын 1-ийн 3 дээр л өөрчлөлт оруулна гээд орхисон байгаа юм, гэтэл 40-ийн 4 дээр чинь яг мандатын тоотой тэнцүү тооны нэр дэвшигчийг дугуйлна гэсэн, тэгсэн мөртлөө доор нь дутуу байж болно гэдэг чинь авцалдахгүй байна. Тийм учраас 40-ийн 4 дээрээ мандатын тооноос илүүгүй гэж өгөхгүй бол энэ 2 чинь авцалдахгүй, нэг нь яг 4-ийг дугуйл гэсэн мөртлөөсөө нэг заалт нь, доор нь дутуу байж болно гэж ингэж байж болохгүй байна. Тэгэхээр 40-ийн 4 дээр энэ өөрчлөлтийг яагаад оруулж өгөхгүй байгаа юм болоо гэж?

Д.Лүндээжанцан: - Тэр хүлээж авсан тохиолдолд хуулиа өөрчлөх үедээ энийгээ засъя.

Ч.Раднаа: - Харин хуулиа хүлээж авсан тохиолдолд ингэнэ гээд нэг заалт явж байна шүү дээ, тийм учраас яриад байгаа байхгүй юу.

Д.Лүндээжанцан: - Дондог гишүүн хариулъя. Дондог дарга хариулъя, Раднаа гишүүний асуултад, мандатын тоотой ижил дугуйлна, нөгөөх нь илүүгүй гэж оруулъя, мандатын тооноос, энэ санал байгаа байхгүй юу, наадахь чинь бол.

Ч.Раднаа: - Үгүй, харин энэ чинь хүлээж аваад ийм болно гээд ганцхан заалт биччихээд яваад байна шүү дээ, тийм учраас хоёулан дээр нь өөрчлөхгүй бол болохгүй нь.

Д.Дондог: - Тэгэхээр саяын Раднаа гишүүний хэлдэг бас нэг заалт энд байгаад байгаа юм, мандатын тоотой тэнцэх нэр дэвшигчийн нэрийн өмнөх дугаарыг дугуйлж саналын хуудсыг хайрцагт хийнэ гээд 40 дүгээр зүйлийн 4-т байгаа юм байна, тэгэхээр энэ дагуулж орж ирж байгаа заалт нь болохоор зөвхөн тэр 2 дугаар зүйлийнхээ дутуу буюу гэснийг зөвхөн хасна гэдэг утгаар ороод ирсэн, энэнтэй ижилхэн заалт бас өөр зүйлд байгаа учраас эний нь дагуулж өөрчлөхгүй бол болохгүй байгаа юм.

Өөрөөр хэлбэл энийг хүлээн зөвшөөрсөн тохиолдолд дагаж гарах өөрчлөлтөндөө 1 биш 2 зүйлд өөрчлөлт орох юм байна гэж хэлж байгаа юм.

Д.Лүндээжанцан: - Асуулттай гишүүд асуултаа асууж дууслаа, одоо Ерөнхийлөгчийн хориг болоод Байнгын хорооны дүгнэлттэй холбогдуулан үг хэлэх гишүүд үгээ хэлье, алга байна, Баярцогт гишүүн үгээ хэлье.

С.Баярцогт: -  Би бол ингэж бодоод байна л даа, би зүгээр дагалдах хуулий нь тогтоолоо хүлээж авсны дараа ер нь цаашдаа оруулж байя гэсэн тийм саналтай байгаа юм, тэгэхгүй бол энэ нэг дүгнэлт дотор аваачаад авах эсэх нь тодорхойгүй байхад шууд тогтоолын төслөө зэрэг оруулж, хуулийн төслөө зэрэг оруулаад байгаа юм, энийг цаашдаа анхаарах ёстой гэж, би тэрийг нэгдүгээрт хэлье.

Хоёрдугаарт сүүлийн үед бид нарын гаргаад байгаад жижиг сажиг алдаанууд бол юу өөрөө ажиглагдаад байна гэхээр Тамгын газрынхаа хүчин чадлыг нэмэгдүүлье, тэгээд сайн хуулийн зөвлөхүүдтэй больё, цалин хангамжий нь нэмэгдүүлье. Тэгэхгүй бол одоо ингээд нэг зөвлөх дээр байгаа хуулийн тоо гэхэд нэг зөвлөх л бараг одоо нэг цагийн хугацаанд 4, 5 хуулин дээр, зарим нэг нь 7 хуулин дээр ажиллаж байгаа байхгүй юу, тэгэхээр ийм байгаа нөхцөлд одоо энэ парламент дуусчихаад дараагийн парламент эхлэхэд Тамгын газрын хүчин чадлыг нэлээд нэмэгдүүлсэн, цалин хангамжий нь сайжруулсан байж байж чадалтай сайн хуульчид авдаг, энэ дээр бас нэлээд их ажиллах бололцоогий нь нэмэгдүүлсэн тийм зүйлүүдийг хийхгүй бол бид нар ингээд жижиг, сажиг алдаа гаргаад нэмээд, хасаад яваад байдаг, байдал бол ерөөсөө өөрчлөгдөхгүй байгаа юм. 

Тэгээд энэ дээр Их Хурлын удирдлага анхааралтай хандаж, одоо энэ Төсвийн хүрээний мэдэгдэл, ер нь цаашдаа 9 оны төсвийн төсөл ярихад парламентын Тамгын газрын үйл ажиллагааг бэхжүүлэх, хууль тогтоох ажиллагааг боловсронгуй болгоход хүний хүчин зүйлийн асуудал, тэгээд тэднийг дахин сургалтад хамруулах зардлы нь оруулаад, цалингий нь нэмэгдүүлэх асуудлы нь оруулаад гэсэн ийм комплексный асуудлыг шийдмээр байна. Тэгэхгүй бол ингээд хэтэрхий хурдан асуудлууд шийдэгдээд, цаг хугацааны хувьд, энэ бол зүгээр техникийн алдаа болж хувирч байгаа байхгүй юу. Хэрвээ энэ хуулийг санаачлахад л Үндсэн хуулийн цэцийн 2 шийдвэрийг гаргаад ирсэн бол гишүүд ийм хууль санаачлаад батлуулахгүй шүү дээ, тэгээд ийм ийм юмнууд хаягдаад байгаа учраас энэ дээрээ бид нар цаашдаа анхааръя гэдэг л зүйлийг хэлмээр байна.

Д.Лүндээжанцан: - Гончигдорж гишүүн.

Р.Гончигдорж: - Баярлалаа, тэгэхээр энийг ер нь хуулин дээрээ мандатын тоотой тэнцүүгээр санал өгнө гэдэг нь хуулийн үндсэн деректив, уулаасаа хуулийн үндсэн агуулга байх ёстой, энэ дээрээ маргаад яах вэ, одоогийн яриад байгаа энэ бүх харилцаа бол саналыг хүчинтэй тооцох, эсэх тухай асуудлын харилцаан дээрээ саяынх яригдах ёстой байхгүй юу даа. Хууль бол хууль, юу гэж хуулин дээр гаргачихаад 3 мандаттай гэчихээд 3 хүртэлх хүнд санал өгнө гэсэн тийм томъёолол байх юм, мандатын тоотой тэнцүү тоогоор саналаа өгнө, болоо шүү дээ, одоо санал өгсөн хуудсан дээрх саналууд хүчинтэй эсэх тухай асуудал гэдэг харилцаан дээрээ саяынх чинь орно шүү дээ, ерөөсөө дугуйлаагүй, нэгийг дугуйлсан, хоёрыг дугуйлсан, гурвыг дугуйлсан нь бол 3 мандаттай дээр хүчинтэйгээр тооцогдоно. Аль нэгэн дээр нь будилаад, нэг хүний нэрэн дээр будилаантай тэмдэглэгээ гаргасан нь бол мөн хуудас нь хүчинтэй бөгөөд бусад нь хүчинтэй байна. Энэ л харилцааны тухай асуудал шүү дээ. 

Тэгэхээр зэрэг одоо олон мандаттай руу шилжиж байгаа үе дэх тэр саналын хуудас хүчингүй гэдэг ойлголтоо санал хүчинтэй эсэхийг хэрхэн тооцох тухай тэр асуудал дээрээ аваад яриад байх хэрэгтэй. Тэгэхгүй хуулин дээрээ 3 мандаттай гэчихээд өгөхгүй байж болно, нэгд өгч болно, хоёрт өгч болно гэдэг тийм бүдүүлэг заалт байж болохгүй шүү дээ, угаасаа.

Д.Лүндээжанцан: - Нямдорж гишүүн.

Ц.Нямдорж: - Би сая энэ асуулт хариултын явцаас харж байхад буруу тийшээ тайлбар хийгдээд явчихлаа л даа, саяын Гончигдорж гишүүний ярьдгийг би хэлэх гэсэн юм. Үндсэн зарчим бол мандатын тоотой тэнцүү санал дугуйлах. Энэ яригдаж байгаа асуудал чинь бол саналын хуудсыг хүчингүй болгох тухай асуудал байгаа шүү дээ, тэс 2 ондоо өөр асуудал, тэр Раднаа гишүүний ярьдгаар илүүгүй хэмжээгээр дугуйлна гээд хийчих юм бол наад үндсэн зарчим нь алдагдаад дээд зэргийн замбараагүй байдал бий болно шүү дээ, санаан зоргоор санал өгдөг, тийм учраас хоригийг хүлээж авдгаараа авчихаад, тэгээд дахиж юм орхилгүй хаях хэрэгтэй, энэ хуулийг, үндсэн зарчмаас ухарч болохгүй.

90 орчим хувь нь тэртэй тэргүй 3 мандаттай, 3-ын төлөө санал өгнө. 4-тэй бол 4-ийн төлөө санал өгнө, үндсэн зарчмаасаа хазайх юм бол наад юм чинь доошоогоо асар их унана шүү, дээд зэргийн замбараагүй байдал бий болно.

Д.Лүндээжанцан: - Одоо үг хэлж дууслаа, одоо санал хураалтууд явагдана. Сая нэлээд залруулагдчих шиг боллоо, ингээд Байнгын хорооны саналаар Монгол Улсын Ерөнхийлөгчөөс Орон нутгийн сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн сонгуулийн тухай хуулийн 42-ийн 1-ийн 3-т өөрчлөлт оруулсан хэсэгт тавьсан хоригийг хүлээн зөвшөөрье гэсэн саналаар санал хураалт явуулъя. Хоригийг хүлээж авъя гэсэн, хуулийн үг нь хүлээн зөвшөөрөх гэсэн үгтэй юм байна. Хоригийг гуравны нэгээр авдаг гэдгийг та бүхэн мэдэж байгаа.

Санал хураалтанд 43 гишүүн оролцож, зөвшөөрсөн 35, татгалзсан 8, 81.4 хувийн саналаар хоригийг хүлээж авч байна.

Тайлбар: УИХ-ын чуулганы хуралдааны дэгийн тухай хуулийн 31.6-д байнгын хорооны болон нэгдсэн хуралдаанд оролцсон гишүүдийн гуравны хоёр буюу 66.6 хувь нь хоригийг хүлээж аваагүй бол Их Хурлын шийдвэр хүчин төгөлдөр болно гэсэн. Бид бол одоо хоригийг хүлээж авсан байгаа, хоригийг хүлээж авсан тохиолдолд Ерөнхийлөгчийн хоригийн тухай УИХ-ын тогтоол та бүхэнд тарсан, тогтоолыг баталъя гэсэн, хориг хүлээж авсан тохиолдолд тийм үү, аваагүй тохиолдолд, Хориг хүлээн авсугай гэсэн тогтоол гардаг шүү дээ, та бүхэнд тарсан.

УИХ-ын тогтоол, Ерөнхийлөгчийн хоригийн тухай гээд тогтоол гарсан байгаа, та бүхэн тогтоолоо үзсэн биз. Монгол Улсын Их Хурлын чуулганы хуралдааны дэгийн тухай хуулийн 31-ийн 1 дэх хэсгийг үндэслэн Монгол Улсын Их Хурлаас тогтоох нь:

1.Монгол Улсын Их Хурал 2008 оны 4 дүгээр сарын 11-ний өдөр баталсан Орон нутгийн сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн хурлын сонгуулийн тухай хуулийн 42.1.3-т өөрчлөлт оруулсан хэсэгт Монгол Улсын Ерөнхийлөгчөөс тавьсан хоригийг хүлээн зөвшөөрсүгэй гэсэн тогтоол байна, энэ тогтоолыг баталъя гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 34, татгалзсан 7, 82.9 хувийн саналаар батлагдлаа.

Түрүүн Баярцогт гишүүн хэлсэн, гэхдээ Байнгын хорооны дүгнэлтэнд энэ авсан тохиолдолд хууль өөрчлөлт оруулах асуудлыг Орон нутгийн хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай гэсэн ийм хууль байна, нэгдүгээр зүйл, Орон нутгийн хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн “дутуу буюу” гэснийг хассугай гэсэн ганцхан заалттай, хориг хүлээж авагдсан л даа, Байнгын хороогоор дахиж оруулж ирье. Процедурын хувьд тийм юм байгаа юм. Тэгвэл хоригийг хүлээж авсан тогтоолоо баталлаа. Хориг хүлээж авсантай холбогдуулж хуульд оруулах өөрчлөлтийн асуудлыг дахиж оруулж ирье.

Уг асуудлын  17 цаг 54 минутанд хэлэлцэж дуусав.

Зургаа.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл  /хэлэлцэх эсэх/

Д.Лүндээжанцан: - Одоо Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг хэлэлцье, хууль санаачлагчийн илтгэлийг Сангийн сайд Улаан танилцуулна, Улаан гишүүнийг индэрт урьж байна. Төсвийн хүрээний мэдэгдлийн хэлэлцэх эсэхээ шийдчихье, гарцаагүй асуудлуудыг 19 цаг хүртэл хуралдвал яасан юм бэ гишүүдээ.

Нийслэлийн Сонгинохайрхан дүүргийн Ирээдүй цогцолбор сургуулийн багш, сурагчид манай Чуулганы үйл ажиллагаатай танилцаж байна, та бүхэндээ сурлагын их амжилт, ирээдүйнхээ мэргэжлийг зөв сонгохыг, мөн амьдралын чинь шар зам өлзийтэй байхын ерөөлийг өргөн дэвшүүлье /УИХ-ын гишүүд алга ташиж, баяр хүргэв/.

Ч.Улаан: - УИХ-ын даргаа, эрхэм гишүүд ээ, Төсвийн байгууллагын удирдлага, санхүүжилтийн тухай хуульд заасны дагуу Монгол Улсын 2009-2011 оны төсвийн хүрээний мэдэгдлийн төслийг боловсруулж, танилцуулж байна.

Монгол Улсын 200-2011 оны төсвийн хүрээний мэдэгдлийн төслийг макро эдийн засгийн үндсэн үзүүлэлтүүдийн тооцоо, дунд хугацааны бодлогын гол чиглэлийг тодорхойлох замаар боловсруулсан.

Энэ жилийн төсвийн хүрээний мэдэгдлийн төсөл нь саяхан УИХ-аар батлагдсан үндэсний хөгжлийн цогц бодлогыг хэрэгжүүлж эхлэхтэй уялдан улс орны хөгжилд ихээхэн хувь нэмэр оруулах томоохон төсөл, хөтөлбөрийг хэрэгжүүлэх, дэлхий нийтийг хамраад буй газрын тосны бүтээгдэхүүн болон хүнсний бараа бүтээгдэхүүний үнийн өсөлт, гадаад орчны түргэн өөрчлөгдөж буй байдал зэрэгтэй уялдуулан боловсруулагдлаа.

Төсвийн хүрээний мэдэгдлийн төсөлд тусгагдсан макро эдийн засгийн үндсэн болон төсвийн үзүүлэлтүүдийг өмнөх жилүүдийн макро эдийн засгийн орчин, үндэсний хөгжлийн цогц бодлогын стратегийн зорилтууд, Засгийн газрын дунд хугацааны бодлогын зорилтууд, гадаад зах зээлийн төлөв байдал, олон улсын банк, санхүүгийн байгууллагуудын судалгаа, дүгнэлтүүдтэй уялдуулахыг хичээлэй. 

Гадаад дотоод хүчин зүйл болон хүн амын өргөн хэрэглээний гол нэрийн бараа, бүтээгдэхүүний хангамжийг сайжруулан мөнгө, зээлийн оновчтой бодлого хэрэгжүүлэх замаар дунд хугацаанд хэрэглээний үнийн индексийн өөрчлөлтийг тогтвортой байлгах зорилтыг тавьж байна.

Дунд хугацаанд эдийн засгийн өсөлт 10-аас доошгүй байх, уул уурхай, барилга, боловсруулах аж үйлдвэр, худалдаа, үйлчилгээний салбарын үйл ажиллагааны өргөжилт, нүүрс, газрын тос, төмөр, алт, зэс зэрэг эрдэс түүхий эдийн олборлолтын өсөлтөөс шалтгаалан зарим жилд нэлээд өндөр өсөлттэй байхаар байна. 

Эдийн засгийн өсөлтөд гол нөлөө үзүүлэх эрдэс, түүхий эдийн зарим орд газрыг 2010 оноос ашиглаж эхлэхээр дотоодын нийт бүтээгдэхүүний тооцоонд оруулж, тухайлбал Оюутолгойн алт, зэсийн орд, Тавантолгойн нүүрсний ордыг 2010 оноос ашиглаж эхлэх үед эдийн засгийн өсөлтийн хурдац эрс нэмэгдэж, 31.5 хувьд хүрэхээр тооцоо гарч байна.

Үүнтэй уялдаад дотоодын нийт бүтээгдэхүүнд аж үйлдвэрийн салбарын эзлэх хувь 2008 оны байдлаар 41 хувь байснаа 2011 онд 49 хувь болж нэмэгдэхээр байгаа нь манай эдийн засгийн бүтцэд чанарын өөрчлөлт гарч, аж үйлдвэрийн салбарын оруулах хувь нэмэр ихээхэн нэмэгдэх хандлагатай байгааг харуулж байнаа.

Ийнхүү эдийн засгийн өндөр өсөлтийн үр дүнд нэг хүнд оногдох дотоодын нийт бүтээгдэхүүний хэмжээ өсч, 2009 онд 2100 доллар, 2011 онд 3400 доллар байхаар тооцоо гарч байгаа нь 2008 оны түвшнээс бараг 2 дахин өсөхөөр харагдаж байна. Энэ хэмжээгээр иргэдийн орлого нэмэгдэж, амьжиргаа дээшлэх нөхцөл бүрдэнэ.

Монгол улсын үндэсний хөгжлийн цогц бодлогод тусгагдсан бодлого өнөөгийн төр засгийн үйл ажиллагааны уламжлалт, залгамж чанарын хүрээнд 2009-2011 онд хэрэгжүүлэх эдийн засаг, нийгмийн хөгжлийн томоохон бодлого, чиглэлийг төсвийн хүрээний мэдэгдэлд тусгаж байна. Тухайлбал газрын тосны хайгуул, олборлолтыг нэмэгдүүлж, гарын тос боловсруулах үндэсний үйлдвэр барьж байгуулан бензин, шатахуун үйлдвэрлэж эхлэх, импортын хараат байдлыг багасгах. Эрдэс түүхий эдийн томоохон орд газруудыг ашиглаж эхлэхтэй уялдан говийн бүсийн төмөр замын сүлжээг барьж байгуулах, төмөр замын гол шугамын дагуу хоёрдахь төмөр замыг барих ажлыг үе шаттай хэрэгжүүлэх. Мянганы замын босоо, хэвтээ тэнхлэгийн гол замуудыг барьж байгуулах ажлыг эрчимжүүлж бүсийн тулгуур төвүүдийн үйлдвэрлэл, үйлчилгээний дэд бүтцийг сайжруулах, хүн амын хүнсний хангамж, аюулгүй байдлыг хангах, стратегийн хүнсний бүтээгдэхүүний үйлдвэрлэлийг нэмэгдүүлж, нөөц хангамжийг сайжруулан Атар 3 дугаар аяныг зохион байгуулж улаан буудай, төмс, хүнсний ногоогоор өөрийн хэрэгцээгээ хангадаг болох, Стратегийн зарим орд газрыг эдийн засгийн эргэлтэд оруулж, уул уурхайн салбараас орох орлогыг нэмэгдүүлж, түүнээс Монгол улсын иргэн бүрт шударга, үр ашигтай арчмаар хуваарилах тогтолцоог бий блгож, мөрдүүлэх зэрэг асуудлуудыг тусгаж байна.

Энэ жилийн төсвийн хүрээний мэдэгдлийн нэг онцлог нь бизнесийн үйл ажиллагааг дэмжих, эдийн засаг, нийгмийн хөгжилд томоохон хувь нэмэр оруулахуйц бүтээн байгуулалтад оруулах хөрөнгө оруулалтын хэмжээг нэмэгдүүлж, төсвийн орлого, зарлагын зохистой харьцааг хангах чиглэл баримталж байна.

Тухайлбал төсвийн нийт орлого, зарлагын дээд хэмжээг 2009 онд дотоодын нийт бүтээгдэхүүний 37.3 хувиас хэтрүүлэхгүй байлгах, цаашид бууруулах, төсвийн алдагдлыг 0 /тэг/ байлгах чиглэлээр төсвийн макро үзүүлэлтүүдийг боловсрууллаа.

Өөрөөр хэлбэл бид өмнө нь төсвийг алдагдалтай байхаар төлөвлөдөг байсан, төсвийн орлого, зарлагыг тэнцүү байлгах бодлого баримталж байгаа юм. Уул уурхайн салбарын хөгжил, дэлхийн зах зээл дэх зэс, алтны үнийн өөрчлөлтийн хандлагатай уялдуулан төсвийн орлогод уул уурхайн салбараас орох орлогын хэмжээ 200-2011 онд нэлээд өсөхөөр харагдаж байна.

Иймд төсвийн орлого нь уул уурхайн салбарын орлогоос нэлээд хамааралтай болж, уул уурхайн салбараас төсөвт төвлөрөх орлого нь дэлхийн зах зээл дэх эрдсийн баялгийн үнэ, ханшийн өөрчлөлтөөс ихээхэн шалтгаалж буйг харгалзан үнийн өөрчлөлтөд тогтвортой бус байдлыг бий болгож болошгүй тул төсвийн орлогын тогтвортой эх үүсвэрийг бий болгох, дэлхийн зах зээл дэх эрдэс баялгийн үнэ ханшийн эрсдэлийг бодитой тооцож, төсвийн орлогын төлөвлөгөөнд тусгахыг хичээлээ.

Эрхэм гишүүд ээ, Монгол улсын 200-2011 оны төсвийн хүрээний мэдэгдлийн төслийг шүүн хэлэлцэж Улсын Их Хурлын Байнгын хороодоор хэлэлцүүлэх зөвшөөрөл олгохыг хүсч байна. Анхаарал тавьсанд баярлалаа.

Д.Лүндээжанцан: - Улаан сайдад баярлалаа. Одоо илтгэлтэй холбогдуулан асуух асуулттай гишүүд асуултаа асууя, эхлээд Содномцэрэн гишүүн асуултаа асууя.

Ч.Содномцэрэн: - Өнгөрсөн жил төсөв хэлэлцэж байхад төсвийн тулгуур төвүүдэд аж үйлдвэрийн парк байгуулна гээд 2008 оны төсөвт цөөхөн төгрөг тавьсан юм, энэ 9 оныход үргэлжлээд тэр аж үйлдвэрийн парк байгуулах энэ ажил цаашаа явах уу, энэ тал дээр төсвийн хүрээний мэдэгдэлд тусч орсон юм байна уу, нэгдүгээрт.

Хоёрдугаарт эрчим хүчин дээр тавигдсан ажлууд одоо хийгдэхгүй байгаа, тендер нь зарлагдахгүй байгаа ийм сурах байх юм, энэ ямар учиртай юм бэ, одоо  энэ хэд хэдэн томоохон ажлуудын тендер зарлагдаагүй байна, одоо 5 сар дуусах гэж байдаг, сонгууль эхлэх гэж байдаг, дараагийн оны төсвийн хүрээний мэдэгдэл ярьж байдаг, энэ 8 онд хийгдэх ёстой ажлууд тендер зарлагдаагүй байна гэсэн ийм сураг гараад байх юм, энэ тал дээр манай Сангийн яамныхан ямар мэдээлэлтэй байна вэ, ийм 2 асуулт байна.

Д.Идэвхтэн: - Асуултад хариулъя, гэхдээ төсвийн хүрээний мэдэгдэл хэлэлцэж байгаа учраас тэрүүнтэй холбогдолтой асуулт асуумаар байна, 2008 оны хөрөнгө оруулалтын төлөвлөгөөний биелэлтийг бид нар хэлэлцээгүй байгаа шүү дээ, тийм учраас тэр асуултыг хариулахгүй байж болно гэж хурал удирдаж байгаа хүний хувьд би зохицуулж байна, Улаан сайд асуултад хариулъя, шуурхай явмаар байна, ажил хэрэгч явмаар байна.

Ч.Улаан: - Баярлалаа, Содномцэрэн гишүүний асуултад хариулъя. Бүсчилсэн хөгжлийн зарчим, бүсийн төвүүдэд хэрэгжүүлэх арга хэмжээний бодлого бол үргэлжлэн хэрэгжинэ. Хэдий хэмжээний хөрөнгө бодогдож байгааг энийг урьдчилсан байдлаар ажлын хэсгийн нөхдүүдээс тодруулаад өгөх боломжтой.

Хоёрдугаарт нь хөрөнгө оруулалтын тендер зарлагдаагүй гэсэн сураг ажиг байна гэж, сураг ажиг ч биш юмаа, ер нь ийм байдал бодитойгоор байна, яагаад болохгүй байна гэхээр төсвийн хуулинд тусгагдаж, батлагдсан төсөвт өртөг нь жинхэнэ зураг төсөв гараад ирэхээр төсөвт өртгөөсөө зөрсөн, энэнээс болоод тендерээ зарлаж болохгүй болж байгаа юм. Тендерийн хуулинд бол батлагдсан төсвийн дагуу тендер зарлана гэсэн байж байдаг.

Д.Идэвхтэн: - Их баярлалаа, асуултад тодорхой хариуллаа. Гантөмөг гишүүн асуултаа асууя.

Л.Гантөмөр: - Баярлалаа, би энэ 2009 оны дотоодын нийт бүтээгдэхүүний өсөлтийн хэмжээ 11 хувьтай байна гэж гаргасан байна л даа, тэгэхээр өнөөдөр үүсээд байгаа нөхцөл байдал бол бараа бүтээгдэхүүний үнэ үндсэндээ 2 дахин өссөн байгаа, тэгээд 2009 он, 8 оны эдийн засгийн өсөлт бол 12, 13 хувьтай байх байх л даа, тэгээд 2009 онд дахиад энэ 11 хувьтай байх юм бол энэ хүмүүсийн олж байгаа орлого, гаргаж байгаа зардлын тэр тэнцэл хэтэрхий алдагдах юм биш үү? Одоо Засгийн газраас энэ төсвийн хүрээний мэдэгдэл хийх үедээ яаж эдийн засгийн өсөлтийг жишээлбэл миний бодож байгаа төсөөлөл бол хөрөнгө оруулалтыг эрс нэмэгдүүлээд, энэ дотоодын нийт бүтээгдэхүүний өсөлтөө 8 ондоо чадахгүй юмаа гэхэд 2009 оны өсөлт 20 хувьтай баймаар байна л даа. Тэгж байж хүмүүсийн орлого тогтворжиж, орлого тогтворжиж байж үнийн өсөлтөндөө хүмүүсийн амьжиргаа баталгаажих ийм чиглэлээр л бодлого боловсруулж энэ 7 тоог хэлэлцэж, яримаар байх юм.

Хоёрдахь асуулт бол ер нь энэ 200-2011 оны мэдэгдэл ярьж байгаатай холбогдуулаад 8 оны бараа бүтээгдэхүүний өсөлт ер нь хэдэн хувьтай байх юм бэ? Одоо яг багцаалж байгаа тоогоо мэдэж байж энэ 2009 оныхоо 6 хувь, дахиад 5, 5 хувь, магадгүй 10, 11 онд  тогтворжих байх л даа, гол энэ тогтворжуулах бодлого чинь юу юм бэ гэдгийг бас мэдмээр байх юм. Жишээлбэл энэ газрын үнийн өсөлт, дээр нь орон сууцны үнийн өсөлт ямар хэмжээнд явах вэ гэдэг багцаа тооцоо бас баймаар байна. Энэнтэй уялдуулсан засгийн бодлого ямар байх юм бэ гэдэг энийг хоёрдахь асуултандаа асуумаар байна.

Гуравт нь энэ төсвийн нийт орлогын дээд хэмжээг 37.3 хувь гээд багасаад явж байна л даа, энд хөгжлийн сангийн мөнгө орж байгаа юу? Нөгөө хөгжлийн сангаа салгачихаад 37 хувьтай байна, зарлагын дээд хэмжээ бас 37.3 хувьтай байна гэж ингэж яваад байгаа юмуу гэсэн ийм гуравдахь асуулт байна.

Дөрөвт нь төсвийн зарлага дотроо энэ урсгал зардлаа яаж бодож байгаа вэ? Нөгөө 6 хувийнхаа бараа бүтээгдэхүүний өсөлтөө бодоод явах юмуу, жишээлбэл 7 оноос 8 онд шилжихдээ инфляци чинь 15 хувь байсан гэж хэлээд нийт өсөлт нь 30 хувьтай болгосон шүү дээ, энэ жилийн инфляци ахиад одоо 20 хувьтай байгаа юм чинь 30 хувь болоод дууслаа гэхэд ирэх жилээ 9 оноо бол бид урсгал зардлаа дахиад 30 хувь нэмээд явах юмуу гэдэг нэг асуулт байна.

Тав дахь асуулт бол би энэ төсвийн зарлагыг багасгах тал дээр хэд хэдэн саналуудыг хүргүүлсэн, зарим нь ажил болоод явж байгаа, энэ дээр нэмэгдээд та нарын зүгээс, Сангийн яамны зүгээс гаргаж тавьж байгаа саналууд юу байнаа? Жишээлбэл энэ хэвлэлийн хэт их захиалгыг яах вэ гэдгийг бодох хэрэгтэй байгаа, энэ урсгал засварууд цаашдаа хийх ёстой юу, үгүй юу гэдгийг бодох хэрэгтэй байгаа. Тэгээд энэ төсвийн байгууллагуудын формжсон байдлыг арилгах ёстой юу гэдэг асуудал байгаа. Аягүй их хэмнэх, илүү үрэлгэн байгаа энэ зардлуудыг зогсоох чиглэлээр Сангийн яам санаачилга гаргаад, жишээлбэл сонгуульд орж байгаа намуудад ингээд уриалга гаргаад явж болох уу, тийм боловсруулагдаж байгаа баг, хүмүүс байгаа юу, тэгэхгүй болохоор бусад яамдууд болохоор өөрсдийнхөө эрх ашигт нийцүүлээд, өөрсдийнхөө санаа бодолд таалагдсан маш их хэмжээний зарлага төлөвлөөд явах нь харагдаж байна шүү дээ. Тэр утгаараа энэ төсвийн хүрээний мэдэгдэлтэй уялдуулаад ийм мэдэгдлүүд та нар хийх үү гэсэн 5 дахь асуулт байна, баярлалаа.

Д.Идэвхтэн: - Асуултад Улаан сайд товчхон хариулъя.

Ч.Улаан: - Баярлалаа, дотоодын нийт бүтээгдэхүүний өсөлтийг 2009 онд 11 хувиар бодсон байгаа, энэнд үнийн өсөлт, энэ бүгд бодогдсон байгаа. Зүгээр энийг хэлэлцэх явцад тооцоог нарийвчлан үзэх бололцоо бий, 20 хувийн эдийн засгийн өсөлтийг хангахын тулд нэлээд нэмэгдэл арга хэмжээ, нэлээд хөрөнгө оруулж байж, шинэ хүчин чадал, чадавхи бий болгож байж хангах ийм шаардлагатай болно. Тэгэхээр энэ хэлэлцүүлгийн явцад энэ тооцоогоо бас хамтарч нарийвчлах нь зүйтэй байхаа гэж бодож байна.

Бараа бүтээгдэхүүний үнийн өсөлтийг бид нар нэлээд өөдрөг байдлаар прогнозлож байгаа. Энэ оны өсөлт бол ойлгомжтой, бидний төлөвлөсөн хэмжээнээс нэлээд давах нь ээ, эхний 4 сарын байдлаар 13.8 хувь болчихоод явж байна. Тэгэхээр энэ маань оны эцэст нэлээд нэмэгдэх ийм бодитой байдал байна. Бид 2009 оныг энэ оны нэмэгдсэн өсөлтөөр цаашаа 1 оронтой тоонд байлгах тэр нөхцөлөөр бодож, прогнозлосон байгаа. Мэдээж энэ маань нарийвчлагдах байхаа, өнөөдөр ер нь өдрөөр, цагаар энэ үнийн өөрчлөлтүүд явагдаж байгаа учраас яг онож тооцоолоход бас амаргүй байгаа гэдгийг та бүхэн маань бас болгоох байхаа гэж найдаж байна.

Эдийн засгийн үндсэн үзүүлэлтүүдийг тооцоход бол Монгол улсын хөгжлийн сан орж яваа, яагаад гэвэл Монгол улсын нэгдсэн төсвийн гол үзүүлэлтүүдээр бид нар эдийн засгийн үзүүлэлтүүдээ бодсон. Монгол улсын төсөв, Монгол улсын хөгжлийн сангийн төсөв, Монгол Улсын нийгмийн даатгалын сангийн төсөв, Тусгай сангуудын төсөв нийлээд, ингээд орон нутгийн төсөвтэйгээ нийлээд нэгдсэн төсөв болж байгаа. Тэгэхээр энэ нэгдсэн дүнгээр нь бид нар үндсэн үзүүлэлтүүдийг тооцсон байгаа гэдгийг хэлмээр байна.

Зардлын хувьд мэдээж энэ оны өсөлтөөр ирэх оны зардлыг индексжүүлэн өсгөх бололцоо бол байхгүй байгаа, тийм учраас бид нар тооцоонд авсан нэг оронтой тоонд багтаана гэсэн тэр түвшингээрээ зардлаа бодсон байгаа. Ер нь зардлыг цааш нь нэлээд тэвчих, хязгаарлах бодитой шаардлага байна. Ялангуяа энэ үнийн өсөлт их хурдтай явагдаж байгаа үед бид нар энэ хэрэглээг аль болохоор хязгаарлаж, оновчтой болгоход анхаарахгүй бол цаашдаа эдийн засаг ачаагаа даахгүй болох нь ээ.

Засгийн газар бол Гантөмөр гишүүний гаргасан зардлыг хорогдуулах энэ саналуудтай санал нэг байгаа, дэмжиж байгаа. Сангийн яамнаас санаачилж боловсруулж, Засгийн газраас сая одоо энэ зардал хямдруулах талаар Засгийн газрын тогтоол гарсан байгаа. Тэрэн дотор нэлээд хэдэн тодорхой арга хэмжээнүүдийг тусгасан, түүнийг ч гэсэн ирэх оны төсөв боловсруулахдаа нарийвчлан авч үзнэ гэж бодож байгаа. Яг таны хэлж байгаатай олон зүйл адил байна. Жишээлбэл зарим салбарт энэ формжсон байдлаас ангижирмаар байна. Формын эдэлгээний хугацааг уртасгамаар байна, ингэж байж зардлаа хэмнэмээр байна. Үгүй гэхэд орон тоо, зардал нэмэгдүүлсэн шийдвэр гаргамааргүй байна. Байгаа орон тоондоо хүн авч ажиллуулаагүй орон тоог нэммээргүй байна, гэх жишээтэй. Тэгээд тэр зардал, хүлээн авалтын зардлыг багасгах, ажиллагааны зардлыг багасгах, ер нь энэ чиглэлээр нэлээд тийм цогц арга хэмжээ авахаар Засгийн газраас тогтоол гараад бүх төсвийн эрх захирагчдад хүргэгдсэн байгаа. Энэнийхээ хэрэгжилтийг ирэх оны төсөвт нь суулгаж өгнө гэсэн ийм бодолтой байгаа.

Д.Идэвхтэн: - Баярсайхан гишүүн асуултаа асууя.

Ц.Баярсайхан: - Тэгэхээр би ийм л юм асуумаар байна л даа. Одоо энэ үнийн өсөлт инфляцийн түвшингээс шалтгаалаад Улсын Их Хурлаас шийдсэн цалин хөлс, энэ тэтгэврийн нэмэгдэл чинь бас л үндсэндээ төвөгтэй л байдалд орчихоод байна л даа, энэний цаана ямар нэгэн орлогогүй байгаа иргэд улирлын чанартай орлого олдог иргэдийн хувьд амьдрал, ахуй нь өдрөөс өдөрт улам хүндрээд байдаг. Тэгэхээр энэ ирэх оны төсвийн хүрээний мэдэгдэл дээр иргэдийн бодит орлогыг нэмэгдүүлэх чиглэлээр юу төсөвлөж байна вэ? Энэ жил Их Хурлын сонгууль болно. Мэдээж улс төрийн намуудын хөтөлбөр гарна, шинэ Засгийн газар байгуулагдана, тэгээд Засгийн газрын хөтөлбөр гарна, энэ нийгмийн чанартай амлалтууд буурах биш, улам л нэмэгдэх хандлагатай байна л даа. Тэгэхээр энэ амлалтуудыг төсвийн хүрээний мэдэгдэл дээр тодорхой зүйл дээр тавьж байгаа юм байна уу? эсвэл одоо тухайн үед нь шийдэгдэнэ бизээ гээд байх уу?

Хоёрт нь ирэх оны төсвийн хүрээний мэдэгдэл дээр хөрөнгө оруулалтыг ямархуу хувь хэмжээнд тооцож байгаа вэ? Бид эргэн төлөгдөх нөхцөлтэйгээр зарим зам, эрчим хүчний шугамын асуудлыг УИХ-ын Байнгын хороон дээр ярьж байгаа л даа. Энд нийлбэр дүнгээрээ 450-иад тэрбум төгрөгийн асуудал гарч байгаа. Тэгэхээр энийг тодорхой хэсэг нь энэ жил, зарим нь дараа жил эхэлнэ гэж тооцоход энэний цаана үлдэж байгаа хөрөнгө оруулалтууд гэж одоо юу байнаа? Ялангуяа алслагдсан аймгуудын хувьд зарим сумдад нь эрчим хүчний төвлөрсөн эх үүсвэрт холбогдоогүй байж байгаа, энэ сумдуудыг холбох ажлыг гүйцээвэл яасан юм бэ? Ер нь сая зарим гишүүд 3, 4-хөн сум үлдсэн юм яриад байгаа, бас тийм биш байгаа шүү дээ.

Дээр нь түрүүн бас Содномцэрэн гишүүн асууж байсан он дамжиж шилжих объектууд нэлээд байгаа, сая та хэллээ, зураг төсөл байхгүйгээс шалтгаалаад тендер нь зарлагдаж болохгүй байнаа гэж, тэгэхээр Өмнөговь аймгийн хувьд сумдад он дамжиж шилжих объектууд ер нь бараг сум болгонд байгаа. Тэгэхээр энэний тодорхой ажлыг эхлэхгүй, тендер нь зарлагдахгүй байна гэдэг чинь ирэх жил энэ асуудал улам л хүндрэх тал руугаа явах нь. Зүгээр зарим нэг шалтгаанаар тодорхой аймаг, тодорхой тойрог дээр энэ хөрөнгө оруулалтын ажлууд удааширч байна гэж үзэхээс өөр аргагүй л байна. Бид нар төсөв хэлэлцэж байхад та хэлсэн, төсвөөр батлагдсан зүйл, заалт бүхэн хуулиа, энэ хуулийг биелүүлэх ёстой гэж. 

Жишээлбэл одоо Ноён, Сэврэйг холбосон эрчим хүчний шугам дээр 1.8 тэрбум төгрөг тавьж өгсөн. 110 орчим километр суманд 15 киловаттын шугамыг тавихад бид нар өнгөрсөн жил жишээлбэл Сайхан-овоогоос Мандал-овоо сум, Даланзадгадаас Номгон сум хүртэл 1.1 орчим тэрбум төгрөгөөр төсөвлөөд энэ ажлыг гүйцэтгэж чадсан. Тэгээд 140 орчим километр газар юм байна, трасы нь тогтоогоод мэргэжлийн байгууллагуудтай нь ярьж байгаад 1.8 тэрбум төгрөг тогтоосон, энэ ажил эхлэхгүй ингээд саатаж байна. Тийм учраас энэ он дамжих, ондоо хийгдэх хөрөнгө оруулалтад анхаарахгүй бол ирэх жил төсвийн хөрөнгө оруулалт дээр хүндрэл учирч болзошгүй юм гэж үзэж байна. Энэ дээр таны байр суурийг сонсмоор байна.

Д.Идэвхтэн: - Улаан сайд хариулъя.

Ч.Улаан: - Баярлалаа. Энэ сонгууль болж байгаатай холбоотой улс төрийн хүчнүүдийн хийж байгаа амлалтуудыг бид нар ирэх оны төсвийн хүрээний тооцоонд харгалзан үзэх бололцоогүй юм л даа. Одоогоор энэ дэндүү эрт байна. Мэдээж энэ намар төсвийг нарийвчлан ирэх оны төсөв батлахдаа энэ байдлууд харгалзан үзэж тусгах байхаа гэж бодож байна. Тийм учраас яг ний нуугүй ярихад тийм асуудлуудыг тооцоонд бодоогүй байгаа.

Хөрөнгө оруулалтыг бид нар дотоодын нийт бүтээгдэхүүнд эзэлж байгаа хувийн жингий нь харьцангуй тогтвортой байлгах, тэр л түвшингээр нь тооцож байна. Яг одоо бүх объектууд өнөөдөр бас тодорхойгүй байна, яагаад гэвэл ирэх оны төсвийн хүрээний мэдэгдэл учраас төсөв батлагдах үед нэлээд тодорхой болж, зураг төсөв нь тодорч, бэлтгэл нь хангагдаж орж ирэхээр нэлээд тодорхой тоо хэмжээ хэлэх бололцоотой болно.

Эргэн төлөгдөх нөхцөлтэйгээр одоо 2009 оноос нэлээд объектуудыг барьж байгуулахаар тооцож байгаа, тэдний төлбөр хамгийн түргэнээр бодоход 2010 оноос төсвийн хөрөнгө оруулалтад төлөгдөхөөр сууж орж ирнэ, бид нарын өнөөдрийн хийсэн тооцоогоор бол 2010 ондоо харьцангуйгаар хөрөнгө оруулалтад суух хэмжээ нь бага байгаа. Харин 11, 12 оноос нэлээд нэмэгдэж, жилдээ ер нь 100 гаруй тэрбум төгрөг урьд нь гэрээгээр гүйцэтгэсэн ажлын санхүүжилтэд явахаар байгаа юм. Тийм учраас энэ тооцоо, юмнуудтай уялдуулж, ер нь цаашдаа энэ нийт хөрөнгө оруулалтын дотор урьдчилан гүйцэтгэсэн ажлын санхүүжилтийн оновчтой хэмжээг тогтоож өгөх нь зүйтэй юм гэсэн ийм зарчмыг бид бас ажлын хэсэг дээр ярьсан байгаа. 2010, 11 ондоо ачаалал харьцангуйгаар гайгүй байгаа.

Эрчим хүчний объектууд, ялангуяа тэр он дамжиж байгаа объектуудын хувьд бол тэрийг аль болохоор түргэн бариад дуусгачих ийм л зорилготой байна. Энэ жилийн хувьд жаахан юу гарсан юм, тэр нь нөгөө миний яриад байдаг төсвийн хууль зүйл, заалт нэг бүрээрээр мөрдөгдөх ёстой гэдэг агуулгаар ерөөсөө хөдөлж болохгүй болчихоод байгаа юм. Төсөвт орж батлагдсан өртөг маань зураг, төсөв гараад ирэхээрээ нэмэгдээд гараад ирсэн, тэгээд тендерээ зарлаж чаддаггүй, Тендерийн хуулинд бол батлагдсан зураг төсвөөр нь зарлах ёстой байж байдаг. Ингээд нэг жаахан тийм байдал гарсан байгаа, энийг яаж түргэтгэх вэ гээд Засгийн газар дээр өчигдрийн хурлаар хүртэл яриад, ер нь энэ төсвийн тодотгол хүртэл цаг хугацаа хожих үүднээс батлагдсан төсөвт нь багтаан гүйцэтгэгчээ сонгох тендерээ зарлаад ингээд төсвийн тодотголоор төсөвт өртгөө тодотгоод явбал дараагаар нь шууд ажлаа хэрэгжүүлэх бололцоо байна уу даа гэх зэрэг арга замуудыг хүртэл авч үзэж байна, энэ дээр зайлшгүй анхаарах асуудлууд байна, энэ дээр би санал нэг байна. 

Түргэлүүлэх тал дээр анхаарахгүй бол одоо бид бас хөдөлж чадахгүй байна. Улсын Их Хуралд асгийн газар бас энэ дүнд багтаан зохицуулалт хийж байх эрх авах тухай асуудал орж ирсэн, энэ асуудлыг та бүхэн маань хэлэлцээд шийдээд өгвөл бид бас нэлээд ажлуудыг түргэтгэчих ийм бололцоо бас байгаа юм. Тэгэхээр энэ асуудлуудыг тал талаас нь авч үзэж дэмжиж өгөх байхаа гэж найдаж байна.

Д.Идэвхтэн: - Одоо Батбаатар гишүүн асуулт асууна, Жаргалсайхан гишүүн алга байна, Батбаатар гишүүн алга байна. Арвин гишүүн, Баярцогт гишүүн, Пүрэвдорж гишүүн алга, Зандаахүүгийн Энхболд гишүүн асуултаа асууя.

З.Энхболд: - Би Байнгын хороон дээр ч хэлж байсан, одоо ч гэсэн хэлмээр байгаа юм, энэ нэг 7 тоогоо л нэгдүгээр хавсралтаараа баталчихъя, хоёрдугаар хавсралт чинь өөрөө өчнөөн олон ажил төлөвлөсөн, тэр нь шинэ байгуулагдах Улсын Их Хуралд таалагдах ч юмуу, үгүй ч юмуу, бодлого ингэж яах юмуу, цаашаа яаж явах юм, мэдэхгүй шүү дээ. Улсын хөрөнгөөр баахан юу барина гээд бичсэн байгаа юм. Эрчим хүчний шинэ эх үүсвэрийг улсын хөрөнгөөр барина гэж байгаа юм, би бол эрчим хүчний шинэ эх үүсвэр хувийн хөрөнгөөр баригдах ёстой гэж үзэж байгаа юм, гэх мэтчилэн ингээд ойлголтын зөрүүнүүд байгаа юм. Танай Засгийн газрын харж байгаа ойлголтоор би бол харахгүй байгаа, асуудлыг. Бүх юмыг улсын хөрөнгөөр шийднэ, бүгдээрэнд нь үнэгүй гурил, үнэгүй бензин өгнө гэдэг ийм популист амлалтыг чинь бол хуваалцахгүй байгаа юм.  

Тэгэхээр энэ мэт энэ шинээр байгуулагдах Засгийн газрын ажлыг битгий зааж өгөөд байгаачээ, зөвхөн 7 тоогоо батлаад явъя л даа, арын хавсралт нь илүүдээд байна гээд байгаа, тэрийг Улаан сайд юу гэж үзэж байгаа юм.

Ч.Улаан: - Баярлалаа, тэгэхээр ялангуяа энэ 2 дугаар хавсралтад байгаа арга хэмжээнүүдийг хэлэлцүүлгийн явцад нэлээд сайн ярих байхаа, тал талаас нь, тэгээд нэлээдий нь шаардлагагүй гэвэл хасч, багасгаж болох байх, нэлээд ерөнхий маягтай ч болгож болох байх. Нэгдүгээр хавсралтын шалгуур үзүүлэлтүүдээ ингээд баталчихна. Тэгэхээр ер нь дараагийн хэлэлцүүлгийн явцад бидний байр суурь нэгдэх бололцоотой гэж би бодож байна.

Яг хавсралт гэдэг утгаараа байх ёстой, дотор нь байгаа зүйлээ бид нар ойлголцон нэлээд боловсронгуй түвшинд хүргэж болох байх л даа. 

Д.Идэвхтэн: - Одоо Туяа гишүүн алга байна, Ганди гишүүн алга байна, Раднаа гишүүн алга байна, Энхсайхан гишүүн алга байна, Цэнгэл гишүүн алга байна, Сүхбаатар гишүүн алга байна. Содномцэрэн гишүүн асуултаа асуучихсан, ингээд асуулт асуух гишүүд дууслаа.

Өнөөдрийн чуулганы хуралдааныг ингээд завсарлая, маргааш өглөө үргэлжлүүлэн хэлэлцэнэ, Байнгын хорооны санал, дүгнэлтийг сонсохоос асуудал эхэлнэ. Чуулганы хуралдаан завсарлалаа.

Энэ өдрийн хуралдаан 18 цаг 20 минутанд өндөрлөв.

Соронзон хальснаас хянаж буулгасан:

Хуралдааны нарийн 

бичгийн дарга

